
ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 6, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. 

ᐱᒋᐊᕐᓂᐊᓕᖅᑎᓪᓗᑕ ᒥᔅ ᕿᓕᖅᑏ ᐊᖕᒪᐃᓂᒃᑯᑦ 

ᑐᒃᓯᐊᕕᓐᓇᖅᐲᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐱᕙᓪᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᑕᐃᕕᑦ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 044 - 6(2): ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᕈᑕᐅᔪᓄᑦ 

ᐱᓇᓱᐊᒐᖅ 2022 (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᓪᓚᒃᑎᑦᑎᔩ. ᐅᖃᓪᓚᒃᑎᑦᑎᔩ, ᓯᕗᓪᓕᖅᐹᒥᖃᐃ 

ᖁᔭᓐᓇᒦᕈᒪᓪᓗᒍ ᓄᓕᐊᑯᓗᖓ ᐆᒥᖓ 

ᓴᓇᑲᐅᖅᑐᓚᐅᕐᒪᑦ ᒫᓐᓇ ᐊᑐᕈᓐᓇᖅᓯᒐᒃᑯ ᑖᓐᓇ 

ᐊᑎᒋᒐ.  

 

ᐄᓛᒃ ᐅᖃᖅᑎᑦᑎᔩ ᖁᕕᐊᓱᑦᑎᐊᖅᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ ᐃᖅᑲᐃᑎᑦᑎᒋᐊᖅᓱᖓ 

ᑖᓐᓇ ᐱᓕᕆᕝᕕᑦᑕ ᐱᓕᕆᐊᖓ 

ᐱᔭᐅᔪᒪᐃᓐᓇᐅᔭᖃᑦᑕᖅᑐᖅ 

ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᑦ.  

 

ᑖᒃᑯᐊ ᑐᔅᓯᕋᐅᑎᓂᒃ ᑐᔅᓯᕋᐅᑎᓂᒃ ᐱᔪᒪᓯᒪᒐᑦᑕ 

ᑖᔅᓱᒧᖓ ᑖᒃᑯᓄᖓ ᓄᓇᓕᓕᒫᓄᑦ 

ᓇᔅᓯᐅᑎᓯᒪᓪᓗᑎᒍᑦ. ᒪᐃ ᕿᑎᐊᓂ 

ᓇᔅᓯᐅᑎᓚᐅᖅᓱᑎᒍᑦ ᑐᓐᖓᓱᑦᑎᔅᓱᑎᒍ ᑕᒪᒃᑯᓂᖓ 

ᑕᑕᑎᕆᐊᓕᓐᓂᒃ ᓇᔅᓯᐅᔾᔨᖁᔨᓪᓗᑕ ᑕᒪᒃᑯᓂᖓ 

ᐊᖅᑯᑎᖏᓐᓂᒃ ᐊᒻᒪᓗ ᑐᓚᑦᑕᕐᕕᖏᑦ ᓄᓇᓖᑦ 

ᑐᓚᑦᑕᕐᕕᖏᓐᓄᑦ ᐋᖅᑭᒋᐊᕈᑎᔅᓴᓂᒃ ᐅᕝᕙᓘᓐᓃᑦ 

ᓴᓇᔾᔪᑎᔅᓴᖏᓐᓂᒃ.  

 

ᐅᖃᖅᑎᑦᑎᔩ, ᑖᔅᓱᒪᐅᑉ ᐊᑖᓃᑦᑐᖅ ᑕᐃᒪᓐᓇ 

ᑕᒪᒃᑯᐊ ᑕᑕᑎᖅᑕᐅᓯᒪᔪᐃᑦ ᐱᒐᐃᒐᑦᑎᒍ 

ᓯᕗᓪᓕᖅᐹᖑᔪᒥᒃ ᐅᓪᓗᖓᓂᒃ ᒪᑐᔭᐅᓂᖓᓂᒃ 

ᕿᒥᕐᕈᓇᓱᒋᐊᓯᑲᐅᓯᒐᑦᑕᕋᑦᑎᒍᑦ. ᖃᐅᔨᒪᑦᓯᐊᕋᑦᑕ 

ᑖᒃᑯᐊᑦ ᑮᓇᐅᔭᐃᑦ ᐊᐅᔭᓐᖑᕋᑖᖅᑐᒃᑯᑦ ᓄᓇᓕᓐᓄᑦ 

ᐊᑐᖅᑕᐅᔪᒪᓕᖃᑦᑕᕐᒪᑕ ᑖᒃᑯᐊ ᐊᑭᑐᔫᑎᓄᑦ 

ᐸᕐᓇᐅᑎᒋᔭᐅᖃᑦᑕᖅᑐᑦ.  

 

ᐱᒋᐊᖁᔨᑦᑎᐊᖅᐳᖓ ᒪᓕᒐᓕᐅᖅᑎᐅᖃᑏ ᑖᒃᑯᐊ 

ᓄᓇᓕᑦᓯᓐᓃᕕᓯ ᑕᒪᒃᑯᓂᖓ ᑕᑕᑎᕆᐊᓕᓐᓂᒃ 

ᓇᔅᓯᐅᔾᔨᑲᐅᖅᑐᖁᓗᒋᑦ ᑖᔅᓱᒥᖓ ᑖᓐᓇ 

ᐱᓕᕆᐊᕆᔭᐅᑦᑎᐊᕐᓂᐊᕐᒪᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ.  

 

 

ᐊᖓᔪᖅᑳᑉ ᐅᖃᐅᓯᖓ 045 - 6(2): 

ᐅᑭᐅᖅᑕᖅᑐᒥᐅᑕᐅᖃᑎᒌᑦ ᑲᑎᒪᓂᖏᑦ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐄᓛᒃ, ᐅᓐᓄᓴᒃᑯᑦ. 

ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑕᐃᑦᑕᐅᖅ ᐱᓗᐊᓐᖑᐊᖅᑐᒥᒃ 

ᐃᖃᓗᐃᑦ-ᓂᐊᖁᓐᖒᒥ ᓈᓚᒃᑐᑦ.  

 

(ᑐᓵᔨᑎᒍᑦ) ᐅᖃᖅᑎᑦᓯᔩ ᓂᓪᓕᐅᑎᖃᕈᒪ 

ᐃᓚᐅᕐᓚᕐᓂᓐᓂᒃ ᐅᑭᐅᖅᑕᖅᑐᒥ 

ᑲᑎᒪᓂᕐᔪᐊᕐᓂᖃᖅᑎᓪᓗᒍ ᐋᖕᑯᕆᔾ ᐊᓛᔅᑲᒥ.  

 

ᐄᑉᐳᕉᓪ 7-8-ᒥᓪᓗ ᐃᓚᐅᒍᓐᓇᖅᓯᓚᐅᕋᒪ 

ᑲᑎᒪᓂᕐᔪᐊᕐᒧᑦ ᐅᖃᐅᓯᖃᖅᓱᖓ 

ᓄᓇᑦᑎᐊᕙᖃᕐᓂᖅ ᓱᖁᑦᓯᖅᑕᐃᓕᒪᒍᓐᓇᕐᓂᖏᑦ 

ᓄᓇᓖᑦ 

ᑐᑭᓯᐅᒪᒃᑲᓐᓂᕐᓗᒍ ᐅᑭᐅᖅᑕᖅᑐᒥ.  

 

ᐅᖃᖃᑎᒌᑦᑎᓪᓗᑕ ᐃᓕᓐᓂᐊᕈᑎᒋᓯᒪᔭᑦᑎᓐᓂᒃ 

ᓄᕙᔾᔪᐊᕐᓇᖅ 19 ᐱᔾᔪᑎᒋᓪᓗᒍ 

ᐊᒃᓱᕈᕐᓇᕐᓂᐊᖅᑐᓂᓪᓗ ᓯᕗᓂᒃᓴᑎᓐᓂ 

ᐱᓗᐊᖅᑐᒥᒃ ᓄᓇᒋᔭᑉᑎᓄᑦ 

ᓴᐳᔾᔭᐅᒋᐊᖃᕐᓂᖓᓄᓪᓗ ᐅᑭᐅᖅᑕᖅᑑᑉ.  

 

ᐅᖃᖅᑎᖅᓯᔩ, ᐅᑭᐅᖅᑕᖅᑐᒥ ᑲᑎᖃᑎᒌᓐᓂᖅ 

ᐊᖏᓂᖅᑳᖑᖃᑕᐅᒻᒪᑦ ᐊᒥᐊᓕᒐᐃᑦ ᓄᓇᖓᓐᓂ 

ᐊᑐᐊᒐᓕᕆᓪᓗᑎᒃ. ᓴᖅᑭᑕᐅᓚᐅᖅᓯᒪᔪᖅ 2013-ᒥ 

ᑖᒃᑯᐊ ᑕᐅᑐᖃᑦᑕᖅᑐᑦ ᐃᓱᒪᒋᔭᐅᔪᓂᒃ ᐊᒻᒪ 

ᐃᓱᒫᓘᑎᒋᔭᐅᔪᓂᒃ ᓄᓇᕐᔪᐊᕐᒥ ᐅᑭᐅᖅᑕᖅᑐᖅ 

ᐱᔾᔪᑎᒋᓪᓗᒍ.  

 

ᑲᑎᒪᓂᖃᕐᔪᐊᕐᓂᖃᖅᑎᓪᓗᑕ 

ᑲᑎᖃᑎᖃᕈᓐᓇᓚᐅᖅᑐᖓ ᓯᕗᓕᖅᑎᓂ 

ᓄᓇᑦᓯᐊᓪᓗ ᓯᕗᓕᖅᑎᖓᓂ, ᑭᐅᕈᓕᓐ ᑳᑯᕋᓐ 

ᐊᒻᒪᓗ ᑲᓇᑕᒥ ᑭᒡᒐᑐᖅᑎᖓᓂ ᒥᐊᓕᒐᐃᑦ 

ᓄᓇᖓᓄᑦ, ᑯᕆᔅᑏᓐ ᕼᐃᐅᓪᒪᓐ, ᑲᓇᑕᐅᓪᓗ 

ᓯᕗᓪᓕᖅᐹᖓᓂ ᑲᐅᓐᓱ ᓯᐊᓄᕈ-ᔪᒥ ᐸᓯᕕᒃ 

ᓄᐊᑦᕗᐊᔅᑦ ᐊᒻᒪᓗ ᐊᓛᔅᑲᒧᓗ ᒥᐊ ᔭᓐ, ᐊᒻᒪᓗ 

ᐃᑲᔪᖅᑎᒋᔭᖓ ᑲᒥᓯᓇᐅᓂᕐᒧᑦ ᐅᑭᐅᖅᑕᖅᑐᒥ, 

ᓂᐅᓪ ᐅᐊᒃ ᐊᒻᒪ ᐃᒃᓯᕙᐅᑕᐅᔪᖅ ᐅᑭᐅᖅᑕᖅᑐᒥ 

ᓄᓇᓕᕐᔪᐊᑦ, ᓘᒃᑖᖅ ᑕᕕ ᓵᓐᕗ, 

ᐊᔾᔨᒌᓐᖏᑦᑐᓂᓪᓗ ᐊᑯᑭᑦᑐᓃᓐᖔᖅᑐᓂ.  

 

ᐃᒡᓗᓕᕆᓂᖅ ᐅᑭᐅᖅᑕᖅᑐᒥ 

ᓴᐳᓐᓂᐊᖅᑕᐅᒋᐊᖃᕐᓂᕐᓗ 

ᐅᖃᐅᓯᐅᓪᓗᐊᑕᓚᐅᖅᑐᖅ.  

 

ᐅᖃᖅᑎᑦᑎᔩ, ᓂᕆᐅᑦᓯᐊᖅᐳᖓ 

ᑲᑎᖃᑎᒌᓐᓂᕆᓚᐅᖅᑕᕗᑦ ᐱᔾᔪᑎᒋᓪᓗᒍ 

ᖃᐅᔨᒪᓪᓗᖓ ᓄᓇᕗᒻᒥᐅᑕᐃᑦ ᓯᕗᓪᓕᐅᔭᐅᔪᑦ 

ᐊᓯᑦᑕᑦᑕᐅᖅ ᒐᕙᒪᖃᕐᕕᐅᔪᓄᑦ ᐅᑭᐅᖅᑕᖅᑐᒥ 

ᓯᕗᓪᓕᐅᔾᔭᐅᒻᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 046 - 6(2): 

ᐊᖁᕆᐅᖅᓴᕐᓂᕐᒧᑦ ᐱᓕᒻᒪᒃᓴᐃᓂᖅ (ᓇᑲᓱᒃ) 

 

ᐊᖓᔪᖅᑲᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓇᖏᖅᓯᕗᖓ 

ᐅᓪᓗᒥ ᓄᑖᒥᒃ ᐃᖅᑲᓇᐃᔭᓂᕐᒧᑦ 

ᐱᓇᓱᑦᑕᐅᓂᐊᖅᑐᒥ ᓄᓇᕗᒻᒥᐅᓄᑦ 

ᐱᒋᐊᖅᑕᐅᓵᓚᐅᖅᑐᖅ ᑕᖅᑭᒋᔭᑦᑎᓐᓂ 

ᑲᑐᔾᔨᖃᑎᒌᓪᓗᒋᑦ ᓄᓇᓕᓐᓄᑦ ᑎᒥᖁᑎᒋᔭᖓᑦ 

ᐱᓕᒻᒪᑦᓴᓂᕐᒧᑦ.  

 

ᖃᐅᔨᒪᒐᑦᑕ ᐊᖁᑦᑐᖅᓯᐅᑎ ᓈᓴᐅᑎᒧᑦ 5 

ᑐᓗᖅᓯᒪᐅᑎᐅᓪᓚᕆᖃᑦᑕᕐᒪᑦ ᐃᖅᑲᓇᐃᔭᕈᒪᔪᓄᑦ 

ᓄᓇᕗᒻᒥᐅᓄᑦ. ᐊᖁᑦᑐᖅᓯᐅᑎᖃᑦᑎᐊᕐᓂᖅ 

ᓈᒻᒪᑦᑐᓂᒃ ᐃᖅᑲᓇᐃᔮᒧᑦ ᐱᒻᒪᕆᐅᒻᒪᑦ ᒥᑭᔫᑎᓄᑦ 

ᓇᒻᒥᓂᖃᖅᑐᑦ ᓄᓇᓕᓐᓄᓪᓗ ᕼᐋᒻᓚᖏᓐᓄᑦ 

ᐊᖁᑎᖃᕆᐊᖃᕌᖓᑕ.  

 

ᐊᑭᖃᖅᓱᓂ $787,291-ᓂᒃ ᑖᓐᓇ 

ᐱᓇᓱᓐᓂᕆᔭᕗᑦ ᐊᖁᑦᑐᖅᓯᐅᑎᖏᑦ 

ᖁᑦᓯᓂᖃᑉᐸᓂᐊᖅᑐᑦ ᓈᓴᐅᑎᓖᑦ 5-7-ᒧᑦ ᐊᒻᒪᓗ 

ᐃᓕᓐᓂᐊᖅᑕᐅᕙᓪᓗᓂ 105-ᒥ ᐃᓚᐅᓂᐊᖅᑐᓄ 

ᐊᕐᕕᐊᓂ, ᐃᖃᓗᒃᑑᑦᑎᐊᕐᒥ, ᓴᓪᓕᕐᒥ, ᑭᓐᖓᕐᓂ, 

ᖁᕐᓗᖅᑑᒥ, ᐸᓐᓂᖅᑑᒥ, ᑲᖏᖅᓯᓂᕐᒥᓪᓗ. ᑖᓐᓇ 

ᐃᓕᓐᓂᐊᕋᔅᓴᐅᔪᖅ ᐃᑲᔪᖅᑎᒋᓗᒋᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᖁᑦᑐᓕᕆᔨᒃᑯᖏᑦ. ᑖᓐᓇ ᐆᑦᑐᖃᑦᑕᓯᒋᐊᓛᖅᓱᑎᒃ 

ᖁᑦᓯᓐᓂᖃᖅᑐᒧᑦ 5-7 ᐊᖁᑦᑐᖅᓯᐅᑎᒧᑦ. ᒫᓐᓇᒧᑦ 

ᑎᑭᑦᑐᒍ 21 ᐱᔭᕇᖅᓯᓯᒪᓕᖅᑐᑦ ᓈᓴᐅᑎ 7-ᒥ 

ᐃᓕᓐᓂᐊᓚᐅᖅᑐᑎᒃ ᐃᖃᓗᒃᑑᑦᑎᐊᕐᒥ.  

 

ᐅᖃᖅᑎᑦᑎᔩ, ᓄᓇᓖᑦ ᓄᓇᕗᒻᒥ 

ᓇᓗᓇᐃᕆᓯᒪᒻᒪᑕ ᐃᓕᓐᓂᐊᓪᓚᕆᒋᐊᖃᖅᑕᐅᔪᓂᒃ 

ᐃᓅᓱᑦᑐᓄᑦ ᐊᕐᕌᒍᖃᖅᑐᓂ 16-ᒥ 30-ᒧᑦ. 

ᐃᓄᓕᕆᔨᒃᑯᑦ ᐱᕙᓪᓕᐊᓇᓱᑉᐳᑦ ᑕᒪᑐᒪᓐᖓᑦ 

ᑭᓐᖑᖅᑕᐅᔪᒥᒃ ᐱᒻᒪᕆᐅᓪᓗᓂ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔮᒧᑦ ᐱᕙᓪᓕᐊᕈᑎᑦᓴᒧᑦ ᐊᒻᒪ 

ᑐᕌᒐᕆᔭᐅᔪᒧᑦ ᐃᖅᑲᓇᐃᔮᖑᔪᓐᓇᖅᑐᓄᑦ.  

 

ᑖᒃᑯᐊ ᐃᖅᑲᓇᐃᔮᖑᔪᓐᓇᖅᑐᓄᑦ ᑐᕌᒐᕆᔭᐅᔪᒧᑦ 

ᐱᓕᕆᔪᑦ ᑮᓇᐅᔭᖃᖅᑎᑦᑎᕙᑉᐳᑦ 

ᐃᖅᑲᓇᐃᔭᖅᑎᑦᑎᔩᑦ ᑎᒻᒥᐅᔪᓂᒃ 

ᐃᓕᓴᐃᕙᑦᓱᑎᓪᓗ ᐃᓕᓴᐅᑎᖃᕈᓐᓇᖁᓪᓗᒍ 

ᐱᓕᒻᒪᒃᓴᐅᑎᖓ ᓄᓇᕗᒻᒥᐅᑕᐃᑦ 

ᐱᔪᓐᓇᖅᓯᓂᖃᑦᑎᐊᖁᓪᓗᒋᑦ 

ᐃᓕᑕᕆᔭᐅᖁᓪᓗᒋᓪᓗ ᑭᓐᖑᖅᑕᐅᓪᓚᕆᑦᑐᓂ 

ᓄᓇᕗᒻᒥ. ᑖᒃᑯᐊ ᓄᓇᕗᒻᒥᐅᑕᐃᑦ 

ᐱᕙᓪᓕᐊᓂᖃᑦᑎᐊᖁᒐᑦᑎᒍ ᖃᐅᔨᒪᑦᓯᐊᕐᓗᑎᒃ 

ᐱᔪᓐᓇᑦᓯᐊᕐᓗᑎᓪᓗ ᐅᓪᓗᒥ ᐊᒻᒪᓗ 

ᑭᖑᓂᕆᓂᐊᖅᑕᑎᓐᓂ ᐃᖅᑲᓇᐃᔮᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑐᓕᕆᔨᒃᑯᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 047 - 6(2): 

ᐱᓐᖑᐊᖃᑦᑕᕐᓂᖅ ᐃᓅᓯᓕᒫᒧᑦ ᑲᑎᒪᓂᖅ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᓚᐅᓐᖏᓂᓐᓂ ᑭᓐᖓᕐᒥᐅᑦ 

ᐃᓱᒪᒋᑦᑎᐊᖅᐸᒃᑲ ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂ 

ᐃᓚᓐᖓᒻᒪᕆᓚᐅᖅᑎᓪᓗᒋᑦ ᐊᖏᔪᒥᒃ.  

 

ᐅᖃᖅᑏ, ᐱᓇᓱᐊᕈᓯᕆᔭᐅᓚᐅᖅᑐᒥ ᒪᐃ 27-

ᖑᑎᓪᓗᒍ ᐱᓐᖑᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᓚᐅᖅᐳᑦ ᐱᓐᖑᐊᖅᑐᓕᕆᓂᕐᒥᒃ 

ᐃᓅᓯᕐᒥᒃ ᑲᔪᓯᑎᑦᑎᔪᒪᓪᓗᑎᒃ 2022-ᒥ 

ᐱᓐᖑᐊᕐᓂᖅ ᐃᓅᓯᕐᒥᒃ ᑲᑎᒪᓂᕐᒥ ᐃᖃᓗᓐᓂ. 

ᐃᓕᖅᑯᓯᕆᔭᐅᓯᒪᔫᒐᓗᐊᖅ ᑲᑎᒪᓂᖅ 

ᐊᐅᓚᑕᐅᓂᖓ ᑕᐅᓇᓂ ᒑᑎᓄ, ᑯᐸᐃᒃ-ᒥ 

ᑭᓯᐊᓂᓕ ᓄᕙᔾᔪᐊᕐᓇᖅ ᐱᔾᔪᑎᒋᓪᓗᒍ ᑲᑎᒪᓂᖅ 

ᐃᑭᐊᖅᑭᕕᒃᑯᑦ ᐃᖏᕐᕋᓂᖃᓚᐅᖅᑐᖅ ᐊᒻᒪᓗ 

ᑲᑎᓪᓚᑦᑖᖅᑐᑎᒃ ᓄᓇᓕᓐᓂ 10-ᓂ ᑲᓇᑕᓕᒪᒥ 

ᓇᒥᑐᐃᓐᓇᖅ. ᑲᑎᒪᔾᔪᑎᖃᖅᑐᑎᒃ ᐱᔾᔪᑕᐅᔪᖅ 

“ᐃᖅᑲᐅᒪᓂᖅ. ᑲᑎᒃᑲᓂᕐᓂᖅ. 

ᑕᐅᑐᓐᖑᐊᑦᓯᐊᓕᒃᑲᓂᕐᓂᖅ.” ᑖᓐᓇ ᐱᔾᔪᑕᐅᔪᖅ 

ᐊᑦᑐᐊᓂᖃᖅᐳᖅ ᓄᓇᕗᒻᒥᐅᓄᑦ. ᑐᓴᒐᔪᑉᐳᒍᑦ 

ᐃᓚᐅᖃᑕᐅᓯᒪᔪᑦ ᐊᑦᓱᕈᖃᑦᑕᕐᓂᕐᒥᓂᒃ 

ᐱᓐᖑᐊᖃᑕᐅᑦᓯᐊᕐᓗᑎᒃ ᓇᓂᓯᓇᓱᑦᑐᑕ 

ᐊᑐᒐᒃᓴᓂᒃ ᐊᓂᒍᕋᓇᓱᓪᓗᒍ ᐱᐅᔪᓂᓪᓗ 

ᐊᓂᒍᐃᕙᓪᓕᐊᓕᖅᐸᑦᑐᑎᒃ.  

(ᑐᓵᔨᑎᒍᑦ) ᐅᖃᖅᑎᑦᓯᔩᑦ ᐱᕕᖃᑦᓯᐊᓕᕋᑦᑕ 

ᐃᖃᓗᓐᓂᒃ ᑐᓐᖓᓱᑦᑎᑦᓯᔨᐅᓂᐊᖃᑕᐅᓪᓗᓂ 

ᖁᕕᐊᓱᓐᓂᖅ ᑖᒃᑯᐊ ᐃᓚᐅᔪᑦ ᑲᑐᑎᖃᑎᒋᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐋᓐᓂᐊᖅᑐᓕᕆᔨᒃᑯᓪᓗ 

ᐊᒻᒪᑦᑕᐅᖅ ᐅᑭᐅᖅᑕᖅᑐᓕᕆᓂᕐᒧᑦ 

ᐱᓐᖑᐊᖅᑐᓕᕆᓂᕐᒧᑦ ᓯᕗᓕᖅᑎᐅᔪᑦ. ᑖᓐᓇ 

ᐅᖃᖃᑎᒌᒃᑲᓐᓂᕈᓐᓇᖁᓪᓗᑕ 

ᓲᖑᓯᕚᓪᓕᑎᑦᓯᒍᓐᓇᕐᓗᑕᓗ ᐱᓐᖑᐊᖅᑐᓕᕆᓂᕐᒥᒃ 

ᐃᑲᔫᑎᖃᕈᓐᓇᕐᓂᖓ ᓄᓇᕗᒻᒥᐅᑦ 

ᖃᐅᑕᒫᖅᓯᐅᑎᖏᓐᓂᒃ ᐃᓕᓐᓂᐊᕐᕕᓐᓂ 

ᐃᖅᑲᓇᐃᔭᕐᕕᓐᓂᒃ ᖃᓄᓕᒫᕐᓗ 

ᖃᓄᐃᓐᖏᑦᑎᐊᕐᓂᕐᒧᑦ.  

 

ᐃᓚᐅᔪᑦ ᐊᕐᕕᐊᓂ, ᑭᓐᖓᕐᓂ, ᓄᓇᕕᒻᒥᓗ. 

ᐃᓚᐅᔪᓐᓇᓚᐅᖅᐳᑦ ᑲᔪᓯᒍᓐᓇᑦᓯᐊᕐᓂᕐᒥᓂᒃ 

ᐆᑦᑐᕐᓂᖃᓚᐅᖅᑎᓪᓗᒋᑦ 

ᓴᓐᖏᓕᖅᐹᓪᓕᑎᑦᓯᒋᐊᕐᓂᕐᒧᑦ 

ᐱᓐᖑᐊᖅᑐᓕᕆᔨᐅᒍᓐᓇᖅᑐᓂᒃ ᓄᓇᓕᓐᓂ. 

ᐃᓚᐅᔪᑦ ᐱᕕᖃᓚᐅᕐᒥᔪᑦ ᐱᔭᕇᖅᓯᒍᓐᓇᕐᓗᑎᒃ 

ᐃᓕᓴᐃᔨᐅᒍᓐᓇᕐᓂᕐᒧᑦ ᐃᓕᑕᕆᔭᐅᔾᔪᑎᒥᒃ 

ᐸᕐᓇᐸᓪᓕᐊᓪᓗᑎᒃ ᐊᒥᐊᒃᑲᓂ 

ᐱᓐᖑᐊᕐᓂᕐᔪᐊᖑᓛᖅᑐᓂ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᓂᕆᐅᑦᓯᐊᖅᐳᖓ ᑲᑐᔾᔨᖃᑎᒌᖃᑦᑕᒃᑲᓐᓂᕐᒥᒃ 

ᐊᔾᔨᒌᖏᑦᑐᓂᒃ ᑎᒥᐅᖃᑕᐅᔪᓂᒃ 

ᐱᓐᖑᐊᖅᑐᓕᕆᓂᕐᒥᓪᓗ ᐱᖃᖅᑎᐅᖃᑕᐅᔪᓂᒃ 

ᓴᓐᖏᑦᑎᒋᐊᒃᑲᓐᓂᕋᓱᓪᓗᒍ, 

ᐱᕕᖃᖅᑎᒃᑲᓐᓂᕋᓱᒡᓗᒍᓗ. ᓄᓇᓕᓕᒫᑦ 

ᐱᓐᖑᐊᖅᑐᓕᕆᓂᕐᒥᒃ ᑭᐱᓐᖑᐃᔭᖅᑎᑦᓯᓂᕐᒥᒃ 

ᐱᕕᖃᕈᑕᐅᑦᓯᐊᖁᓪᓗᒍ ᐃᓄᓕᒫᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ. ᒥᔅ ᖁᐊᓴ.  

 

ᐊᖓᔪᖅᑳᑉ ᐅᖃᐅᓯᖓ 048 - 6(2): 

ᓇᑦᑎᓕᖕᒥᐅᑐᑦ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᑲᑎᒪᔨᐅᖃᑎᕗᑦ ᐅᓪᓗᒃᑰᕆᓪᓗᒋᑦ ᐊᒡᒍᕐᒥᐅᑦ ᐊᒻᒪ 

ᐊᒥᑦᑐᕐᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎᑦᓯᔩ ᐅᐱᒍᓱᒃᐳᖓ 

ᑐᓴᖅᑎᒋᐊᒥᒃ ᑲᑎᒪᔨᐅᖃᑎᓐᓂᒃ 

ᐱᓕᕆᐊᖑᓯᒪᔪᓂᒃ ᓄᓇᓕᖁᑎᓐᓂᒃ. ᓇᑦᓯᓕᖕᒥᐅᑦ 

ᐅᖃᐅᓯᖓᑦ ᓴᐳᑎᔭᐅᑦᓯᐊᖁᓪᓗᒍ ᓯᕗᓂᑦᓴᑎᓐᓄᑦ.  

 

ᐅᖃᖅᑎᑦᓯᔩ, ᐱᓕᕆᕝᕕᕗᑦ ᑮᓇᐅᔭᖃᖅᑎᑦᓯᕙᒃᑲᑦᑕ 

ᐅᖃᐅᓯᓕᕆᓂᕐᒧᑦ ᓄᓇᕘᓗᒃᑖᒥ. ᐱᓕᕆᐊᒃᓴᐅᔪᑦ 

ᐃᓚᖓᑦ, ᐃᓄᒃᑐᑦ ᐅᖃᐅᓯᕐᒥᒃ ᐊᔭᐅᖅᑐᐃᓂᕐᒧᑦ 

ᐱᐅᓕᐊᖃᕐᓂᕐᒧᑦ ᑕᐃᔭᐅᓪᓗᓂ ᐃᑲᔪᖅᑎᒌᑦ 

ᑲᑐᔾᔨᖃᑎᒌᖕᓂᖓᑦ ᕿᑎᕐᒥᐅᓃᖦᖢᓂ. 

ᑐᕌᒐᕆᔭᐅᔪᖅ ᑕᒪᑐᒧᖓ ᓴᖅᑮᖁᓪᓗᒋᑦ 

ᐊᑐᐃᓐᓇᖃᑦᓯᐊᖁᓪᓗᒋᑦ ᐱᓕᕆᐊᒃᓴᓂᒃ 

ᐃᓕᓴᐅᑎᓂᓪᓗ ᓴᐳᔾᔭᐅᒍᑎᑦᓴᐅᔪᓄᑦ 

ᐆᒻᒪᒃᑲᓐᓂᕈᑎᐅᓗᓂᓗ ᓇᑦᓯᓕᖕᒥᐅᑦ 

ᐅᖃᐅᓯᖏᓐᓂᒃ.  

 

ᑖᒃᑯᐊ ᑲᑐᔾᔨᖃᑎᒌᑦ ᐱᓕᕆᓯᒪᓕᖅᐳᑦ ᓇᑦᓯᓕᒻᒥᐅᑦ 

ᐅᖃᐅᓯᖅᑕᖏᓐᓂᒃ ᑎᑎᕋᐅᓯᕐᒥᓪᓗ ᖃᕆᑕᐅᔭᕐᓄᑦ 

ᐋᖅᑮᓗᑎᒃ ᐊᒻᒪᓗ ᐃᑭᐊᖅᑭᕕᒃᑯᑦ 

ᐅᖃᐅᓯᖃᖅᐸᒃᖢᑎᒃ ᓇᑦᓯᓕᖕᒥᐅᑦ ᐅᖃᐅᓯᖓᓂᒃ 

ᐊᒻᒪ ᐅᓂᒃᑳᖅᑐᐊᓂᒃ ᓄᐊᑦᓯᕙᓪᓕᐊᓪᓗᑎᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐃᓚᖓᑦᑕᐅᖅ 

ᐊᓕᐊᓇᐃᑦᑎᐊᖅᖢᓂ ᐱᓕᕆᐊᖅ 400 ᒥᓂᑦᓯᓂᒃ 

ᑕᑭᓂᓕᒃ ᐅᖃᐅᓯᒃᑯᑦ ᑐᓴᐅᒪᔭᐅᕈᓘᔭᖅᑐᓂᒃ ᐊᒻᒪ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓂᐱᓕᐅᖅᓯᒪᔪᑦ ᐊᒻᒪ 

ᖃᕋᓴᐅᔭᒃᑯᑦ ᓈᓚᒐᒃᓴᑦ.  

ᒥᐅᕆᐊᒻ ᓂᓚᐅᓛᖅ ᐊᒡᓘᑲᕐᒧᑦ ᑕᐃᓚᐅᖅᓯᒪᔭᖓ 

ᓇᑦᑎᓕᖕᒥᐅᑦ ᐃᒪᓐᓇ, “ᐱᖅᑯᕼᐄᑦ ᑕᕐᕋᖏᓐᓂᒃ” 

ᐱᕕᐅᔪᒪᔪᓐᓇᖅᑐᖅ ᐃᓕᖅᑯᓯᕆᔨᒃᑯᑦ.  

 

ᐅᖃᖅᑎᑦᑎᔩ, ᖁᔭᒋᔪᒪᔭᒃᑲ ᐅᐱᒋᔪᒪᓪᓗᒋᓪᓗ 

ᐊᑏᒪ ᕼᐊᑦᓚᕆ, ᐃᓕᔅ ᐃᓕᓴᐱ ᔮᓐᓴᓐ ᕼᐊᑦᓚᕆ, 

ᐊᒻᒪ ᒥᐊᕆᐊᒻ ᓂᓚᐅᓛᖅ ᐊᒡᓘᑲᖅ. 

ᖃᖓᓕᒫᑦᑎᐊᖅ ᐱᔪᓐᓇᖃᑦᑕᓚᐅᕐᓂᖏᓐᓄᑦ 

ᐱᓕᕆᕐᔪᐊᖅᓯᒪᖕᒪᑕ ᔭᒐ ᔭᒐᑦᑎᑦᑎᑦᑕᐃᓕᓪᓗᑎᒃ 

ᐆᒻᒪᖅᑎᑦᑎᒃᑲᓐᓂᕋᓱᒃᖢᑎᒡᓗ ᓇᑦᑎᓕᖕᒥᐅᑦ 

ᐅᖃᐅᓯᖅᑕᖏᓐᓂᒃ.  

 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᔭᒐ ᐃᓚᖏᑦ 

ᐃᓚᖏᓐᓂᒃ ᐱᓕᕆᐊᖑᓯᒪᔪᓂᒃ 

ᔭᒐᔾᔭᐃᖅᑕᐃᓕᓪᓗᒍ ᓇᑦᑎᓕᖕᒥᐅᑦ ᐅᖃᐅᓯᖅᑕᖓ.  

 

ᐃᓚᖓᑦᑕᐅᖅ ᐱᓕᕆᐊᖅ ᑮᓇᐅᔭᑎᒍᑦ ᐃᑲᔪᕐᒥᔭᕗᑦ 

ᓴᖅᑭᑕᕙᓪᓕᐊᓂᖏᑦ ᓴᖅᑭᑕᐅᕙᓪᓕᐊᓂᖓ 

ᐃᓄᒃᑐᖅ ᐃᓄᒃᑎᑐᑦ ᑎᑎᕋᖅᓯᒪᓪᓗᑎᒃ ᐅᖃᓕᒫᒐᑦ. 

ᐋᒪᔪᕐᔪᒃ ᓇᑦᑎᓕᖕᒥᐅᑦ ᐅᖃᐅᓯᖓᑦᑎᒍᑦ 

ᑎᑎᕋᖅᓯᒪᓪᓗᓂ. ᓄᓇᕗᒻᒥ ᒪᕐᕉᖕᓂᒃ 

ᐅᖃᐅᓯᓕᖕᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᑦ ᐱᓕᕆᖃᑎᖃᓚᐅᖅᐳᑦ ᐃᓐᓈᖕᓂᒃ 

ᓕᕕ ᐃᓗᐃᑦᑐᖅ ᐊᒻᒪ ᔩᓂ ᐃᓗᐃᑦᑐᖅ. 

ᐅᖃᓕᒫᒐᖅ ᐱᓐᖑᖅᑎᑉᐸᓪᓕᐊᓪᓗᒍ ᐊᒻᒪ 800-ᓂᒃ 

ᑕᕐᕋᖏᓐᓂᒃ ᑐᓂᐅᖅᑲᖅᐅᑕᐅᓚᐅᖅᖢᑎᒃ 

ᐃᓕᓐᓂᐊᕐᕕᖕᓄᑦ ᓄᓇᕗᓕᒫᒥ.  

 

(ᑐᓵᔨᑎᒍᑦ) ᑭᖑᓪᓕᖅᐹᒥᒃ ᐅᖃᐅᓯᕆᔪᒪᖕᒥᔭᕋ 

ᐱᓕᕆᐊᖑᓯᒪᔪᖅ ᓇᑦᓯᓕᒃ 

ᐃᑦᑕᕐᓂᓴᓕᕆᔨᖁᑎᖏᓐᓄᑦ 

ᓲᖑᓯᕚᓪᓕᕈᑎᐅᓂᐊᖅᑐᒥᒃ ᐅᖃᐅᓯᕐᒥᒃ 

ᐃᓕᖅᑯᓯᕐᒥᓪᓗ. ᑕᐃᑲᓂ ᐅᖅᕼᐅᖅᑑᒥ. 

ᑲᑐᔾᔨᖃᑎᒌᑦ ᐊᑕᐅᓯᐅᓐᖏᑦᑐᖅ 

ᐱᓕᕆᐊᒃᓴᖃᓚᐅᖅᐳᑦ ᐊᑕᐅᓯᕐᒧᑦ 

ᐱᐅᓕᐊᕈᑎᒃᓴᒧᑦ. ᑐᑭᓕᐅᕆᓪᓗᑎᒡᓗ 

ᐃᓕᓴᐅᑎᐅᔪᓐᓇᖅᑐᓂᒃ ᐃᓕᖅᑯᓯᓕᕆᓂᕐᒨᖓᔪᓂᒃ 

ᐃᓅᓱᒃᑐᓄᑦ ᓄᑕᖅᑲᓄᑦ. ᐆᒃᑑᑕᐅᔪᖅ ᑕᒪᓐᓇ 

ᐃᓄᒃᑎᑐᑦ ᐃᓕᓴᐅᑕᐅᒍᓐᓇᕐᓂᖓᓂᒃ ᐊᒻᒪ 

ᐊᔪᕆᖅᓱᐃᓂᖃᖅᓱᑎᒃ ᐃᓄᒃᑎᑑᓕᒻᒪᒃᓴᓂᕐᒧᑦ ᐊᒻᒪ 

ᐅᓂᒃᑳᖅᑐᐊᓕᕆᓂᕐᒧᓪᓗ ᐃᓕᖅᑯᓯᓕᕆᓂᕐᒧᓪᓗ.  

 

ᐅᖃᖅᑎᑦᑎᔩ ᑲᑎᒪᔨᐅᖃᑎᒃᑲ ᐃᓚᒋᔪᒪᕙᒃᑲ 

ᐅᐱᒋᖃᑎᒋᔪᒪᓪᓗᒋᑦ ᐊᑐᓂ ᓄᓇᓕᓕᒫᑦᑎᓐᓂᒃ 

ᓴᐳᔾᔨᓇᓱᒃᑐᓂᒃ ᓇᑦᓯᓕᒥᐅᑦ ᐅᖃᐅᓯᖓᓂᒃ 

ᓄᓇᕗᒻᒥᐅᑦ ᑭᖑᕚᒃᓴᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑦ 

ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 049 - 6(2): 

ᐅᖅᓱᐊᓗᖃᐅᑎᓂᒃ ᖃᐅᔨᓴᖃᑦᑕᕐᓂᖅ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ 

ᓇᖏᖅᓯᕗᖓ ᐅᓪᓗᒥ ᓇᖕᒥᓂᖁᑎᖃᖅᑐᐃᑦ 

ᐃᒡᓗᒥᒃ ᐱᖁᑎᖃᖅᑐᓪᓗ ᒫᓐᓇ ᐊᑲᐅᓛᕋᓗᐊᕐᒪᑦ 

ᐅᖅᓱᐊᓗᖃᐅᑎᖏᑦ ᕿᒥᕐᕈᔭᐅᒍᓐᓇᕐᓗᑎᒃ. 

ᕿᒥᕐᕈᔭᐅᕙᖕᓂᖏᑦ ᕿᕐᓛᖅᑐᖃᓐᖏᒃᑲᓗᐊᕐᒪᖔᖅ 

ᐊᓯᖏᓐᓂᓪᓘᓐᓃᑦ ᐊᑲᐃᓪᓕᐅᑕᐅᔪᓂᒃ.  

 

ᐅᖃᖅᑎᑦᓯᔩ ᑕᒪᒃᑯᐊ ᖃᐅᔨᓴᕐᓃᑦ ᐅᖅᓱᐊᓗᖕᒥᒃ 

ᑯᕕᔪᖃᖃᑦᑕᖁᓇᒍ. ᐅᖅᓱᐊᓗᖏᓪᓗ 

ᐅᖅᓱᐊᓗᖃᐅᑎᖏᓪᓗ ᐱᐅᑦᓯᐊᕋᓗᐊᕐᒪᖔᑕ. 

ᐅᖅᓱᐊᓗᖕᒥᒃ ᑯᕕᓂᐅᕙᒃᑐᑦ ᓱᕋᒃᑎᕆᔪᓐᓇᕐᒪᑕ 

ᐊᕙᑎᑦᑎᓐᓂᒃ ᐊᑭᑐᒍᓐᓇᖅᓱᓂᓗ 

ᓴᓗᒻᒪᖅᓴᕆᐊᖓ.  

 

ᐆᒃᑑᑎᐅᔪᑦ ᑖᒃᑯᐊ ᓇᖕᒥᓂᖁᑎᖃᖅᑐᓄᑦ 

ᐊᔪᕆᖅᓲᑎᐅᒍᓐᓇᖅᑐᑦ ᐅᖅᓱᐊᓗᖃᐅᑎᒥᓂᒃ 

ᖃᓄᕐᓗ ᖃᐅᔨᓴᑦᓯᐊᕈᓐᓇᕐᒪᖔᑕ ᐅᖅᓱᖃᐅᑎᒥᓂᒃ 

ᐃᓕᑕᖅᓯᒍᓐᓇᕐᓗᑎᒃ ᖃᓄᐃᑦᑐᓂᒃ ᖃᓄᐃᑦᑐᑦ 

ᑭᓈᓕᒍᓐᓇᕐᒪᖔᑕ. ᑕᒪᓐᓇ ᐊᑐᐃᓐᓇᖅ 

ᐃᑭᐊᖅᑭᕕᖁᑎᖓᓂ ᐊᕙᑎᓕᕆᔨᒃᑯᑦ.  

 

ᐅᖃᖅᑎᑦᓯᔩ ᓄᓇᖃᖅᑐᑦ ᐅᔾᔨᑐᑦᓯᐊᕆᐊᖃᖅᐳᑦ 

ᑕᒪᒃᑯᐊ ᓄᖅᑲᕈᑎᐅᕙᒃᑐᑦ ᐃᒥᕐᒥᒃ ᐊᒻᒪᓗ 

ᓄᐊᓲᖑᖕᒪᑕ ᐃᒪᖅ ᐅᖅᓱᐊᓗᖃᐅᑎᒥᒃ 

ᖁᐊᕐᓇᓕᕌᖓᓪᓗ ᓱᕋᑦᑎᕈᑎᐅᓲᖑᖕᒪᑦ ᓱᓪᓗᓕᖕᓄᑦ 

ᑭᓈᓗᒍᑕᐅᓕᖅᓱᓂ. ᐅᖅᓱᐊᓗᒡᓗ ᑕᒪᒃᑯᓄᖓ 

ᖃᐅᖅᓯᒪᔪᒃᑯᑦ ᑯᕕᓯᓲᖑᖕᒪᑕ. ᓄᓇᕗᒻᒥᐅᑕᐃᑦ 

ᖃᐅᔨᓴᖃᑦᑕᑦᓯᐊᕆᐊᖃᖅᐳᑦ ᐅᖅᓱᐊᓗᖃᐅᑎᖏᑦ 

ᒪᓐᖏᓕᓐᖏᒃᑲᓗᐊᕐᒪᖔᑕ 

ᓱᕋᓕᓐᖏᒃᑲᓗᐊᕐᒪᖔᑕᓗ.  

 

ᓄᓇᕗᒻᒥᐅᑕᐃᑦ ᖃᐅᔨᒃᑲᐃᒋᐊᖃᑦᑕᕆᐊᖃᖅᑐᑦ 

ᐊᕙᑎᓕᕆᔨᒃᑯᑦ ᐆᒪᔪᓕᕆᔨᒃᑯᓂᓪᓘᓐᓃᑦ 

ᐊᑭᖃᕋᓂᓗ ᖃᐅᔨᓴᖅᑕᐅᓂᖓᑦ ᑖᒃᑯᓄᖓ ᐅᖅᓱᖅ 

ᓇᖕᒥᓂᖁᑎᖃᖅᑐᓄᑦ ᐅᖅᓱᐊᓗᖃᐅᑎᖃᖅᑐᓄᑦ. 

ᖁᔭᓐᓇᒦᒃ ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎᑕ (ᑐᓵᔨᑎᒍᑦ): ᐱᖓᔪᐊᑦ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 6(2): 

2022 ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᔪᐃᑦ 

ᑲᖏᖅᖠᓂᕐᒥ ᐃᒡᓗᓕᒑᕐᔪᒻᒥᓗ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᐅᑉᓗᒃᑯᑦ, ᒪᓕᒐᓕᐅᖅᑎᐅᖃᑎᒃᑲ 

ᑲᖏᖅᖠᓂᕐᒥᐅᑦ, ᐃᒡᓗᓕᒑᕐᔪᖕᒥᐅᑦ ᓄᓇᕗᒻᒥᐅᑦ.  

 

ᐅᑉᓗᒥ ᓇᖏᖅᓯᔾᔪᑎᖃᖅᐳᖓ ᑲᖏᖅᖠᓂᕐᒥ 

ᐃᓕᓐᓂᐊᕌᓂᖕᓂᐊᖅᑐᑦ ᔫᓂ 9-ᒥ 

ᖁᕕᐊᓲᑕᐅᓂᐅᔭᕐᒪᑕ. 47-ᒪᕇᑦ 

ᐃᓕᓐᓂᐊᕌᓂᖕᓂᐅᔭᕐᒪᑕ. 

 

>>ᐸᑦᑕᑐᖅᑐᑦ 

 

ᐊᑎᖏᓐᓂᒃ ᖃᐃᑦᑎᔭᐅᓚᐅᓐᖏᓐᓇᒪ ᑭᓯᐊᓂ 

ᑕᐃᓐᓇ ᐃᕐᖑᑕᕋ ᐃᓚᐅᓂᐅᔭᕐᒪᑦ ᒫᑕᓕᓐ ᐃᖁᐊᖅ 

ᓴᒻᒧᖅᑐᖅ. ᐊᒻᒪᓗᑦᑕᐅᖅ ᐃᒡᓗᓕᒑᕐᔪᖕᒥ ᔫᓂ 4-

ᖑᑎᓪᓗᒍ ᖁᕕᐊᓲᑕᐅᓚᐅᖅᐳᑦ ᐊᕐᕕᓂᓖᑦ 

ᐃᓕᓐᓂᐊᕌᓂᖕᒪᑕ. ᐅᑯᐊᖑᓚᐅᖅᐳᑦ:  

 

 ᔨᐊᕗᕆ ᖁᒋᐊ,  

 ᑕᔅᑕᓐ ᐄᓴᓗᒃ,  

 ᑮᑦ ᐄᓴᓗᒃ,  

 ᕼᐅᕐᒪᓐ ᑲᑦᔪᒃ,  

 ᑲᐃᓚ ᒪᓂ ᒥᒻᒥᐊᓕᒃ,  

 ᑕᐊᐃᓐ ᐊᒪᐅᒃ.  

 

ᖁᕕᐊᓱᖃᑎᒋᔪᒪᕙᑉᓯ ᐃᓕᓐᓂᐊᕌᓂᓚᐅᖅᑐᓂᒃ 

ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ.  



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 6(2): 

ᐳᓛᕆᐊᕐᓂᖓ ᓴᓪᓕᓄᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᑕᒃᑲ 

ᓇᐅᔮᓃᖅᑐᑦ ᐊᒻᒪᓗ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ 

ᑕᐃᑯᖓ ᓴᓪᓕᕐᒧᑦ ᓂᐅᕐᕈᓯᒪᓚᐅᕋᒪ 

ᐅᐱᕐᖓᔅᓵᖑᓚᐅᖅᑐᖅ. ᑕᐃᑯᖓ ᓂᐅᕐᕈᓯᒪᑎᓪᓗᖓ 

ᓯᕗᓪᓕᖅᐹᕆᓚᐅᖅᓱᒍ ᓂᐅᕐᕈᓪᓗᖓ ᑕᐃᑯᖓ 

ᓴᓪᓕᕐᒧᑦ ᓂᕈᐊᖅᑕᐅᓚᐅᖅᑎᓪᓗᖓ. 

ᖁᕕᐊᓇᓚᐅᖅᑐᖅ ᐱᖃᓐᓇᕆᔭᒃᑲ ᖃᐅᔨᒪᔭᒃᑲᓗ 

ᑕᑯᔪᓐᓇᓚᐅᕋᒃᑭᑦ ᐊᒻᒪᓗ ᖃᐅᔨᒪᓐᖏᑕᕋᓗᐊᒃᑲ 

ᖃᐅᔨᔾᔫᒥᓪᓗᒋᑦ ᓴᓪᓕᕐᒥ.  

 

ᐅᖃᖅᑎᑦᑎᔩ ᐊᒻᒪᓗ ᑖᒃᑯᓂᖓ 

ᑲᑎᒪᖃᑎᖃᕈᓐᓇᓚᐅᖅᖢᖓ ᕼᐋᒻᓚᒃᑯᑦ 

ᑲᑎᒪᔨᖏᓐᓂᒃ, ᐃᓕᓐᓂᐊᖅᑐᓕᕆᔨᖏᓐᓂᒃ, 

ᐆᒪᔪᓕᕆᔨᒃᑯᖏᓐᓂᒃ, ᐃᒡᓗᓕᕆᔨᒃᑯᓐᓂᒃ 

ᑲᑎᒪᖃᑎᖃᕈᓐᓇᓐᖏᓐᓇᒪ ᑎᑎᕋᖅᑎᐊᓂᒃ 

ᑲᑎᒪᖃᑎᖃᓚᐅᖅᖢᖓ.  

 

ᐅᖃᖅᑎᑦᑎᔩᓪᓗ ᐊᒻᒪ ᑲᑎᒪᖃᑎᒋᑎᓪᓗᒋᑦ ᓄᓇᓖᑦ 

ᐱᔭᕆᐊᖃᕐᓂᖏᓪᓗ ᐱᔪᒪᓂᖏᓪᓗ 

ᓇᓗᓇᕈᓐᓃᑲᓐᓂᓚᐅᖅᑐᖅ ᑕᐃᑲᓂ 

ᐳᓛᖅᓯᒪᑎᓪᓗᖓ. ᓄᑖᖅᑕᖃᓗᐊᓐᖏᒻᒪᑦ ᑕᐃᑲᓂ 

ᓇᐸᔪᒥᒃ ᓴᓪᓕᓂ. ᑖᓐᓇ 

ᐅᖃᐅᓯᖃᑦᑕᐃᓐᓇᓚᐅᖅᑐᖅ ᑕᐃᒃᑯᓄᖓ 

ᐅᐸᒃᓯᒪᔭᒃᑲᓄᑦ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᑎᓪᓗᖓ ᑖᒃᑯᓄᖓ 

ᓇᐅᔮᓄᓪᓗ ᓴᓪᓕᓄᓪᓗ ᑭᒡᒐᑐᖅᑕᒃᑲ 

ᑲᑎᖃᑎᒋᖃᑦᑕᓂᐊᖅᖢᒋᑦ ᐃᓄᑑᖃᑎᒋᓗᒋᓪᓗ 

ᐅᖃᓪᓚᖃᑎᒋᖃᑦᑕᕈᓐᓇᕐᓂᐊᖅᑐᒋᑦ 

ᖃᖓᑐᐃᓐᓇᒃᑯᑦ ᐅᒃᑯᐃᖔᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᓄᑕᕋᖅ.  

ᕚᓕᐹᓪ ᑲᓇᑕᒥ ᒪᒃᑯᒃᑐᑦ ᐊᑭᑦᑐᕋᐅᑎᔪᑦ 

(ᓄᑕᕋᖅ)  

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᑦ ᐱᓗᐊᖅᑐᒥᒃ 

ᐃᖃᓗᖕᒥᐅᑦ ᑐᓐᖓᓱᒃᑎᑕᐅᖃᑦᑕᕋᑦᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ 

ᖁᕕᐊᓱᒃᑐᖓ ᓇᖏᖅᓯᔪᓐᓇᕋᒪ ᑕᐃᒃᑯᐊ ᐊᕐᓇᐃᑦ 

ᐊᖑᑏᓪᓗ ᓄᓇᕗᒻᒥ ᑭᒡᒐᖅᑐᐃᔪᑦ 

ᕚᓕᐹᕆᐊᖅᓯᒪᒻᒪᑕ ᒪᒃᑯᑦᑐᓄᑦ.  

 

ᐅᖃᖅᑏ, ᑕᒪᓐᓇ ᕚᓕᐹᕐᓂᖅ ᐃᐊᑦᒪᓐᑕᓐ-

ᒥᐅᓚᐅᖅᑐᖅ ᒪᐃᒥ ᑕᒪᑐᒪᓂ ᐊᒻᒪ 

ᓯᕗᓪᓕᐹᑦᑎᐊᕐᒥᒃ ᑖᒃᑯᐊ ᓄᑲᑉᐱᐊᑦ 

ᑭᒡᒐᖅᑐᐃᓕᐊᖅᑐᑦ ᓄᓇᕗᒻᒥ ᑲᓇᑕᓕᒫᖅ 

ᐱᓐᖑᐊᖅᑎᓪᓗᒍ ᓵᓚᒃᓴᓚᐅᖅᓯᒪᔪᑦ ᐊᒻᒪᓗ 

ᓵᓚᒃᓴᑲᓴᑦᑎᐊᓚᐅᖅᓯᒪᓪᓗᑎᒃ.  

 

ᑖᒃᑯᐊ ᐊᕐᓇᐃᑦ ᐊᒃᓱᕈᓚᐅᖅᑐᑦ ᐊᒻᒪᓗ 

ᐃᓱᓕᑦᑎᑲᓴᒃᖢᑎᒃ. ᑕᒪᒃᑮᑦ ᑖᒃᑯᐊ ᑲᔪᓯᑦᑎᐊᓛᖅᐳ 

ᑲᓇᑕᒥ ᐊᐅᔭᒃᑯᑦ 

ᐱᓐᖑᐊᕕᔾᔪᐊᕐᓂᖅᑕᖃᒃᑲᓐᓂᓕᖅᐸᑦ.  

 

ᐅᖃᖅᑏ, ᐃᓕᓴᕆᔪᒪᔭᕋ ᐃᐊᕙᓐ ᖃᔮᖅ, ᔮᓱᐊ ᓴᐸ 

ᐊᒻᒪᓗ ᓚᐃᓐ ᐅᓈᓕᒃ, ᑖᒃᑯᓕᒫᖅ 

ᒥᑦᑎᒪᑕᓕᖕᒥᐅᑕᐃᑦ ᐱᓐᖑᐊᕆᐊᖅᑐᓚᐅᖅᑐᑦ. 

ᐊᒻᒪᓗ ᐱᕕᖃᕐᓂᓐᓂ, ᐃᓕᓴᕆᔪᒪᖕᒥᔭᕋ 

ᐊᖏᔪᖅᑳᕆᔭᐅᓚᐅᖅᑐᖅ ᐳᕋᐃᑎ ᕕᑦᓱ, ᑖᓐᓇ 

ᐃᓕᓴᐃᔨᒋᔭᐅᖃᑕᐅᖕᒥᔪᖅ ᒥᑦᑎᒪᑕᓕᖕᒥ.  

 

ᐊᒻᒪᓗ ᖁᔭᓐᓇᒦᕈᒪᔭᒃᑲ ᐃᓘᓐᓇᖏᑦ ᑕᐃᒃᑯᐊ 

ᑖᔅᓱᒥᖓ ᐱᓐᖑᖅᑎᑦᑎᔪᓐᓇᓚᐅᖅᑐᑦ ᐊᒻᒪᓗ 

ᒪᒃᑯᒃᑐᑦ ᐃᓚᐅᔪᓐᓇᓚᐅᕐᒪᑕ. ᓂᕈᐊᖅᑎᒃᑲ ᐊᑏ 

ᐃᓚᐅᖃᑦᑕᕆᔅᓯ ᑕᒪᒃᑯᓄᖓ 

ᓄᖅᑲᖓᑐᐃᓐᓇᐃᔾᔮᖏᓐᓇᕕᑦ ᐃᓅᓯᖃᑦᑎᐊᕐᓂᕐᒥᒃ 

ᑕᒪᓐᓇ ᑐᓐᖓᕕᖃᖅᐸᖕᒪᑦ. 

 

ᐅᖃᖅᑏ, ᒪᓕᒐᓕᐅᖅᑎᓕᒫᑦ ᖁᕕᐊᓱᖃᑎᒋᔪᒪᕙᒃᑲ 

ᑖᒃᑯᐊ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᓱᕈᖅᖢᑎᒃ ᐱᓕᕆᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᑎᑭᕋᕐᔪᐊᒧᓪᓗ, 

ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 065 - 6(2): 

ᐃᖃᓪᓕᐊᕐᓂᖏᑦ ᑎᑭᕋᕐᔪᐊᒥ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᕐᕕᐊᕐᒥᐅᑦ 

ᑎᑭᕋᕐᔪᐊᕐᒥᐅᑦ.  

 

ᐅᖃᖅᑎᑦᑎᔩ, ᐊᒃᓱᕈᕐᓇᖅᑐᓄᑦ ᑎᑭᑕᐅᓯᒪᑎᖢᒋᑦ 

ᐊᕐᕕᐊᕐᒥᐅᑦ ᐊᒻᒪ ᑎᑭᕋᕐᔪᐊᕐᒥᐅᑦ ᐃᖅᑲᐅᒪᒋᕙᒃᑲ 

ᓯᕗᓪᓕᖅᐹᒥ. ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ 

ᐊᑕᐅᓯᐅᖃᑎᒌᖕᓂᕐᒥᒃ ᐊᑐᖅᑕᖏᒻᒪᑕ ᒪ’ᓈᖅᐸᒃᑲ 

ᐃᑲᔪᖅᑎᐅᑕᖅᑐᑦ.  

 

ᐅᖃᖅᑎᑦᑎᔩ, ᐃᖃᓪᓕᐊᒎᓂᖅ ᐊᕐᕕᐊᓂ 

ᐅᖃᐅᓯᐅᕌᓂᓚᐅᖅᑎᓪᓗᒍ 

ᐅᖃᐅᓯᕆᒃᑲᓂᕐᓂᐊᖏᑕᕋ ᑕᕝᕙᓂ ᐃᓪᓗᐊᓂ 

ᑭᓯᐊᓂ ᑎᑭᕋᕐᔪᐊᕐᒥᐅᑦ ᐃᖣᕋᒡᒎᓚᐅᕐᒥᒻᒪᑕ 

ᐆᒐᒡᒎᓚᐅᖅᖢᑎᓪᓗ. ᐅᑯᐊ ᓵᓚᒃᓴᓚᐅᖅᑐᑦ 

ᖁᕕᐊᓱᖃᑎᒋᒍᐊᖅᖢᒋᑦ:  

 

ᐃᖣᕋᒡᒎᖅᑐᓂ $8,000-ᑖᓚᐅᖅᑐᖅ ᓯᓯᐅᓪ ᐸᓂᑲ 

40 ᐊᒻᒪ 9 16 ᐃᓐᓯᓯᑦ ᖃᓄᑭᐊᖅ ᐊᖏᑎᒋᔪᒥᒃ 

ᐃᖣᕋᓚᐅᕐᓂᕐᒪᑦ ᓯᕗᓪᓕᖅᐸᐅᓚᐅᖅᑐᖅ ᐊᒻᒪ 

ᓯᕗᓪᓕᖅᐹᖏᓐᓂᒃ ᐃᓚᐅᖃᑕᐅᓚᐅᖅᑐᖅ 

ᑕᓪᓕᒪᖓᑦ ᐱᖓᓲᔪᖅᑎᖓ,  

ᐋᕐᕈᐊᓛᖅ ᐃᓄᑐᖃᐅᒐᓗᐊᖅᖢᓂ 

ᕼᐋᓚᒃᕼᐊᑕᐅᓚᐅᕐᒪᑦ ᐊᔪᓐᖏᑦᑐᒋᕙᕋ.  

 

ᐊᒻᒪᓗ ᐆᒐᒡᒎᓂᒃ ᕼᐃᕗᓪᓕᖅᐸᐅᓚᐅᖅᑐᖅ ᒐᐃ 

ᐃᓄᐊᐱᒃ 27 1/2 ᐆᒐᓚᐅᕐᓂᕐᒧᑦ $4,500-

ᑖᕈᑎᒋᓚᐅᖅᖢᓂᐅᒃ ᐊᒻᒪ ᐊᕼᐃᖏᑦ 

ᕼᐋᓚᒃᕼᐊᓚᐅᖅᑐᑦ

ᐅᖃᓕᒫᕐᓂᐊᖏᑦᑕᕋᓗᐊᒃᑲ.  

ᑭᕼᐃᐊᓂ ᒪ’ᓈᕈᐊᖅᖢᒋᑦ ᐋᖅᑭᒃᖢᐃᑕᕼᐅᖅᑐᑦ 

ᑕᒪᒃᑯᓂᖓ ᐃᖃᓕᐊᒡᒎᓐᓂᐅᕼᐅᖅᑐᓂᒃ 

ᑮᓇᐅᔭᓕᐅᓐᖏᖦᖢᑎᒃ ᐊᒃᕼᐅᕈᕼᐅᕐᒪᑕ ᑲᑎᒪᔨᐅᔪᑦ 

ᑮᓇᐅᔭᓂᒃ ᑲᑎᖅᖢᐃᖃᑦᑖᖅᖢᒃ.  

 

ᒪ’ᓇᐅᒐᑉᓯ ᐋᖅᑭᑦᑐᐃᑦᑕᖅᑐᓯ ᐃᓄᖕᓂᒃ 

ᖁᕕᐊᕼᐅᒃᑎᑦᑎᑦᑕᕋᑉᕼᐃ ᐃᑲᔪᕐᓂᖃᑦᑕᕐᒪᑦ ᑕᒪᓐᓇ 

ᒪᑦᓇ ᐅᖃᖅᑎᑦᑎᔩ ᐊᒻᒪ ᐃᖃᓪᓕᐊᒍᖅᑐᑦ 

ᑐᕼᐅᒋᒐᓗᐊᖅᐸᒃᑲ. ᒪ’ᓇ ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᖅᑐᕐᒧᑦ ᒪᓕᒐᓕᐅᖅᑎ ᒥᔅᑕ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 6(2): 

2022 ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᔪᑦ 

ᐃᒃᐱᐊᕐᔪᒻᒥ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᓪᓗᑐᐃᓐᓇᕐᒥ ᑖᒃᑯᐊ 

ᐃᒃᐱᐊᕐᔪᒻᒥᐅᑦ ᐊᕐᕕᓂᓕᓐᓂᒃ ᐃᓕᓐᓂᐊᖅᑐᓂᒃ 

ᐱᔭᕇᖅᑎᑦᑎᔪᓂ ᑲᑎᓐᖓᓪᓗᑎᒃ 

ᓂᕆᖃᑎᒌᔅᓱᑎᓪᓗ ᐊᒻᒪᓗ ᐅᐱᒋᖃᑎᒌᓚᐅᕐᒪᑕ 

ᑕᐃᑲᓂ. ᑐᓱᒋᓚᐅᕋᓗᐊᖅᑕᒃᑲ 

ᑕᐃᑲᓃᒍᒥᓇᖃᑦᑕᖃᓗᐊᕐᒪᑦ.  

 

ᑖᒃᑯᐊ ᐅᐱᒋᓗᒋᑦ ᐊᑎᖏᑦ ᐅᖃᐅᓯᕆᔪᒪᒐᒃᑭᑦ:  

 

 ᑭᐅᕋᓐ ᑯᕆᔅᑕᓐᓴᓐ,  

 ᓛᓴᓐ ᑲᓪᓗᒃ,  

 ᑐᕌᕙᔅ ᑲᐃᓐᔅ,  

 ᑦᓯᐊᓕ ᑕᑦᑕᑐᐊᐱᒃ,  

 ᑖᒃᑯᐊᓗ ᒪᕐᕈᓕᐊᑯᓘᒃ ᓘᒐᓐ ᐅᐃᓕ ᐊᒻᒪᓗ 

ᐃᐊᑦᒪᓐ ᐅᐃᓕ.  

 

ᑖᒃᑯᐊ ᐃᓕᓴᐃᔨᖏᑦ ᐊᒻᒪᓗ ᓄᓇᓖᑦ 

ᐃᑲᔪᖅᑐᖅᓱᑎᒃ ᑭᓯᐊᓂ ᐱᓕᕆᓚᐅᕐᒪᑕ ᐊᒻᒪᓗ 

ᐱᓗᐊᓐᖑᐊᖅᑐᒥᒃ ᑖᒃᑯᐊ ᐊᖓᔪᖅᑳᕆᔭᐅᔪᐃᑦ 

ᑐᐹᖅᓴᐃᖏᓐᓇᕆᐊᖃᓚᐅᖅᓯᒪᓪᓗᑎᒃ ᒫᓐᓇ 

ᑐᐹᖅᓴᐃᖃᑦᑕᔾᔮᒍᓐᓃᖅᑰᒐᒥᒃ 

ᐊᓕᐊᓇᐃᒍᓱᔾᔪᐊᖅᑰᕐᒥᔪᐃᑦ ᑖᒃᑯᐊ 

ᐃᓕᓐᓂᐊᖅᑐᑯᓗᐃᑦ ᐱᔭᕇᕐᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ ᒥᔅ ᑯᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 6(2): 

ᐅᓪᓗᒃᑯᑦ ᓱᕈᓰᑦ ᐊᓃᕋᔭᒃᑎᑕᐅᓂᖏᓐᓄᑦ 

ᐱᓕᒻᒪᒃᓴᐃᓂᕐᒧᑦ ᐱᖃᑕᐅᔪᑦ (ᑯᕌᔅ)  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐅᖃᖅᑏ. ᓄᓇᕗᒻᒥᐅᑦ ᐅᓪᓗᖃᑦᑎᐊᕆᑦᓯ 

ᒪᓕᒐᓕᐅᖅᑎᐅᖃᑎᒃᑲ ᐃᖃᓗᒃᑑᑦᑎᐊᕐᒥᐅᓪᓗ.  

 

ᐱᕕᖃᕐᓂᓐᓂ ᐃᖃᓗᒃᑑᑦᑎᐊᕐᒥᐅᑦ ᑕᒫᓃᑦᑐᑦ 

ᑐᓐᖓᓱᖁᕙᒃᑲ ᑕᒫ ᐃᑉᐸᒃᓴᖅ ᑎᑭᓚᐅᕐᒪᑕ 

ᒥᓐᖑᐃᕐᓯᕐᕕᓕᕆᔭᖅᑐᖅᖢᑎᒃ ᐊᒻᒪᓗ 

ᐃᓕᓐᓂᐊᕆᐊᖅᓯᒪᔪᑦ ᑕᒪᐅᖓ. ᐊᑯᓂᐊᓗᒃ 

ᐅᑕᖅᑭᓯᒪᒐᑦᑕ ᑲᑎᑦᑐᓐᓇᖅᓯᔪᑦ ᖁᕕᐊᓇᖅᖢᓂᓗ 

ᒪᒃᑯᒃᑐᑦ ᑕᐃᒃᑯᐊ ᑕᒪᐅᓐᖓᕈᓐᓇᕐᒪᑕ.  

 

ᐃᓕᓴᕆᔪᒪᕙᕋ ᐃᖃᓗᒃᑑᑦᑎᐊᑉ ᕼᐋᒻᒪᓚᒃᑯᖏᑦ 

ᒪᒃᑯᒃᑐᓄᓪᓗ ᒪᓕᑦᑎᒋᔭᐅᔪᖅ ᐋᔅᓕ ᐃᕙᓕᒃ, 

ᑕᐃᑕᓐ ᒪᒃᕼᐊᒐᖅ ᐊᓐ ᓴᐃᓐ ᒪᒃᓚᒻ. ᑕᒫᓃᖃᑕᐅᔪᑦ 

ᐅᓪᓗᑐᐃᓐᓇᓐᖑᕋᓱᓐᓂᖓᓂᒃ. ᑲᔪᓯᑦᑎᐊᕐᓕᑦᑐᖅ 

ᐃᓕᓐᓂᐊᖅᑎᓪᓗᒋᑦ. ᑕᒪᑐᒪᓂ ᐊᐅᔭᖅ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. 

ᓈᓴᐅᑎᐅᓕᒃ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᑯᓱᒐᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 074 - 

6(2): ᐃᒡᓗᓕᐅᕐᓂᕐᒧᑦ 

ᑳᓐᑐᕌᒃᑎᑦᑎᖃᑦᑕᕐᓂᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᐅᓪᓗᒥ ᓇᖏᖅᓯᕗᖓ ᑭᐅᔾᔪᑎᒋᓚᐅᖅᑕᕋ 

ᐊᐱᖅᑯᑎᒋᔭᐅᔪᒧᑦ ᔫᓂ 1, 2022-ᒥ ᐃᖃᓗᐃᑦ-

ᓯᓈᒧᑦ ᒪᓕᒐᓕᐅᖅᑎ ᑐᓴᖅᑎᑕᐅᔪᒪᓚᐅᕐᒪᑕ “ᓱᒻᒪᑦ 

ᑲᒥᓯᓇ ᐊᑐᓕᖁᔭᖏᑦ ᒪᓕᑦᑕᐅᓚᐅᓐᖏᒻᒪᖔᖏᑦ.”  

 

ᐅᖃᖅᑏ, ᓈᒻᒪᖃᑦᑕᖏᑦᑐᖅ ᒥᓂᔅᑕ 

ᐃᓱᒪᖅᓲᑎᖃᕈᓐᓇᕐᒪᑦ ᑲᓐᖑᓇᖅᑐᓕᕆᓂᖅ ᐱᓪᓗᒍ 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᐊᖏᖅᑕᐃ 

ᐋᒃᑳᖅᑕᐃᓐᓇᕆᓚᐅᓐᖏᑦᑕᕗᑦ ᑕᐃᒃᑯᐊ 

ᐊᑐᓕᖁᔭᐃᑦ ᐃᓚᐃᓐᓇᑐᐃᓐᓇᖏᑦ.  

 

ᐃᒡᓗᓕᕆᔨᕐᔪᐊᒃᑯᑦ ᐃᓱᒪᖏᑦ ᐃᓚᖏᑦ ᑕᐃᒃᑯᐊ 

ᓴᖅᑭᑕᐅᖁᔭᐅᓚᐅᖅᑐᑦ ᑕᒻᒪᓐᖏᖦᖢᑎᒃ 

ᒪᓕᒃᖢᑎᒡᓗ ᐱᖁᔭᕐᔪᐊᕐᓂᒃ ᐊᑐᓚᐅᕐᒪᑕ. 

ᑐᓴᐅᒪᔾᔪᑎᓕᕆᓂᕐᒧᑦ ᐃᓱᒪᓕᐊᖓ ᐃᓚᖏᑦ 

ᑕᐃᒃᑯᐊ ᑐᓴᐅᒪᔾᔪᑏᑦ ᕿᒥᕐᕈᓇᒃᑕᐅᓚᐅᖅᑐᑦ 

ᐃᓚᖏᓪᓗ ᐲᔭᖅᑕᐅᓪᓗᑎᒃ ᒪᓕᒐᐃᑦ ᒪᓕᒃᖢᑎ’ᔪᒃ.  

 

ᑖᒃᑯᐊ ᑎᑎᖅᑲᖁᑎᒋᔭᐅᔪᑦ ᐊᔾᔨᖏᑦ 

ᓴᖅᑭᑕᐅᓚᐅᖅᑐᑦ ᐊᑐᓐᖏᑦᑎᑕᐅᑲᐃᓐᓇᕐᓂᖅ 

ᒪᓕᒐᕐᔪᐊᖅᑎᒍᑦ ᒪᓕᒃᖢᒍ. ᐃᒡᓗᓕᕆᔨᕐᔪᐊᒃᑯᑦ 

ᒪᓕᒐᕐᓂᐊᖅᑎᒥᓐᓂᒃ ᐅᖃᖃᑎᖃᖅᑳᓚᐅᖅᑐᑦ 

ᒪᓕᑦᑎᐊᓕᕋᓗᐊᕐᒪᖔᕐᒥᒃ ᒪᓕᒐᕐᔪᐊᕐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᑯᓱᒐᖅ.  



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓗᒥ ᐃᓕᑕᖅᓯᔪᒪᑉᓗᖓ 

ᑲᖏᖅᖠᓂᕐᒥ ᓯᕗᓕᖅᑎᕗᑦ ᕼᐃᐊᕆ ᑕᐅᑐᓐᖏ, 

ᑕᕝᕙᓂ ᐅᒡᓚᖅᓯᒪᖕᒪᑦ. ᑐᓐᖓᓱᑦᑎᐊᕆᑦ 

ᐃᒡᓗᖁᑎᓐᓄᑦ, ᒥᔅᑕ ᑕᐅᑐᓐᖏ. ᑐᓐᖓᓱᑦᑎᑕᐅᓕ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ. 

ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᐃᓕᑕᕆᔭᐅᓵᖅᑑᒐᓗᐊᖅ ᐃᓕᑕᕆᔪᒪᖕᒥᒐᒃᑯᑦᑕᐅᖅ 

ᒪᐃᔭᒋᔭᐅᔪᖅ ᑲᖏᖅᖠᓂᕐᒥ ᕼᐃᐅᕆ ᑕᐅᑐᓐᖏ, 

ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᐅᖃᑲᐃᓐᓇᕈᒪᓪᓗᖓ ᖁᕐᓗᖅᑑᖅ ᒪᓕᒐᓕᐅᖅᑎᖓ 

ᑕᕝᕙᓃᔾᔮᓐᖏᒻᒪᑦ ᐅᓪᓗᒥ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 109 - 6(2): ᐃᒥᓕᕆᓂᕐᒧᑦ 

ᐱᖁᑎᕐᔪᐊᑦ ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᐊᐱᕆᓂᐊᖅᑐᖓ ᐱᔾᔪᑎᒋᓪᓗᒍ 

ᐃᒥᖅ ᓱᓪᓗᓖᓪᓗᓐᓃᑦ ᑲᖏᖅᖠᓂᕐᒥ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᒫᓐᓇᕈᓘᓚᐅᖅᑐᖅ 

ᑎᑎᖅᑲᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᓯᒪᒐᒪ 

ᐅᑭᐅᖅ ᑲᑎᒪᕐᔪᐊᖅᑎᓪᓗᒍ ᒪᐃᔭᒦᖔᖅᑐᖅ 

ᑲᖏᖅᖠᓂᕐᒥ. ᑖᔅᓱᒪ ᒪᐃᔭᐅᑉ ᑎᑎᕋᖅᑕᖓ 

ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᒋᔭᐅᔪᓂᒃ 

ᓇᓗᓇᐃᖅᓯᓚᐅᖅᑐᖅ ᑲᖏᖅᖠᓂᐅᑉ ᓱᓪᓗᓕᖏᑦ 

ᓄᑕᐅᔪᓐᓃᕐᒪᑕ ᐊᓯᔾᔨᖅᑕᐅᔭᕆᐊᖃᓕᖅᖢᑎᒡᓗ.  

 

ᒪᐃ 30, 2022-ᖑᑎᓪᓗᒍ, ᒥᓂᔅᑕᐅᑉ ᐱᓕᕆᕕᐊ 

ᑳᓐᑐᕌᔅᓴᓂᒃ ᑕᖅᑲᐅᖓᖅᓯᓚᐅᖅᓯᒪᔪᑦ 

ᓄᑖᓐᖑᕆᐊᖅᑎᑕᐅᖁᓪᓗᒋᑦ 

ᐋᖅᑭᒋᐊᖅᑕᐅᖁᓪᓗᒋᓪᓗ ᓱᓪᓗᓖᑦ ᑕᒪᑐᒪ ᑕᖅᑭᒥ 

ᑖᓐᓇ ᑳᓐᑐᕌᔅᓴᖅ ᒪᑐᓚᐅᖅᑐᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᖓ 

ᐱᔭᕇᖅᑕᐅᓂᐊᕐᒪᖔᖏᑦ ᓱᓪᓗᓕᖅᓱᐃᓂᖅ 

ᑲᖏᖅᖠᓂᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᖕᓂ 

ᒐᕙᒪᒃᑯᖏᓪᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑲᖏᖅᓯᓂᐅᑉ ᐊᒻᒪ 

ᐃᒡᓗᓕᒑᕐᔫᑉ ᒪᓕᒐᓕᐅᖅᑎᖓ ᐊᐱᖅᓱᑎᓪᓗᒍ 

ᐃᒪᓕᕆᓂᕐᒧᑦ ᑲᖏᖅᓯᓂᕐᒥ ᐊᒻᒪᓗ ᑖᓐᓇ 

ᐃᓕᓴᕆᔭᐅᕋᑖᑦᑎᐊᖅᑐᖅ ᑲᖏᖅᓯᓂᐅᑉ ᒪᐃᔭᒋᔭᖓ 

ᑐᓐᖓᓱᑦᑎᐊᕐᓕ ᑖᓐᓇ ᐱᔾᔪᑎᒋᑦᓱᒍ.  

 

ᐅᖃᖅᑏ, ᑕᒪᓐᓇ ᐃᒪᓕᕆᓂᖅ ᑲᖏᖅᓯᓂᕐᒥ 

ᐱᕙᓪᓕᐊᒐᓱᐊᖅᑕᕗᑦ ᐊᒻᒪᓗ ᑖᒃᑯᐊ 

ᓱᓪᓗᓕᕐᔪᐊᖏᑦ ᓱᓪᓗᓕᖏᑦ ᑕᒪᒃᑯᐊ 

ᐊᓯᓐᖑᖅᑕᐅᒋᐊᖃᕐᓂᐊᕐᒪᑕ 

ᐸᕐᓇᐅᑎᓕᐅᖅᐸᓪᓕᐊᓪᓗᑕ ᐊᒻᒪᓗ ᑮᓇᐅᔭᓂᒃ 

ᓴᓂᕝᕙᐃᒐᓱᐊᖏᓐᓇᖅᓱᑕᓗ.  

 

ᒫᓐᓇᒃᑯᑦ ᓲᕐᓗ ᖃᓄᑎᒋ ᑖᓐᓇ ᓇᓗᓇᐃᔭᖅᓯᒪᓗᓂ 

ᖃᖓᒃᑯᑦ ᐱᐊᓂᒐᔭᕐᒪᖔᖅ ᐅᑎᕐᕕᒋᒐᔭᖅᑲᕋ, 

ᐅᖃᖅᑏ, ᓈᒻᒪᓯᓐᓂᖅᐸᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ 

ᐊᐱᖅᑯᑎᖕᓄᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᒃ 

ᐱᓇᓱᐊᕈᓯᐅᓕᖅᑑᒃ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ 

ᓂᓪᓕᐅᑎᖃᖃᑦᑕᖅᓯᒪᖕᒪᑕ ᐱᖁᑎᕐᔪᐊᓂᒃ 

ᐊᑭᑐᔫᔪᓂᒃ ᑭᖑᕙᕆᐊᖅᑕᐅᖃᑦᑕᖅᖢᑎᒡᓗ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐊᒻᒪᓗ ᓄᖅᑲᖅᑎᑕᐅᕙᒃᖢᑎᒃ 

ᐊᑭᑐᓗᐊᕐᓂᖏᑦ ᐱᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐱᓕᕆᕝᕕᖓ 

ᑕᒪᑐᒥᖓ ᐋᖅᑭᒃᓯᓯᒪᖕᒪᖔᑦ ᐊᒻᒪᓗ 

ᑳᓐᑐᕌᒃᓴᖑᖅᑎᑕᐅᓯᒪᓂᖓ ᑲᖏᖅᖠᓂᕐᒥ 

ᓱᓪᓗᓖᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑲᖏᖅᓯᓂᕐᒥ 

ᓱᓪᓗᓕᕆᔭᐅᓂᖓ ᐊᖏᔪᐊᓗᖕᒥᒃ 

ᐱᓕᕆᐊᖑᔭᕆᐊᖃᕐᖓᑦ ᐊᔅᓱᐊᓗᖏᓛᒃ 

ᑲᔪᓯᒐᓱᓐᓂᐊᕐᓗᑎ ᑳᓐᑐᕌᑕᐅᓂᖓᓗ ᑕᖅᑲᒃᑯᓄᖓ 

ᓯᓚᑖᓄᑦ. ᐱᓕᕆᕕᒐᐅᓇ ᐅᐊᑦᑎᑦᑎᐊᕋᓱᑦᑑᒐᓗᐊᖅ 

ᑖᒃᑯᓂᖓ, ᖃᐅᔨᒪᑦᑎᐊᕋᓱᑦᑐᖅ ᑮᓇᐅᔭᖏᑦ 

ᓈᒻᒪᑦᑎᐊᕐᓂᐊᕋᓗᐊᕐᒪᖔᑕ ᑲᔪᓯᒍᑎᔅᓴᐅᓗᑎᒃ.  

ᐊᐳᖅᑕᕈᑎᓯᐊᕈᑦᑕ ᓴᓇᔭᐅᔾᔪᑎᒋᒐᔭᖅᑕᖏᑕ 

ᐊᑭᖏᑦᑕ ᒥᔅᓵᓄᑦ ᖃᐅᔨᒪᑦᑎᐊᕋᓱᓐᓂᐊᖅᑐᒍᑦ. 

ᐃᓛᒃ ᖃᐅᔨᒃᑲᐃᖃᑦᑕᓂᐊᖅᑐᒍᑦ 

ᒪᓕᒐᓕᐅᖅᑎᐅᖃᑎᑦᑎᓐᓂᒃ ᐃᖏᕐᕋᐃᓐᓇᖁᓪᓗᒍ.  

 

ᑭᓯᐊᓂ ᒫᓐᓇ ᐅᖃᖅᑎ, 

ᓇᓗᓇᐃᖅᓯᕕᐅᓯᒪᓐᖏᑦᑎᐊᖅᑐᖓ ᑖᓐᓇ 

ᐊᖏᖅᑕᐅᓯᒪᔪᖅ ᓱᓪᓗᓕᕆᓂᐅᒐᔭᖅᑐᖅ ᐃᓛᒃ 

ᑲᖏᖅᓯᓂᕐᒥ ᐅᑭᐅᖅ ᐊᖏᖅᑕᐅᔪᔪᖅ 

ᑲᔪᓯᓂᐊᖅᑑᔮᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᐹ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᕝᕙᓂ ᑕᐃᒪ ᐊᕐᕌᒍᑦᑎᓐᓂ ᑲᓇᑕᐅᑉ ᒐᕙᒪᖓ 

ᑐᓴᖅᑎᑦᑎᓚᐅᖅᓯᒪᒻᒪᑦ $200 ᒥᓕᐊᓂᒡᒎᖅ 

ᓴᖅᑭᖅᓯᓂᐊᕐᖓᑕ ᐃᒥᓕᕆᓂᕐᒧᑦ ᐃᓱᒫᓘᑎᓂᒃ 

ᐋᖅᑭᒋᐊᕆᔾᔪᑕᐅᓗᑎᒃ ᐃᖃᓗᓐᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓ ᓂᕆᐅᒻᒪᖔᑦ 

ᒐᕙᒪᒃᑯᓐᓂᑦ ᐱᖁᔭᑎᕐᔪᐊᓕᕆᔾᔪᑎᔅᓴᓂᒃ 

ᐱᒃᑲᓐᓂᕆᐊᖃᕐᓂᐊᕐᒪᖔᑕ ᑲᖏᖅᓯᓂᕐᒥ 

ᓱᓪᓗᓕᕆᔭᐅᔾᔪᑎᔅᓴᖏᓐᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑦᑯᑦ ᒥᓂᔅᑕᒐᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᒃᑯᐊ 

ᐱᖁᑎᕐᔪᐊᖅᑖᖑᔭᕆᐊᖃᓪᓚᕆᒃᑐᓂᒃ ᑲᒪᒐᑦᑕᐃᓛᒃ. 

ᐱᖁᑎᕐᔪᐊᖅᑖᕆᐊᖃᓪᓚᕆᒃᑲᑦᑕ ᐊᒥᓱᐊᓗᓐᓂᒃ 

ᑮᓇᐅᔭᑲᓪᓛᓗᓐᓂᓗ ᐃᓕᐅᖅᑲᐃᕕᐅᓪᓗᑎᒃ ᑭᓯᐊᓂ 

ᐱᓕᐊᖑᔪᓐᓇᕐᖓᑕ. ᑲᖏᖅᓯᓂᐅᓪᓕ ᑕᐃᓐᓇ 

ᑲᔪᓯᑎᒐᓱᓪᓗᒍ ᖃᐅᔨᒪᔪᒐ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᒃᑲᓐᓂᕆᐊᖃᓛᖅᑐᖅ. ᒐᕙᒪᒃᑯᓐᓂᒃ 

ᑕᐃᒃᑯᐊ ᑲᑐᔾᔨᖃᑎᕗᑦ 

ᐃᑲᓰᒃᑲᓐᓂᖃᑦᑕᖁᓇᖅᑑᒐᓗᐊᖅ, 

ᓂᕈᐊᖅᑕᐅᓯᒪᔫᖃᑎᒃᑲ ᓄᓇᕗᒻᒥ ᐊᒻᒪᓗᑦᑕᐅᖅ 

ᓂᕈᐊᖅᑕᐅᓯᒪᖃᑎᒃᑲ ᓯᓚᑎᑦᑎᓐᓂ 

ᐱᓕᕆᖃᑎᒐᓱᐊᖏᓐᓇᓂᐊᖅᑕᕗᑦ ᑲᖏᖅᓯᓂᕐᒥ 

ᑕᐃᓐᓇ ᓱᓪᓗᓕᕆᔭᐃᓂᖓ. ᐊᕐᕌᒍᒐᓚᓐᓂᒃ 

ᑲᒪᒋᔭᐅᒋᐊᖃᕐᓂᐊᕐᖓᑦ ᓇᓪᓕᑭᑕᖅᑕᐅᓗᓂ 

ᑲᖏᖅᓯᓂᕐᒦᓛᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔭᒃ ᒪᓕᒐᓕᐅᖅᑎᖓᑦ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 110 - 6(2): ᓄᖑᒍᓐᓇᓐᖏᑦᑐᒃᑯᑦ 

ᐃᑯᒻᒪᖅᑯᑎᓕᐅᕐᓂᕐᒧᑦ ᐱᒋᐊᕈᑕᐅᔪᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᑐᐃᓐᓇᕐᒥ ᓄᖅᑲᑲᓪᓚᓚᐅᖅᑎᓪᓗᖓ ᐅᓪᓗᒥ 

ᖁᕕᐊᓱᓐᓂᖅᓴᐅᓕᖅᑐᖓ ᐳᓛᕆᐊᖅᓯᒪᔪᓂᒃ 

ᑭᓯᐊᓂ ᐃᓕᓴᕆᔭᔅᓴᖃᓐᖏᑦᑎᐊᕆᓪᓗᖓ.  

 

ᐅᖃᖅᑎ, ᐊᐱᖅᑯᑎᒃᑲᓕ ᑐᕌᖓᑐᐃᓐᓇᓂᐊᖅᑐᑦ 

ᒥᓂᔅᑕᕆᔭᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ.  

 

ᐅᖃᖅᑎ, ᓇᓗᓇᕈᓐᓃᐸᓪᓕᐊᑐᐃᓐᓇᕐᖓᑦ ᒪᑯᐊ 

ᐆᒻᒪᖅᑯᑏᑦ ᓴᖅᑭᓕᖅᑭᕈᓐᓇᖅᑐᐃᑦ 

ᐊᑑᑎᖃᓪᓚᕆᒻᒪᑕ ᓯᓚᕐᔪᐊᕐᒥ 

ᐊᔅᓱᕈᕐᓇᖅᓯᑐᓪᓗᒍᐃᓛᒃ 

ᐆᒻᒪᖅᑯᑎᓕᐅᑦᑎᐊᕋᓱᓐᓂᖅ 

ᓱᕈᐃᕙᓪᓕᐊᓐᖏᑦᑐᓄᒃ. ᑕᒪᓐᓇ 

ᐱᓕᕆᐊᕆᔭᐅᖁᓪᓗᒍᐃᓛᒃ ᐅᖃᐅᓯᕆᖃᑦᑕᕋᒃᑯ 

ᐃᑲᔪᖅᓰᔪᓪᓗᖓᓗ.  

 

ᒪᓕᒐᒃᓴᖅ 12 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒪᓕᒐᖓ, ᐱᒍᓐᓇᑎᑦᑎᓚᐅᖅᓯᒪᒻᒪᑕ 

ᓂᐅᕕᖃᑦᑕᕈᓐᓇᓕᖅᑐᑎᒃ ᖁᓪᓕᒃᑯᑦ 

ᓂᐅᕕᐊᔅᓴᖏᓐᓂᒃ ᐆᒻᒪᖅᑯᑎᓂᒃ.  

 

ᑖᓐᓇ ᖁᕕᐊᒋᓪᓚᕆᔪᒐᒃᑯᐃᓛᒃ 

ᐃᓚᓕᐅᔾᔨᒍᓐᓇᖅᑎᑦᑎᒻᒪᑕ ᑭᒃᑯᑐᐃᓐᓇᕐᓂᒃ.  

 

ᒫᓐᓇᕈᓘᓚᐅᖅᑐᕐᓗ ᐅᖃᖅᑎ, ᖁᕕᐊᓱᓚᐅᕐᒥᔪᖓ 

ᐃᑲᔪᖅᓰᔭᕆᐊᔅᓴᖅ ᖁᓪᓕᒃᑯᑦ ᑐᔅᓯᕋᖅᑎᓪᓗᒋᑦ ᒫᑦᓯ 

2021ᖑᑎᓪᓗᒍ ᐆᒻᒪᖅᑯᑎᓕᕆᔨᒃᑯᑦ ᓄᑖᓂᒃ 

ᑮᓇᐅᔭᓕᖅᑎᓄᑦ ᑭᒃᑯᑐᐃᓐᓇᓄᓪᓗ 

ᐆᒻᒪᖅᑯᑎᓕᐅᕈᓐᓇᕈᑕᐅᔪᓂᒃ 

ᓴᖅᑭᖅᓯᓚᐅᖅᓯᒪᒻᒪᑕ. ᑭᒃᑯᑐᐃᓐᓇᐃᑦ, 

ᓇᒻᒥᓂᖃᐅᑎᓖᑦ, ᒐᕙᒪᒃᑯᓪᓗ ᑎᒥᖁᑎᕈᓘᔭᖏᑦ 

ᕼᐋᒪᓚᐃᓪᓗ ᐆᒻᒪᖅᑯᑎᓕᐅᕈᓐᓇᖅᓯᑎᑕᐅᔪᒻᒪᑕ, 

ᐊᓄᕆᒧᑦ, ᓯᕿᓂᕐᒧᓪᓘᓐᓃᑦ ᖃᓄᑐᐃᓐᓇᖅ 

ᐆᒻᒪᖅᑯᑎᓕᐅᕈᓐᓇᕈᑎᒃ ᓂᐅᕕᐊᔅᓴᐅᓗᑎᒃ 

ᖁᓪᓕᒃᑯᓐᓄᑦ.  

 

ᑖᒃᑯᐊᓕ ᖁᓪᓕᒃᑯᑦ ᒫᓐᓇᓕᓴᐅᑎᓂᒃ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᐅᖃᖅᓯᒪᒻᒪᑕ 

$32 ᒥᓕᐊᓐ-ᖑᓗᐊᖅᑐᐃᒡᒎᖅ ᓄᓇᕗᑦ 

ᒐᕙᒪᒃᑯᖏᑕ ᖃᐅᒪᒧᑦ ᐊᑭᓖᓐᓂᕐᖓᑕ ᓄᓇᕗᑦ 

ᒐᕙᒪᒃᑯᑦ ᐱᓕᕆᕕᖏᑦ. 

 

ᐅᖃᖅᑎ, ᑖᒃᑯᐊᕌᓗᐃᑦ 

ᑮᓇᐅᔭᓪᓗᐊᑲᓪᓛᓘᒻᒪᑕᐃᓛᒃ ᖃᐅᒪᒧᑦ 

ᐊᑭᓕᐅᑕᒥᓃᑦ. ᒥᓂᔅᑕᓗ 

ᐊᐱᖅᓱᖅᑕᐅᕈᓘᔭᖃᑦᑕᕕᐅᑎᓯᒪᒻᒪᑦ ᑕᒪᔅᓱᒪ 

ᓂᐅᕕᐊᖑᖃᑦᑕᕐᓂᐅᑉ, ᐆᒻᒪᖅᑯᑎᐅᑉ 

ᓯᐊᒻᒪᑦᑕᐅᖃᑦᑕᕐᓂᖓᑕᓗ.  

ᒥᓂᔅᑕ ᐅᓪᓗᒥ ᓇᓗᓇᐃᖅᓯᒍᓐᓇᖅᑲ, ᐅᓪᓗᒥ 

ᖃᓄᓪᓚᑦᑖᖅ ᐅᖃᖃᑎᖃᑦᑕᕐᒪᖔᑦ ᖁᓪᓕᒃᑯᑦ 

ᐊᒻᒪᑦᑕᐅᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᖃᐅᔨᓴᕐᓗᑎᒃ ᖃᓄᖅ 

ᐃᓯᐊᕿᓂᐅᖃᑦᑕᖅᑐᐃᑦ, ᓱᕈᔪᐃᑦ, 

ᐊᓂᐊᖃᑦᑕᖅᑐᐃᑦ ᒥᑭᓪᓕᒋᐊᖅᑕᐅᒍᓐᓇᕋᔭᕐᒪᖔᑕ 

ᓇᒻᒥᓂᖃᐅᑎᓕᓐᓄᑦ ᐊᖏᔫᑎᓄᑦ, ᐆᒻᒪᖅᑯᑎᓂᒃ 

ᐊᑐᖅᑐᕐᔪᐊᖑᖃᑦᑕᖅᑐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᓄᑦ, ᒥᔅᑕ 

ᓯᓚᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᓚᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᖃᐅᔨᒪᓐᖏᑦᑐᖓ ᖃᓄᑎᒋ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐅᖃᖃᑎᖃᑦᑕᖅᓯᒪᒻᒪᖔᑕ 

ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓂᒃ ᒫᓐᓇ ᑭᓯᐊᓂᓕ 

ᖃᐅᔨᒪᒐᓗᐊᖅᑐᖓ ᐊᐱᖅᓱᖅᑐᖃᖃᑦᑕᓚᐅᖅᓯᒪᒻᒪᑦ 

ᐃᓛᒃ, ᒐᕙᒪᒃᑯᑦ ᐅᑯᐊ ᐱᖃᑕᐅᑎᑕᐅᒍᓐᓇᕐᒪᖔᑕ 

ᑕᐃᒪᐃᓕᐅᖅᑐᓄᑦ. ᑐᑭᓯᓯᒪᔭᒃᑯᓪᓕ, ᐃᓛᒃ 

ᐆᒻᒪᖅᑯᑎᓕᐅᖅᑐᓄᑦ. ᑐᑭᓯᓯᒪᔭᒃᑯᑦ ᒐᕙᒪᒃᑯᑦ 

ᑎᒥᐅᓪᓗᑎᒃ ᑕᑯᓐᓈᕋᔅᓴᐅᒻᒪᑕ 

ᐱᒐᓱᐊᖃᑕᐅᒍᓐᓇᕐᒥᔪᐃᑦᑕᐅᖅ ᐃᑲᔪᖃᑕᐅᓂᕐᒥᒃ.  

 

ᑭᓯᐊᓂ ᖃᓄᑎᒋ ᐅᖃᖃᑎᒌᓐᓂᖃᖅᓯᒪᒻᒪᖔᑕ 

ᓄᓇᕗᑦ ᒐᕙᒪᒃᑯᖏᑦ, ᐱᓕᕆᕕᒋᑦ ᐊᒻᒪ ᖁᓪᓕᒃᑯᑦ 

ᖃᐅᔨᒪᓪᓚᕆᓐᖏᑦᑐᖓ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑎᒃᑯᑦ ᐱᖃᑕᐅᓪᓗᑎᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᖑᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᓯᐊᓄᖔᖅ ᐊᐱᖅᑯᑎᖃᕐᓗᖓ. ᐅᖃᖅᑎ. 

ᓇᓗᓇᕈᓐᓃᖅᓯᒪᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᕆᕙᑦᑕᖏᓐᓂᒃ 

ᐊᒻᒪᑦᑕᐅᖅ ᐅᑯᐊ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᒋᕙᑦᑕᖏᓐᓂᒃ. ᓄᓇᕗᑦ ᒐᕙᒪᖓ 

ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᐆᒻᒪᖅᑯᑎᓕᕆᔨᒃᑯᓐᓄᑦ 

ᐊᑭᓕᖅᓱᐃᔪᓄᑦ ᐊᖏᓛᖑᓪᓗᑎᒃ. 

ᓇᓪᓕᑭᑖᖃᑦᑕᖅᓯᒪᒻᒪᑎᒃ.  

 

ᒐᕙᒪᐃᑦ ᐱᓕᕆᕕᕈᓘᔭᖏᑦ 

ᐱᒍᓐᓇᕐᓂᖃᕐᖓᑕᐃᓛᒃ 

ᐆᒻᒪᖅᑯᑎᓕᐅᖃᑕᐅᓂᕐᒥᒃ ᓄᓇᕗᓕᒫᒥ 

ᑯᐊᐹᕇᓴᐅᒐᓗᐊᕐᓗᑎᒃ.  

 

ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓕᐊᒥᓂᖏᓐᓂᒃ 

ᒫᓐᓇᓂᓴᓛᓂᒃ ᐃᓪᓗᓕᕆᔨᕐᔪᐊᒃᑯᑦ 

ᓂᐅᕕᕐᓂᕐᖓᑕᒎᖅ ᐅᖃᖅᓯᒪᔪᖅ $33 

ᒥᓕᐊᓐᕌᖅᑐᓂᒃ ᐆᒻᒪᖅᑯᑎᓂᒃ ᖃᐅᒪᔾᔪᑎᓂᒃ 

10%ᐸᓗᖏᑦ ᑮᓇᐅᔭᓕᒫᖏᑦ 

ᐊᑐᖅᑕᒥᓂᕆᓪᓗᓂᒋᑦ ᖃᐅᒪᒧᑦ ᐊᑭᓕᐅᑕᐅᓪᓗᑎᒃ. 

ᑖᓐᓇ ᐊᖏᔪᑲᓪᓛᓘᒻᒪᑦ ᐃᓛᒃ ᐅᖃᖅᑎ, ᐊᒻᒪ 

ᖃᐅᔨᒪᔪᖓ ᑯᐊᐸᕇᓴᓐ ᑯᓪᓕᒃᑯᑦ 

ᐃᓪᓗᓕᕆᔨᕐᔪᐊᒃᑯᓪᓗ ᑲᑐᔾᔨᑦᑎᐊᖅᑲᑕ 

ᑲᒪᒋᔭᐅᑦᑎᐊᕐᓂᖅᓴᐅᒍᓐᓇᕋᔭᖅᑐᖅ. 

 

ᒥᓂᔅᑕ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑦ 

ᓇᓗᓇᐃᖅᓯᒍᓐᓇᖅᑲ ᐅᖃᖃᑎᒌᔅᓯᒪᒻᒪᖔᑎᒃ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᓪᓗᒋᑦ ᑕᒪᒃᑯᐊ ᐊᖏᔫᑎᓄᑦ 

ᐆᒻᒪᖅᑯᑎᓄᑦ ᐊᑐᖃᑦᑕᖅᑐᐃᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᒪᒥᐊᒃᑲᓐᓂᖅᐳᖓᐃᓛᒃ ᑖᒃᑯᐊ 

ᐃᓗᓕᖏᑦ ᐱᒍᒪᔭᖏᑦ ᐱᓯᒪᓐᖏᓇᒃᑭᑦ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᖃᑕᐅᒍᒪᑉᐸᑕ 

ᐱᓕᕆᓂᕆᔭᑦᑎᓐᓄᑦ ᓈᓚᒍᒪᑦᑎᐊᖅᑕᕗᑦ ᑭᓯᐊᓂᓕ 

ᖃᐅᔨᒪᔭᒃᑯᑦ ᑕᕝᕙᑐᐊᖅ ᖃᐅᔨᒪᒋᒃᑭᑦ ᒫᓐᓇ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒪᑦ. ᑕᐃᒪ 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᒃᑲ ᑐᓴᖅᑕᐅᑎᑕᖏᑦ 

ᐊᕐᕌᒎᓂᒃ ᐊᒡᒋᖅᑐᓂᒃ ᑐᓴᖅᑕᐅᑎᖃᑦᑕᓂᐊᖅᑕᖏᑦ 

ᐱᔾᔪᑎᖃᖅᑐᑦ ᑲᑐᔾᔨᖃᑎᒌᓐᓂᐅᔪᓂᒃ 

ᐃᓪᓗᓕᕆᔨᕐᔪᐊᒃᑯᓐᓂᒃ ᐊᒻᒪ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᒃ ᐊᓯᖏᓐᓂᓪᓗ ᒐᕙᒪᒃᑯᑦ 

ᐱᓕᕆᕝᕕᐅᔪᓂ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐅᖃᖅᑎ, ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ ᐆᒻᒪᖅᑯᑎᓂᒃ ᓴᖅᑭᒃᑲᓐᓂᕋᔅᓴᐅᔪᓂᒃ 

ᐊᑐᓕᕋᓱᐊᖅᓯᒪᒻᒪᑦ ᐊᕐᕌᒎᓂᒃ ᐊᓂᒍᕋᑖᖅᓯᒪᔪᓂᒃ. 

ᑕᐃᒪᓕ ᐃᖃᓗᓐᓂ ᐃᓕᓐᓂᐊᖅᑏᑦ ᐊᖏᕐᕋᖓᑕ 

ᐋᖅᑭᒋᐊᖅᑕᐅᓂᖓ ᐆᒻᒪᖅᑯᑎᖏᑦ ᓯᕿᓂᕐᒧᑦ 

ᐃᑲᔪᕈᑎᓂᒃ ᐋᖅᑭᔅᓯᓂᐅᓴᒻᒪᑕᒎᖅ ᐊᒻᒪᓗᑦᑕᐅᖅ 

ᐃᑭᐊᖅᑎᔅᓴᖏᑦ ᐋᖅᑭᒋᐊᖅᑕᐅᓗᑎᒃ, ᖃᐅᒪᖏᓪᓗ 

ᐊᓯᔾᔨᖅᑕᐅᓗᑎᒃ ᐊᑭᑭᓐᓂᖅᓴᐅᔪᓄᑦ. ᐅᖃᖅᑎ, 

ᑕᒪᒃᑯᐊ ᐆᒻᒪᖅᑯᑎᓂᒃ ᐊᑐᓐᖏᓐᓂᖅᓴᐅᒐᓱᑦᑐᐃᑦ 

ᐊᑐᓐᖏᓐᓂᖅᓴᐅᑎᑦᑎᖃᑦᑕᕐᖓᑕ ᖃᑦᑎᑦ 

ᐳᓴᓐᓂᒃᑭᐊᖅ ᐋᖅᑭᑦᑕᐅᒐᐃᒻᒪᑕ. 352 ᑕᓐᓂᒡᒎᖅ 

ᐃᓯᐊᕿᓐᖏᓂᖅᓴᐅᑎᑦᑎᖃᑦᑕᖅᑐᐃᑦ ᐊᕐᕌᒎᑕᒫᑦ. 

ᑖᓐᓇ ᐊᔾᔨᑐᐃᓐᓇᐅᖓ 65ᓂᒃ ᓄᓇᓯᐅᑎᓂᒃ 

ᓄᖅᑲᖅᑐᖃᖅᑎᓪᓗᒍ ᐊᔾᔨᖓ ᐃᓯᐊᕿᒍᓐᓃᕐᓂᖓ. 

 

ᒫᓐᓇ ᓱᓕ ᑖᓐᓇ ᑲᒪᔾᔪᑎᖓ ᐃᖏᕐᕋᓯᓚᐅᓐᖏᒻᒪᑦ 

ᐅᒡᒍᓇᖅᑑᒐᓗᐊᖅ.  

 

ᒥᓂᔅᑕ ᐊᐱᕆᒍᒪᔭᕋ ᐅᖃᖅᑎ, 

ᓇᓗᓇᐃᖅᓯᒍᓐᓇᕋᔭᕐᒪᖔᑦ 

ᖃᓄᐃᓕᐅᓪᓗᑦᑖᕐᒪᖔᑕ ᓄᓇᕗᒻᒥ 

ᐆᒻᒪᖅᑯᑎᓕᕆᔨᒃᑯᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓂᒃ 

ᐱᓕᕆᖃᑎᖃᕋᓱᓪᓗᑎᒃ, ᐆᒻᒪᖅᑯᑎᓕᐅᕈᑎᖏᑦ 

ᐊᐅᓚᔾᔭᑎᑕᐅᒐᓱᓪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᑕᕋᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 

ᐆᒻᒪᖅᑯᑎᓕᐅᕈᑎᖏᑦ ᓯᕿᓂᕐᒧᑦ, ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᑎᒋᒐᓱᑦᑕᖏᑦ ᒫᓐᓇ 

ᐸᐃᑉᐹᓕᕆᔭᐅᔭᕆᐊᖃᕐᖓᑦ ᓱᓕᒎᖅ 

ᐊᖏᖃᑎᒌᒍᑎᓕᐅᕆᐊᖃᕐᖓᑕ 

ᓂᐅᕕᐊᔅᓴᖃᕐᓂᕐᒧᑦ ᐆᒻᒪᖅᑯᑎᓕᐊᖏᓐᓂᒃ. ᒫᓐᓇ 

ᖁᓪᓕᒃᑯᑦ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᓚᑦᑐᓴᕐᕕᒃᑯᓐᓂ ᐅᑕᖅᑭᑐᐃᓐᓇᖅᑐᑦ 

ᐱᓕᕆᖅᑳᕆᐊᖃᕐᖓᑕᒎᖅ ᓯᓚᑦᑐᓴᕐᕕᒃᑯᑦ 

ᐱᔭᕇᖅᓯᑦᑎᐊᖅᑳᕆᐊᖃᕐᖓᑕ 

ᐃᑭᑕᐅᓚᐅᓐᖏᓐᓂᖓᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᖅ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᐊᐱᖅᑯᑦ 111 - 6(2): ᐃᒥᓕᕆᓂᕐᒧᑦ 

ᐱᖁᑎᕐᔪᐊᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᓄᑦ ᐊᐱᕆᓂᐊᖅᑐᖓ ᐃᒥᕐᒥᒃ 

ᐊᐱᖅᑯᑎᖃᕐᓗᖓ, ᐃᒥᓕᕆᔾᔪᑎᓂᒃ. 

 

ᐅᖃᐅᓯᖃᒃᑲᓐᓂᕈᒪᒐᒪ ᐅᑯᐅᒃᑯᑦ 

ᐃᔅᓯᕙᓂᖃᖅᑎᓪᓗᑕ ᐊᐱᖅᑯᑎᒋᕙᔪᔭᓐᓂᒃ.  

 

ᐅᖃᖅᑎ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓᑦ 

ᑳᓐᑐᕌᓂᒃ ᐱᒐᓱᐊᒐᔅᓴᓂᒃ ᓴᖅᑭᖅᓯᓚᐅᖅᓯᒪᒻᒪᑦ 

ᔫᓂ 2021ᖑᑎᓪᓗᒍ. ᐋᖅᑭᑦᑎᕆᕋᔭᖅᑐᓂ ᖃᓄᖅ 

ᐃᒥᓕᕆᔾᔪᖏᑦ ᒥᑦᑎᒪᑕᓕᒻᒥ, ᐃᑉᐱᐊᔪᒻᒥ, 

ᐊᐅᓱᐃᑦᑐᒥᓗ ᑲᒪᒋᔭᐅᖃᑦᑕᓛᕐᒪᖔᑕ 

ᐸᕐᓇᒃᑲᔭᖅᑐᒥᒃ.  

 

ᐋᒐᓯ 2021ᖑᑎᓪᓗᒍ ᒐᕙᒪᑐᖃᒃᑯᑦ $1.8ᓂᒃ 

ᓴᖅᑭᖅᓯᓚᐅᖅᓯᒪᒻᒪᑕ ᑎᑎᕋᐅᔭᖅᑕᐅᓂᖓᓄᑦ 

ᓴᓇᔭᐅᓂᖓᓄᓪᓗ ᐃᒥᓕᕆᕖᑦ ᑖᒃᑯᓇᓂ 

ᐃᒥᖅᑕᕐᕖᑦ ᓄᓇᓕᓐᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ 

ᖃᓄᐃᓕᖓᓕᕐᒪᖔᑦ ᐱᓕᕆᐊᓂᕆᔭᖓ 

ᐊᒻᒪᓗᑦᑕᐅᖅ ᐊᖏᕈᓐᓇᖅᑲ 

ᑐᓂᓯᓂᐊᕐᓂᕋᕈᓐᓇᕐᓗᓂ ᒥᑦᑎᒪᑕᓕᐅᑉ 

ᕼᐋᒪᓚᖓᓄᑦ ᐊᔾᔨᖓᓂᒃ ᑖᔅᓱᒪ ᐸᕐᓇᑕᐅᓯᒪᔫᑉ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑦᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᐱᓕᕆᕕᒐ ᓴᖅᑭᖅᓯᓛᖅᑐᖅ 

ᐊᑐᓕᖁᔭᓕᐊᖑᓯᒪᔪᓂᒃ 

ᑎᑎᕋᐅᔭᖅᑕᐅᓂᕆᒐᔭᕐᓂᖓᓄᑦ ᕼᐋᒪᓚᒃᑯᖏᓐᓄᑦ, 

ᖃᐅᔨᓴᖅᑕᐅᑦᑎᕇᖅᑲᑦ ᐋᖅᑭᑎᖅᑕᐅᑦᑎᐊᕇᖅᑲᖅ. 

ᒫᓐᓇ ᐅᐱᕐᖔᖅ ᑲᒪᒋᔭᐅᒻᒪᑦ, ᑲᒪᒋᔭᐅᓯᒪᒻᒪᑦ 

ᑖᒃᑯᐊᓗ ᐋᖅᑭᑎᖅᑕᐅᔪᑦ ᓯᕗᓂᕆᓯᒪᔭᖏᑦ 

ᖃᓄᑎᒋ ᐋᖅᑭᔅᓯᓂᐊᕐᒪᖔᑕ, 

ᓱᑯᑦᑎᐊᓃᒃᑲᔭᕐᒪᖔᕐᓗ ᐊᑭᖓᓗ 

ᑲᑎᑎᖅᑕᐅᒐᔭᕐᖓᑕ ᐊᔾᔨᒌᓐᖏᑦᑐᕈᓘᔮᓗᓐᓂᒃ 

ᑕᐃᒪᐃᑦᑐᓂᒃ. 

 

ᐅᖃᖅᑎ, ᐊᔾᔨᖏᓐᓂᒃ ᐱᒍᒪᑉᐸᑦ 

ᖃᐅᔨᒋᐊᕈᓐᓇᖅᑐᖓ ᐊᔾᔨᖏᓐᓂᒃ 

ᐱᑎᑕᐅᒍᓐᓇᕋᔭᕐᒪᖔᑦ ᑐᔅᓯᕋᕋᑖᖅᑕᖏᓐᓂᒃ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᔪᐊᓇᓯ, ᖃᕋᓴᐅᔭᐃᑦ 

ᖃᓂᓗᐊᕐᖓᑦ ᓂᐱᖅᑯᖅᑐᓯᒋᐊᕈᑎᓄᑦ.  

 

ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᒥᓂᔅᑕ ᔪᐊᓇᓯ. ᐅᓇ 

ᐅᖃᐅᓯᕆᒐᒃᑯ ᑭᖑᓪᓕᖅᐹᒥᒃ ᐃᔅᓯᕙᓂᖃᖅᑎᓪᓗᑕ 

ᒥᓂᔅᑕ ᓇᓗᓇᐃᖅᓯᖁᓚᐅᖅᓯᒪᒐᒃᑯ ᐱᓕᕆᕕᖓᑕ 

ᐸᕐᓇᒻᒪᖔᑦ ᐊᔾᔨᒌᓐᖏᑦᑐᓂᒃ ᑳᓐᑐᕌᒃᓂᒃ 

ᐱᒐᓱᐊᕋᔅᓴᓂᒃ ᐃᓛᒃᑰᖓᔪᓂᒃ ᐱᖓᓱᓄᑦ 

ᐃᒥᖅᑕᕐᕕᓕᐅᖅᑐᓄᑦ ᒥᑦᑎᒪᑕᓕᒻᒥ, ᐃᑉᐱᐊᕐᔪᒻᒥ, 

ᐊᐅᓱᐃᑦᑐᕐᒥᓗ ᓴᖅᑭᓛᕐᒪᖔᒋᑦ ᐅᕝᕙᓘᓐᓃᑦ 

ᐊᑕᐅᓯᕐᒧᑦ ᑳᓐᑐᕌᒃᒧᑦ ᐱᒐᓱᐊᕋᔅᓴᒧᑦ 

ᓴᖅᑭᓛᕐᒪᖔᒍ.  

 

ᑕᐃᔅᓱᒪᓂ ᒥᓂᔅᑕ ᓇᓗᓇᐃᖅᓯᓚᐅᓯᒪᔪᖅ 

ᐊᔾᔨᒌᓐᖏᑦᑐᓂᒃ ᓇᓖᕌᕋᔅᓴᓂᒡᒎᖅ ᕿᒥᕐᕈᖓᕐᖓᑕ 

ᐱᔾᔪᑎᖃᖅᑐᑎᒡᒎᖅ ᐊᔾᔨᒌᓐᖏᑦᑐᕈᓘᔭᐃᑦ 

ᐊᑭᑐᔪᖅᑐᑐᔅᓴᐃᑦ ᐊᑭᑐᓂᖅᓴᒻᒪᕆᐊᓘᓯᒪᒻᒪᑕ 

ᐊᑐᕈᒫᕐᓂᐊᖅᑐᖁᑎᑦᑎᓐᓂᒃ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᐱᓕᕆᕕᖓᑕ 

ᖃᓄᖅ ᐱᕙᓪᓕᐊᖕᒪᖔᑦ, ᖃᖓᓗ 

ᓴᖅᑭᖅᓯᓛᕐᒪᖔᑦ ᑳᓐᑐᕌᒃᒥᒃ ᐱᒐᓱᐊᒐᔅᓴᕐᒥᒃ 

ᒥᑦᑎᒪᑕᓕᐅᑉ ᐃᒥᖅᑕᕕᔅᓴᖓᓄᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᒪᒥᐊᓇᖅ.  

 

ᑖᒃᑯᐊ ᓂᕆᐅᒋᔭᐅᔪᐃᑦ ᑖᓐᓇ 

ᓇᓗᓇᐃᑦᓯᐊᕆᐊᖃᕐᓂᐊᖅᑕᕋ ᐃᓗᐃᑦᑑᓗᑎᒃ 

ᐱᖕᒪᖔᑕ. ᒥᑦᑎᒪᑕᓕᖕᒧᑦ ᐱᓯᒪᔭᒃᑲ ᑖᒃᑯᐊ 

ᑮᓇᐅᔭᖅ ᒫᓐᓇᒥ ᐄᐳᓪ 2023ᒧᑦ ᑖᒃᑯᐊ 

ᑎᑎᕋᐅᔭᖅᑕᐅᓂᖓᓄᑦ 2023 ᐊᕐᕌᒍᖓᓂ ᐊᒻᒪ 

ᓴᓇᕙᓪᓕᐊᓕᕐᓗᑎᒃ 2024-2026ᒧᑦ ᓴᓇᔭᐅᓗᓂ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ 

ᑭᖑᓪᓕᖅᐹᖅ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ): 

ᐅᐱᕐᖔᖅ $200 ᒥᓕᐊᓐᓂᒃ ᑮᓇᐅᔭᕐᓂᒃ 

ᓇᓗᓇᐃᖅᓯᓚᐅᕐᒪᑕ ᐃᖃᓗᖕᓄᑦ 

ᓄᓇᓕᐸᐅᔭᒃᑯᓐᓄᑦ.  

 

ᑖᒃᑯᐊ ᓂᕆᐅᒋᔭᖃᖅᐱᓰ ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᖅ ᒥᑦᓯᒪᑕᓕᒃ ᐃᒪᖓᓄᑦ 

ᐱᔾᔪᑎᒋᓗᒍ? ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᑦ ᐱᔨᑦᓯᕋᖅᑎ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᐅᖃᖃᑎᒌᖃᑦᑕᖅᑰᕋᑉᓯ ᑖᕙᓃᑦᑐᓯ. ᒫᓐᓇ 

ᓂᕆᐅᓐᖏᑦᑐᖓ ᑕᐃᒪᓐᓇ ᐊᓯᔾᔨᖃᑦᑕᖅᑐᐃᑦ 

ᓱᓇᑐᐃᓐᓇᐃᑦ. ᑖᓐᓇ ᑕᑯᒋᐊᒃᑲᓐᓂᖅᓯᒪᓂᐊᖅᐸᕗᑦ 

ᑮᓇᐅᔭᐃᑦ ᒫᓐᓇ ᒥᑦᓯᒪᑕᓕᒻᒧᑦ ᐃᒪᖓᑕ ᒥᒃᓵᓄᑦ 

ᑕᒪᓐᓇ ᐸᕐᓇᒃᑕᐅᓯᒪᔪᓂ ᐃᓚᐅᖃᑕᐅᓂᐊᖅᑐᖅ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅ 

ᕿᓕᖅᑎ.  

 

ᐊᐱᖅᑯᑦ 112 - 6(2): ᓄᓇᓕᓐᓂ ᐱᖁᑎᕐᔪᐊᑦ 

(ᕿᓕᖅᑎ) 

ᕿᓕᖅᑎ: ᐅᖃᐅᓯᖃᕈᒪᔪᖓ 

ᓂᓪᓕᐅᑎᒋᓚᐅᕐᒥᔭᓐᓄᑦ ᑕᕝᕗᖓ 

ᕼᐋᒻᒪᓚᓕᕆᔨᒃᑯᓐᓄᑦ ᓂᓪᓕᐅᑎᖃᒃᑲᓐᓂᕈᒪᓪᓗᖓ 

ᐃᓚᒍᑦᑎᐅᑎᓯᒪᓐᖑᓱᑦᑐᖅ ᑖᓐᓇ 

ᐅᓪᓗᑐᐃᓐᓇᐅᓚᐅᖅᑐᒥ ᐅᖃᐅᓯᕆᓚᐅᖅᑕᕋ.  

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᓂᐊᕐᒪᑦ ᕿᑭᖅᑕᕐᔪᐊᕐᒥ 

ᑖᒃᑯᐊ ᑐᓚᒃᑕᕐᕕᒃᓴ ᑕᐃᑯᖓ ᖁᕕᐊᒋᔭᐅᔪᖅ. 

ᑖᓐᓇ ᓯᕗᒧᐊᒍᓐᓇᖁᓗᒍ ᑕᒪᓐᓇ 

ᐸᕐᓇᒃᑕᐅᑦᓯᐊᕆᐊᖃᕐᒪᑦ.  

 

ᐅᖃᖅᑏ, ᑕᓐᓇ ᐃᑎᔪᕐᒧᑦ ᑐᓚᒃᑕᕐᕕᒃ ᑐᐊᐸᔮᕐᒥᒃ 

ᐅᔭᕋᖕᓂᒃ ᐱᔭᕆᐊᖃᕋᔭᕐᒪᑦ. ᑖᒃᑯᐊ 

ᓯᐅᕋᖅᑕᕐᕕᐅᔪᐃᑦ ᓈᒻᒪᒃᑐᒥᒃ ᐱᖃᖅᑐᐃᑦ ᓄᑖᑦ 

ᐅᖁᒪᐃᑦᑑᑏᑦ ᓯᖃᓕᔾᔪᑎᓪᓗ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᖃᑎᖃᕐᒪᖔᑕ ᕿᑭᖅᑕᕐᔪᐊᖅ ᕼᐋᒻᒪᓚᑦᖓ 

ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᑖᓐᓇ ᑲᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᖏᓐᓄᑦ ᐱᔨᑦᓯᕋᖅᑎ, ᒥᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ ᐊᐱᖅᑯᑎᐊᓗ. ᐄ, 

ᐱᒻᒪᕆᐅᓂᖓ ᑐᐊᐸᔮᑉ ᐊᒻᒪ 

ᓴᓇᔭᐅᔭᕆᐊᖃᕐᓂᖏᑦ ᕿᒡᒍᐃᑦ ᓴᓇᔭᐅᔪᐃᑦ 

ᑕᐃᒪᓐᓇᐃᑦᑐᒧᑦ. ᒫᓐᓇ ᐱᓕᕆᖃᑎᖃᖅᑐᒍᑦ 

ᓄᓇᓖᑦ ᑖᒃᑯᐊ ᓄᓇᓖᑦ ᖃᓄᑐᐃᓐᓇᖅ 

ᐱᔭᕆᐊᖃᕈᑎᒋᔭᖏᑦ ᑕᒪᓐᓇ ᓯᖃᓕᔾᔪᒻᒥᒃ 

ᐱᖃᖃᑦᑕᖅᑐᖅ ᓇᒧᑐᐃᓐᓇᖅ ᓅᒍᓐᓇᖅᑐᑦ 

ᓄᓇᓕᓐᓄᑦ. ᑖᒃᑯᐊ ᓄᓇᕗᒻᒥ 

ᐊᐅᓪᓛᖅᑎᑕᐅᖃᑦᑕᖅᑐᑦ ᒫᓐᓇ. ᐊᐅᓪᓛᕈᓐᓃᕐᒪᑦ 

ᑭᓯᐊᓂ ᐱᓕᕆᖃᑎᒋᔭᕗᑦ ᕿᑭᖅᑕᕐᔪᐊᖅ 

ᕼᐋᒻᒪᓚᖏᑦ, ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐊᐅᓪᓛᖅᑐᓕᕆᔨᒃᑯᓐᓂᒃ, ᓄᓇᓖᑦ ᐊᓯᖏᑦᑕᐅᖅ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ. ᒥᔅ 

ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ. ᖁᔭᓐᓇᒦᓪᓗ 

ᐊᐃᑦᑖᖑᒐᓗᐊᖅ ᐱᒻᒪᕆᐅᓂᖅᐹᑦᑎᐊᓪᓚᕆᐅᒻᒪᑦ 

ᑭᓐᖒᒪᓇᕐᓂᖅᐹᓪᓚᕆᐅᓪᓗᓂ ᑖᓐᓇ 

ᐃᖏᕐᕋᑏᓐᓇᕈᒥᓇᕐᓂᖅᐹᖅ ᓄᓇ 

ᓱᕈᓪᓚᕆᐊᓘᓕᕋᓗᐊᕐᒪᑦ ᑕᑯᒃᓴᐅᓐᖏᑐᐃᓐᓇᕐᒪᑦ.  

 

ᑕᒪᒃᑯᐊ ᓯᖁᓪᓗᐃᔾᔪᑏᑦ ᓴᕕᕋᔮᓗᓐᓄᑦ ᐃᒫᓪᓚᕆᒃ 

ᑭᓐᖒᒪᓇᖅᑐᖅ. ᑕᑯᒥᓇᓐᖏᓪᓚᕆᒻᒪᑕ ᑖᓐᓇ 

ᑮᓇᐅᔭᖃᖅᑎᑕᐅᓂᖅᐹᖑᖃᑕᐅᒋᐊᖃᕐᓂᖓ 

ᐊᐃᑦᑖᕆᔭᕋ. ᑭᓯᐊᓂᓕ ᑕᕝᕗᖓ ᓴᖑᒋᐊᕐᓗᖓ.  

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ 

ᐊᐅᓪᓛᖃᑦᑕᖅᑐᐃᑦ ᕼᐋᒻᒪᓚᑦᓄᑦ ᑖᒃᑯᐊ 

ᐊᐅᓪᓛᖅᑕᖏᓐᓂᒃ 

ᓅᑕᐅᓚᐅᕐᒪᑕ ᑮᓇᐅᔭᖅᑑᑎᖏᓐᓄᑦ.  

 

ᑖᒃᑯᐊ ᐊᑐᐊᒐᕆᔭᐅᔪᐃᑦ ᐅᖁᒪᐃᑦᑐᐃᑦ 

ᑎᑎᕋᐅᔭᖅᓯᒪᓂᖏᓐᓂᒃ ᒪᓕᒋᐊᖃᖅᑐᐃᑦ. 

ᕼᐋᒻᒪᓚᑦ ᐊᑐᓂᑦ ᐅᖁᒪᐃᑦᑑᑎᒋᔭᖏᑦ 

ᐊᖁᒍᓐᓇᐅᑎᐅᔪᐃᑦ.  

 

ᑐᑭᓯᐅᒪᔭᒃᑯᑦ ᕿᑭᖅᑕᕐᔪᐊᖅ ᐊᒃᑕᑰᑎᒃᓴᒥᒃ ᓄᑖᒥᒃ 

ᐱᔭᕆᐊᖃᓕᖅᑐᐃᑦ ᐃᑲᔪᕋᔭᖅᑐᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᖃᑎᖃᕐᓗᑎᒃ 

ᕼᐋᒻᒪᓚᒃᑯᓐᓂᒃ ᑖᒃᑯᐊ ᐱᔾᔪᑎᒋᓗᒋᑦ ᓄᑖᖅ ᑖᓐᓇ 

ᓯᐅᕋᖅᑕᐅᑎ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑐᖅ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᐅᓪᓛᕐᓂᕆᔭᕗᑦ 

ᑮᓇᐅᔭᖏᑦ ᒪᓕᒐᓱᒃᖢᑎᒍ ᑮᓇᐅᔭᖅᑑᑎᐅᔪᐃᑦ.  

 

ᑖᒃᑯᐊ ᑮᓇᐅᔭᐃᑦ ᐊᓯᔾᔨᓚᐅᕋᑦᑎᒍ ᑖᒃᑯᐊ ᓄᓇᓖᑦ 

ᐃᑲᔪᕋᓱᒃᖢᑎᒍ. ᑮᓇᐅᔭᐃᑦ ᐊᖏᓪᓕᒋᐊᖅᓯᒪᔪᐃᑦ 

$400,000 ᕼᐋᒻᒪᓚᒃᑯᑦ ᐊᑐᓂ. ᑕᒪᓐᓇ 

ᐱᓕᕆᐊᕆᓪᓗᒍ ᐱᓕᕆᖃᑎᒋᔭᕗᑦ 

ᐱᔭᕆᐊᖃᖅᑕᒥᓐᓂᒃ ᐅᖁᒪᐃᑦᑐᓂᒃ ᐊᖂᑎᓂᒃ 

ᐱᖃᑦᑎᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐸᖅ 

ᐃᓚᓕᐊᕈᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᓪᓗ ᑭᐅᔾᔪᑎᒋᔭᓐᓄᑦ. 

ᓄᓇᓕᕋᓛᕐᒥᐅᑕᐅᓪᓗᑕ ᐃᓛᒃ 

ᓄᓇᓕᕋᓛᖑᔾᔭᖏᑦᑐᒍᑦ ᓄᓇᓕᐸᐅᔭᐅᒻᒥᔪᒍᑦ 

ᐃᓄᒋᐊᓐᖏᓂᖅᓴᑐᐃᓐᓇᐅᕗᒍᑦ.  

 

ᑭᓯᐊᓂᓕ, ᑖᓐᓇ ᐊᐱᖅᑯᑎᒋᒋᐊᓚᐅᓐᖏᓂᓐᓂ 

ᖃᓂᑦᑐᒋᓕᖅᑐᑕ ᕿᑭᖅᑕᕐᔪᐊᕐᒥᐅᑕᐅᔪᒍᑦ 

ᑕᒪᔅᓱᒥᖓ ᐊᕐᕌᒍᕋᓵᓗᓐᓂᒃ 20-ᓂᒃ ᐊᕐᕌᒍ 

ᐅᖓᑖᓄᑦ 25 ᐊᕐᕌᒍᐃᑦ ᐅᖓᑖᓅᓕᕐᒪᑦ ᑕᒪᓐᓇ. 

ᐄᒐᕐᕕᑦᓴᒻᒥᒃ ᑕᑯᓐᓇᖅᑰᕐᓂᕆᔭᕗᑦ ᓄᓇᒋᔭᑦᑎᓐᓂ 

ᑖᓐᓇ ᓂᕆᐅᔮᕐᓂᑯᑦᑎᓐᓄᑦ ᑕᖅᑮᑦ ᐊᒥᓲᓐᖏᓪᓗᑎᒃ 

ᐱᒋᐊᕐᓂᐊᕋᓱᒋᑦᑎ ᐃᓛ ᑐᓴᑦᑎᐊᒃᑲᓐᓂᕐᓂᕐᒥᒃ 

ᐅᕝᕙᓗ ᐊᕐᕌᒍ ᐊᒥᓲᓗᐊᕈᓐᓃᕆᐊᖏᓐᓂᒃ 

ᐱᔾᔪᑎᒋᓪᓗᒍ.  

 

ᓂᕆᐅᔮᕐᓂᕗᓪᓗ ᐱᔾᔪᑎᒋᓪᓗᒍ 

ᐸᕐᓇᒍᒪᔪᓪᓚᕆᐊᓘᒐᑦᑕ ᓄᓇᑦᑎᓐᓂ 

ᐸᕐᓇᒋᐊᓪᓚᓚᕆᑦᑐᒥᒃ ᑕᖏᓕᐊᓗᒻᒥᒃ 

ᑲᑦᑐᖏᐊᖅᓯᒪᔾᔪᑎᒃᓴᑲᓐᓂᕐᓂᒃ ᕿᓂᖅᑐᐊᓘᒻᒪᑕ 

ᕿᓂᕋᑦᑕ. ᑕᐃᒪᐃᒻᒪᑦ ᐅᓇ ᑭᖑᓪᓕᖅᐹᖅ 

ᐊᐱᖅᑯᑎᒋᔪᒪᑐᐃᓐᓇᒃᑲᓐᓂᖅᐸ ᕿᑭᖅᑕᕐᔪᐊᕐᒥ 

ᑐᓚᑦᑕᕐᕕᒃ ᓄᑖᖅ.  

 

(ᑐᓵᔨᑎᒍᑦ) ᑖᒃᑯᐊ ᑐᓚᑦᑕᕐᕕᑦ ᐊᖏᔫᒻᒪᑦ ᐊᒥᓱᐃᑦ 

ᐱᓕᕆᖃᑎᒌᒋᐊᖃᕐᓂᐊᕐᒪᑕ ᐊᕕᒃᑐᖅᓯᒪᔪᐃᑦ 

ᒐᕙᒪᒃᑯᖏᓐᓂ ᐸᕐᓇᑕᐅᑎᓪᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᖃᓄᖅ 

ᐸᕐᓇᑉᐸᓪᓕᐊᒻᒪᖔᑕ ᑖᒃᓱᒧᖓ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᑖᒃᑯᐊ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᖅᑏᑦ ᐊᑭᑐᔫᑎᓂᒃ ᐱᓕᕇᓐᓇᓲᖑᒐᑦᑕ ᐊᒻᒪᓗ 

ᓇᓚᐅᑦᓵᕈᑎᒋᖃᑦᑕᕋᑦᑎᒍ ᖃᓄᑎᒋ 

ᐊᑭᖃᖅᑎᒋᓂᐊᕐᒪᖔᑦ ᑖᒃᑯᐊᓗ ᓄᓇᖏᑦ ᓇᒥ 

ᐃᓕᔭᐅᒐᔭᕐᒪᖔᖅ ᑖᓐᓇ ᐱᖁᑎᕐᔪᐊᖅ 

ᐸᕐᓇᖃᑎᒋᖃᑦᑕᖅᑕᕗᑦ ᕼᐋᒻᒪᓚᒃᑯᑦ. ᐊᒻᒪᓗ 

ᐅᖃᖅᑏ, ᑕᒪᒃᑯᐊᓗ ᐸᕐᓇᐅᑏᑦ 

ᓈᒪᑦᓯᐊᕋᓗᐊᕐᒪᖔᑕ ᑲᔪᓯᕙᓪᓕᐊᒐᓱᐊᖅᑎᓪᓗᒋᑦ 

ᓇᓪᓕᐅᑐᐃᓐᓇᖅ ᓄᓇᓖᑦ ᕿᑭᖅᑕᕐᔪᐊᖅ 

ᐃᓚᒋᖃᓯᐅᑎᓗᒍ.  

 

ᑭᓱᓂᓪᓗ ᑖᓐᓇ ᓇᑉᐸᖅᑕᐅᓯᒪᓕᖅᐸᑦ ᑭᓱᓂᒃ 

ᐊᑐᕆᐊᖃᕋᕐᒪᖔᑕ ᑖᒃᑯᐊ 

ᕿᒥᕐᕈᖃᓯᐅᑎᖃᑦᑕᖅᑕᕗᑦ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᖅᑎᑯᓐᓂᒃ. ᑖᒃᑯᐊᖑᕗᑦ ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᐃᖃᓗᐃᑦ-ᑕᓯᓗᒃ. ᒥᔅᑕ ᕼᐃᒃᔅ.  

 

ᐊᐱᖅᑯᑦ 113 - 6(2): ᑮᓇᐅᔭᑎᒍᑦ ᐃᑲᔫᑎᑦ 

ᓄᓇᕗᑦ ᐃᓕᓐᓂᐊᖅᑎᖏᓐᓄᑦ ᐊᒻᒪᓗ 

ᐃᑲᔪᖅᑕᐅᓂᖏᑦ ᐃᓕᓐᓂᐊᖅᑏᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒃᑲ ᐃᓕᓐᓂᐊᖅᑐᓕᕆᓂᕐᒧᑦ.  

 

ᑖᒃᑯᐊ ᐃᑲᔫᓯᐊᖑᖃᑦᑕᖅᑐᐃᑦ ᖁᑦᓯᓐᓂᖅᓴᒧᑦ 

ᐃᓕᓐᓂᐊᕆᐊᖅᑐᐃᑦ ᑖᒃᑯᐊ ᐃᓕᓐᓂᐊᕌᓂᓕᕐᒪᑕ 

ᐊᕐᕌᒍᕆᔭᒥᓐᓂ ᐱᐊᓂᒃᐸᓪᓕᐊᓕᖅᑎᓪᓗᒋᑦ. ᑖᒃᑯᐊ 

ᐃᖅᑲᐃᑎᒃᑲᓐᓂᕆᐊᖁᓪᓗᒋᑦ 6 

ᐱᓇᓱᐊᕈᒦᓕᐊᓂᒻᒥᒻᒪᑦ ᐆᒃᑐᒃᑲᓐᓂᕆᐊᓖᑦ 

ᐅᑭᐅᒃᓵᒧᑦ ᐃᓕᓐᓂᐊᕐᓂᐊᖅᑐᐃᑦ.  

 

ᒥᓂᔅᑕᒧᑦ ᖃᓄᖅ ᑖᒃᑯᐊ ᒪᓕᒃᑕᐅᖃᑦᑕᖅᐸᑦ? 

ᑖᒃᑯᐊ ᐅᖃᐅᓯᐅᖃᑦᑕᕐᒪᑦ ᑕᐃᒃᑯᐊ ᐆᒃᑐᕋᖅᑐᐃᑦ 

ᑮᓇᐅᔭᕐᒧᑦ ᐊᒥᒐᖅᓴᖅᑎᓪᓗᒋᑦ ᑕᑕᑎᕆᐊᓕᓐᓂ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ.  

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᖁᔭᓐᓇᒦᒡᓗ ᐊᐱᕆᒻᒪᑦ FANS ᒥᒃᓵᓄᑦ. ᒫᓐᓇᓵᖅ 

ᐊᕐᕕᐊᓄᓐᖓᐅᓚᐅᕋᒪ ᑖᒃᑯᐊ ᑕᑯᔪᒪᓪᓗᒋᑦ ᐊᑐᓂ 

ᐅᖃᖃᑎᒋᓗᒋᑦ ᐃᖅᑲᓇᐃᔭᖅᑎᖏᑦ ᖃᓄᖅ ᑕᒪᓐᓇ 

ᐋᖅᑭᒃᓯᒪᒻᒪᖔᑦ. ᒫᓐᓇ ᑕᑕᑎᖅᓯᒪᔪᐃᑦ 

ᐃᑭᐊᖅᑯᑎᒃᑯᑦ ᐅᕝᕙᓘᓐᓃᑦ ᓱᒃᑲᔪᒃᑯᑦ 

ᐊᐅᓪᓚᖅᑎᑕᐅᔪᑦ ᑕᐃᒃᑯᐊ ᑕᑕᑎᖅᓯᒪᔪᓂᒃ 

ᐊᐅᓪᓚᖅᑎᑦᓯᖃᑦᑕᕐᒪᑕ ᑖᒃᑯᐊ ᐊᑐᓂ ᓄᑖᖑᔪᐃᑦ 

ᐊᔾᔨᒌᓐᖏᑦᑐᐃᑦ ᐊᐱᖅᑯᑏᑦ ᑕᐃᑲᓐᖓᑦ 

ᓴᖅᑭᖃᑦᑕᕐᒪᑦ ᐅᕝᕙᓘᓐᓃᑦ ᑮᓇᐅᔭᒧᑦ 

ᑐᑦᓯᕋᖅᑐᐃᑦ. ᖃᓄᑐᐃᓐᓇᖅ ᑖᒃᑯᐊ 

ᐃᓕᑕᖅᓯᓯᒪᔭᕆᐊᖃᕐᒥᒻᒪᑕ ᓱᓇᒥᒃ 

ᐃᓕᓐᓂᐊᕆᐊᕈᒪᔪᖅ ᐱᖃᕐᒪᖔᑦ ᑖᒃᑯᐊ 

ᑕᑕᑎᖅᓯᒪᓂᐅᑉ ᒥᒃᓵᓄᑦ, ᑕᒡᕙᓐᖓᑦ 

ᐊᒥᒐᖅᑐᖃᖅᐸᑦ, ᑕᑯᒋᐊᖅᖢᑎᒃ 

ᐱᓕᕆᖃᑎᒋᓪᓗᓂᔾᔪᒃ ᐃᓗᐃᑦᑐᓐᖑᕆᐊᖅᖢᒍ 

ᑖᓐᓇ ᑮᓇᐅᔭᖅᑑᒻᒧᑦ ᑐᑦᓯᕋᐅᑕᐅᔪᖅ. ᖁᐊᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᒃ 

ᒥᓂᔅᑕ ᑭᐅᔪᓐᓇᕐᒪᑦ. ᐊᒻᒪ ᑖᒃᑯᐊ ᐃᓅᓯᓕᕆᔩᑦ 

ᒫᓐᓇ ᐱᓕᕆᔪᐃᑦ ᐊᒃᓱᕈᖅᑐᐃᑦ ᑖᒃᑯᐊ 

ᖃᐅᔨᒪᔭᕆᐊᖃᖅᑕᒥᓂᒃ ᑐᒃᓯᕋᕈᓐᓇᕐᓗᑎᒃ 

ᐃᓕᓐᓂᐊᕐᓂᖅ ᖁᑦᓯᓐᓂᖅᓴᐅᔪᓄᑦ.  

 

ᑖᒃᑯᐊ ᖃᓄᖅ ᐃᓅᓯᓕᕆᔩᑦ ᐃᑲᔪᖅᑕᐅᕙᑦ ᑖᒃᑯᐊ 

ᖃᐅᔨᒪᔪᓐᓇᖁᓪᓗᒋᑦ ᑖᒃᑯᐊ ᐃᑲᔪᕈᓐᓇᖁᓗᒋᑦ 

ᑖᒃᑯᓂᖓ ᐃᓕᓐᓂᐊᑲᓐᓂᕈᒪᔪᐃᑦ 

ᐃᓕᓐᓂᐊᕌᓂᒃᐸᓪᓕᐊᔪᐃᑦ ᑮᓇᐅᔭᖅᑑᑎᑦᓴᖏᓐᓂᒃ.  

 

ᐊᒻᒪ ᒥᔅᑕ ᑐᕐᕗ ᑕᕝᕙᓂ ᐃᓕᓐᓂᐊᕐᕕᐊᓗᒻᒥ 

ᐱᓕᕆᖃᑎᒋᓯᒪᔭᕋ ᑕᖅᑭᐅᔪᓂᒃ ᑖᒃᑯᐊ 

ᖃᓄᑐᐃᓐᓇᖅ ᐃᑲᔪᖃᑦᑕᕐᒪᑦ ᑮᓇᐅᔭᖃᕐᕕᐅᔪᐃᑦ 

ᐊᔾᔨᒌᓐᖏᑦᑐᐃᑦ ᑐᓂᓯᖃᑦᑕᖅᑐᐃᑦ ᑖᓐᓇ 

ᖁᔭᓐᓇᒦᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎ476ᒍᑦ): 

ᖁᔭᓐᓇᒦᒃ ᐅᖃᖅᑏ ᑖᓐᓇᓗ ᐊᐱᖅᑯᑎ ᑖᒃᑯᐊ 

ᐃᓅᓯᓕᕆᔩᑦ ᖃᓄᖅ ᐃᓚᐅᒻᒪᖔᑕ. ᑕᐃᒪᓐᓇ 

ᐅᖃᕈᓐᓇᖅᑐᖓ ᐊᔾᔨᒌᓐᖏᑦᑐᐃᑦ 

ᐃᓕᓐᓂᐊᕐᕕᐅᔪᐃᑦ ᑖᒃᑯᐊ ᐊᒡᔨᒌᒃᑐᐃᑦ 

ᐃᓅᓯᕆᔨᐅᔪᐃᑦ ᐃᓕᓐᓂᐊᕌᓂᒃᐸᓪᓕᐊᔪᓂᒃ 

ᑲᒪᖃᑦᑕᕐᒪᑕ ᖃᓄᖅ ᓯᓚᑦᑐᖅᓴᕐᕕᖕᒧᑦ ᐊᓯᖏᓐᓄᑦ 

ᖁᒃᓯᓐᓂᖅᓴᐅᔪᓄᑦ ᐃᓕᓐᓂᐊᕐᕕᓐᓄᑦ 

ᐊᑐᐃᓐᓇᐅᔪᐃᑦ.  

 

ᖃᓄᐃᓕᐅᕆᐊᖃᕐᒪᖔᑕᓗ ᑖᒃᑯᐊ 

ᐃᑲᔪᖃᑦᑕᖅᑐᐃᑦ ᐃᓕᓐᓂᐊᖅᑐᓂᒃ 

ᐃᓕᓐᓂᐊᕆᐊᒃᑲᓐᓂᕈᒪᔪᓂᒃ ᐃᓅᓯᓕᕆᔨᒋᔭᕗᑦ 

ᐃᓚᐅᓪᓚᕆᑦᑐᐃᑦ ᑕᑕᑎᕐᓂᑐᐃᓐᓇᕐᒨᖓᓐᖏᑦᑐᖅ 

ᓄᓇᕗᒻᒥ ᑭᓯᐊᓂ ᓯᓚᑖᓄᑦ ᓄᓇᕗᑦ 

ᐱᓕᕆᖃᑦᑕᕐᒥᔪᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ, ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ ᓂᕆᐅᒃᑲᓪᓗᐊᖅᐳᖓ 

ᐱᕕᖃᑦᓯᐊᕈᓐᓇᖅᐸᑦ ᒥᓂᔅᑕ 

ᐊᐱᖅᑯᑎᒋᒃᑲᓐᓂᕈᒪᔭᓐᓄᑦ ᑭᐅᒍᒪᒍᓂ 

ᑭᐅᒍᒪᓂᐊᕈᓂᒋᒃ ᒪᕐᕉᒃ.  

 

ᐃᓱᒫᓘᑕᐅᑉ ᐃᓚᖓᑦ ᐅᖃᐅᓯᐅᓯᒪᔪᖅ ᐅᕙᓐᓄᑦ 

ᐃᓕᓐᓂᐊᖅᑎᓄᑦ ᐃᑲᔫᑎᐅᕙᑦᑐᒥᒃ ᖁᑦᓯᓂᖅᓴᓂᒃ 

ᐃᓕᓐᓂᐊᕐᕕᓐᓄᑦ. ᑕᒪᒃᑯᐊ ᑕᑕᑎᕆᐊᓖᑦ 

ᐊᑭᓕᕆᐊᖃᖅᐸᒥᒻᒪᑕ ᐊᐱᖅᑯᑎᒐᓕ ᓯᕗᓪᓕᖅᐸᖅ. 

ᐅᖃᖃᑎᒌᓐᓂᖃᖅᑐᖃᕈᒪᕚ 

ᐃᓕᓐᓂᐊᖅᑐᓕᕆᔨᒃᑯᖅᑲᐃ ᐃᑲᔪᕈᓐᓇᕈᑎᒃ 

ᑮᓇᐅᔾᔭᔅᓴᓗᐊᓐᖏᑦᑐᓂᓪᓗ ᐅᑎᖅᑎᑕᐅᔪᓐᓇᕈᑎᒃ 

ᐊᑭᓕᐅᑎᒥᓂᖏᑦ.  

 

ᐊᒻᒪ ᐊᐃᑉᐹ, ᐊᔾᔨᒌᓐᖏᑦᑐᑦ ᐱᔭᕆᑐᓂᖏᑕ 

ᐃᓕᓐᓂᐊᖅᑎᓄᑦ ᐃᑲᔫᑏᑦ 

ᐃᓕᓐᓂᐊᖅᑎᐅᕙᓚᐅᖅᑐᒥᓃᑦ ᑕᒪᒃᑯᐊ 

ᖁᑦᓯᓂᖅᓴᒧᑦ ᐃᓕᓐᓂᐊᑲᓐᓂᖅᑐᕕᓂᐅᓪᓗᑎᒃ. 

ᐊᐱᖅᑯᑎᒐᖃᐃ ᐅᓇ, ᐃᖅᑲᓇᐃᔭᖅᑎᓂ ᐊᐅᔭᒃᑯᑦ 

ᐃᓱᒪᓕᕌᖓᑕ ᐃᓕᓐᓂᐊᖅᑎᓂᒃ ᐃᒻᒪᖃ 

ᐃᓕᓐᓂᐊᖅᑎᐅᕙᓚᐅᖅᑐᒥᓂᕐᓂᒃ 

ᐃᑲᔪᖃᑦᑕᕈᓐᓇᖁᓪᓗᒋᑦ ᑕᑕᑎᖅᑕᐅᓯᒪᔪᓂᒃ 

ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑎᐅᒍᒪᔪᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦ, 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓂᖅᐸᕋ 

ᐊᐱᖅᑯᑎᑦᑎᐊᕚᓗᒻᒪᑦ ᒪᓕᒐᓕᐅᖅᑎᐅᑉ 

ᐅᖃᖅᑕᖏᑦ. ᐊᑭᓖᒋᐊᖃᖅᐸᓐᓂᖅ 

ᑕᑕᑎᒋᐊᖃᖅᑐᖃᕌᖓᑦ ᑖᓐᓇ ᐃᓚᖓᑦ 

ᕿᒥᕐᕈᑲᓐᓂᕈᓐᓇᓪᓚᕆᖅᑰᖅᑕᕗᑦ. ᕿᒥᕐᕈᓕᕈᑦᑎᒍ 

ᐃᑲᔫᑎᐅᕙᑦᑐᓂᒃ ᐃᓕᓐᓂᐊᖅᑎᓄᑦ 

ᐃᑲᔪᖅᑕᐅᑲᓐᓂᒍᓐᓇᖁᓪᓗᒋᑦ ᐃᓕᓐᓂᐊᖅᑏᑦ 

ᑕᑕᑎᕆᕙᓪᓕᐊᓕᖅᑎᓪᓗᒋᑦ 

ᐃᓕᓐᓂᐊᖅᑎᐅᒐᓱᑦᑎᓪᓗᒌᓛᒃ ᑲᓇᑕᓗᑦᑖᒥ 

ᓇᒥᑐᐃᓐᓇᖅ ᐃᓕᓐᓂᐊᕐᓂᐊᕈᑎᒃ. ᐃᒻᒪᖃ 

ᑭᐅᒍᓐᓇᖅᓯᓛᖅᐸᕋ ᐅᖃᐅᓯᐅᖃᑦᑕᖅᓯᒪᔪᓂᒃ 

ᑐᓴᕈᒥᓇᖅᑐᓂᒃ ᑕᒪᑦᓱᒪᐅᑉ ᒥᑦᓵᓄᑦ.  

 

ᐊᒻᒪᓗ ᐃᓕᓐᓂᐊᖅᑏᑦ ᐊᐅᔭᒃᑯᑦ 

ᐃᖅᑲᓇᐃᔭᖅᐸᑦᑐᑦ ᑐᓴᕋᔅᓴᒥᒃ 

ᐱᖃᑲᐅᑎᒋᓐᖏᒃᑲᓗᐊᖅᑕᖏᑦ ᑭᓯᐊᓂ 

ᑐᑭᓯᑦᓯᐊᖅᑕᕋ ᓱᒻᒪᑦ ᐊᐱᖅᑯᑎᖃᕐᒪᖔᖅ 

ᒪᓕᒐᓕᐅᖅᑎ. ᐃᓱᒪᔅᓴᖅᓯᐅᕈᒥᓇᖅᓱᓂᓗ ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᖃᓲᖑᒻᒥᒐᑉᑕ. 

ᑕᒪᒃᑯᐊᓕ ᐃᓕᓐᓂᐊᖅᑎᐅᕙᑦᑐᒥᓃᑦ 

ᖃᐅᔨᒪᑦᑎᐊᓲᖑᒻᒪᑕ ᐱᐅᓯᐅᒋᐊᓕᕐᒥᒃ 

ᑕᑕᑎᕆᒐᓱᓐᓂᐊᕐᓗᓂ ᐃᑲᔫᑎᒧᑦ.  

 

ᑭᐅᒐᓱᓛᖅᐸᕋ ᑕᒪᑐᒧᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ.  

 

ᐊᐱᖅᑯᑦ 114 - 6(2): ᐃᑲᔫᑎᑦ 

ᓇᒻᒥᓂᖁᑎᓕᕋᓛᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒐᓕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓᓄᑦ.  

 

ᐅᖃᖅᑎᑦᑎᔩ, ᐅᑎᕐᕕᒋᔪᒪᓪᓗᒍ 

ᐅᖃᐅᓯᕆᒋᐊᓐᖓᔪᔭᓐᓂ ᐅᑭᐅᖅ 

ᐃᔅᓯᕙᓂᖃᖅᑎᓪᓗᑕ ᒐᕙᒪᒃᑯᑦ ᐃᑲᔪᖅᐸᓐᓂᖏᑦ 

ᓇᒻᒥᓂᖃᖅᑐᓂᒃ ᒥᑭᔫᑎᓂᒃ.  

 

ᐅᖃᖅᑎᑦᑎᔩ, ᐊᐅᓚᔨᔪᔅᓴᐅᕗᖅ ᒥᓂᔅᑕ ᐃᓚᖓᑦ 

ᐅᖃᐅᓯᕆᔪᔭᒪ ᐊᕐᕌᒍᒋᔭᑉᑎᓐᓂ ᖃᓄᖅ ᑖᑉᑯᐊ 

ᐃᑲᔪᖃᑦᑕᓂᐊᕐᒪᖔᑕ ᓇᒻᒥᓂᖁᑎᖃᖅᑐᓂᒃ 

ᐃᖃᓗᓐᓂ ᐊᒃᑐᖅᑕᐅᓯᒪᔪᓂᒃ ᐸᔅᓯᔭᔅᓴᐅᒐᑎᒃ 

ᐃᒥᕐᓗᖃᑦᑕᕐᓂᖅ ᐱᔾᔪᑎᒋᓪᓗᒍ ᒪᓕᒋᐊᖃᖅᓱᑎᓪᓗ.  

ᑕᐃᑉᓱᒪᓂ ᒥᓂᔅᑕᐅᑉ ᓯᕗᓕᕆᓚᐅᖅᑖ 

ᕿᒥᕐᕈᓛᕐᓂᕐᒥᓂᒡᒎᖅ ᐅᖃᔪᒻᒪᑦ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᐅᖅᓯᒪᓕᕐᒪᖔᑕᓕ 

ᓇᒻᒥᓂᖁᑎᖃᖅᑐᑦ ᒥᑭᔫᑎᑦ ᐱᔾᔪᑎᒋᓪᓗᒋᑦ 

ᑕᒪᑐᒪᐅᑉ ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑐᑭᓯᑦᑎᐊᕋᑖᕈᒃᑯ ᐊᐱᖅᑯᑎᐊ ᑖᒃᑯᐊ ᐃᒥᕐᒥᒃ 

ᐃᒥᕐᓘᑎᖃᖅᑎᓪᓗᒋᑦ ᐃᖃᓗᓐᓂ 

ᖃᓄᐃᓕᐅᖅᑐᖃᓪᓚᑦᑖᖅᑰᔨᖏᑦᑐᒍᑦ ᑭᓯᐊᓂ 

ᓄᕙᔾᔪᐊᕐᓇᖅ ᐱᓪᓗᒍ ᐃᑲᔫᑏᑦ ᑖᒃᑯᐊ ᑐᒃᓯᕋᐅᑏᑦ 

ᑐᓐᖓᓱᑦᑎᕕᒋᓯᒪᔭᕗᑦ ᑕᒪᒃᑯᐊ. 

ᑐᒃᓯᕋᖅᑐᖃᓪᓚᑦᑖᖅᓯᒪᒻᒪᖔᖅ 

ᐱᓯᒪᑦᑎᖏᒃᑲᓗᐊᖅᑐᖓ ᐃᒥᕐᓗᓚᐅᕐᓂᖓ 

ᐃᖃᓗᓐᓂ ᓄᓇᓕᐸᐅᔭᖓᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᕝᕙᓂ ᐅᑭᐅᕆᔭᑦᑎᓂ ᑮᓇᐅᔭᖅᑐᕈᑎᔅᓴᓂᒃ 

ᑐᕌᒐᕆᔭᐅᒻᒪᑦ ᐅᖃᖅᑐᒋᑦ “...ᐃᓕᓴᐅᑏᑦ 

ᐃᖅᑲᓇᐃᔮᖑᔪᓐᓇᖅᑐᑦ ᐱᒋᐊᒃᑲᓂᕐᓗᒋᑦ 

ᐅᔭᕋᓐᓂᐊᓂᕐᒧᑦ ᓴᓇᓐᖑᐊᓂᕐᒧᑦ 

ᐳᓚᕋᑦᑐᓕᕆᓂᕐᒧᓪᓗ ᒥᑭᔫᑎᓄᓪᓗ 

ᓇᒻᒥᓂᖁᑎᖃᕐᓂᕐᒧᑦ ᐊᒻᒪ 

ᐃᖅᑲᓇᐃᔮᔅᓵᓕᓯᒪᒍᓐᓇᕐᓗᑎᒃ 

ᐃᓕᓐᓂᐊᕐᕕᐊᓗᒻᒦᑉᐸᑦᑐᓂᒃ ᖁᑦᓯᓂᖅᓴᒧᓪᓗ 

ᐃᓕᓐᓂᐊᖅᑐᓄᑦ.”  

 

ᐅᖃᖅᑎᑦᑎᔩ, ᐃᑲᔪᖅᑐᓪᓚᕆᐸᒃᑲ ᒐᕙᒪᒃᑯᑦ 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᑎᓂᐅᕙᑦᑐᑦ. ᓇᒻᒥᓂᕐᓗ 

ᐃᖅᑲᓇᐃᔭᖃᑦᑕᖅᓯᒪᒻᒥᒐᒪ 

ᐊᐅᔭᐅᓂᖓᓂ ᐃᓕᓐᓂᐊᖅᑎᐅᕙᑦᑐᖓ.  

 

ᑭᓯᐊᓂᑦᑕᐅᖅ ᐃᓕᑕᕆᒻᒥᒐᓗᐊᕐᒥᔭᕋ ᐃᓅᓱᑦᑐᓕᒫᑦ 

ᑕᒪᕐᒥᒃ ᒐᕙᒪᒃᑯᓐᓂ ᐊᓚᕝᕕᓂᓪᓘᓐᓃᑦ 

ᐱᓕᕆᔪᒪᓲᖑᓐᖏᒻᒪᑕ. ᖃᓄᒃᑲᓐᓂᖅ 

ᐃᑲᔪᖅᑐᑲᓐᓂᕈᒪᒋᐊᖃᕋᑦᑎᒍ ᐃᓅᓱᑦᑐᑦ, 

ᐃᓅᓱᑦᑐᐃᓪᓗ ᐊᕐᓇᐃᑦ ᓇᒻᒥᓂᖁᑎᖃᕐᓂᕐᒥᒃ 

ᐃᓱᒪᖃᐅᖅᑐᓄᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᓪᓚᑦᑖᖅ 

ᐃᑲᔪᖅᑐᐃᕙᒻᒪᖔᑦᓯ ᓇᒻᒥᓂᖁᑎᖃᖅᑐᓂᒃ 

ᒥᑭᔫᑎᓂᒃ ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᒍᓐᓇᕐᓗᑎᒃ 

ᐃᓕᓐᓂᐊᖅᑎᓂᒃ ᐊᒻᒪᓗ ᓇᓕᐊᓐᓄᑦ 

ᐱᓇᓱᖃᑦᑕᕈᓐᓇᕐᓂᖃᕐᓗᑎᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᒻᒥᓂᖁᑎᖃᖅᑐᓄᑦ 

ᑐᒃᓯᕋᕈᒪᒍᑎᒃ ᐊᐅᔭᒃᑯᑦ ᐃᓕᓐᓂᐊᖅᑎᒥᒃ 

ᐃᖅᑲᓇᐃᔭᖅᑎᑦᓯᓂᐊᕋᒥᒃ ᑖᒃᑯᐊ ᓇᓪᓕᐊᒃ 

ᑕᒻᒪᖅᑕᐃᓕᑐᐃᓐᓇᖅᑕᕋ ᐃᑲᔪᖅᑕᐅᒍᓐᓇᖅᑐᑦ.  

 

ᐃᑲᔪᖅᑐᐃᓪᓚᑦᑖᖅᐸᖏᒃᑲᓗᐊᖅᑐᒍᑦ 

ᐱᕙᓪᓕᐊᔪᓕᕆᔨᒃᑯᓐᓂᒃ ᑭᓯᐊᓂ 

ᐱᑕᖃᖅᑰᖅᑑᒐᓗᐊᖅ ᒐᕙᒪᑐᖃᒃᑯᓂᓪᓘᕝᕙ 

ᐃᓄᓕᕆᔨᒃᑯᓪᓗᑭᐊᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᑲᔪᖅᑐᐃᓲᖑᔪᑦ ᐊᐅᔭᒃᑯᑦ 

ᐃᖅᑲᓇᐃᔭᓯᓐᓈᖃᑦᑕᕈᒪᔪᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᑏᑐᖅ ᑖᒃᑯᐊ ᑐᓴᕋᔅᓴᑦ ᑭᐅᔭᐅᓯᒪᓛᖅᐳᑦ 

ᖃᐅᑉᐸᑦ.  

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᓴᖅᑭᑎᑦᑎᔪᒻᒪᑦ 

ᐃᑲᔫᑎᑦᓴᓄᑦ ᓄᕙᔾᔪᐊᕐᓇᖅ 19 

ᐱᔾᔪᑕᐅᓚᐅᕐᓂᖓᓄᑦ.  

 

ᐃᓚᖓᑦ ᑕᐃᒪ ᓇᓗᓇᐃᖅᑕᐅᓚᑦᑖᓚᐅᖅᓯᒪᔪᖅ 

ᐅᓂᒃᑳᓂᒃ ᐊᑭᑐᕙᓐᓂᖓ ᐃᑯᒻᒪᖅᑯᑎᓯᐅᑏᑦ.  

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᒻᒪᑦ ᐃᖃᓗᐃᑦ ᐃᒫᒃ 

ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓕᐅᕋᓱᓐᓂᖅ 

ᐊᖏᓂᖅᐹᖑᖃᑕᐅᒻᒪᑦ 

ᐊᒃᓱᕈᓐᓇᓗᐊᖁᒥᓇᓐᖏᑦᓱᓂᓗ 

ᓇᒻᒥᓂᖁᑎᖃᖅᑐᓂᒃ ᒥᑭᔫᑎᓄᑦ.  

 

ᑖᒃᑯᐊ ᐃᑯᒻᒪᖅᑯᑎᓕᕆᔨᒃᑯᑦ ᐊᑭᒋᕙᑦᑕᖏᑦ 

ᐅᖃᖅᓯᒪᒻᒪᑦ ᐅᖃᖅᓱᒍ, ᒐᕙᒪᒃᑯᑦ 

ᓇᒻᒥᓂᖁᑎᖃᖅᑐᓂᒃ ᐃᑯᒻᒪᖅᑯᑎᓯᐅᑏᑦ ᐃᖃᓗᐃᑦ 

2.48 ᐊᑭᑦᑐᕆᐊᖅᓯᒪᓂᐊᖅᑐᖅ ᓯᕿᓐᖑᔭᐅᔭᖅ 

ᐊᑐᖅᑕᐅᕙᑦᑐᖅ ᐊᑕᐅᓯᕐᒧᑦ ᐆᒻᒪᖅᑯᑎᓯᐅᑎᓄᑦ 

ᐃᑲᕐᕋᖅ, 5.1%-ᒥ ᐅᓄᖅᓯᖃᖅᓱᓂᓗ. 

ᐃᑯᒻᒪᖅᑯᑎᓕᕆᔨᒃᑯᑦ ᐊᓯᖏᓐᓄᑦ ᒐᕙᒪᐅᔪᓄᑦ 

ᓇᒻᒥᓂᖁᑎᖃᖅᑐᓄᓪᓗ 

ᐊᑭᑦᑐᕆᐊᕈᑕᐅᖁᔭᐅᓯᒪᔪᓄᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐃᓚᐅᑎᒋᓛᕐᒪᖔᔅᓯ 

ᐊᑐᓕᖁᔭᐅᔪᒧᑦ ᐃᑯᒻᒪᖅᑯᑎᓕᕆᔨᒃᑯᑦ 

ᕿᒥᕐᕈᓛᕐᓂᖏᓐᓂᒃ ᐃᓱᒪᓕᐅᓚᐅᓐᖏᓐᓂᖏᓐᓂᒃ 

ᐊᑭᒋᔭᐅᓂᐊᖅᑐᒧᑦ ᐃᑯᒻᒪᖅᑯᑎᓯᐅᑎᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑖᓐᓇ ᐱᒻᒪᕆᐊᓗᒃ 

ᐅᖃᐅᓯᕆᒻᒪᒍ. ᑖᓐᓇ ᑖᒃᑯᐊ ᐃᑯᒻᒪᖅᑯᑎᓯᐅᑎᓂᒃ 

ᕿᒥᕐᕈᔩᑦ ᕿᒥᕐᕈᐸᓪᓕᐊᒪᔾᔪᑦ ᑐᓴᕈᒪᓪᓗᑎᒃ 

ᑭᒃᑯᓕᒫᓂᒃ. 

ᓇᒻᒥᓂᖁᑎᖃᖅᑐᑦ ᐃᓇᒃᑲᔭᖅᐸᒃᑲ 

ᐅᖃᐅᓯᖃᕐᕕᒋᔪᓐᓇᖅᐸᔾᔪᒃ ᑖᒃᑯᐊ ᐃᓘᓐᓇᑎᒃ 

ᑐᓴᖅᑕᐅᓯᒪᔪᓕᒫᑦ ᓇᒻᒥᓂᖁᑎᖃᖅᑐᑦ 

ᐊᑐᐃᓐᓇᕈᖅᑎᓛᖅᑕᒃᑲ ᑕᒪᒃᑮ 

ᐊᑭᓕᖅᓱᒋᐊᒃᑲᓂᓚᖓᒻᒪᑕ. ᐊᓕᐊᓇᐃᒋᔭᕋ 

ᐅᖃᖃᑎᖃᖅᐸᓪᓕᐊᒻᒪᑕ ᐱᒻᒪᕆᐊᓘᒻᒪᑦ 

ᓇᒻᒥᓂᖁᑎᖃᖅᑐᒧᑦ ᐃᖃᓗᓐᓃᑉᐸᑦ 

ᐊᐅᓱᐃᑦᑐᒦᑉᐸᑦ ᓇᒥᑐᐃᓐᓇᑦᑎᐊᖅ.  

 

ᐊᑭᑐᓪᓚᕆᓐᓂᖓ ᓄᓇᕗᒻᒥ ᐊᐅᓚᒐᓱᒋᐊᖅ 

ᐱᓪᓚᕆᐅᒻᒪᑦ ᖃᓄᕐᓗ ᑲᒪᒋᔭᐅᕙᓐᓂᖓ 

ᒐᕙᒪᒃᑯᓐᓄᑦ ᐃᓚᖓᐅᒐᓗᐊᖅ ᑭᒃᑯᓕᒫᓄᑦ 

ᓵᖓᓄᐊᖅᑕᐅᓯᒪᒻᒪᑦ ᑭᒃᑯᓕᒫᑦᓯᐊᑦ 

ᓂᓪᓕᕐᕕᖃᖃᑦᑕᖁᓪᓚᕆᒃᑲᓗᐊᖅᐸᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 115 - 6(2): ᐱᓕᕆᖃᑎᒌᓐᓂᖅ 

ᐃᓕᓐᓂᐊᖅᑐᓕᕆᓂᕐᒧᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᓗ 

ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, 

ᐅᖃᖅᑏ. ᐊᐱᕆᔪᒪᓪᓗᒍ ᒥᓂᔅᑕᖓ 

ᐃᓕᓐᓂᐊᖅᑐᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᒫᑦᓯ 25, 2022, ᓄᓇᕗᑦ ᒐᕙᒪᒃᑯᑦ 

ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᐊᑎᓕᐅᖃᑎᒌᓚᐅᕐᒪᑕ 

ᐱᓕᕆᖃᑎᒌᓐᓂᐊᓂᕐᒥᓂᒃ ᓇᓗᓇᐃᖅᓯᒍᑎᒥᒃ. 

ᑖᓐᓇ ᐱᓕᕆᖃᑎᒌᓐᓂᐊᕐᓂᖓᑦ ᐃᓄᐃᑦ 

ᑭᓇᐅᓂᖓᓐᓂᒃ ᐆᒻᒪᐃᑎᐊᒃᑲᓐᓂᕈᒪᓪᓗᑎᒃ 

ᐋᖅᑭᒍᑎᔅᓴᓂᒃ ᐊᒻᒪ ᑐᑭᒧᐊᒍᑎᔅᓴᓂᒃ ᐊᒻᒪ 

ᖃᓄᖅᑑᕈᑎᖃᕐᓗᑎᒃ ᐊᔅᓱᕈᕈᑕᐅᔪᓂᒃ.  

 

ᒥᓂᔅᑕ ᐅᖃᕈᓐᓇᖅᐸ ᐆᒃᑑᑎᖃᕈᓐᓇᖅᐸ ᑭᑐᒥ 

ᐱᓕᕆᖃᑎᖃᖅᑎᓪᓗᒋᑦ ᓄᓇᕗᑦ ᑐᓐᖓᕕᒃᑯᖏᓐᓂ 

ᓇᓗᓇᐃᕆᓇᓱᑦᑎᓪᓗᒋᑦ ᑐᓐᖓᕕᐅᓂᐊᖅᑐᓂ 

ᓯᕗᓪᓕᐅᔾᔭᐅᓂᐊᖅᑐᓂᓪᓗ ᐃᓕᓐᓂᐊᖅᑐᓕᕆᓂᖅ 

ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᒥᐊᓇᖅ ᑭᐅᑲᐅᑎᒋᓐᖏᓐᓇᒪ. 

ᖁᔭᓐᓇᒦᒃ ᐊᐱᕆᒐᕕᑦ ᖃᓄᖅ ᐱᓕᕆᕝᕕᕗᑦ 

ᐃᓕᓐᓂᐊᖅᑐᓕᕆᔩᑦ ᐱᓕᕆᖃᑎᖃᕐᒪᖔᑕ 

ᐱᓇᓱᐊᖃᑎᒋᔭᑦᑎᓐᓂ ᐱᓕᕆᐊᔅᓴᕗᑦ 

ᐱᔾᔪᑎᒋᓗᐊᖅᑐᒍ. ᓇᐅᑦᓯᑐᑦᓯᐊᕋᓱᑦᑕᕗᑦ 

ᖃᓄᖅᑑᖃᑎᒌᒐᓱᓐᓂᕗᑦ ᑲᑐᔾᔨᓗᑕᒧᑦ 

ᐱᓇᓱᐊᖅᑕᕗᑦ ᐊᑐᑦᓴᐃᓐᓇᕈᒪᓪᓗᑎᒍ ᓄᓇᕗᑦ 

ᑐᓐᖓᕕᒃᑯᑦ ᐊᓯᖏᓪᓗ ᑎᒥᐅᔪᑦ ᐃᓚᒋᓗᒋᑦ 

ᒪᓕᑦᑕᐅᑦᓯᐊᕋᓗᐊᕐᒪᖔᑕ.  

 

ᐅᖃᕈᓐᓇᖅᐳᖓᓗ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᓄᓇᕗᑦ ᑐᓐᖓᕕᒃᑯᖏᓐᓂᒃ 

ᐃᖅᑲᓇᐃᔭᖅᑎᖏᓐᓂᓪᓗ ᑕᖅᑭᑕᒫᑦ 

ᑲᑎᖃᑎᖃᖅᐸᑦᑐᒍᑦ ᐊᒻᒪᓗ ᐃᑭᐊᖅᑭᕕᑦᑎᒍᑦ 

ᑎᑎᕋᖃᑦᑕᐅᑎᕙᑦᑐᒍᑦ ᐱᓇᓱᑦᑕᐅᕙᓪᓕᐊᔪᓂᒃ 

ᐃᓕᓐᓂᐊᖅᑐᓕᕆᔨᒻᒧᖅᑲᐃ 

ᐊᒃᑐᐊᑐᐃᓐᓇᕆᐊᓕᓐᓂᒃ ᐱᓗᐊᖅᑐᒥᒃ ᑮᓇᐅᔭᓄᑦ 

ᐃᑲᔫᑎᐅᕙᑦᑐᓂᒃ ᐃᓕᓐᓂᐊᖅᑎᓄᑦ. ᐊᒻᒪᑦᑕᐅᖅ 

ᖃᓄᒃᑲᓐᓂᖅ ᐊᑐᓕᖅᑎᑲᓐᓂᕈᓐᓇᒪᖔᑦᑎᒍ 

ᑲᓇᑕᓗᑦᑖᒥ ᐃᓕᓐᓂᐊᖅᑎᐅᓐᖏᓱᖓᖅᑐᓄᑦ 

ᐃᓕᓐᓂᐊᕈᑎᔅᓴᐅᒍᓐᓇᖅᑐ ᐊᖏᕈᒻᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓇᓗᓇᓐᖏᑦᑎᐊᕐᒪᑦ 

ᐱᓕᕆᖃᑎᒌᑦᓯᐊᕐᓂᖅ ᐅᐱᒍᖃᑎᒌᓐᓂᖃᕆᐊᖃᕐᒪᑦ 

ᓱᓕᔪᓐᓇᕐᓂᖃᕐᓗᓂ ᑭᐅᒍᓇᑦᓯᐊᕐᓗᓂᓗ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᑐᓐᖓᕕᒃᑯᓐᓂ 

ᐅᖃᖃᑎᖃᖅᓯᒪᒻᒪᖔᖅ ᐃᓕᓐᓂᐊᖅᑐᓕᕆᓂᕐᒧᑦ 

ᑐᓐᖓᔪᓂᒃ ᓄᓇᕗᒻᒥ ᐊᒻᒪᓗ ᖃᓄᖅ ᑐᓐᖓᕕᒃᑯᑦ 

ᑭᑐᒥᒃ ᐅᖃᐅᓯᖃᖅᓯᒪᒻᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᖅᑯᑎᐊᓄᑦ. 

ᐊᔾᔨᒌᓂᒃ ᐊᒥᓱᓂᒃ ᑐᕌᒐᖃᖅᑐᒍᑦ ᓄᓇᕗᑦ 

ᑐᓐᖓᕕᒃᑯᓪᓗ ᑲᔪᓰᓐᓇᕈᒪᓪᓗᑕᓗ 

ᐱᓇᓱᐊᖃᑎᒌᓐᓂᑎᓐᓂᒃ ᐱᒻᒪᕆᐅᒻᒪᑕ 

ᐃᓚᐅᓪᓚᕆᔅᓱᑎᓪᓗ ᒐᕙᒪᒃᑯᓐᓄᑦ ᑐᕌᒐᕆᔭᕗᓪᓗ 

ᐊᖑᒪᑦᓯᐊᕐᓂᐊᕋᑦᑎᒍ. ᑖᒃᑯᓴᐃᓐᓇᐅᓪᓗᑎᒃ 80%-

ᖏᑦ ᓄᓇᕗᒻᒥᐅᑦ ᐃᓅᒻᒪᑕ. ᑭᒡᒐᖅᑐᕋᑦᑎᒍ 

ᑖᑯᓴᐃᓐᓇᐃᑦ ᓂᕈᐊᖅᑕᐅᕝᕕᒋᔭᑦᑎᓃᑦᑐᑦ. 

ᖃᓕᕇᑦᑎᒍᒪᓐᖏᒃᑲᓗᐊᖅᑐ ᐱᓕᕆᐊᔅᓴᒥᒃ ᑭᓯᐊᓂ 

ᑭᓱᓂ ᐱᔨᑦᓯᕋᐅᑎᖃᕈᒪᒻᒪᖔᑦᑕ ᐱᔪᒪᓪᓗᑕ 

ᐱᓕᕆᖃᑎᒋᔪᒪᓪᓚᕆᑦᑕᕗᑦ. ᓴᖅᑮᓂᐊᕋᑦᑕ 

ᑕᒪᐃᓐᓅᖓᔪᓂᒃ ᐊᑕᐅᑦᓯᒃᑯᑦ 

ᑮᓇᐅᔭᖅᑑᑎᖃᕈᓐᓇᕐᓂᐊᕋᑦᑕ ᓄᓇᕗᒻᒥᐅᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐆᒃᑐᐱᕆ 2021 ᓄᓇᕗᑦ 

ᑐᓐᖓᕕᒃᑯᑦ ᐃᖅᑲᖅᑐᐃᕕᓕᐊᕈᑎᒋᔪᒻᒪᑕ 

ᐋᖅᑭᒋᐊᕈᑕᐅᓚᐅᖅᑐᒧᑦ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᒃᓴᐅᔪᒥᒃ ᐊᑦᑐᐃᕈᑕᐅᓂᐊᕐᓂᖓᓂᓪᓗ 

ᐃᓄᓐᓄᑦ ᐃᓕᓐᓂᐊᖅᑎᓄᑦ.  

 

ᒥᓂᔅᑕ ᐊᑎᓕᐅᕐᓂᖃᓚᐅᖅᑎᓪᓗᒋᑦ 

ᐱᓕᕆᖃᑎᒌᓐᓂᐊᕐᓂᕆᔭᒥᓂᒃ 2022-ᒥ ᓄᓇᕗᑦ 

ᑐᓐᖓᕕᒃᑯᓐᓂ, ᑖᒃᑯᐊ ᑐᕌᒐᓪᓗᐊᑕᕆᔭᐅᔪᒧᑦ 

ᐃᓄᐃᑦ ᐱᓪᓗᒋᑦ ᐱᓯᒪᒻᒪᑦ ᐋᖅᑭᒍᑎᔅᓴᒥᓪᓗ 

ᑐᑭᒧᐊᕈᑎᔅᓴᒥᓪᓗ ᓴᖅᑮᔪᒪᓪᓗᑎᒃ ᐊᑐᕈᓐᓇᑐᓪᓗ 

ᑲᒪᒋᔭᐅᕙᓪᓕᐊᖁᓪᓗᒋᑦ. ᐊᑕᐅᑦᓯᒃᑰᖃᑎᒌᓐᓂᖅ 

ᑲᑐᔾᔨᖃᑎᒌᓐᓂᒃᑯᑦ ᑭᐅᖃᑎᒌᒍᓐᓇᑎᐊᕐᓗᑎᓪᓗ 

ᐱᓂᖃᕐᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐊᑎᓕᐅᕐᓂᕆᓚᐅᖅᑕᖓ ᐊᖏᕈᑎᒥᒃ 

ᓄᓇᕗᑦ ᑐᓐᖓᕕᒃᑯᓐᓄᑦ ᒫᑦᓯ 2022-ᒥ ᖃᓄᖅ 

ᐊᒃᑐᐊᓯᒪᓂᖃᕐᒪᖔᖅ 

ᐃᖅᑲᖅᑐᐃᕕᒃᑰᕈᑎᐅᓯᒪᔪᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ. 

ᐃᖅᑲᖅᑐᐃᕕᑦᑎᒎᕐᒪᑦ ᒫᓐᓇ 

ᓂᓪᓕᐅᑎᒋᔪᓐᓇᓐᖏᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 116 - 6(2): ᓄᓇᓕᒻᒥ ᐊᓐᓂᑭᑦᑐᕐᕕᒃ 

ᐊᒻᒪᓗ ᐱᓐᖑᐊᕐᕕᒃ (ᖃᕝᕕᒃ) 

 

ᖃᕝᕕᒃ: ᓇᑯᕐᒦᒃ ᐅᖃᖅᑎ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ ᐊᒻᒪᓗ 

ᐊᑦᓱᓇᐃᖅᐸᒃᑲ ᓂᕈᐊᖅᑎᒪ ᓄᓇᓕᖓ.  

 

ᐅᖃᖅᑎ, ᐅᓪᓗᒥ ᐊᐱᖅᓲᑎᖃᓚᖓᔪᖓ ᒥᓂᔅᑕᒧᑦ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ.  

 

(ᑐᓵᔨᑎᒍᑦ) ᐅᖃᖅᑎ, ᐅᑎᕐᕕᒋᔪᒪᓪᓗᒍ 

ᓴᓂᑭᓗᐊᕐᒥ ᐊᓐᓂᑭᑦᑐᕐᕕᒃ ᐊᒻᒪᓗ ᐱᓐᖑᐊᕐᕕᒃ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑕᒪᒃᑯᐊ ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᑕ ᓂᓪᓕᐅᑎᒋᓚᐅᖅᓯᒪᒐᒃᑭᑦ. 

ᒥᓂᔅᑕ ᖃᐅᔨᒪᔪᖅ ᓴᓂᑭᓗᐊᕐᒥ ᐸᕐᓇᐅᑖ 

ᐊᑕᐅᓯᐅᓐᖏᑦᑐᓂᒃ ᐱᕐᔪᐊᓂᒃ ᓇᓗᓇᐃᖅᓯᓯᒪᔪᑦ 

ᐊᓐᓂᑭᑦᑐᕐᕕᒃ ᒫᓐᓇ ᐊᑐᖅᑕᖅ ᐱᓪᓗᒍ.  

 

ᐅᖃᖅᑎ, ᓇᓗᓇᐃᖅᓯᔪᒪᔪᖓ ᑖᓐᓇ ᒥᑭᓗᐊᓕᕐᒪᑦ 

ᓄᓇᑦᑎᓐᓄᒃ ᓴᓇᔭᐅᒃᑲᓐᓂᕆᐊᖃᓪᓚᕆᒃᖢᑎᒃ 

ᖁᓛᖓᓗ ᓄᑖᓐᖑᕆᐊᖅᑕᐅᓗᓂ 

ᖃᐅᒻᒪᖅᑯᑎᖏᓪᓗ ᐊᓯᖏᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ 

ᐱᕙᓪᓕᐊᔾᔪᓯᕐᓂᒃ ᕼᐋᒪᓚᒃᑯᑦ ᐊᑐᕈᓐᓇᖅᐸᑦ 

ᑮᓇᐅᔭᖅᑖᖅᑎᑕᐅᔪᓐᓇᕐᓂᐊᕐᒪᑕ ᐃᑲᔪᖅᑕᐅᓗᑎᒡᓗ 

ᑖᓐᓇ ᓴᓇᔭᐅᔪᓐᓇᖁᓪᓗᒍ ᐊᓐᓂᑭᑦᑐᕐᕕᒃ 

ᓄᑖᓐᖑᕆᐊᖅᑎᑕᐅᓗᓂᓗ. ᖁᔭᓐᓇᒥᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ. ᓇᑯᕐᒦᕆᕙᕋᑦᑕᐅᖅ ᓯᓂᑭᓕᐊᑉ, 

ᑕᓯᐅᔭᕐᔪᐊᑉ ᒪᓕᒐᓕᐅᖅᑎᖓ ᐊᐱᖅᓱᕐᒪᑦ. ᑕᒪᒃᑯᐊ 

ᓯᐊᕐᕆᔮᕐᕖᑦ ᕼᐋᑭᕐᕖᑦ ᐱᒻᒪᕆᐅᑎᓪᓗᒋᑦ 

ᓄᓇᓕᑦᑎᓐᓂ. ᐅᖃᖅᑎ, ᑖᒃᑯᐊ ᕼᐋᒪᓚᐅᔪᑦ 

ᑐᑦᓯᕋᐅᑎᓕᐅᕈᓐᓇᖅᑐᑦ ᐊᒻᒪᑦᑕᐅᖅ 

ᓴᓇᔭᐅᕆᐊᖃᑐᐊᕈᑎᒃ ᑮᓇᐅᔭᐃᓪᓗ ᓈᒻᒪᓐᓂᖅᐸᑕ 

ᐊᑐᐃᓐᓇᖃᕐᕕᐅᓐᓂᕈᑎᓪᓘᓐᓃᑦ ᑐᑦᓯᕋᐅᑎᖃᖅᐸᑕ 

ᕿᒥᕐᕈᔭᐅᒍᓐᓇᕋᔭᖅᑐᒥᒃ ᑖᒃᑯᐊ ᕿᒥᕐᕈᒐᔭᖅᑕᕗᑦ 

ᐊᒻᒪᓗ ᓇᓪᓕᐊᓐᓂᒃ ᑮᓇᐅᔭᓂᒃ 

ᑐᕌᖓᒍᓐᓇᕐᕕᒋᒐᔭᖅᑕᖏᓐᓂᒃ 

ᕿᓂᕈᑎᒋᒐᓱᐊᕋᔭᖅᓱᑎᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪ 

ᒥᓂᔅᑕ ᔪᐊᓇᓯ. ᐅᖃᖅᑎ, ᒥᓂᔅᑕ ᖃᐅᔨᒪᖕᒥᔪᖅ 

ᓴᓂᑭᓗᐊᕐᒥ ᐸᕐᓇᐅᑎᑦ ᓇᓗᓇᐃᖅᓯᓯᒪᖕᒪᑕ 

ᐱᓐᖑᐊᕐᕖᑦ ᒫᓐᓇ ᐊᑐᖅᑕᑦ ᒥᒃᓵᓄᑦ.  

 

ᐅᖃᖅᑎ, ᓇᓗᓇᐃᖅᓯᔪᓐᓇᕐᒥᔪᖓ ᐱᓐᖑᐊᕐᕕᐅᑉ 

ᖃᓄᐃᑦᑑᓂᖓᓂᒃ ᒥᑭᓗᐊᓕᖅᑐᖅ, 

ᐅᓄᖅᓯᕙᓪᓕᐊᑎᓪᓗᒋᑦ ᓴᓂᑭᓗᐊᕐᒥᐅᑦ ᐊᒻᒪᓗ 

ᓴᓇᔭᐅᒃᑲᓐᓂᕆᐊᖃᖅᖢᑎᒃ ᐅᖅᑰᓴᐅᑎᖏᑦ, 

ᒪᑯᐊᓗ ᓯᓚᓯᐅᑎᖏᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ 

ᑮᓇᐅᔭᓂᒃ ᐱᔭᐅᔪᓐᓇᕐᒪᖔᖏᑦ ᒐᕙᒪᒃᑯᑦ 

ᓄᑖᓐᖑᕆᐊᖅᑎᑕᐅᔪᓐᓇᖁᓪᓗᒍ ᐱᓐᖑᐊᕐᕕᒃ 

ᐊᒻᒪᓗ ᓴᓇᔭᐅᒃᑲᓐᓂᕐᓗᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᓕᕆᕕᒃᐳᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᕼᐋᒪᓚᒃᑯᓕᒫᓂᒃ 

ᐃᓱᒪᒋᓗᒋᑦ ᑕᒪᒃᑯᐊ ᓄᓇᓖᑦ ᐃᓗᐊᓂ 

ᐱᖁᑎᕐᔪᐊᕆᔭᐅᔪᑦ. ᐊᕐᕌᒍᑕᒫᑦ ᑕᒪᒃᑯᓂᖓ 

ᑐᒃᓯᕌᖃᖃᑦᑕᖅᑐᒍᑦ ᑕᐃᒃᑯᐊᓗ 

ᐸᕐᓇᐅᓯᐊᕆᔭᐅᖃᑦᑕᖅᑐᑦ ᕼᐋᒪᓚᒃᑯᓐᓂᑦ 

ᐊᖅᑯᑎᒋᔭᐅᓪᓚᕆᖃᑦᑕᖅᑐᑦ ᓇᓗᓇᐃᔭᐃᑎᓪᓗᒋᑦ 

ᑭᓱᑦ ᐱᖁᑎᕐᔪᐊᑦ 

ᖃᓄᐃᓕᐅᖅᑕᐅᔭᕆᐊᖃᕐᒪᖔᖏᑦ ᐊᒻᒪᓗ 

ᐊᑭᑐᔪᖅᑐᕈᑎᒃᓴᓄᑦ ᐃᓕᖃᓯᐅᑎᔪᓐᓇᕐᒪᖔᖏᑦ. 

ᑕᐃᒪᓐᓇ ᕼᐋᒪᓚᓕᒫᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᒪᒃᑯᐊ ᐱᓪᓗᒋᑦ 

ᑮᓇᐅᔭᓕᖅᓯᖃᑦᑕᕐᓂᕐᓗ ᓄᓇᓖᑦ ᐅᓗᐊᓂ 

ᐱᖁᑎᒋᔭᐅᔪᖅ. ᑕᐃᒪᐃᓕᖓᐃᓐᓇᕐᓂᐊᖅᐳᒍᑦ 

ᐊᒻᒪᓗ ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ 

ᐃᖅᑲᓇᐃᔭᖃᑎᒋᓂᐊᖅᐸᕋ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ, 

ᒥᔅᑕ ᖃᕝᕕᒃ. 

 

ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᑭᐅᖕᒪᑦ. ᐄ, 

ᐃᓘᓐᓇᖏᑦ ᐊᑏᑦ ᕼᐋᒪᓚᒃᑯᑦ ᑮᓇᐅᔭᓂᒃ 

ᐱᓇᔪᒡᓗᑎᒃ ᐅᖃᓪᓚᖃᑎᒋᓗᒋᓪᓗ ᒪᓕᒐᓕᐅᖅᑎᓯ 

ᑮᓇᐅᔭᑦ ᒥᒃᓵᓄᑦ ᑕᒪᒃᑯᐊ ᐱᓕᕆᐊᖑᔭᕆᐊᓖᑦ 

ᐱᓕᕆᐊᕆᔭᐅᓂᐊᕐᒪᑕ.  

 

ᐅᖃᖅᑎ, ᑐᑭᓯᐅᒪᔪᖓ ᖃᐅᔨᒪᓪᓗᖓᓗ 

ᓴᓂᑭᓗᐊᑉ... ᐅᐊᐃᓐᓇ. ᒪᒥᐊᓇᖅ, ᐅᖃᖅᑏ, 

ᑕᒻᒪᖅᓯᒪᔪᒥᒃ ᒪᒃᐱᒐᕐᒥᒃ ᑕᐅᑐᒃᑲᒪ. 

 

>>ᐃᒡᓚᖅᑐᑦ 

 

ᕼᐋᒪᓚᒃᑯᑦ ᑎᑎᕋᕐᕕᖓ ᑕᒪᓐᓇ 

ᐊᓯᔾᔨᖅᑕᐅᒋᐊᖃᖅᑐᖅ 

ᐊᒻᒪᓗ ᐃᒥᖅ ᐱᐅᓐᖏᖦᖢᓂ. ᑖᒃᑯᐊ ᒪᕐᕉᒃ 

ᐱᕐᔪᐊᖑᓂᖅᐹᑦ ᓄᓇᑦᑎᓐᓂ.  

 

ᑐᑭᓯᖕᒥᔪᖓ ᖃᐅᔨᒪᓪᓗᖓᓗ ᐊᑭᑦᑐᖅᐸᓪᓕᐊᔪᑦ 

ᑕᒪᒃᑯᐊ. ᒪᑯᐊᓗ ᑎᑭᓵᖑᔭᕆᐊᓖᑦ 

ᐊᒃᑐᐃᓂᖃᓪᓚᕆᖕᒪᑕ ᒐᕙᒪᒃᑯᑦ ᐊᑭᑐᔪᓂᒃ 

ᑳᓐᑐᒃᓴᓐᖑᖅᑎᑦᑎᕙᓪᓕᐊᓂᖏᑦ.  

 

ᓄᑖᒥᒃ ᐊᓐᓂᑭᑦᑐᕐᕕᖕᒥᒃ ᐱᓐᖑᐊᕐᕕᖕᒥᓗ 

ᓴᓇᔭᐅᔾᔮᖅᑐᒃᓴᐅᓐᖏᑦᑐᑦ ᑕᒪᑐᒪᓂ ᑭᓯᐊᓂ 

ᐊᕗᖓᐅᔾᔨᓯᒪᔪᒥᒃ ᑕᑯᓐᓇᕐᓗᓂ ᑭᓱᑐᐃᓐᓇᕐᓄᑐᑦ 

ᐊᑐᖅᑕᐅᔪᓐᓇᖅᑐᒥᒃ ᐃᒡᓗᕐᔪᐊᓕᐅᕐᓂᖅ ᑕᒪᓐᓇ 

ᐋᖅᑭᐅᑎᒋᔭᐅᓂᐊᖅᑰᕐᒪᑦ.  

 

2023-2024 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᕐᒪᖔᖏᑦ 

ᑐᒪᒃᑯᓄᖓ ᑕᐃᓐᓇ ᑭᓱᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᖅᑐᖅ ᐃᒡᓗᓕᐊᕆᔭᐅᔪᓐᓇᕐᓂᐊᕐᒪᑦ 

ᓴᓂᑭᓗᐊᕐᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. 

ᐃᖅᑲᓇᐃᔭᖃᑎᒋᓂᐊᖅᖢᒍ ᕼᐋᒪᓚᒃᑯᖏᑦᑕ 

ᐃᓗᐊᓂ ᑭᓱᑦ ᒪᑭᑦᑕᐅᔭᕆᐊᖃᕐᒪᖔᖏᑦ.  

 

ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ 

ᐅᓄᖅᑐᕐᔪᐊᒻᒪᕆᐊᓗᖕᓂᒃ ᑭᓐᖒᒪᔭᖃᕋᑦᑕ. ᐃᒥᕐᒧᑦ 

ᑐᕌᖓᔪᑦ ᒪᑯᐊ ᐊᑐᓪᓚᕆᒃᑐᑦ. ᑲᖏᖅᖠᓂᖅ, 

ᐊᐅᓱᐃᑦᑐᖅ ᐊᒻᒪ ᐊᓯᖏᑦ ᓄᓇᓖᑦ 

ᑭᓐᖒᒪᔭᖃᐅᕐᒪᑕ ᐊᒻᒪᓗ ᓴᓂᑭᓗᐊᕐᒥ 

ᐃᒡᓗᕐᔪᐊᓕᐅᕐᓂᐊᕈᑦᑕ ᒫᓐᓇ ᐃᒪᐃᓕᖓᓂᐊᖅᑐᖅ 

ᓇᓗᓇᐃᖅᓯᔪᓐᓇᓐᖏᓐᓇᒪ ᑮᓇᐅᔭᓂᒃ 

ᓴᓂᕐᕙᐃᒋᐊᖃᕋᑦᑕ ᐊᒻᒪᓗ ᐊᓯᖏᑦ ᐃᓱᒪᒋᓗᒋᑦ. 

ᑕᐃᒃᑯᐊ ᓴᓇᕝᕕᐅᔭᕆᐊᓖᑦ ᐊᕙᑎᓕᕆᓂᕐᓗ 

ᐃᓚᖏᓪᓗ ᑕᐃᒃᑯᐊ 

ᐱᓕᕆᐊᖑᔪᒫᕐᓂᐊᖅᓯᒪᔫᒐᓗᐊᑦ 

ᑭᖑᕙᕆᐊᖅᑎᑕᐅᓯᒪᔪᑦ. ᑕᐃᒪᐃᑦᑑᖕᒪᑦ 

ᐃᓱᒪᒃᓴᖅᓯᐅᕈᑎᒋᒃᑲᓐᓂᕆᐊᖃᕐᓂᐊᖅᑕᕗᑦ 

ᐊᑭᑐᔪᖅᑐᕈᑎᒃᓴᓂᒃ ᐊᑐᖅᑐᑦ. ᒫᓐᓇ ᒪᒥᐊᓇᖅ 

ᑐᒃᓯᕌᕆᔭᖓᓄᑦ ᓇᓗᓇᐃᖅᓯᔪᓐᓇᓐᖏᑦᑐᖓ. 

ᖁᔭᓐᓇᒥᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᒥᔅᑕ ᒪᓕᑭ. 

 

ᐊᐱᖅᑯᑦ 117 - 6(2): ᓄᖑᒍᓐᓇᓐᖏᑦᑐᒃᑯᑦ 

ᐃᑯᒻᒪᖅᑯᑎᓕᐅᕐᓂᕐᒧᑦ ᐱᒋᐊᕈᑕᐅᔪᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔨ, ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᑐᕌᖓᓂᐊᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐸᕇᓴᖓᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐱᖓᔪᐊᖑᓚᐅᖅᑐᒥ 

ᑲᓇᑕᐅᑉ ᒐᕙᒪᒃᑯᖏᑦ $1.6ᓂᒃ 

ᓇᓗᓇᐃᖅᓯᓚᐅᖅᑐᑦ ᐊᑐᒃᑲᓐᓂᕈᓐᓇᖅᑐᑦ 

ᓯᕿᓂᕐᒧᑦ ᐆᒻᒪᖅᑯᓯᐅᕈᓐᓇᕐᓂᐊᕐᒪᑕ ᓇᐅᔮᓂ 

ᓴᓪᓕᕐᓂᓗ. 

 

ᑕᒪᓐᓇ ᑐᓴᕈᒥᓇᖅᑐᖅ ᓄᓇᖁᑎᑦᑎᓐᓄᑦ. ᑲᓇᑕᐅᑉ 

ᒐᕙᒪᒃᑯᖏᑦᑕ ᑎᑎᕋᖅᓯᒪᔭᖏᑦ ᐃᒪᐃᓕᖓᔪᑦ, 

ᒪᕐᕈᐃᓕᖓᔪᓂᒎᖅ ᓯᕿᓂᕐᒥᒃ ᐊᑐᖅᑐᓂᒃ 

ᐆᒻᒪᖅᑯᓯᐅᕈᑎᓂᒃ ᓴᓇᓂᐊᖅᑐᑦ ᓄᓇᓕᖕᓂ. ᓴᓪᓖᑦ 

ᐊᒻᒪᓗ ᓇᐅᔮᑦ. ᖄᒃᑲᓐᓂᐊᒍᑦ ᑕᒪᓐᓇ 

ᐱᓕᕆᐊᖑᔪᒪᔪᖅ ᖃᐅᒪᓂᖅᓴᓂᒃ, ᖃᐅᒻᒪᖅᑯᑎᓂᒃ 

ᐃᓕᐅᖅᑲᕐᓂᐊᖅᑐᑦ ᐊᒻᒪᓗ ᓴᓇᓗᑎᒃ 

ᐆᒃᑑᑎᒋᔭᐅᓂᐊᖅᑐᒥᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦ ᐃᓚᒋᔭᐅᖃᑕᐅᓂᐊᕐᒪᖔᑦ 

ᑖᒃᑯᐊ ᒪᕐᕉᒃ ᐱᓕᕆᐊᕆᔭᐅᑎᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᓐᓄᑦ ᒪᓕᒐᓕᐅᖅᑎ, ᒥᔅᑕ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᕈᒪᓪᓗᖓ 

ᖁᓪᓕᒃᑯᑦ ᑐᓴᕌᖓᒥᒃ ᑕᒪᒃᑯᓂᖓ ᖁᕕᐊᒋᔭᖃᓲᑦ 

ᐱᕚᓪᓕᐅᑎᒋᔭᐅᔪᓐᓇᕐᓂᐊᕐᒪᑕ ᑕᒪᒃᑯᐊ 

ᐊᑐᒃᑲᓐᓂᕈᓐᓇᖅᑐᑦ. ᒪᑯᐊ ᐅᖅᓱᖅᑐᖅᑐᑦ 

ᖃᐅᒻᒪᖅᑯᓯᕝᕖᑦ ᐊᑐᓐᖏᓐᓂᖅᓴᐅᖁᓪᓗᒋᑦ. 

 

ᓇᓗᓇᐃᖅᓯᕕᐅᓯᒪᓐᖏᑦᑐᒍᑦ, ᐃᓛᒃ ᐅᕙᖓᐃᓛᒃ, 

ᐅᓂᒃᑲᐅᔾᔭᐅᓯᒪᓐᖏᑦᑐᖓ ᖃᓄᐃᓕᖓᓂᐊᕐᒪᖔᑦ 

ᑭᓯᐊᓂ ᕿᒥᕐᕈᓇᒃᑲᓐᓂᕈᓐᓇᕐᓂᐊᖅᑕᕋ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᓇᐅᔮᓂ ᓴᓪᓕᕐᓂᓗ ᓇᓕᐊᑦ ᐃᒡᓗᕐᔪᐊᑦ 

ᐆᒻᒪᖅᑯᓯᐅᕐᕕᐅᓂᐊᕐᒪᖔᖏᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᒥᓂᔅᑕᖓ, ᒥᔅᑕ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᖕᓂ. ᐅᖃᖅᑲᐅᒐᒪ 

ᐅᓂᒃᑲᐅᔾᔭᐅᓯᒪᓐᖏᓐᓇᒪ ᓱᓕ ᑕᒪᒃᑯᓂᖓ. 

ᑕᐃᒃᑯᐊ ᐃᒡᓗᑦ ᐆᒻᒪᖅᑯᑎᑐᕐᔪᐊᑦ 

ᑕᐃᒃᑯᐊᖑᒐᓗᐊᕐᒥᑎᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᑖᓐᓇ ᒥᓂᔅᑕ 

ᐃᑲᔪᖅᑐᕈᓐᓇᕋᖕᓂ. (ᑐᓵᔨᑎᒍᑦ) ᑐᓴᐅᒪᔾᔪᑏᑦ 

ᑖᒃᑯᓄᖓ ᑐᕌᖓᔪᑦ ᐃᒪᐃᓕᖓᔪᑦ, 

ᐅᖅᓱᖅᑐᓐᖏᓐᓂᖅᓴᐅᓕᕐᓂᐊᖅᑐᑦ ᑕᒪᒃᑯᐊ 

ᓯᕿᓂᕐᒥᒃ 

ᐆᒻᒪᖅᑯᓯᐅᕈᑏᑦ ᐃᓕᐅᖅᑲᖅᑕᐅᒃᐸᑕ 

ᐊᑐᖅᑕᐅᓕᖅᐸᑕᓗ 2024-2025ᒥ. 

ᐅᖅᓱᖅᑐᓐᖏᓐᓂᖅᓴᐅᓕᖅᐸᑦ ᐊᑐᖔᓕᕋᔭᖅᑐᑦ 

ᓯᕿᓂᕐᒥᒃ ᐊᑐᕐᓗᑎᒃ ᐆᒻᒪᖅᑯᓯᐅᕐᓗᑎᒃ ᐊᒻᒪᓗ 

ᒥᑭᓐᓂᖅᓴᐃᑦ ᓵᖓᓂᖅᓴᐅᓗᑎᒃ 

ᐆᒻᒪᖅᑯᑎᑐᓐᖏᓐᓂᖅᓴᐅᔪᒥᒃ ᐱᐅᖅᓱᐊᕐᓂᕐᒥᒡᓗ 

ᐅᖅᓱᐊᓗᒃ ᐊᑐᖅᑕᐅᓐᖏᓐᓂᖅᓴᐅᓂᖓ ᐊᕐᕌᒍᑕᒫᑦ 

360,000 ᖃᓪᓗᑏᑦ ᓴᓪᓕᕐᓄᑦ, 390,000 ᖃᓪᓗᑏᑦ 

ᓇᐅᔮᓄᑦ.  

 

ᒥᓂᔅᑕᖃᐃ ᓇᓗᓇᐃᔭᐃᒃᑲᓐᓂᕈᓐᓇᖅᐸ 

ᖃᓄᐃᑦᑑᓂᐊᕐᒪᖔᖏᑦ ᑖᒃᑯᐊ ᐆᒻᒪᖅᑯᑎᓂᒃ 

ᐊᑐᓐᖏᓐᓂᖅᓴᐅᔾᔪᑏᑦ ᐱᐅᖅᓱᐊᕈᑏᓪᓗ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ.  

 

ᑖᒃᑯᐊ ᖁᓪᓕᒃᑯᑦ ᐅᖃᓪᓚᖃᑎᒋᒃᑲᓐᓂᕐᓂᐊᖅᐸᒃᑲ 

ᑐᑭᓯᒃᑲᓐᓂᕐᓂᐊᕋᒪ ᖃᓄᐃᓕᖓᖕᒪᖔᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓇᑦᑎᓕᖕᒧᑦ ᒪᓕᒐᓕᐅᖅᑎ, 

ᒥᔅᑕ ᖂᑭᐊᖅ. 

 

ᐊᐱᖅᑯᑦ 118 - 6(2): ᓄᖑᒍᓐᓇᓐᖏᑦᑐᒃᑯᑦ 

ᐃᑯᒻᒪᖅᑯᑎᓕᐅᕐᓂᕐᒧᑦ ᐱᒋᐊᕈᑕᐅᔪᑦ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᓐᓄᐊᓚᐅᓐᖏᓐᓂᓐᓂ ᔪᐊᓇ ᖁᐊᓴ 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ ᖁᔭᓕᔪᒪᕙᕋ 

ᒥᓂᔅᑕᐃᑦ ᐅᖃᐅᓯᖏᓐᓂᒃ, ᓇᑦᑎᓕᖕᒥ 

ᐅᖃᐅᓯᓕᕆᓂᕐᒥᒃ ᓇᓗᓇᐃᖅᓯᖅᑲᐅᖕᒪᑦ.  

 

(ᑐᓵᔨᑎᒎᖏᑦᑐᖅ) ᐅᖃᖅᑎ, ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓄᑦ. 

 

ᐱᖓᔪᐊᖑᓚᐅᖅᑐᒥ ᐱᓇᓱᐊᕈᓯᐅᓚᐅᖅᑐᒥ 

ᑲᓇᑕᐅᑉ ᒐᕙᒪᒃᑯᖏᑦ $1,500,000ᓂᒃ ᑮᓇᐅᔭᓂᒃ 

ᓇᓗᓇᐃᖅᓯᓚᐅᕐᒪᑦ ᐆᒻᒪᖅᑯᑎᓂᒃ ᐸᕐᓇᐃᓂᕐᒧᑦ 

ᐱᓕᒻᒪᒃᓴᐃᓂᕐᒧᑦ ᐊᑐᓕᕐᓂᕐᒧᓪᓗ ᑐᕌᕐᓂᐊᖅᑐᑦ 

ᑰᒑᕐᔪᖕᒥ.  

 

ᑲᓇᑕᐅᑉ ᑲᓇᑕᒃᑯᖏᑦ ᐃᒪᐃᓕᖓᔪᑦ, ᑰᒑᕐᔪᒃ 

ᓄᓇᓕᓕᒫᓂᒃ ᓄᑖᓐᖑᕆᐊᖅᑎᑦᑎᒃᑲᓐᓂᕈᓐᓇᖅᑐᑦ 

ᐆᒻᒪᖅᑯᑎᑐᓐᖏᓐᓂᖅᓴᐅᓕᕐᓗᑎᒃ ᐊᖏᕐᕋᖏᑦ 

ᐊᒻᒪᓗ ᒪᑯᓂᖓ ᐆᒻᒪᖅᑯᓯᐅᕈᑎᓂᒃ 

ᐃᓕᐅᖅᑲᐃᓗᑎᒃ, ᓯᕿᓂᕐᒥᒃ ᐊᑐᖅᑐᓂᒃ ᑕᐃᑲᓂ 

ᐃᓅᓯᖃᑦᑎᐊᕐᕕᖕᒥ ᐱᔅᓇᓯᓄᑦ ᐱᕙᓪᓕᐊᓂᖅ 

ᐊᒻᒪᓗ ᑰᒑᕐᔪᖕᒥ ᐊᓐᓂᑭᑦᑐᕐᕕᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦ ᑖᒃᑯᓄᖓ 

ᐃᓚᒋᔭᐅᖃᑕᐅᔪᓐᓇᕐᓂᐊᕐᒪᖔᖏᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᑯᐊ 

ᓈᓚᒍᒪᐃᓐᓇᖃᑦᑕᖅᑐᑦ ᑲᑐᔾᔨᖃᑎᒥᓂᓪᓗ 

ᐱᓕᕆᖃᑎᖃᕈᒪᐃᓐᓇᖃᑦᑕᖅᑐᑦ ᑕᐃᒪᐃᑦᑐᓂᒃ 

ᐆᒻᒪᖅᑯᑎᓂᒃ ᓴᖅᑭᓕᖅᑭᖃᑦᑕᕋᔅᓴᐅᔪᓂᒃ, 

ᓴᖅᑭᖁᔨᓪᓗᑎᒃ. ᖁᔭᓐᓇᒦᒃ ᐅᖃᖅᑎ. ᑕᐃᒫᑐᐊᖅ 

ᐅᖃᕈᓐᓇᖅᑐᖓ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑐᑭᓯᒃᑲᓐᓂᕈᑎᔅᓴᐃᑦ ᓴᖅᑭᖅᑕᐅᓯᒪᔪᐃᑦ 

ᑖᒃᑯᓂᖓ ᐅᖃᐅᓯᖃᖅᑐᑦ ᐱᓕᕆᐊᖑᔪᓂᒃ 

ᐃᒪᐃᓕᖓᒻᒪᑕ ᐅᖃᓕᒫᕐᓗᒋᑦ, ᐊᑐᓕᖅᑎᑦᑎᓂᖅ, 

ᕼᐋᒪᓚᒋᔭᖓᑕ ᑰᒑᕐᔫᑉ, ᐱᓕᕆᐊᕆᔭᖓᓂᒃ 

ᐊᒥᓱᐊᓗᓐᓂᒃ ᐱᐅᔪᓂᒡᒎᖅ 

ᓴᖅᑭᑦᑐᖃᖅᑎᑦᑎᒍᓐᓇᖅᑐᖅ ᓄᓇᓕᓐᓂ 

ᐃᖅᑲᓇᐃᔭᖅᑎᑦᑎᓗᓂ, ᐱᕙᓪᓕᐊᑎᑦᑎᓗᓂ 

ᓄᓇᓕᖓᓂᒃ ᐊᒻᒪᑦᑕᐅᖅ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃ ᓱᒃᑲᐃᓪᓕᔫᒥᑎᑦᑎᓗᓂ ᑖᓐᓇ 

ᐊᑐᓐᖏᓐᓂᖅᓴᐅᑎᑦᑎᒐᔭᖅᑐᖅ ᐅᖅᓯᐊᓗᖏᓐᓂᒃ 

ᕼᐊᒪᓚᒃᑯᖏᓐᓂᒃ 56,500 ᖃᓪᓗᑎᓂᒃ ᐊᕐᕌᒍᑕᒫᑦ 

ᐊᒻᒪᑦᑕᐅᖅ $95,000ᓂᒃ ᐊᕌᒍᑕᒫᑦ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᑎᑕᐅᓗᑎᒃ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐅᖃᖅᑎ, 

ᐊᐱᖅᓱᖃᑦᑕᖅᓯᒪᒐᒪ ᐊᒥᓱᐊᖅᑎᑲᓪᓚᑦᑐᖓ 

ᖃᓄᐃᓕᖓᓕᕐᒪᖔᑦ ᓄᓇᓕᑦᑕ 

ᐆᒻᒪᖅᑯᑎᓕᐅᕐᕕᔅᓴᖓ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓄᖅ ᑖᓐᓇ 

ᐆᒻᒪᖅᑯᑎᓕᐅᕋᓱᓐᓂᐅᔪᖅ ᐊᑐᓕᖅᑭᒐᔅᓴᓂᒃ 

ᐊᑦᑐᖅᓯᓂᐊᒪᖔᑦ ᓄᑖᓂᒃ ᐆᒻᒪᖅᑯᑎᓕᐅᕐᕕᐅᔪᒥ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒃᑯᓐᓂᕐᖓᑦ. ᑖᓐᓇ ᑎᑎᕋᐅᔭᖅᑕᐅᓂᖓ 

ᑰᒑᕐᔪᒻᒥ, ᑰᒑᕐᔪᒃ ᖃᐅᒪᓕᐅᕐᕕᑦᓴᖓᑕ 

ᖃᐅᔨᒪᓐᖏᑦᑐᖓ ᐱᓕᕆᐊᖑᓯᒪᓕᕐᒪᖔᖅ 

ᐅᕝᕙᓘᓐᓃᑦ ᐃᓚᓕᐅᑎᔭᐅᔪᓐᓇᕐᓂᐊᕐᒪᖔᖅ 

ᓄᑖᕐᒧᑦ ᖃᐅᒪᓕᐅᕐᕕᐅᓛᖅᑐᒧᑦ ᓄᓇᓕᖓᓄᑦ. 

ᖃᐅᔨᒋᐊᕈᓐᓇᖅᑕᕋᓗᐊᕋᐅᓇ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᕕᐊᓱᓪᓚᕆᑦᑐᖓ ᑖᓐᓇ 

ᐱᓕᕆᓂᐅᔪᕐᖏᓛᖅ ᐃᑲᔪᕐᓂᐊᕐᒪᑦ ᑰᒑᕐᔪᒻᒥᒃ. 

ᑕᐃᒪᐃᑦᑐᒥᒃ ᐊᔾᔨᖓᓂᑦᑕᐅᖅ 

ᑕᑯᔪᒪᑦᑕᕋᓗᐊᖅᑯᖓ ᑕᓗᕐᔪᐊᕐᒥ.  

 

ᐅᖃᖅᑏ, ᓇᓗᓐᖏᑎᐊᖅᑐᖓ ᖁᕕᐊᓱᒃᑲᕕᑦ 

ᒐᕙᒪᑐᖃᒃᑯᑦᑕᐅᖅ ᐅᖃᓚᐅᕐᖓᑕ $1.6 ᒥᓕᐊᓐᒥᒃ 

ᐱᓇᓱᐊᕈᓯᐅᓚᐅᖅᑐᒥ ᐆᒻᒪᖅᑯᑎᓂᒃ 

ᐆᒻᒪᖅᑯᑎᓕᐅᕈᑎᔅᓴᐅᔪᓂᒡᒎᖅ ᓴᖅᑭᓯᒻᒪᑕ 

ᓱᕈᐃᕙᓪᓕᐊᖏᑦᑐᓂᒃ ᐅᖅᓱᖅᑑᕐᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᖅᐸᒻᒪᖔᑕ 

ᑲᓇᑕᒥ ᓄᓇᒥᐅᑕᓕᕆᔨᒃᑯᓐᓂᒃ ᓇᓗᓇᐃᖅᓯᓪᓗᑎᒃ 

ᐆᒻᒪᖅᑯᑎᓂᒃ ᐊᑐᒐᑦᓴᐅᑉ ᐊᑐᓕᖅᑭᒐᔅᓴᐅᔪᓂᒃ 

ᐱᓕᕆᓂᐅᔪᓂᑉ ᓄᓇᕗᒻᒥ ᓴᖅᑭᒃᓯᒐᓱᓪᓗᑎᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᒋᐊᓚᐅᕐᓗᒍ 

ᐅᑎᕐᕕᒋᔪᓐᓇᖅᑕᕋ ᑭᐅᑦᑎᐊᕈᓐᓇᖅᑕᕋ 

ᒪᓕᒐᓕᐅᖅᑎ. ᖃᓄᖅ ᑖᒃᑯᐊ ᒪᕐᕉᐃᓐ 

ᐱᓕᕆᖃᑎᒌᓲᖑᒻᒪᑕ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᐊᒥᑦᑑᑉ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 119 - 6(2): ᐅᑭᐅᖅᑕᖅᑐᒥᐅᖃᑎᒌᑦ 

ᑲᑎᒪᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐱᔨᑦᑎᕋᖅᑎᒃᑯᑦ ᓄᓇᓕᖓᓐᓄᑦ, 

ᓯᕗᓕᖅᑎᖔᒧᑦ ᐊᐱᕆᑲᐃᓐᓇᖅᑐᖓ ᐊᐃᑉᐹ 

ᐊᐱᖅᓱᑕᐅᓗᐊᓕᕐᖓᑦ.  

 

ᒥᓂᔅᑕᕆᔭᐅᓪᓗᓂ ᐅᖃᖃᑦᑕᖅᓯᒪᒻᒪᑦ 

ᒥᓂᔅᑕᐅᓪᓗᓂ ᓂᓪᓕᐊᓪᓗᓂ. ᐃᓄᐃᑦ ᓄᓇᖓ 

ᐃᓯᓵᖅᑕᐅᓂᐅᓴᓐᖏᒃᑲᓗᐊᕐᒪᖔᖅ 

ᐅᐊᑦᑎᒋᐊᖃᕐᓂᖓ ᐅᖃᐅᓯᐅᖃᑦᑕᖅᓯᒪᒻᒪᑦ 

ᐅᖓᓯᒌᑦᑐᒡᒍᑎᐅᒻᒪᑕᐅᑯᐊ ᓄᓇᓕᖏᑦ. ᒥᓂᔅᑕᓗ 

ᖃᐅᔨᒪᒻᒪᑦ ᓴᓂᕋᔭᒻᒥᑦ ᐊᑎᖃᖃᑦᑕᓚᐅᕐᖓᑦ 

ᓄᓇᓕᕗᑦ. ᓴᓂᕋᔭᒻᒥᒃ ᐊᑎᖃᖔᖁᔭᐅᓪᓗᓂ 

ᓂᕈᐊᔪᒻᒪᑕ. ᐅᖃᒃᑲᓐᓂᕐᓗᒍ, ᐅᖃᖅᑏ 

ᓴᓂᕋᔭᒃ ᓈᓚᕝᕕᖃᕐᖓᑕ ᐅᓇᓕᒃᑯᓐᓄᑦ 

ᖃᐅᔨᓴᕐᕕᒻᒥᒃ. ᑖᓐᓇ ᐃᓚᒋᔭᐅᓐᓂᖅᑳ 

ᐅᖃᐅᓯᖃᖅᑎᓪᓗᓯ ᐅᑭᐅᖅᑕᖅᑐᒥ 

ᐅᐊᑦᑎᔨᐅᖃᑦᑕᖅᑐᓂᒃ ᐅᖃᐅᓯᖃᖅᑎᓪᓗᓯ?  

 

ᖃᖅᑲᒥᐅᕈᓘᔭᕐᓂᓪᓗ ᐊᓯᑦᑕᓗ ᒐᕙᒪᐃᑦ 

ᐊᐅᓚᑕᖏᑦ ᐊᒥᐊᓕᑲᒃᑯᑦ ᐅᓛᓴᒃᑯᓪᓗ ᓄᓇᓖᑦ 

ᑲᑎᒪᖃᑕᐅᑎᓪᓗᒋᑦ ᐊᖏᕐᓂᖅᑭᓯ ᖃᓄᑐᐃᓐᓇᖅ 

ᐱᔾᔪᑎᖃᖅᑐᓂᒃ ᐅᑭᐅᖅᑕᖅᑑᑉ 

ᐅᐊᑦᑎᔭᐅᒋᐊᖃᕐᓂᖓᓂᒃ ᐊᒻᒪᓗ 

ᓇᒻᒥᓂᖃᕐᓂᑎᓐᓂᒃ ᐅᑭᐅᖅᑕᖅᑐᒥᒃ ᑲᓇᑕᐅᓪᓗᑕ? 

ᓯᕗᓕᖅᑏ ᐅᖃᐅᓯᑦᓴᖃᖅᓯᒪᕚ ᑕᒪᒃᑯᓂᖓ 

ᖃᖅᑲᒥᐅᓂᒃ ᐅᐊᑦᑎᕕᐅᔪᓂᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᐊᐱᖅᑯᑎᖃᕐᖓᑦ 

ᐱᒻᒪᕆᐊᓗᒻᒥᒃ. ᐊᖏᖃᑎᒋᔭᕋ ᑕᒪᓐᓇ 

ᓄᑖᕈᕆᐊᖅᑕᐅᓂᖓ NORAD 

ᐅᖃᐅᓯᐅᖃᑦᑕᓚᐅᖅᑐᖅ ᑲᑎᒪᖃᑕᐅᑎᓪᓗᒍ 

ᐅᑭᐅᖅᑕᖅᑐᒥ ᑲᑎᒪᕐᔪᐊᑎᓪᓗᒋᑦ. ᐄ, 

ᖁᔭᓕᒍᒪᔭᒃᑲᓪᓕ ᑕᐃᒃᑯᐊ 

ᐱᓕᕆᑦᑎᐊᖅᓯᒪᔪᕕᔾᔪᐊᕌᓘᒻᒪᑕ ᐊᖏᖃᑎᒌᒍᑎᒥᒃ 

ᓴᖅᑭᖅᑐᖃᕈᓐᓇᖅᓯᒪᒻᒪᕆᒻᒪᑦ ᓯᕗᓪᓕᖅᐹᑦᑎᐊᕐᒥᒃ 

ᐅᕙᑦᑎᐊᕈᐊᓗᓐᓂᒃ ᓄᓇᕗᒻᒥᐅᑦ ᒫᓐᓇ 

ᐊᐅᓚᑦᑎᔨᐅᓕᕐᒪᖓᑕ ᐅᑭᐅᖅᑕᖅᑐᒥ 

ᐅᐊᑦᑎᕕᐅᔪᓂᒃ NORAD-ᑯᑦ ᐱᖏᓐᓂᒃ. ᑕᒪᒃᑯᐊ 

ᐋᖅᑭᒋᐊᖅᑕᐅᓂᖏᑦ ᐅᖃᐅᓯᐅᖃᑦᑕᓚᐅᖅᑐᐃᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑭᐅᒻᒪᑦ ᓯᕗᓕᖅᑎᕗᑦ. ᐊᒻᒪᑦᑕᐅᖅ 

ᑲᑐᔾᔨᓗᑕᒥᒃ ᑐᕌᖅᑕᒐᖃᕋᑦᑕ ᓯᕗᓪᓕᐅᖁᔭᑦᑎᓐᓂᒃ 

ᓇᓗᓇᐃᖅᑐᐃᓯᒪᒐᑦᑕ 

ᐃᓪᓗᓕᕆᓂᕐᒧᑦ ᑖᓐᓇ ᐅᖃᐅᓯᐅᖃᑕᐅᓯᒪᒻᒪᑦ 

ᑲᑎᒪᔭᖅᑐᖅᓯᒪᓂᒥᓂᑦᓯᓐᓂ. ᐅᖃᐅᓯᖃᕈᒪᔪᖓ 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᓪᓗᒍᑦᑕᐅᖅ 

ᐅᖃᐅᓯᐅᕙᓪᓚᐃᓚᐅᕐᒥᒻᒪᑦ ᑲᑎᒪᕐᔪᐊᓪᓗᓯ 

ᐊᓛᔅᑲᒥ.  

 

ᐄ, ᐅᖃᓚᐅᕐᓗᒍ ᑕᐃᒫᒃ, ᐅᖃᖅᑏ, 

ᑐᓴᖅᑎᑕᐅᒪᑦᑕᕋᓗᐊᖅᑯᖓ ᖃᓄᖅ ᑕᓪᓗᕈᑎᐅᑉ 

ᐃᒪᖓ ᐅᖃᐅᓯᐅᓐᓂᕐᒪᖔᖅ 

ᐃᓕᓴᕆᔭᐅᓂᐊᓚᐅᖅᓯᒪᒻᒪᑦ ᓯᓚᕐᔪᐊᓕᒫᒧᑦ 

ᐃᒪᖁᑎᒋᔭᐅᓂᐊᕐᓗᓂ ᐃᓕᓴᕆᔭᐅᓂᐊᔪᒻᒪᑦ. 

ᓄᓇᕗᒻᒦᑦᑐᓂᒃ ᐃᓄᐃᑦ ᓄᓇᖁᑎᖓᑕ 

ᐃᓗᐊᓃᑦᑐᓂᒃ ᐅᖃᒃᑲᓐᓂᕈᒪᔪᖓ 

ᐊᐱᕆᒃᑲᓐᓂᕈᒪᔪᖓ ᑖᓐᓇᑦᑕᐅᖅ ᓯᕗᓪᓕᐅᑎᑕᐅᕚ 

ᑎᑕᐅᖃᑕᐅᕚ ᓄᓇᕗᑦ ᒐᕙᒪᖓᓄᑦ? ᑲᑐᔾᔨᓗᑕᓗ  

ᑐᕌᖅᑕᒐᑦᑎᓐᓂ ᐃᓄᐃᑦ ᓄᓇᖓᓃᒻᒪᑦ ᐊᒻᒪᓗ 

ᑭᓱᓂᒃ ᓯᕗᓪᓕᐅᑎᑦᑎᓯᒪᕕᓯ ᑕᕝᕙᓂ 

ᑲᑎᒪᕐᔪᐊᕐᓂᕐᒥ ᐅᑭᐅᖅᑕᖅᑑᑉ 

ᐅᐊᑦᑎᔭᐅᒋᐊᖃᕐᓂᖓ ᐱᓪᓗᒍ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓕᒃᑲᓂᖅᑲᕋ 

ᒪᓕᒐᓕᐅᖅᑎᐅᖃᑎᒐ 

ᐊᖏᖃᑎᒋᒃᑲᓐᓂᕈᓐᓇᖏᒻᒪᕆᑦᑕᕋ 

ᐊᖏᖃᑎᒋᓪᓚᕆᑦᑖᓗᒐ ᓴᓐᖏᔪᐊᓘᒐᑦᑕ 

ᐅᑭᐅᖅᑕᖅᑐᒥ. ᐃᓪᓗᓕᕆᓂᖅ ᑖᓐᓇ 

ᐅᖃᐅᓯᐅᓪᓚᕆᓚᐅᖅᑐᖅ ᑲᑎᒪᑎᓪᓗᑕ. 

ᐅᓂᒃᑳᕆᔭᐅᓪᓚᕆᑦᓯᒪᔪᖅ ᑲᓇᑕᐅᑉ ᓴᓐᖏᔫᓂᖓ. 

ᐃᓪᓗᓕᕆᓂᖅᑕᐅᖅ ᖁᓪᓕᖅᐹᖑᖃᑕᐅᓚᐅᖅᑐᖅ 

ᐅᖃᐅᓯᐅᔪᓄᑦ.  

 

ᐊᒻᒪ ᑭᐅᔾᔪᑎᖃᓚᐅᕋᒪᑦᑕᐅᖅ ᑭᐅᔾᔪᑎᖃᖅᑲᐅᒐᒪ 

ᐃᓚᒋᐊᕐᓗᒍ ᐅᖃᖃᑎᒌᖏᓐᓇᖅᑐᒍᒃ ᒥᓂᔅᑕ 

ᐊᓈᓐᓗ ᑕᐃᓐᓇᓗ ᐊᖏᖅᓯᒪᔪᖅ 

ᓄᓇᕗᒻᒨᓐᓂᐊᕐᓂᕋᖅᑐᓂ ᐃᑲᔪᖅᓯᓪᓚᕆᑦᑕᕗᓪᓗ 

ᑕᒪᐅᓐᖓᕈᒪᓂᖓ ᐅᖃᖃᑎᒌᒃᑲᓐᓂᕈᓐᓇᓛᕋᑦᑕ 

ᐅᑭᐅᖅᑕᖅᑑᑉ ᐅᐊᑦᑎᔭᐅᒋᐊᖃᕐᓂᖓᓄᑦ ᐊᒻᒪ 

ᑲᓇᑕᐅᑉ ᐱᒋᓂᖓᓄᑦ ᑲᓇᑕ ᐱᖃᕐᓂᖓᓄᑦ.  

ᐃᓪᓗᓕᕆᓂᖅ ᑕᒪᑐᒧᖓ ᐊᑦᑐᐊᓂᖃᕐᖓᑦ 

ᐊᑦᑐᐊᓂᖃᖅᑏᓐᓇᕋᓱᐊᕋᑦᑎᒍᐃᓛᒃ ᑕᒪᓐᓇ 

ᓴᖅᑭᓚᐅᖅᓯᒪᒻᒪᑦ.  

 

ᐊᒻᒪᓗ ᑕᓪᓗᕈᑎᐅᑉ ᐃᒪᖓᓕ ᐱᓪᓗᒍ ᑖᓐᓇᑦᑕᐅᖅ 

ᐱᒻᒪᕆᐊᓘᑎᑕᕗᑦ. ᒫᓐᓇᓕ 

ᐅᖃᐅᓯᑦᓴᖃᕐᕕᒋᓐᖏᑕᕗᑦ ᑭᓯᐊᓂ ᒫᓐᓇ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑖ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓯᕗᓪᓕᐅᖁᓇᑦᑕᕋᓗᐊᖅᑯᖅ ᐅᑭᐅᖅᑕᖅᑑᑉ 

ᐅᐊᑦᑎᔭᐅᓂᖓ ᑲᑎᒪᔾᔪᑕᐅᓕᕐᒥᑉᐸᑦ ᐃᓄᐃᑦ 

ᓄᓇᖓ ᑕᑯᓐᓈᖅᑕᐅᓗᓂ. ᐃᓕᓴᕆᔭᐅᓯᒪᒐᑦᑕ 

ᒐᕙᒪᑐᖃᒃᑯᓐᓄᑦ ᐊᔾᔨᐅᖏᑦᑑᓪᓗᑕ.  

 

ᓯᕗᓕᖅᑎ ᐊᖏᕈᓐᓇᖅᑳ ᒪᓕᒐᓕᐅᕐᕕᒻᒧᑦ ᑕᐃᒃᑯᐊ 

ᓄᓇᓕᑦ ᖃᖅᑲᒥᐅᖁᑎᓖᑦ ᐅᐊᑦᑎᔭᐅᕕᓖᑦ 

ᐅᓇᓕᒃᑯᓐᓄᑦ. ᐊᖏᖅᓯᒪᕕᓰ ᓄᓇᕗᑦ 

ᐊᖏᖅᑕᐅᓯᒪᕚ ᑕᐃᒃᑯᐊ ᓄᓇᓖᑦ 

ᐃᑲᔫᓯᐊᖃᑦᑕᕐᓂᐊᕐᓗᑎᒃ 

ᐃᖅᑲᓇᐃᔮᕐᑖᕐᕕᐅᖃᑦᑕᓂᐊᕐᓗᑎᓪᓗ 

ᐃᖅᑲᓇᐃᔮᖅᑕᖃᑦᑎᐊᖏᓪᓚᕆᒻᒪᓛᒃ ᐅᕙᖓ 

ᓂᕈᐊᖅᑕᐅᓯᒪᕕᒋᔭᖓᓂ. ᑕᐃᒪᐃᑦᑐᓂᒃ 

ᓴᖅᑭᖅᑐᖃᖃᑦᑕᕋᐃᑉᐸᑦ ᓄᓇᕗᑦ 

ᒐᕙᒪᒃᑯᖏᓐᓃᓐᖔᖅᑐᓂᒃ ᒐᕙᒪᑐᖃᒃᑯᓂᓪᓘ 

ᓴᓂᓪᓕᑎᓐᓂᓪᓗ ᑐᓐᖓᓇᖅᑐᓂᒃ ᓄᓇᓕᕐᔪᐊᓂᒃ. 

ᐅᓛᓴᒃᑯᓐᓂᒃ ᖃᓂᑦᓴᖅᑐᕈᓘᒐᑦᑕ. ᔫᑯᕋᐃᓐ-ᒥ 

ᑕᐃᒃᑯᐊ ᐊᑐᖅᑕᐅᖃᑦᑕᓕᖅᑐᐃᑦ 100-ᓂᒃ 

ᐅᓪᓗᓂᒃ ᐅᓇᑕᓕᕐᖓᑕ.  

 

ᓯᕗᓕᖅᑎ ᐊᖏᕈᓐᓇᖅᑳ ᒪᓕᒐᐅᕐᕕᒻᒧᑦ ᑕᐃᒃᑯᐊ 

ᐱᓪᓗᒋᑦ ᓄᓇᓖᑦ ᖃᖅᑲᒥᐅᖃᖅᑐᐃᑦ ᐅᓇᓕᒃᑯᓐᓄᑦ 

ᐅᐊᑦᑎᔭᐅᕕᖃᖅᑐᐃᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᐊᕋᓗᐊᕐᒪᖔᑕ ᑕᕝᕙᓂ 

ᒥᓂᔅᑕᐅᓪᓗᑎᑦ ᐅᖃᓯᐅᕆᓯᒪᔭᓐᓂᒃ 

ᓯᕗᓪᓕᐅᖁᓯᒪᔫᔮᕋᕕᐅᑉ ᑕᕝᕙᓂ 

ᐊᐅᓚᒍᓐᓇᖅᑕᑦᑎᓐᓂ ᑕᐃᒪᐃᓕᐅᓂᐊᕋᓗᐊᕐᒪᖔᖅ 

ᐃᑲᔫᓯᐊᖅᑎᑦᑎᒐᓱᓪᓗᓂ ᓄᓇᓕᓐᓂᒃ ᑕᐃᒃᑯᓂᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐸᐅᓗᓯ ᐊᕿᐊᕈᖅ, 

ᓯᕗᓕᖅᑎ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᖁᔭᓐᓇᒦᒃ ᐅᖃᖅᑏ. ᖁᔭᓕᒍᒪᔭᕋ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐅᖃᐅᓯᖃᒃᑲᓐᓂᕐᖓᑦ. ᐊᖏᕈᓐᓇᖅᑐᖓ 

ᐅᖃᖃᑎᖃᐃᓐᓇᕐᓂᐊᕐᓂᕋᕐᓗᖓ ᒥᓂᔅᑕ ᐊᓈᓐᒥᒃ. 

ᑕᐃᓐᓇᐃᓛᒃ ᐱᒻᒪᕆᐊᓗᒻᒥᒃ ᐊᐅᓚᑦᑎᒻᒪᑦ. 

ᐊᔭᐅᕋᓱᐊᖏᓐᓇᖃᑦᑕᕐᓂᐊᖅᑕᕋ ᑕᒪᒃᑯᐊ ᓄᓇᓖᑦ 

ᐱᒋᐊᓕᖏᑦ ᐱᔪᒪᔭᖏᓪᓗ 

ᐃᓱᒪᒋᔭᐅᖃᑦᑕᕐᓂᐊᕋᓗᐊᕐᒪᖔᑕ.  

 

ᑕᐃᒫᒃ ᑭᐅᓪᓗᖓ ᐅᖃᖅᑲᐅᒐᒪ 

ᓄᑖᕈᕆᐊᖅᑕᐅᓂᖓ ᓄᐊᕌᑦ 

ᐱᖃᑕᐅᕕᐅᒋᐊᖃᓪᓚᕆᑦᑐᖅ ᒫᓂᒥᐅᑕᕐᓄᑦ. 

ᐃᑲᔫᓯᐊᕐᕕᐅᓂᐊᖅᑲᑦ ᓄᓇᓕᓐᓄᓪᓘᓐᓃᑦ, 

ᖃᓄᑐᐃᓐᓇᖅ ᐅᑭᐅᖅᑕᖅᑐᓕᒫᒥᒃ ᐅᖃᐅᓯᖃᕐᖓᑦ. 

ᐅᑭᐅᖅᑕᖅᑐᓕᒫᒧᑦ ᐃᑲᔫᓯᐊᕐᕕᐅᔭᕆᐊᓕᒃ. 

ᖃᓄᑐᐃᓐᓇᖅ ᐅᖃᖃᑎᒋᓕᕋᐃᒍᒃᑯ ᒥᓂᔅᑕ 

ᒐᕙᒪᑐᖃᒃᑯᓐᓂᒃ ᐅᖃᐅᓯᕆᖃᑦᑕᕐᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔭ ᒪᓕᒐᓕᐅᖅᑎᖓ, ᒥᔅᑕ 

ᓚᐃᑦᓯᑑᓐ.  

 

ᐊᐱᖅᑯᑦ 120 - 6(2): ᓄᖑᒍᓐᓇᓐᖏᑦᑐᒃᑯᑦ 

ᐃᑯᒻᒪᖅᑯᑎᓕᐅᕐᓂᕐᒧᑦ ᐱᒋᐊᕈᑕᐅᔪᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃ ᐊᐱᕆᒃᑲᓐᓂᕈᓐᓇᑎᒃᑲᕕᓐᖓ. ᐅᖃᖅᑏ, 

ᐊᐱᕆᒃᑲᓐᓂᕆᐊᕈᒪᔪᖓ ᐊᐱᖅᑯᑎᒋᖅᑲᐅᔭᓐᓄᑦ 

ᒥᓂᔅᑕᕆᔭᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

ᑕᐃᒃᑯᐊ ᑮᓇᐅᔭᓕᐅᕋᓱᒃᑏᑦ ᐊᒻᒪᓗ ᑎᒥᐅ 

ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ 

ᐆᒻᒪᖅᑯᑎᓕᐅᕈᓐᓇᕐᓂᐅᓕᖅᑐᖅ.  

ᐊᒥᓱᐊᖅᑎᑲᓪᓚᒃ ᒥᓂᔅᑕ ᐊᐱᖅᓱᑕᐅᒻᒪᑦ 

ᐊᐱᖅᓱᑲᓐᓂᕈᒪᓕᕇᕐᒥᒐᒃᑯ 

ᑭᐅᑦᑎᐊᖃᑦᑕᖅᑐᓂᓘᒻᒪᑦ.  

 

ᐅᖃᖅᑎ, 2018ᖑᑎᓪᓗᒍ ᓄᓇᕗᑦ ᓯᓚᑦᑐᓴᕐᕕᒃ 

ᐃᖃᓗᓐᓂ ᐊᖏᓪᓕᒋᐊᖅᑕᐅᒻᒪᑦ 

ᖁᕕᐊᓇᓪᓚᕆᓚᐅᖅᑐᖅ. ᖁᕕᐊᓱᓪᓚᕆᓚᐅᖅᑐᖓ. 

ᓯᕐᑭᓂᕐᒧᑦ ᐆᒻᒪᖅᑯᑎᓕᐅᕈᑏᑦ ᐊᓯᓂᑦᑕᐅᒻᒪᑕᑦᑕᐅᖅ 

ᓄᑖᖑᓂᖅᓴᓄᑦ ᐱᐅᓂᖅᓴᓄᑦ 

ᐋᖅᑭᑦᑎᕆᕕᐅᓚᐅᖅᓯᒪᒻᒪᑦ. 

 

ᑎᓴᒪᐅᓕᕐᖓᑕ ᐊᕐᕌᒍᐃᑦ 

ᐋᖅᑭᑎᖅᑕᐅᓚᐅᖅᓯᒪᑎᓪᓗᒋᑦ ᒥᓂᔅᑕ ᐊᐱᕆᒍᒪᔭᕋ 

ᑕᐃᒃᑯᐊ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑏᑦ 

ᑲᓱᖅᑕᐅᓯᒪᓕᕋᓗᐊᕐᒪᖔᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓄᑭᓪᓚᐅᑎᖏᓐᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᒪᒃᑯᐊ ᐃᓗᓕᖏᑦ ᑐᔅᓯᕌᖏᑦ 

ᐱᓯᒪᓐᖏᓇᒃᑭᑦ ᑭᓯᐊᓂ ᑯᐊᐸᕇᓴᓐ 

ᐅᖃᖃᑎᒋᓚᐅᕐᓗᒍ ᐅᑎᕐᕕᒋᔪᓐᓇᖅᑕᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᐊᖏᕐᖓᑦ, 

ᐱᓂᐊᕐᓂᕋᕐᖓᑦ. ᑖᔅᓱᒥᖓᔅᓴᐃᓐᓇᖅ 

ᐅᖃᐅᓯᖃᕐᓗᖓ ᑮᓇᐅᔭᓕᐅᕋᓱᑦᑎ ᐊᒻᒪ ᑎᒥᐅᔪᐃᑦ 

ᐆᒻᒪᖅᑯᑎᓕᐅᕈᓐᓇᕐᓂᖏᑦ ᓇᒻᒥᓂᖃᐅᑎᓕᓐᓄᑦ 

ᐅᖃᐅᓯᖃᕈᒪᒐᒪ. 

 

ᑮᓇᐅᔭᓕᐅᕋᓱᑦᑏᑦ ᑐᔅᓯᕋᕐᕕᖓᓂ 

ᓇᓗᓇᐃᖅᑕᐅᓯᒪᒻᒪᑦ ᑐᔅᓯᕋᖅᑐᐃᑦ 

ᒪᓕᒋᐊᓕᖏᓐᓂᒃ 

ᖃᐅᔨᓴᖅᑳᓚᐅᕐᓗᑎᒃ ᐋᖅᑭᑦᑎᕆᒋᐊᖃᕐᖓᑕᒎᖅ 

ᑲᑉᐳᑎᓯᑎᑦᑎᓯᓐᓇᓕᕐᓗᑎᒃ.  

 

ᑕᐃᒃᑯᐊ ᑐᔅᓯᕋᖅᑐᐃᑦ ᐱᒍᒪᔪᐃᑦ 

ᐆᒻᒪᖅᑯᑎᓕᐅᖃᑕᐅᒍᒪᔪᐃᑦ 

ᓂᐅᕕᐊᖅᓴᖃᖅᓯᓐᓇᓕᓛᕐᓗᑎᒃ ᐆᒻᒪᖅᑯᑎᓕᐊᒥᓂᒃ 

ᖁᓪᓕᒃᑯᓐᓄᑦ. ᖃᐅᔨᒃᑲᐃᖅᑳᕆᐊᓖᑦ 

ᐆᒻᒪᖅᑯᑎᓕᕆᔨᒃᑯᖏᓐᓂᒃ ᐅᓪᓗᖏᓐᓂᒃ 

ᑕᐃᒍᐃᓗᑎᒃ ᐊᒻᒪ ᑎᒃᑯᐊᖅᓯᕕᐅᒐᔭᖅᑐᖅ 

ᐃᖅᑲᓇᐃᔭᖅᑎᒥᒃ ᐱᓕᕆᖃᑎᒋᓂᐊᖅᑕᖓᓂᒃ, 

ᐆᒻᒪᖅᑯᑎᓕᐅᕐᕕᒻᒥ ᑲᓱᖅᑎᑦᑎᒐᓱᐊᖅᑎᓪᓗᒍ.  

 

ᐅᖃᖅᑲᐅᒐᒪ ᑕᐃᒪ ᐅᓇ ᓴᖅᑭᖅᑕᐅᓚᐅᖅᓯᒪᒻᒪᑦ 

2021ᖑᑎᓪᓗᒍ ᒫᑦᓯᒥ. 15 ᑕᖅᑭᐸᓘᓕᖅᑐᐃᑦ. 

ᒥᓂᔅᑕ ᐊᐱᕆᒍᒪᔭᕋ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑦ, ᓇᓗᓇᐃᖅᓯᒍᓐᓇᕐᒪᖔᑦ ᐊᒻᒪ 

ᖃᑦᑎᑦ ᑐᔅᓯᕋᖅᓯᒪᓕᕐᒪᖔᑕ ᓇᒻᒥᓂᖃᐅᑎᓖᑦ 

ᐆᒻᒪᖅᑯᑎᓕᐅᕈᒪᓪᓗᑎᒃ ᓯᕗᓪᓕᖅᐹᖑᓪᓗᑎᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭ488ᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑎᑎᕋᖅᓯᒪᔪᓂᒃ 

ᐱᖃᕋᓗᐊᖅᑐᖓ ᖃᑦᑎᑦ ᓄᓇᓖᑦ 

ᑐᔅᓯᕋᐅᑎᓕᐅᖅᓯᒪᒻᒪᖔᑕ, ᑕᐃᒃᑯᐊ 

ᓇᒻᒥᓂᖃᐅᑎᐅᒻᒪᖔᑕᓘᓐᓃᑦ ᒐᕙᒪᐅᒻᒪᖔᑕᓘᓐᓃᑦ 

ᐱᓯᒪᓐᖏᓇᒃᑯ ᑖᓐᓇ ᑭᓯᐊᓂᓕ ᒫᓐᓇ 

ᐸᕐᓇᑕᐅᓂᖓᓂ ᑎᓴᒪᐅᔪᑦ ᓄᓇᓖᑦ ᒥᑦᑎᒪᑕᓕᒃ, 

ᐃᒡᓗᓕᒃ, ᐃᑉᐱᐊᕐᔪᒃ ᐊᒻᒪ ᐸᓐᓂᖅᑑᖅ. ᑕᐃᒃᑯᐊ 

ᐱᒐᓱᐊᖅᑐᐃᑦ ᐊᖏᖅᑕᐅᓯᒪᔪᐃᑦ ᖁᓪᓕᒃᑯᓐᓄᑦ 

ᑕᓪᓕᒪᐅᔪᐃᑦ ᓄᓇᓖᑦ. ᑲᖏᖅᓯᓂᖅ, ᖃᒪᓂᑦᑐᐊᖅ, 

ᐃᖃᓗᐃᑦ, ᐃᖃᓗᑦᑑᑦᑎᐊᖅ ᐊᒻᒪᓗ ᖁᕐᓗᖅᑑᖅ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ, ᑭᖑᓪᓕᖅᐹᖅ 

ᐃᓚᓕᐊᕈᑦ, ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᑭᖑᓪᓕᖅᐹᖅ ᒥᓂᔅᑕ ᖃᐅᔨᒪᖕᒪᑦ ᐊᕐᕌᒍᑕᒫᑦ ᐃᓛᒃ 

ᐊᐱᖅᑯᑎᒋᔭᖏᑦ ᖃᐅᒻᒪᖅᑯᑎᓕᕆᓂᕐᒧᑦ 

ᐊᑭᓕᒃᓴᖓᓄᑦ ᑖᒃᑯᐊ ᐊᑭᒃᓴᖓ ᖃᓄᖅ 

ᐋᖅᑭᒃᓯᒪᓂᐊᕐᒪᖔᑦ ᑖᒃᑯᐊ ᖃᐅᒻᒪᖅᑯᑎᓕᐅᕐᓂᕐᒥᒃ 

ᐃᑲᔪᖅᑐᐃᔪᒪᔫᒐᓗᐃᑦ.  

 

ᐅᖃᖅᑎ, ᖁᕕᐊᓱᒃᑐᖓ ᑲᔪᓯᖕᒪᑦ ᑕᒪᓐᓇ. ᒥᓂᔅᑕ 

ᐊᐱᕆᔪᒪᔭᕋ ᑖᒃᑯᐊ ᖃᐅᔨᓴᖅᑎᓪᓗᒋᑦ 

ᖃᐅᒻᒪᖅᑯᑎᓕᐅᕐᓂᕐᒧᑦ ᐱᔾᔪᑎᖃᐅᖅᑐᐃᑦ ᑕᒪᓐᓇ 

ᑭᖑᕙᕈᑕᐅᓯᒪᖕᒪᖔᑦ. ᑕᐃᒃᑯᐊ ᓇᖕᒥᓂᖃᖅᑐᐃᑦ 

ᐆᒃᑐᖃᑕᐅᓯᒪᔪᐃᑦ ᑖᒃᓱᒪ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ 

ᖃᐅᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑐᑭᓯᐅᒪᔭᒃᑯᑦ 

ᑭᖑᕙᖅᓯᒪᔪᖃᓐᖏᑦᑐᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐃᑲᕐᕋᖓ ᐃᓱᓕᒻᒪᑦ. 

ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᖏᖅᖠᓂᕐᒧ ᒪᓕᒐᓕᐅᖅᑎ, ᑖᓐᓇ 

ᐊᐱᖅᑯᑎᔅᓴᖃᐅᖅᑐ ᐊᒥᓱᓂᒃ.  

 

ᐃᓚᖓᑦ ᒪᓕᒐᓕᐅᖅᑎ: ᐃᓂᖅᑎᕈᑎᖃᖅᑐᖓ. 

 

ᐳᕉᔅᑐ (ᑐᓵᔨᑎᒍᑦ): ᒪᒥᐊᓇᖅ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᓄᑦ. ᖃᓄᖅ? 

ᒥᔅᑕ ᑯᓱᒐᖅ.  

 

ᐃᓂᖅᑎᕆᓂᖅ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᐊᐱᕆᒃᑲᓂᕐᓂᐊᕈᑎᒃ ᐊᐱᕆᑐᐃᓐᓇᕆᐊᖃᓐᖏᑦᑐᖅ 

ᐅᖃᓪᓚᒋᐊᖃᓐᖏᑦᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᑭᓯᓇᖅᐳᖅ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᖅ 39(7), ᑐᒃᓯᕋᖅᑐᖓ ᐊᖏᖅᑕᐅᔪᒪᓪᓗᖓ 

ᐅᖃᐅᓯᒃᑯᑦ ᐊᐱᖅᑯᑏᑦ ᑲᔪᓯᒃᑲᓐᓂᕈᓐᓇᖁᓪᓗᒋᑦ 

30 ᒥᓂᑦᓯᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᕆᒻᒪᑦ 

ᐊᖏᖅᑕᐅᔪᒪᓪᓗᓂ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓪᓗᒍ? ᐋᒡᒑᖅᑐᖃᖅᐹ? 

ᐋᒡᒑᖅᑐᖃᖅᑐᖅ. ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᐃᑦ 

ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 9. 

ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 

ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᐃᑦ. 

ᑲᑎᒪᔾᔪᑎᔅᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 

ᑲᑎᒪᔾᔪᑎᔅᓴᖅ 12. ᐅᓂᒃᑳᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓂᒃ ᐊᒻᒪ 

ᐊᓯᖏᓐᓂᒃ. ᐃᓕᑕᕆᕙᕋ ᐊᕐᕕᐊᑦ ᐅᐊᓐᓇᖓᓄᑦ 

ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 005 - 6(2): ᒪᓕᒐᒃᓴᖅ 

7, ᐅᖃᐅᓯᖅ ᐃᓕᓐᓂᐊᕈᑕᐅᑲᐃᓐᓇᖅᑐᒧᑦ 

ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᒪᓕᒐᒃᓴᖅ 7. ᐃᓕᓐᓂᐊᑎᑦᓯᓂᖅ ᒪᓕᒐᖓ 

ᕿᒥᕐᕈᔭᐅᔪᖅ 

ᑲᑎᒪᓂᑐᐃᓐᓇᕐᒧᑦ ᑕᐅᑐᑦᑕᐅᔪᓐᓇᖅᓯᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 7 

ᐱᖓᑦᓯᕐᒧᑦ, ᔫᓂ 8-ᒧᑦ ᐃᓕᔭᐅᓛᖅᐳᖅ.  

 

ᑲᑎᒪᔾᔪᑎᔅᓴᖅ 13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 023 - 6(2): 2019-

2020 ᐅᓂᒃᑳᖅ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᕈᑕᐅᔪᓄᑦ 

ᐱᓇᓱᐊᒐᕐᒧᑦ (ᐊᕿᐊᕈᖅ, ᑕ) 

 

ᓴᖅᑭᑕᐅᔪᖅ ᑎᑎᖅᑲᒃ 024 - 6(2): 2020 

ᐅᓂᒃᑳᖅ ᐊᐅᓚᑕᐅᓂᖓᓄᑦ ᐅᓯᖃᑦᑕᕐᓂᕐᒥᒃ 

ᐅᓗᕆᐊᓇᖅᑐᓄᑦ ᒪᓕᒐᖅ (ᐊᕿᐊᕈᖅ, ᑕ) 

 

ᓴᖅᑭᑕᐅᔪᖅ ᑎᑎᖅᑲᒃ 025 - 6(2): 2021 

ᐅᓂᒃᑳᖅ ᐊᐅᓚᑕᐅᓂᖓᓄᑦ ᐅᓯᖃᑦᑕᕐᓂᕐᒥᒃ 

ᐅᓗᕆᐊᓇᖅᑐᓄᑦ ᒪᓕᒐᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ 

ᐱᖓᓱᓂᒃ ᐅᓂᒃᑳᓂᒃ ᓴᖅᑭᑎᑦᑎᓂᐊᕋᒪ. ᑖᓐᓇ 

ᓯᕗᓪᓕᖅ 2019-2020 ᐅᓂᒃᑳᖅ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒧᑦ ᑐᔅᓯᕋᐅᑕᐅᖃᑦᑕᖅᑐᓄᑦ, 

ᐊᒻᒪᓗ 2020-2021 ᐅᓂᒃᑳᖅ ᐊᐅᓚᓂᖏᓐᓄᑦ 

ᐊᑦᑕᓇᖅᑐᓂᒃ ᐃᖏᕐᕋᔪᓕᕆᓂᕐᒥᒃ ᒪᓕᒐᕐᔪᐊᖓᓂᒃ 

ᑎᑎᕋᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 13. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐅᖃᐅᓯᓕᕆᓂᕐᒧᑦ, ᒥᔅ ᖁᐊᓴ.  

 

ᓴᖅᑭᑕᐅᔪᖅ ᑎᑎᖅᑲᒃ 026 - 6(2): 2018-

2019 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᒥᓂᔅᑕ 

ᐅᖃᐅᓯᓕᕆᓂᕐᒧᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, 

ᑖᒃᑯᐊ ᖁᕕᐊᑉᐳᖓ ᓴᖅᑭᑎᑦᑎᒍᓐᓇᕋᒪ ᒥᓂᔅᑕᖓ 

ᐅᖃᐅᓯᓕᕆᓂᕐᒧᑦ 2018-2019 

ᐊᕐᕌᒍᑕᒫᖅᓯᐅᑎᖏᑕ ᐅᓂᒃᑳᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 14. 

ᖃᐅᔨᒃᑲᐃᓂᖅ ᐱᖁᔨᕗᖔᓕᐅᕐᓂᐊᓂᕐᒧᑦ. 

ᑲᑎᒪᔾᔪᑎᔅᓴᖅ 15. ᖃᐅᔨᒃᑲᐃᓂᖅ 

ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 

16. ᐱᖁᔨᕗᖔᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᑦᓴᑦ. ᑲᑎᒪᔾᔪᑎᔅᓴᖅ 18. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᒪᓕᒐᒃᓴᖅ 1, 2, 3, 5, ᐊᒻᒪ 6, ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᐅᓗᓂ.  

 

ᑖᒃᑯᐊ ᓴᓐᖏᓂᕗᑦ ᐅᕙᓐᓄᑦ ᑐᓂᔭᐅᓯᒪᔪᖅ 

ᒪᓕᒐᖅ 5-6(2), ᑖᒃᑯᐊ ᑲᑎᒪᓂᑐᐃᓐᓇᖅᑐᐃᑦ 

ᐱᐊᓂᒃᑯᑎᒃ ᐅᓂᒃᑳᕐᓗᑎᒃ. 

 

ᐱᒋᐊᓐᖏᓂᑦᑎᓐᓂ ᑲᑎᒪᓂᑐᐃᓐᓇᕐᒧᑦ 20 

ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑯᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:24ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:57ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᓂᑐᐃᓐᓇᖅ ᐱᒋᐊᓚᐅᕐᒥᓕ. 

ᑲᑎᒪᓂᑐᐃᓐᓇᕐᓂᖅ ᐅᑉᓗᒥ ᒪᓕᒐᒃᓴᑦ 1, 2, 3, 5 

ᐊᒻᒪ 6 ᑖᒃᑯᐊ ᑲᒪᒋᓗᒋᑦ. ᖃᓄᐃᓕᐅᕈᒪᕕᓯ? ᒥᔅᑕ 

ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓂᖃᕈᒪᔪᒍᑦ 

2022-2023 ᐊᑭᑐᔪᖅᑑᑏᑦ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᐊᒻᒪ 

ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔪᒪᓪᓗᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᖅᐱᑖ ᒪᓕᒐᒃᓴᖅ 

1 ᐱᓕᕆᐊᕆᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. ᑲᑎᒪᓂᑐᐃᓐᓇᖅ 

ᒥᓂᔅᑕ ᐃᑲᔪᖅᑎᖏᓪᓗᒍ ᓴᖅᑭᖁᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᕌᔅ ᑖᒃᑯᐊ 

ᑭᓇᒃᑰᒻᒪᖔᑎ ᐱᖃᑎᒋᔮᒃ ᓇᓗᓇᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅ ᑐᖏᓕᖓ, ᕇᐱᑲ 

ᕼᐊᐃᓐᓄ, ᐊᒻᒪ ᑐᑭᒧᐊᑎᑦᓯᔨ ᑮᓇᐅᔭᓕᕆᓂᕐᒧᑦ, 

ᐊᐃᑉ ᓱᓕᒪᓐ ᑕᕝᕙᓃᑦᓱᓐᓇᕐᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᓯᕗᓪᓕᖅᐹᖓᓂᒃ ᒪᒃᐱᖅᑐᒐᑦ 9-ᓂᒃ 

ᕿᒥᕐᕈᓂᐊᖅᑕᑎᓐᓂ. ᐃᖅᑲᐃᑎᑦᑎᔪᒪᑐᐃᓐᓇᖅᑯᖓ 

ᑲᑎᒪᔨᐅᔪᓂᑦ ᑖᒃᑯᐊ ᑐᕌᖓᔪᓂᒃ ᐊᐱᕆᖃᑦᑕᕆᔅᓯ 

ᐊᒻᒪᓗ ᒥᓂᔅᑕ ᐃᖅᑲᓇᐃᔭᖅᑎᖏᓐᓄᑦ 

ᑭᐅᑦᓯᐊᕆᐊᑦᓯᐊᕐᓗᒍ ᑐᕌᒐᕆᔭᖓᓄᑦ 

ᑕᑭᓗᐊᓐᖏᓪᓗᒍ. ᒥᓂᔅᑕ ᐊᐱᕆᒻᒪᓪᓗ 

ᑭᐅᔾᔪᑎᔅᓴᖃᒃᑲᓂᕐᒪᑦ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ 

ᐊᖏᕈᒪᑦᓯᐊᖏᒃᑲᓗᐊᖅᖢᖓ ᐊᖏᕋᒪ 

ᒥᓂᔅᑕ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐃᓕᓐᓂᐊᖅᑐᓕᕆᔨᒃᑯᓂ 

ᑐᓴᐅᒪᒐᒃᓴᒃᑲᓂᕐᒥᒃ ᑭᐅᔾᔪᑎᖃᕈᓐᓇᕐᖓᑕ. 

ᖁᔭᓐᓇᒦᒃ ᐱᑎᑕᐅᒃᑲᓐᓂᕈᓐᓇᕋᒪ 

ᓴᖅᑮᓚᐅᖅᑎᓪᓗᑕ ᑕᕝᕙᓂ ᑕᓪᓕᒫᖑᑎᓪᓗᒍ ᔫᓂ 

3, 2022.  

 

ᑕᓪᓕᒫᖑᑎᓪᓗᒍ ᐃᓚᒌᑦᑎᑐᑦ ᖃᓄᖅ 

ᐃᓕᓐᓂᐊᑲᓐᓂᕐᓂᕐᒧᑦ ᐱᔾᔪᑎᒋᓪᓗᒋᑦ 

ᓄᕙᓐᓇᕐᔪᐊᖅ ᓇᓪᓕᖅᓯᒪᑎᓪᓗᒍ 

ᑐᑭᓯᕚᓪᓕᖅᓯᒪᔪᒍᑦ ᐃᓚᒌᑦᑐᓄᑦ 

ᐃᓵᖓᔭᕆᐊᖃᕐᓂᕐᕗᑦ ᐊᔾᔨᖐᓐᖏᑦᑐᒥᒃ 

ᐊᖓᔪᖅᑳᑦ ᐃᑭᐊᖅᑯᑎᒃᑯᑦ ᐅᖃᓘᑎᒃᑯᑦ 

ᖃᕆᑕᐅᔭᒃᑯᓪᓗ ᐱᓪᓗᒋᑦ.  

 

ᐱᓕᕆᐊᖃᖅᑐᖅ ᓱᓕ ᐊᖏᔪᖅ 

ᐃᓕᓐᓂᐊᑎᑦᑎᓯᑲᓐᓂᕋᓱᐊᕐᓗᓂ ᓱᕈᓯᓂᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᐊᑎᓕᐅᖅᑕᐅᖃᑦᑕᖅᑐᐃᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᑲᔫᑎᒃᓴᖏᓐᓂᒃ 

ᐱᐅᓯᕚᓪᓕᕈᓐᓇᖁᓪᓗᒋᑦ ᐃᓕᓐᓂᐊᕆᐊᒃᑲᓂᕐᓂᕐᒧᑦ 

ᐃᓚᒌᑦᑐᓄᓪᓗ ᑲᑎᑎᑦᑎᓂᕐᒥᒃ.  

 

ᐊᒻᒪ ᐊᐱᖅᑯᑎᖃᐅᓚᐅᕐᒪᑦ ᑐᓴᐅᒪᑎᑦᑎᓂᕐᒧᑦ 

ᐊᑐᐊᒐᕆᔭᕗᑦ ᑖᒃᑯᐊ ᐱᓕᕆᐊᖃᕐᒥᔪᒍᑦ:  

 

 ᓯᕗᓪᓕᐅᑎᓪᓗᒋᑦ ᑐᓴᐅᒪᔭᐅᔭᕆᐊᓖᑦ 

ᐃᖅᑲᓇᐃᔭᖅᑎᓄᑦ;  

 ᐋᖅᑭᒃᓯᒪᔪᒥᒃ ᑐᑭᒧᐊᒍᑎᒃᓴᓂᒃ ᒪᓕᒐᒃᓴᓂᒃ 

ᐃᓗᒧᑦ ᐊᒻᒪᓗ ᓯᓚᑖᓄᑦ; 

 ᐋᖅᑭᒃᓱᐃᓗᓂ ᐋᖅᑭᓯᒪᔪᓂᒃ ᓄᓇᓐᖑᐊᓂᒃ 

ᒪᓕᒋᐊᖃᖅᑐᓂ ᖃᓄᑐᐃᓐᓇᖅ 

ᑐᒃᓯᕋᖅᑐᖃᕌᖓᑦ ᑐᓵᔩᑦ ᐊᖏᖅᑕᐅᔪᐃᓪᓗ 

ᑐᓴᐅᒪᑎᑦᑎᓂᖅ ᐊᑐᖅᑕᐅᓂᐊᕌᖓᑦ.  

 

ᐊᒻᒪ ᑖᒃᑯᐊ ᐅᖃᐅᓯᐅᓚᐅᕐᒥᔪᐃᑦ ᑐᓴᐅᒪᑎᑦᓯᓂᕐᒧᑦ 

ᐱᓕᕆᖃᑎᒋᔭᕗᑦ ᑖᒃᑯᐊ ᐱᓕᕆᖃᑎᒋᑦᓯᐊᖁᓪᓗᒋᑦ 

ᐃᑲᔪᕋᓱᓪᓗᒋᑦ ᑐᓐᖓᕕᒋᔭᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ. ᑖᓐᓇ ᐃᖅᑲᓇᐃᔭᕐᓂᖅ 

ᐊᖓᔪᖅᑳᖑᔪᓂᒃ ᐱᓕᕆᖃᑎᒋᓗᒋᑦ ᑖᓐᓇ 

ᐋᖅᑭᒃᓯᒪᓂᕆᓕᖅᑖ ᐃᑲᔪᖅᑐᐃᓂᐊᖅᑕᖏᑦ.  

 

ᑖᒃᑯᐊ ᑐᓐᖓᕕᒋᔭᕗᑦ ᑖᒃᑯᐊ 

ᐱᓕᕆᖃᑎᖃᕐᓂᕐᒥᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔩᖏᑦ ᐊᓯᖏᓪᓗ 

ᒐᕙᒪᒃᑯᓐᓂ. 

 

ᑭᖑᓪᓕᖅᐹᕐᒥᓪᓗ ᓇᓗᓇᐃᖅᓯᓗᖓ 

ᑕᓪᓕᒪᖑᑎᓪᓗᒍ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᐱᓕᕆᖃᑎᒋᓂᕆᔭᕗᑦ ᐃᖅᑲᓇᐃᔭᖅᑏᑦ ᑕᖅᑭᑕᒫᑦ 

ᑲᑎᖃᑦᑕᖅᑐᐃᑦ ᖃᕆᑕᐅᔭᒃᑯᑦ ᐃᑭᐊᖅᑯᑎᒃᑯᑦ 

ᑲᑎᖃᑎᒋᓗᒍ ᐃᖅᑲᓇᐃᔭᖅᑎᕗᓪᓗ 

ᑭᐅᖃᑦᑕᖅᑐᐃᑦ ᓄᓇᕗᑦ ᑐᓐᖓᕕᒃᑯᑦ 

ᐊᐱᖅᑯᑎᒋᓇᔭᖅᑎᖏᑦ ᐱᓕᕆᔭᑦᑕ ᐃᓗᐊᓂ. 

ᑖᒃᑯᐊ ᐃᖅᑲᖅᑐᐃᔪᓕᕆᓂᕐᒥ 

ᑲᒪᒋᔭᖃᖃᑦᑕᓐᖏᑦᑐᐃᑦ.  

 

ᐱᓕᕆᖃᑎᖃᕐᒥᔪᒍᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐃᑲᔫᓯᐊᖑᔪᐃᑦ ᕿᒥᕐᕈᔭᐅᑎᓪᓗᒋᑦ 

ᐃᓕᓐᓂᐊᕆᐊᒃᑲᓐᓂᖃᑦᑕᖅᑐᓄᑦ ᑖᒃᑯᐊ 

ᐃᓕᓐᓇᖅᑎᕆᓂᕐᒧᑦ ᑲᓇᑕᒥ 

ᐃᓕᓐᓂᐊᕆᐊᓕᓵᖅᑐᐃᑦ ᐊᖏᕈᑎᖏᑦ.  

 

ᐊᒥᓱᐃᑦ ᑐᕌᒐᕆᔭᕗᑦ ᒪᓕᑦᑐᐃᑦ ᓄᓇᕗᑦ 

ᑐᓐᖓᕕᒃᑯᓪᓗ ᐱᓕᕆᖃᑎᒋᓂᐊᖅᑕᕗᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᒃᑯᐊ 

ᖃᐅᔨᒪᒃᑲᓐᓂᕈᑎᒃᓴᐃᑦ ᑖᒃᑯᐊ 2022-2023 

ᑮᓇᐅᔭᖅᑑᑎᑦᓴᐃᑦ ᑭᐅᔾᔪᑎᒋᔪᓐᓇᖅᐸᕗ. ᖁᐊᓇ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐊᖓᔪᖅᑳᒃᑯᕖᑦ G-4, ᓯᕗᓪᓕᖅᐹᕆᔭᐅᔪᖅ 9-ᓂᒃ 

ᕿᒥᕐᕈᓂᐊᖅᑕᑦᑎᓐᓂ. ᐊᑎᖁᑎᓐᓂ ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᓇᐃᒡᓕᑎᓐᓇᓱᓐᓂᐊᖅᐸᒃᑲ, ᐊᑕᐅᓯᓐᖑᕐᓗᒍ. ᒥᓂᔅᑕ 

ᐅᓂᒃᑳᕈᓐᓇᕐᒪᖔᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ, ᖃᑉᓯᑦ 

ᐃᓕᓐᓂᐊᖅᑐᐃᑦ ᐃᖅᑲᓇᐃᔭᓐᖏᖦᖢᑎᒃ 

ᐃᓕᓐᓂᐊᕐᒪᖔᑕ ᐃᓕᓐᓂᐊᓂᕐᒧᑦ ᐃᑲᔫᓯᐊᖑᔪᖅ 

ᐊᓯᖏᓪᓗ ᓅᑕᐅᔪᐃᑦ ᐃᖅᑲᓇᐃᔭᒥᓂ ᐊᓯᐊᓄᑦ? 

ᐊᒻᒪ ᐊᖓᔪᖅᑳᒥ ᐱᓕᕆᖃᑎᖃᕐᓂᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐸᒪᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᖁᔭᓐᓇᒦᒡᓗ 

ᐊᐱᕆᔪᓐᓇᕐᒪᑦ. 7 ᐃᖅᑲᓇᐃᔭᖅᑏᑦ, 8 

ᐊᐅᓪᓚᖅᓯᒪᔪᐃᑦ ᐃᖅᑲᓇᐃᔭᕐᕕᒻᒥᓂᒃ 

ᐃᓕᓐᓂᐊᖅᖢᑎᒃ.  

 

ᐊᐱᖅᑯᑎᖃᐅᕈᓘᔭᖅᑲᐅᒻᒪᑦ. ᑖᓐᓇ ᑐᒡᓕᕋ 

ᑭᐅᔪᓐᓇᕐᒪᖔᒍ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ: ᑕᐃᒪ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᖃᑦᑕᖅᑐᑦ ᑖᓐᓇ 

ᐱᕚᓪᓕᕈᑎᑦᑎᐊᕚᓘᒻᒪᑦ 

ᐱᔪᓐᓇᖅᓯᕚᓪᓕᓪᓕᖅᐸᓪᓕᐊᖁᓪᓗᒋᑦ 

ᐳᖅᑐᓂᖅᓴᓂᒃ ᐃᖅᑲᓇᐃᔮᖃᕈᓐᓇᖁᓪᓗᒋᑦ ᐊᒻᒪ 

ᐃᓕᓴᐃᔨᓐᖑᕈᓐᓇᖁᓪᓗᒋᑦ. ᑕᒫᓂ ᐊᕐᕌᒍᒥ 7 

ᐃᓕᓐᓂᐊᖅᑐᐃᑦ, ᐊᕐᕌᓂ 8-ᖑᓚᐅᖅᑐᑎᒃ. 

ᓯᕗᒧᐊᖅᐹᓪᓕᒍᑏᑦ ᐃᓛᒃ 15-ᖑᓕᖅᑐᐃᑦ 

ᑮᓇᐅᔾᔭᓴᓪᓗᑎᒃ ᐃᓕᓐᓂᐊᕆᐊᖃᑦᑕᖅᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. ᒥᔅᑕ 

ᓚᐃᑦᓯᑑᓐ (ᑐᓵᔨᑎᒍᑦ) ᐊᑕᐅᓰᖅᑕᕐᓗᑎᑦ 

ᐊᐱᖅᓱᖃᑦᑕᕐᓗᑎᑦ ᓇᓗᓇᖅᓯᓂᐊᖏᒻᒪᑦ. ᒥᔅᑕ 

ᓚᐃᑦᓯᑑᓐ ᐃᕝᕕᒡᒎᖅ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᒥᔅ ᒥᓂᔅᑕ ᐊᒻᒪ ᒥᔅ ᕼᐊᐃᓐᓄ 

ᑭᐅᔾᔪᑎᔅᓯᓐᓄᑦ. ᐊᓯᐊᓅᓕᕐᒥᓗᖓ ᓄᓇᕗᒻᒥ 

ᐃᖅᑲᓇᐃᔭᖅᑐᑦᓴᓄᑦ ᐸᕐᓇᐅᑎᒥᒃ 

ᓇᓗᓇᐃᔭᖅᓯᒪᔪᓂᒃ ᑐᓂᓯᔪᓐᓇᕋᔭᖅᐱᑦ ᑖᒃᑯᐊ 

ᓅᑕᐅᓂᐅᓴᔪᑦ ᐊᒻᒪᓗ ᐃᖅᑲᓇᐃᔮᒥᒃ 

ᐊᔪᕆᖅᓱᖅᑕᐅᕙᓪᓕᐊᕙᓐᓂᖏᑦ 

ᐅᓄᖅᓯᒋᐊᖅᑕᐅᒐᔭᓐᖑᐊᕐᒪᖔᑕ ᐊᕐᕌᒎᓂᐊᖅᑐᒥᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᖁᔭᓐᓇᒦᒡᓗ ᐊᐱᖅᑯᑎᒋᔭᓐᓄᑦ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᒫᓐᓇ 

ᑐᓴᐅᑎᓕᕆᔾᔪᑎᑦᓴᒥᒃ ᐊᑦᓱᕉᑎᖃᓪᓚᕆᓕᕐᒥᔪᑦ 

ᐊᐅᔭᐅᓂᐊᖅᑐᖅ ᐱᓂᐊᕐᓂᐅᓂᐊᖅᑐᒥᒃ 

ᑎᒃᑯᐊᖅᑕᐅᓪᓗᐊᑕᕐᓂᐊᖅᑐᓂᒃ ᐃᖅᑲᓇᐃᔮᓄᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᑦᓴᖏᓐᓄᑦ ᓲᕐᓗ 

ᐊᓪᓚᑦᑏᑦ, ᓴᓗᒻᒪᖅᓴᐃᔩᑦ ᑕᒪᒃᑯᐊ. ᖁᐊᓇ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐃᑉᐹᓅᓕᕐᒥᓗᖓ ᐊᐱᖅᑯᒻᒧᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓯᕗᓂᐊᓂ 

ᐋᖅᑮᕙᓪᓕᐊᓚᐅᖅᓯᒪᒻᒪᑕ ᐸᕐᓇᐅᑎᒥᒃ 

ᑎᒍᒥᐊᓴᐃᓐᓇᕐᓂᕐᒧᑦ 

ᐃᖅᑲᓇᐃᔭᖅᑎᑖᑦᓯᐊᕐᓂᕐᒧᓪᓗ ᐃᓄᓐᓂᒃ 

ᐃᓕᓴᐃᔨᑦᓴᓄᑦ. ᐃᓕᓴᐃᔨᓄᑦ. 

ᑐᓴᖅᑎᑦᓯᔪᓐᓇᕐᒪᖔᑉᓯ ᖃᓄᖅ 

ᑲᔪᓯᑦᓯᐊᖅᓯᒪᑎᒋᒻᒪᖔᖅ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑐᐃᓐᓇᕐᓗᓯ ᒥᓂᔅᑕᐅᑉ 

ᐃᖅᑲᓇᐃᔭᖅᑎᖏᓪᓗ ᑕᒪᒃᑯᐊ ᓇᐃᓈᖅᓯᒪᔪᑦ 

ᑕᐃᒎᓰᑦ ᐊᑐᓗᐊᖅᐸᖏᓪᓗᓯᐅᒃ ᑐᓵᔩᑦ ᐱᓪᓗᒋᑦ. 

ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖏᓐᓄᑦ. ᑕᐃᒪ ᐋᖅᑮᕙᓪᓕᐊᓂᕗᑦ 

ᑎᒍᒥᐊᑦᓴᐃᓐᓇᕐᓂᖅ ᐃᖅᑲᓇᐃᔭᖅᑎᑖᖅᐸᓐᓂᓪᓗ 

ᐃᓕᓴᐃᔨᓂᒃ. ᑕᐅᑐᓪᓗᐊᑕᖅᑐᒍᑦ ᐸᕐᓇᐅᑎᑦᑎᓐᓂᒃ 

ᑎᒍᒥᐊᑦᓴᐃᓐᓇᕈᓐᓇᕈᓐᓇᕐᓗᑕ ᐃᓕᓴᐃᔨᓂᓪᓗ 

ᐃᓄᒃᑎᑐᑦ ᓄᓇᕗᒻᒥ. ᕿᓚᒥᒃᑯᑦ ᐊᑯᓂᒃᑯᓪᓕ 

ᐊᑯᓐᓂᐊᓄᓪᓘᓐᓃᑦ ᐃᓄᐃᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᐊᒻᒪᓗ 

ᐊᑕᐅᓯᐅᓐᖏᑦᑐᒥᒃ ᐅᖃᐅᓯᕐᒥᒃ ᐃᓕᓴᐃᕙᑦᑐᑦ 

ᑕᐅᑐᑉᐸᓪᓕᐊᓪᓗᑕᓗ ᐃᓕᓴᐃᓂᖅ ᐊᒻᒪᓗ 

ᐃᓪᓗᖃᖅᑎᑦᓯᓂᖅ.  

 

ᐅᓇᑦᑕᐅᖅ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ 

ᐸᕐᓇᐅᑎᐅᕙᑦᑐᓂᒃ ᐃᓚᐅᓯᕙᑦᓱᑕ ᐃᖅᑲᓇᐃᔮᒧᑦ 

ᑕᑯᑦᓴᐅᑎᑦᓯᔪᖃᕌᖓᑦ ᐱᓕᕆᖃᑎᖃᖅᐸᓐᓂᕗᓪᓗ 

ᓄᓇᕗᒻᒥ ᐃᓕᓴᐃᔨᐅᓕᒻᒪᒃᓴᖅᑐᓂᒃ 

ᐃᓕᓐᓂᐊᖅᑎᓂᒃ ᐊᑯᓐᓂᒃᑯᑦ 

ᑕᐅᑐᒃᑲᔭᓐᖑᐊᖅᑕᑦᑎᓐᓂᒃ 

ᐃᖅᑲᓇᐃᔭᖅᑎᐅᒐᔭᓐᖑᐊᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᑕᒪᑐᒧᖓ ᐃᓱᒪᖅᓱᕐᓗᖓ 

ᐃᑦᓯᕙᐅᑕᐅᓂᓐᓂᑦ ᑖᒃᑯᐊ G-4-ᒨᓕᕐᒥᓗᑕ 

ᐊᐅᓚᔾᔪᑎᓄᑦ ᓴᓇᒋᐊᕈᑎᑦ $4,289,000 

ᐊᖏᖅᐱᓰ... ᒪᒥᐊᓇᖅ $4282,000 ᐊᖏᖅᐱᓯ? 

ᐊᐃᑉᐹᓄᑦ ᐸᕐᓇᐅᑏᑦ G-5-ᒦᑦᑐᖅ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓯᐅᒻᒥᐅᑕᖅᓯᒪᖃᑦᑕᓐᖏᕈᓘᔭᖅᑐᖓ ᐅᐊᔭ 

ᓂᒐᕕᓕᕋᓗᐊᕐᒪᑦ. 

 

>>ᐃᒡᓚᖅᑐᑦ 

 

ᐱᒋᐊᕈᑎᖃᕈᒪᕐᓗᖓ ᐃᒃᓯᕙᐅᑕᖅ, 

ᐊᐱᖅᑯᑎᐊᕐᔪᑐᐃᓐᓇᖅ ᑖᒃᑯᐊ ᒪᓕᒐᓕᕆᓂᕐᒧᑦ 

ᐱᓕᕆᕙᑦᑐᑦ. $400,000 ᐅᖓᑎᐊᕐᔪᐊᓅᖅᓯᒪᖕᒪᑕ 

$161,000 ᐊᑦᑎᓛᖑᓪᓗᓂ. ᓱᖕᒪᑦ 

ᖃᑦᓰᓐᓇᕈᕆᐊᖅᓯᒪᕙᑦ ᑮᓇᐅᔭᖅᑐᕈᑏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖃᑦᓰᓐᓇᕈᖅᐸᓪᓕᐊᓯᒪᓂᖏᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᑦ ᓄᓇᓕᖕᓂᑦ 

ᐅᖃᖃᑎᒌᓐᓂᐅᖃᑦᑕᓚᐅᖅᑐᖅ ᐱᓪᓗᒍ. 

ᒪᓕᒐᒃᓴᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᑭᐅᒐᕕᑦ ᒥᓂᔅᑕ. ᐸᕐᓇᐅᑎᔅᓯᓐᓂ 

ᐅᖃᐅᓯᖃᕐᒥᖔᑦᓯ ᑕᒪᒃᑯᐊ ᐸᐃᕆᕕᓕᕆᓂᕐᒧᑦ 

ᒪᓕᒐᕐᒥᒃ ᐱᖃᓯᐅᑎᓯᒪᖕᒪᑦ 

ᐸᕐᓇᐅᑎᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ. ᓱᖕᒪᑦ 

ᐊᑯᓂᐊᓗᒃ ᐋᖅᑭᒋᐊᖅᑕᐅᓇᓱᒃᐸ 

ᑭᖑᕝᕕᖅᑕᐅᓇᓱᒃᐸᓘᓐᓃᑦ ᐸᐃᕆᕕᓕᕆᓂᕐᒧᑦ 

ᒪᓕᒐᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ. ᑐᖏᓕᕋ ᐅᓖᐱᑲ ᕼᐅᐃᓐᓄ 

ᑭᐅᖁᓂᐊᕋᒃᑯ ᐊᐱᖅᑯᑎᒧᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒧᑦ ᐃᒃᓯᕙᐅᑕᖅ ᑭᐅᓇᓱᖕᓂᐊᕋᒪ 

ᒪᓕᒐᓕᐅᖅᑎᒧᑦ. ᐅᖃᕈᓐᓇᖅᑐᖓ ᑖᓐᓇ 

ᐸᐃᕆᕕᓕᕆᓂᕐᒧᑦ ᒪᓕᒐᖅ ᐱᑐᖃᓪᓚᕆᐅᓕᕐᒪᑦ. 

ᑖᒃᑯᐊ ᐊᕐᕕᓂᓖᖅᑲᐃ ᒪᓕᒐᐅᔪᑦ ᐅᖁᒪᐃᑦᑑᑎᑦ 

ᑲᒪᒋᕙᒃᑕᕗᑦ ᐃᓕᓐᓂᐊᖅᑐᓕᕆᓂᐅᑉ 

ᖄᒃᑲᓐᓂᐊᒎᖓᔪᑦ 15 ᒪᓕᒐᕈᓰᑦ, 15 

ᑲᒪᒋᓯᒪᒐᓗᐊᖅᖢᑎᒍᑦ, ᑖᒃᑯᓇᓐᖓᑦ 15-ᓂᒃ 

ᖁᓖᓐᓇᐃᑦ ᐱᔭᕇᖅᓯᒪᓪᓗᑎᒍᑦ. ᑭᓯᐊᓂ 

ᐸᐃᕆᕕᓕᕆᓂᕐᒧᑦ ᒪᓕᒐᖅ ᐱᑐᖃᓪᓚᕆᐅᖕᒪᑦ. 

ᑖᓐᓇ ᒪᓕᒐᒃᓴᖅ 25 ᐊᓂᒍᖅᓯᒪᓕᖅᑎᓪᓗᒍ ᐃᓛᒃ 

ᒪᓕᒐᓐᖑᖅᓯᒪᖅᑎᓪᓗᒍ ᑖᓐᓇ ᐸᐃᕆᕕᓕᕆᓂᕐᒧᖅ 

ᒪᓕᒐᖅ ᑲᒪᒋᑦᑎᐊᕈᓐᓇᖅᓯᑕᐃᓐᓇᕋᑦᑎᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ 

ᐊᐱᖅᑯᑎᒋᓗᐊᓚᕿᕙ? ᐱᓕᕆᐊᒃᓴᖃᕈᓘᔭᖅᐸᖕᒪᑕ 

ᐊᑐᐊᒐᓕᕆᔨᒃᑯᑦ ᒪᓕᒐᓕᕆᔨᒃᑯᓪᓗ, 

ᒪᓕᒐᕈᓯᐅᔪᓂᒡᓗ ᐊᖏᔫᓪᓗᑎᒡᓗ ᑲᒪᒋᔭᒃᓴᖏᑦ 

ᐸᕐᓇᐅᑎᒥᒃ ᑕᑯᓐᓇᖅᑕᕗᑦ.  

 

ᐊᒻᒪᑦᑕᐅᖅ ᒪᓕᒐᒃᓴᒥᒃ ᓴᖅᑭᑦᑐᖃᓚᖓᒻᒥᒻᒪᑦ 

ᓯᕗᓂᑦᑎᓐᓂ 

ᑭᖑᕙᕆᐊᖁᔨᔾᔪᑎᐅᔪᒥᒃ ᐃᓚᖏᑦ 

ᐃᓕᓐᓂᐊᖅᑐᓕᕆᓂᕐᒨᖓᔪᑦ ᒪᓕᒐᐃᑦ.  

 

ᐊᐱᖅᑯᑎᒐᖃᐃ ᒥᓂᔅᑕᒧᑦ ᑕᒪᐃᓐᓅᓕᖓᓚᖓᔪᖅ. 

ᒥᓂᔅᑕ ᖃᓄᖅ ᐅᖃᐅᔾᔨᔪᓐᓇᖅᐱᑎᒍᑦ ᑖᒃᑯᐊ 

ᓯᕗᒧᒍᑎᔭᒃᓴᐅᓛᕐᒪᖔᑕ ᓇᓪᓕᖏᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᒪᓕᒐᓕᐅᖅᑎᐅᔪᒧᓪᓗ. ᐅᓇ 

ᑭᐅᔾᔪᑎᐅᓯᒪᔪᒥᒃ ᓄᕙᔾᔪᐊᕐᓇᖅ 19 

ᐅᖁᒪᐃᒃᓴᕈᑕᐅᓯᒪᖕᒪᑦ 

ᐱᓕᕆᐊᖑᔭᕆᐊᖃᖅᓯᒪᔪᓂᒃ ᐊᓯᖏᑦ 

ᐱᔭᕆᐊᖃᓪᓚᕆᒃᑐᓪᓗ ᐱᔭᕆᐊᖃᕋᓗᐊᕆᓪᓗᒋᑦ 

ᐃᓕᓐᓂᐊᖅᑎᖁᑎᕗᑦ ᐃᖅᑲᓇᐃᔭᖅᑎᖁᑎᕗᓪᓗ 

ᐊᑦᑕᓇᖅᑐᒦᖁᓇᒋᑦ ᓄᕙᔾᔪᐊᕐᓇᖅ ᐱᔾᔪᑕᐅᓪᓗᓂ. 

 

ᑭᓯᐊᓂ ᐅᖃᐅᑎᔪᓐᓇᖅᐸᕋ ᒪᓕᒐᓕᐅᖅᑎ 

ᒪᓕᒐᓕᐅᖅᑎᐅᖃᑎᒃᑲᓗ ᐃᓕᓐᓂᐊᕐᓂᓕᕆᔨᒃᑯᑦ 

ᐱᕙᓪᓕᐊᓯᒪᓕᕐᓂᖏᑦ ᑐᑭᒧᐊᒃᐸᓪᓕᐊᑦᑎᐊᓕᕋᑦᑕ 

ᐱᐊᓂᒃᓯᕙᓪᓕᐊᓂᐊᓕᖅᖢᑕᓗ ᒪᓕᒐᕈᓯᕐᓂᒃ ᐊᒻᒪ 

ᐱᒋᐊᖅᓯᒪᓕᕆᓪᓗᑕ ᐃᖅᑲᓇᐃᔮᕆᕙᓪᓕᐊᓯᒪᓪᓗᒍ 

ᐃᓚᖏᑦ ᒪᓕᒐᕈᓰᑦ ᐱᔪᓐᓇᖅᑕᕗᑦ. 

 

ᐱᓕᕆᖃᑎᖃᑦᓯᐊᕈᒪᓂᐊᕆᓪᓗᑕᓗ 

ᓯᕗᓪᓕᐅᔾᔭᐅᓯᒪᔪᓕᒫᓂᒃ ᐃᓕᓐᓂᐊᕐᓂᓕᕆᓂᐅᑉ 

ᒪᓕᒐᖓᓃᑦᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔪᓐᓇᕐᒪᑦ ᑕᐃᒪᓐᓇ 

ᒪᓕᑦᑎᐊᖏᓐᓇᓚᖓᔭᒃᓴᕆᔭᕗᑦ ᑕᒪᓐᓇ.  

 

ᐊᒻᒪᓗ 105 ᐸᕐᓇᐅᑎᒥᒃ 22/23 

ᓯᕗᓪᓕᐅᔾᔭᐅᔪᒃᓴᒥᒃ ᓯᑕᒪᖓᑦ ᑎᑎᕋᖅᓯᒪᔪᓂᒃ 

ᐅᖃᐅᓯᖃᕐᒪᑦ ᐃᓕᓐᓂᐊᕐᓂᓕᕆᓂᕐᒧᑦ 

ᑎᒍᒥᐊᑦᓴᐃᓐᓇᕐᓂᖅ ᐃᖅᑲᓇᐃᔭᑦᑎᐊᕐᓂᕐᒥᓗ 

ᐅᖃᐅᓯᖃᕐᒪᑦ, ᐱᓕᕆᖃᑎᒋᓗᒋᑦ ᐃᓕᓴᐃᔨᑦ 

ᑲᑐᔾᔨᖃᑎᒌᖏᓐᓂᒃ. ᐃᓕᓴᐃᔨᓂᒃ 

ᐃᖅᑲᓇᐃᔭᑯᑖᒃᑎᑦᓯᓂᖅ ᐱᓯᒪᑦᑎᑦᑎᐊᕐᓂᕗᑦ 

ᐅᖃᐅᓯᐅᔅᓲᔭᓕᖅᑐᖅ ᐊᕐᕌᒍᒐᓴᖕᓄᑦ 

ᑐᓐᖓᕕᒃᑯᓐᓄᓗ ᐅᖃᐅᓯᐅᕙᒃᑭᓪᓗᓂ 

ᐊᓯᖏᓐᓄᓪᓗ. ᑲᑐᔾᔨᖃᑎᒋᔭᑦᑎᓐᓄᑦ 

ᐅᖃᐅᓯᐅᓂᖓ ᒪᓕᑦᑐᒍ. 

 

ᒥᓂᔅᑕ ᐅᖃᕈᓐᓇᖅᐸᑦ ᑭᓱᓂᒃ 

ᑕᑯᑎᑦᓯᔾᔪᑎᒋᔪᓐᓇᖅᐸᖏᑦ 

ᐅᖃᐅᓯᐅᖃᑦᑕᖅᓯᒪᔪᓪᓗ ᐊᕐᕌᒍᓂᒃ ᐊᓂᒍᖅᑐᓂᒃ. 

ᓇᐅᒃᑯᓗ ᐱᕙᓪᓕᐊᓪᓚᕆᒍᓐᓇᕐᒪᖔᑦᑕ 

ᐊᓯᔾᔨᕈᑎᑦᓴᓄᑦ ᓯᕗᒧᐊᒍᔾᔨᕙᓪᓕᐊᑦᓯᐊᓕᕐᓗᑎᒃ 

ᐅᑉᓗᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔭᖓᓄᑦ. ᑕᒡᕙ ᑕᒪᑐᒧᖓ ᐅᖃᐅᓯᖅ 

ᑎᑎᕋᖅᓯᒪᔪᖅ ᑖᒃᑯᐊ ᐊᐅᓚᑦᓯᔩᑦ ᐱᓕᕆᔩᑦ 

ᐊᑖᓃᒻᒪᑦ, ᐊᑐᐊᒐᓕᕆᓂᕐᒧᓪᓕ 

ᐃᑲᔪᖅᑐᐃᔾᔪᑎᖃᕐᓂᐊᕐᒪᑦ 

ᐅᖃᖃᑎᖃᖅᐸᓪᓕᐊᓂᕐᒥᒃ ᑲᑐᔾᔨᖃᑎᒌᖑᔪᓂᒃ 

ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᐃᓚᖏᓐᓂᒃ ᐱᓕᕆᖃᑎᖃᕐᓗᑕ 

ᐸᕐᓇᐅᑎᐅᑉ ᐊᑖᓃᑦᑐᓄᑦ. 

 

ᐊᐃᑉᐹᓄᓪᓗ ᐊᐱᖅᑯᑎᒋᕋᑖᖅᑕᖓᓄᑦ, 

ᐃᓕᓐᓂᐊᕐᓂᓕᕆᔨᒃᑯᑦ 

ᐱᓇᓱᖃᑎᖃᖅᐸᓪᓕᐊᓕᕐᒥᔪᑦ ᐃᑲᔪᖅᓱᐃᓪᓗᑕ 

ᐃᒡᓗᖃᖅᑎᑦᓯᓂᕐᒥᒃ ᐃᖅᑲᓇᐃᔭᖅᑎᓄᑦ 

ᑮᓐᓇᐅᔾᔭᒃᓵᓪᓗ ᐅᓄᖅᓯᒋᐊᖅᑕᐅᖁᓪᓗᒋᑦ. ᐊᒻᒪᓗ 

ᑲᑐᔾᔨᖃᑎᖃᖅᓯᒪᓂᕗᑦ ᐊᖏᕈᑦ ᒪᓕᑦᑐᒍ 

ᑕᒪᒃᑯᑎᒎᓇᖅ 

ᐃᑲᔪᖅᑐᐃᓂᖃᖅᐸᓪᓕᐊᓂᖃᖅᓯᒪᕗᒍᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᔪᓐᓇᖅᓯᓂᕐᒥᒃ 

ᐃᓕᓴᐃᔨᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ. ᒥᔅᑕ ᕼᐃᒃᔅ. 

 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᑮᓐᓇᐅᔾᔭᒃᓵᓂᓕᕆᓂᖅ ᐃᓚᒋᓂᕋᕋᑖᕐᒪᒍ 

ᑕᐃᒪ ᐊᕐᕌᒍᒐᓴᖕᓂᒃ ᐊᓂᒍᖅᑐᓂᒃ 

ᐅᖃᐅᓯᖃᖃᑦᑕᖅᓯᒪᓕᕋᑦᑕ 

ᐊᑭᑦᑐᕋᐅᑎᓗᐊᕈᓐᓃᖅᓯᒪᒐᑦᑕ ᐃᓚᖏᓐᓂᒃ 

ᐃᖅᑲᓇᐃᔮᓂᒃ ᐱᓕᕆᐊᖑᕙᑦᑐᓂᒃ ᑲᓇᑕᐅᑉ 

ᐃᓗᐊᓂ, ᓄᓇᕐᔪᐊᕐᒥᓗᖃᐃ. 

 

ᐊᐱᖅᑯᑎᒐ, ᕿᒥᕐᕈᓂᓯ ᐱᓪᓗᐊᑕᕆᔭᐅᕙᒻᒪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑭᓱᑦ, 

ᐃᓕᓐᓂᐊᕐᓂᓕᕆᔨᒃᑯᓪᓕ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐱᓕᕆᖃᑎᖃᖅᐸᓪᓕᐊᕙᑦ? ᑮᓐᓇᐅᔾᔭᒃᓵᕆᔭᐅᕙᒃᑐᑦ 

ᐊᑭᑦᑐᕋᐅᑎᐅᔪᓐᓇᑦᑎᐊᖁᓪᓗᒋᑦ ᑲᓇᑕᒥ, ᐱᐅᓛᓂᒃ 

ᐱᔪᒥᓇᓲᖑᖕᒪᑦ ᐃᓕᓐᓂᐊᖅᑎᖁᑎᑦᑎᓐᓄᑦ, 

ᐃᓕᓐᓂᐊᖅᑎᖁᑎᕗᑦ ᑕᐃᒪᐃᑦᑐᓂᒃ ᐱᐅᓛᓂᒃ 

ᐱᓪᓗᐊᕐᒪᑕ. 

 

ᐃᒫᒃ ᐊᔾᔨᐅᖏᔾᔫᒥᔪᑦ ᐅᑭᐅᖅᑕᖅᑐᒥ 

ᓄᓇᑦᑎᓐᓂᖔᖅᓯᒪᓂᖅᓴᓂᒃ, ᓄᑕᕋᖃᓗᐊᓲᖑᖕᒪᑦ 

ᐊᒃᓱᕈᕐᓇᓗᐊᓲᖑᖕᒪᑦ ᑐᕌᓐᑐᒥᐅᑕᐅᒍᓂ ᑕᒪᐅᖓ 

ᓄᒃᑎᕆᐊᒃᓴᖅ. ᐊᒃᓱᕈᒐᓚᑦᑐᑦ ᐊᒥᓲᕙᖕᒪᑕ 

ᐃᓕᓴᐃᔨᑦ, ᐃᓕᓐᓂᐊᖅᑎᖁᑎᒥᓄᓪᓗ 

ᐊᖓᔪᖅᑳᖏᓐᓄᓪᓗ ᓄᓇᒥᖕᓄᑦ 

ᐱᓕᕆᔪᓐᓇᖅᑐᓂᒃ.  

 

ᑖᓐᓇ ᒥᓂᔅᑕᐅᑉ ᑕᐅᑐᒃᓴᖓᒍᑦ 

ᑐᓴᕈᒪᑐᐃᓐᓇᖅᐳᖓ ᖃᓄᕐᓕ 

ᐃᓇᑦᑎᕙᓪᓕᐊᔪᓐᓇᕐᒪᖔᑕ ᑮᓐᓇᐅᔾᔭᒃᓵᑦ 

ᐱᒃᑯᒥᓇᕐᓂᖅᓴᐅᓕᖁᓪᓗᒋᑦ ᓄᓇᕗᑦ ᐱᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎᐅᑉ. ᑭᐅᓇᓱᖕᓂᐊᖅᐳᖓ ᐊᔪᖏᓐᓂᕋ 

ᒪᓕᒡᓗᒍ. 

ᓱᓗᒫᓐ ᑭᐅᖁᓂᐊᕆᕙᕋ ᐊᐱᖅᑯᑎᐅᑉ ᐃᓚᖓᓄᑦ.  

 

ᑮᓇᐅᔭᐃᑦ ᑮᓐᓇᐅᔾᔭᒃᓵᑦ ᐊᐃᕙᔾᔪᑕᐅᕙᒻᒪᑕ 

ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᒃᑯᖏᓐᓄᑦ 

ᑕᒪᕐᒥᑦᑎᐊᖅ ᐊᖏᕈᑕᐅᓲᖑᓪᓗᑎᒃ 

ᐋᔩᖃᑎᖃᖅᑎᓪᓗᑕ ᓄᓇᕗᒻᒥ ᐃᓕᓴᐃᔨᑦ 

ᑲᑐᔾᔨᖃᑎᒌᒃᑯᖏᓐᓂᒃ, ᐅᖃᖃᑎᒌᖕᓂᕗᓪᓗ 

ᒪᓕᑦᑐᒋᑦ ᐋᔩᖃᑎᒌᒐᔪᒃᐸᑦᑐᒍᑦ 

ᐱᒃᑯᒥᓇᕈᓲᑎᐅᕙᑦᒃᑐᓂᒃ ᒥᔅᑕ ᓱᓗᒪᓐᒧᑦ 

ᑐᓂᓂᐊᓕᖅᐸᕋ ᑭᐅᒋᐊᒃᑲᓐᓂᕐᓂᐊᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒪᓐ. 

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᖅᐸᕋᓗ ᒥᓂᔅᑕ ᐊᒻᒪᓗ ᒪᓕᒐᓕᐅᖅᑎ 

ᐊᐱᖅᑯᑎᒋᔭᖓᓄᑦ. ᑖᒃᑯᐊ ᐱᔪᒦᓵᒃᑲᓐᓂᕈᑏᑦ 

ᐅᖃᖃᑎᒋᒍᑎᒋᖃᑦᑕᖅᓯᒪᔭᕗᑦ 

ᐃᖅᑲᓇᐃᔭᕐᕕᑦᑎᓐᓂ ᐃᖅᑲᓇᐃᔭᖅᑎᓄᑦ ᐊᖏᕈᑦ 

ᓯᕗᓂᐊᒍᑦ ᑕᐃᒪᐃᑦᓱᒪᓪᓗᑕ. ᓯᕗᓂᐊᓂ 

ᐱᒋᐊᓪᓚᕝᕕᖃᓗᐊᓚᐅᖏᒻᒪᑦ 

ᐱᒋᐊᓪᓚᕝᕕᖃᓗᐊᖅᓯᒪᖏᒻᒪᑦ ᒫᓐᓇᒧᑦ. 

ᑐᑭᓯᐅᒪᑦᓯᐊᕋᓗᐊᖅᑐᒍᑦ 

ᐊᑭᑦᑐᕋᐅᑎᖃᕈᓐᓇᑦᓯᐊᕆᐊᖃᕋᓗᐊᖅᑐᒍᑦ ᐃᓛᒃ 

ᐃᖅᑲᓇᐃᔮᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᕐᕈᐃᓕᖃᖓᓂᐊᕋᒃᑯ. ᓯᕗᓪᓕᖅᐹᕆᓗᒍ ᐊᐱᖅᑯᑦ 

ᐅᖃᐅᓯᕆᖃᐅᔭᐃᑦ ᒪᓕᒡᓗᒍ. 

 

ᐊᕐᕌᒍᑕᒫᑦ ᐃᒪᐃᒡᒍᔪᖕᒪᑦ. ᐱᓗᐊᖅᑐᒥᒃ ᐊᕐᕌᒍᑦ 

ᒪᕐᕉᒃ ᐊᓂᒍᖅᑐᑦ. ᐊᒃᓱᕈᕐᓇᖅᓯᒪᖕᒪᑦ ᐊᒡᓛᑦ 

ᒪᑐᐃᖅᑕᐅᕙᓐᓂᖏᓐᓄᑦ ᐃᓕᓐᓂᐊᕐᕖᑦ ᑖᒃᑯᐊᓕ 

ᐃᖅᑲᓇᐃᔭᑲᐃᓐᓇᐸᑦᑐᓪᓗ ᑭᖑᕝᕖᕙᑦᑐᓪᓗ 

ᐱᓪᓗᒋᑦᑕᐅᖅ, 

ᖃᓄᕐᓕ ᓇᓚᐅᑦᑖᖅᓯᒪᕕᓯ  

ᐃᖅᑲᓇᐃᔭᖅᑎᑦᓴᓄᑦ? ᑲᔪᓯᕙᓪᓕᐊᓕᕋᓗᐊᖅᑐᓰᓛᒃ 

ᐊᕐᕌᒎᓂᐊᖅᑐᒥᒃ ᐃᓕᓐᓂᐊᕐᓇᒧᑦ 

ᖃᓄᐃᓕᖓᓂᐊᖅᑑᔭᖅᐸᓕ ᐃᓕᓴᐃᔨᐅᓂᐊᖅᑐᓄᑦ 

ᐊᕐᕌᒎᓂᐊᖅᑐᒥᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᖁᔭᓐᓇᒦᒡᓗ ᐊᐱᖅᑯᑎᒋᔭᓐᓄᑦ. 

ᐃᓗᓕᑯᓘᔭᖏᓐᓂᒃ ᐱᓯᒪᓐᖏᑦᑐᖓ 

ᖃᐅᔨᒋᐊᓚᐅᕐᓗᒍ ᓇᓗᓇᐃᖅᓯᕕᒋᔪᓐᓇᕐᓂᐊᖅᐸᒋᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᑎᑦ. ᐃᒪᓐᓇᓕ 

ᐅᖃᕈᓐᓇᖅᑐᖓ ᑕᐃᒃᑯᐊ ᓄᓇᕗᒻᒥ ᐃᓕᓴᐃᔪᒪᔪᑦ 

ᐊᑎᖁᑎᖏᓐᓂᒃ ᐱᓯᒪᓕᕋᓗᐊᖅᑐᒍᑦ ᑕᒪᐅᓐᖓ 

ᑲᔾᔮᕐᓇᖅᑐᐊᓗᒻᒧᑦ ᓅᑦᑐᓐᓇᕐᓂᐊᕐᒪᑕ ᐊᒻᒪᓗ 

ᑕᐃᒃᑯᐊ ᐃᓕᓴᖅᑎᐅᓂᐊᖅᑐᑦ ᑕᐃᒃᑯᐊᓗ 

ᐃᓕᓴᐃᔨᑦᓴᓐᖑᕆᐅᒃᓴᕐᓂᕐᒥᒃ ᐃᓕᓐᓂᐊᖅᑐᑦ ᖁᓕᑦ 

ᐱᓗᐊᕐᓗᒋᑦ. ᑕᐃᒃᑯᐊ ᐊᑏᑦ 

ᐃᓕᓴᐃᔨᓐᖑᕈᓐᓇᖅᑐᑦ ᐅᓪᓗᒥ ᐆᒃᑐᕐᓕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᑎᑦ. ᑖᓐᓇ 

ᐊᐱᖅᑯᑎᒋᔪᒪᓕᕐᒥᔭᕋ ᑐᑭᑖᕐᑲᓐᓂᖁᓪᓗᒍ ᑕᒪᓐᓇ 

ᐱᓇᐃᓗᑕᐅᓂᐅᖃᑦᑕᖅᑐᑦ. ᐃᓄᐃᑦ ᐅᖃᐅᓯᖏᓐᓂᒃ 

ᐅᖃᕈᓐᓇᖅᑐᑦ ᐃᓕᓴᐃᔨᓂᒃ ᖃᑦᓯᓂᒃ 

ᐃᓕᓴᐃᔨᑖᕆᐊᖃᖅᐱᓯ ᒫᓐᓇᐅᔪᖅ ᑖᒃᑯᐊ ᒪᓕᒐᐃᑦ 

ᒪᓕᓪᓗᒋᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 779-

ᓂᒃ ᐃᓕᓴᐃᔨᖃᖅᑐᑦ ᐃᓄᒃᑎᑑᕈᓐᓇᖅᑐᓂᒃ 

ᑭᓯᐊᓂ. ᖁᔭᓐᓇᒦᒃ ᐃᒃᓯᕙᐅᑖᖅ, ᑐᖏᓕᕋ 

ᑭᐅᒃᑲᓐᓂᖁᒐᒃᑯᑦ ᑖᒃᓱᒧᖓ ᐊᐱᖅᑯᑎᒋᔭᐅᔪᒧᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ: ᓄᓇᕗᑦ ᐃᓗᐊᓂ 779-ᓂᒃ 

ᐃᓕᓴᐃᔨᑕᖃᕐᒪᑦ ᒫᓐᓇ. ᓄᓇᓖᑦ ᓇᒻᒥᓂᖅ 

ᓂᕆᐊᖅᐸᑦᑐᑎᒃ ᓇᓕᐊᓐᓂᒃ ᐅᖃᐅᓯᕐᒥᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑦᑎᖁᔨᒻᒪᖔᑕ. ᑕᐃᒪ 

ᑎᓴᒪᐃᓐᓇᑯᓗᐃᑦ ᐃᓚᐅᓕᖅᑎᑦᑎᓂᕐᒦᒻᒪᑕ 

ᐊᓯᓕᒫᖏᑦ ᖁᓪᓕᖅ-ᒥᑦᑐᑎᒃ. 779-ᓂᒃ 

ᐃᓕᓴᐃᔨᐅᑐᖃᖅᑐᓂᒃ, 267 ᐃᓄᐃᑦ ᐃᓄᒃᑐᑦ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑐᑦ, 

ᐃᓄᐃᓐᓇᖅᑐᓪᓘᓐᓃᑦ 17-ᖑᓪᓗᑎᒃ ᐃᓄᐃᓐᓇᖅᑐᑦ 

ᐅᖃᓪᓚᒍᓐᓇᖅᑐᑦ. ᐊᒥᓱᓂᒃ ᐃᓄᒃᑎᑐᑦ 

ᐅᖃᓪᓚᒍᓐᓇᖅᑐᓂᒃ ᐃᓄᐃᓐᓇᖅᑐᑦ 

ᐅᖃᓪᓚᒍᓐᓇᖅᑐᓂᒃ ᐃᓕᓴᐃᔨᑖᕆᐊᖃᖅᑐᒍᑦ.  

 

ᐊᒻᒪ ᐊᕐᕌᒍᑕᒫᑦ ᑎᑭᐅᑎᓇᓱᒃᑕᑦᑎᓐᓄᑦ 

ᑎᑭᐅᑎᒐᓗᐊᕌᖓᑦᑕ ᐊᒥᓱᒃᑲᓐᓂᕐᓂᒃ 

ᐃᓕᓴᐃᔨᓐᖑᖅᑐᖃᖃᑦᑕᕆᐊᖃᕐᓂᐊᖅᑐᖅ 

ᐃᓄᒃᑎᑐᑦ ᐃᓕᓐᓂᐊᖅᑎᑦᑎᔪᖃᖃᑦᑕᖁᓂᐊᕈᑦᑎᒍ 

ᓄᓇᕗᒻᒥ. ᓄᖑᑉᐸᓪᓕᐊᖃᑦᑕᕐᒪᑕ 

ᐃᓐᓇᓐᖑᕐᓂᖏᓐᓄᑦ ᐅᕝᕙᓘᓐᓃᑦ 

ᐃᖅᑲᓇᐃᔮᖅᑖᑉᐸᑦᑐᑎᒃ ᐊᓯᖔᖏᓐᓂᒃ. 

ᐃᓕᓴᐃᔨᐅᒍᒪᔪᐃᑦ ᐃᓕᓴᐃᔨᓐᖑᖁᔮᓗᒃᐳᑦ 

ᐃᓕᓐᓂᐊᕆᐊᖅᑐᖃᕐᓂᐊᖅᐸᓪᓗ ᓄᓇᓕᑦᓯᓐᓂᒃ, 

ᐱᖃᑕᐅᒐᓱᓐᓂᐊᖅᐳᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ-ᒧᑦ 

ᐅᑎᕐᕕᒋᓚᐅᓐᖏᓐᓂᓐᓂ ᒥᔅᑕ ᕼᐃᒃᔅ 

ᐊᐱᕆᖅᑲᐅᒻᒪᑦ ᐃᓄᒃᑎᑐᑦ ᐅᖃᕈᓐᓇᖅᑐᑦ ᒫᓐᓇ 

ᖃᑦᓯᓂᒃ ᐱᔭᕆᐊᖃᖅᐱᓯ ᒥᔅ ᕼᐊᐃᓐᓄ 

ᐅᕝᕙᓘᓐᓃᑦ ᒥᓂᔅᑕ ᑖᒃᑯᓂᖓ 

ᓇᓗᓇᐃᖅᓯᑲᐃᓐᓇᕐᓕ. ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᒪᒥᐊᓇᖅ, ᐄ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓇᓕᖅᑯᑕᖅᓯᒪᔭᕗᑦ 

445 ᐃᓄᐃᑦ ᐃᓄᒃᑎᑐᑦ ᐅᖃᕈᓐᓇᖅᑐᓂᒃ 

ᐃᓕᓴᐃᔨᑖᕆᐊᖃᕋᔭᖅᑐᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑎᒋᖅᑲᐅᔭᕋ ᑕᓐᓇ ᓇᓗᓇᐃᖅᑲᐅᒐᖕᓂ 

445 ᓄᑖᑦ ᐃᓕᓴᐃᔩᑦ ᐅᕝᕙᓘᓐᓃᑦ ᑲᑎᓕᒫᖅᖢᒋᑦ 

267, 180-ᑲᓐᓂᕐᓂᖅ ᐃᓕᓴᐃᔨᑖᕆᐊᖃᖅᐱᓯ 

ᐅᕝᕙᓘᓐᓃᑦ 445-ᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅᑕ ᓱᓕᒪᓐ ᑭᐅᖁᒐᒃᑯ ᑖᔅᓱᒧᖓ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒪᓐ. 

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᒍᓗ ᑖᓐᓇ 

ᐊᐱᖅᑯᑎᒋᔭᖓ. 267, ᒫᓐᓇ 445ᒃᑲᓐᓂᕐᓂᒃ 

ᐃᓕᓴᐃᔨᑖᕆᐊᖃᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᕕᖃᒃᑲᓐᓂᕈᒥᓇᐅᒐᓗᐊᖅ. ᑲᓇᑕ ᓄᓇᕗᒻᒥ 

ᑕᐃᒃᑯᐊ ᐊᖏᕈᑎᓂᒃ ᐊᑎᓕᐅᓵᓚᐅᕐᒪᑕ ᓱᓖᓛᒃ 

ᐊᐱᖅᑯᑎᒃᓴᖃᐅᕈᓘᔭᖅᑐᒍᑦ 

ᖃᓄᐃᓕᖓᓂᐊᕐᒪᖔᑦ.  

 

ᐊᒃᓱᕉᑎᒋᓯᒪᓪᓗᒍᓗ ᑖᓐᓇ ᐱᖓᓱᐊᖅᑕᖅᖢᖓ 

ᓂᕈᐊᖅᑕᐅᖃᑦᑕᖅᓯᒪᒐᒪ. ᒪᑯᐊ 

ᐸᐃᕆᕖᑦ ᒥᒃᓵᓄᑦ ᑕᒫᓂ ᐃᖃᓗᖕᓂ, ᐃᒃᑯᐊ 

ᐸᐃᕆᕕᖕᓂᒃ 

ᓂᕈᑦᑐᕇᒃᑲᓐᓂᕈᓐᓇᐃᓪᓕᐅᖅᑲᓯᒪᒐᑦᑕ ᑕᒫᓂ 

ᐃᖃᓗᖕᓂ ᓇᐅᒃᑯᑦ ᐃᑲᔪᖅᑕᐅᔪᓐᓇᖅᐱᑕ ᓲᕐᓗ 

ᑮᓇᐅᔾᔭᒃᓵᑦ ᓯᕗᓪᓕᖅᐹᑦᑎᐊᕆᓪᓗᒍ 

ᐃᖅᑲᕈᓐᓇᖅᑕᕋ. 

ᐊᑭᓕᖅᓱᖅᑕᐅᑦᑎᐊᖃᑦᑕᕆᐊᖃᕐᒪᑕ ᑕᐃᒪᓐᖓᓕᒫᑦ 

ᐃᓅᓯᓕᒫᑦ ᐃᖅᑲᓇᐃᔮᕆᔭᐅᔪᓐᓇᕐᒪᑦ.  

 

ᖃᓄᖅ ᐅᓄᒃᑲᓐᓂᖅᑐᓂᒃ ᐸᐃᕆᕕᖕᓂᒃ 

ᐱᒃᑲᓐᓂᕈᓐᓇᖅᐱᑕ ᑕᐃᒃᑯᐊ ᐸᐃᕆᕖᑦ 

ᐊᑭᓕᖅᓱᖅᑕᐅᓐᖏᑦᑐᓄᑦ ᑲᑐᔾᔨᖃᑎᒌᓄᑦ 

ᐊᐅᓚᑕᐅᖃᑦᑕᕐᒪᑕ. ᒪᑯᓂᖓ ᐱᖁᑎᕐᔪᐊᓄᑦ 

ᑐᕌᖓᔪᓂᒃ ᑮᓇᐅᔭᓂᒃ ᐱᑕᖃᕐᓂᐊᖅᐸ 

ᐅᓄᒃᑲᓐᓂᖁᓪᓗᒋᑦ ᑕᐃᒃᑯᐊ 

ᐸᐃᕆᕕᓕᐊᕈᓐᓇᖅᑐᑦ.  

 

ᖃᐅᔨᒪᓪᓗᖓ ᑕᒫᓂ ᐃᖃᓗᖕᓂ ᐊᒻᒪᓗ ᐃᑉᐸᒃᓴᖅ 

ᐅᖃᓪᓚᖃᑎᖃᓚᐅᖅᖢᖓ ᑲᖏᖅᖠᓂᕐᒥ 

ᓄᑕᕋᓛᖅᑖᓵᖅᖢᑎᒃ ᑎᓯᐱᕆᐅᓚᐅᖅᑐᒥ ᓱᓇᐅᕝᕙ 

ᐃᓂᒃᓴᖅᑖᕋᓱᒃᐸᒌᖅᑐᖅ. ᐃᒃᑯᐊ ᓇᔾᔨᓕᕌᖓᒥᒃ 

ᑕᒫᓂ ᐃᓂᒃᓴᓕᐅᑲᐅᑎᒋᓇᓱᖃᑦᑕᖅᑐᑦ ᐸᐃᕆᕕᖕᓂ 

ᐊᒻᒪ ᐊᕐᕌᒍᒐᓴᖕᓂᒃ ᓱᓕ ᐅᑕᖅᑭᓪᓗᑎᒃ.  

 

ᑖᓐᓇ ᑭᐅᔭᐅᑦᑎᐊᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᖅᑯᑎᒋᒐᖕᓂ ᐸᐃᕆᕖᑦ ᒥᒃᓵᓄᑦ. ᑲᓇᑕᓕᒫᒥ 

ᐊᖏᕈᑎᑕᖃᕐᒪᑦ ᖁᕕᐊᓱᒃᑐᖓ ᐊᖏᕈᑦ ᑖᓐᓇ 

ᐃᓗᓕᖃᖃᓯᐅᔾᔨᓯᒪᔪᖅ ᒫᓐᓇ ᑮᓇᐅᔾᔭᒃᓵᑦ 

ᖃᓄᐃᓕᖓᖕᒪᖔᑦ ᓄᓇᕗᒻᒥ. ᐸᐃᕆᕕᓕᒫᑦ 

ᓄᓇᕗᒻᒥ ᐊᐅᓚᑕᐅᔪᑦ ᐊᔾᔨᒌᓐᖏᑦᑐᓂᒃ ᐱᐅᓯᕐᓂᒃ 

ᐊᑐᖅᖢᑎᒃ. ᑮᓇᐅᔾᔭᒃᓵᖏᓪᓗ 

ᐊᔾᔨᒌᓐᖏᑦᑑᒋᓪᓗᑎᒃ. ᐊᐅᓚᑕᐅᒃᐸᑦ 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ ᐅᕝᕙᓘᓐᓃᑦ 

ᕼᐋᒪᓚᒃᑯᓐᓄᑦ ᒫᓐᓇ.  

 

ᑕᐃᒪ ᖃᐅᔨᓴᕐᓂᐊᖅᑕᕗᑦ ᒫᓐᓇ 

ᑮᓇᐅᔾᔭᒃᓵᕆᖃᑦᑕᖅᑐᖅ ᖃᓄᐃᓕᖓᖕᒪᖔᖏᑦ 

ᐊᒻᒪ ᑕᒪᑐᒪᓂ ᑐᓴᐅᒪᔾᔪᑎᓕᕆᓂᕐᒧᑦ ᐸᕐᓇᐅᑎᓂᒃ 

ᐋᖅᑭᒃᓯᕙᓪᓕᐊᔪᒍᑦ ᐸᐃᕆᕕᓄᑦ ᑐᕌᖓᔪᓂᒃ 

ᐊᖏᕈᑎᓂᒃ ᐱᑕᖃᕐᓂᐊᕐᒪᑦ ᑮᓇᐅᔾᔭᒃᓵᑦ 

ᐱᔾᔪᑎᒋᓪᓗᒋᑦ. ᒪᑯᐊᓗ ᖁᕝᕙᒃᐸᓪᓕᐊᓲᑦ 

ᑮᓇᐅᔾᔭᒃᓵᖏᑦ ᑕᐃᒪᐃᑦᑐᓂᒃ ᐋᖅᑭᒃᓯᓗᑕ 

ᓲᕐᓗᖃᐃ ᐸᐃᕆᔩᑦ ᓈᒻᒪᖕᓂᖅᓴᓂᒃ 

ᐱᔪᒥᒃᓲᑎᒋᓯᓐᓈᕐᓗᒍ ᑮᓇᐅᔾᔭᒃᓴᑦᑎᐊᕐᓂᐊᕐᒪᑕ 

ᓄᓇᕗᒻᒥ ᐃᒻᒪᖄᓗ ᑕᐃᒃᑯᐊ 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᑦ 

ᐊᑭᑦᑐᕆᐊᖅᑎᑦᑎᔭᕆᐊᒃᓴᖅ ᓴᐱᖃᑦᑕᕐᒪᑕ. ᐃᒪᖅᑳ 

ᐃᑲᔪᕈᓐᓇᖅᑐᒍᑦ.  

 

ᑭᐅᒃᑲᓐᓂᕐᓗᒍ ᐸᐃᕆᕖᑦ ᖃᔅᓯᓂᒃ 

ᐃᓐᓄᒃᑕᐅᔪᓐᓇᕐᒪᖔᖏᑦ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎ ᒪᓕᒡᓗᒋᑦ 

238ᓂᒃ ᐃᓂᒃᓴᖅᑖᒃᑲᓐᓂᕈᒪᔪᒍᑦ 2026 ᑐᖔᓂᒃ 

ᐊᒻᒪ ᐊᑭᒡᓕᒋᐊᖁᓪᓗᒋᑦ ᑕᐃᒃᑯᐊ 

ᐅᓪᓗᓕᒫᖅᑐᑯᓘᖃᑦᑕᖅᑐᑦ ᐊᑭᓕᖅᓱᖅᑕᐅᓂᖏᑦ 

ᑎᓯᐱᕆ 2022ᓐᖑᓚᐅᓐᖏᓐᓂᖏᓐᓂᒃ ᐊᒻᒪᓗ 

$10ᕌᖅᑐᖅ ᖃᐅᑕᒫᑦ 2026ᒥ ᐃᓕᓯᒪᓕᕐᓗᒍ. 

ᐃᑲᔪᕈᒪᖕᒥᔪᒍᑦ ᐸᐃᕆᕕᖕᓂᒃ 

ᐊᖏᒡᓕᒋᐊᕆᐊᓕᖕᓂᒃ 

ᓄᑖᓐᖑᕆᐊᖅᑎᑕᐅᔭᕆᐊᓕᖕᓂᒡᓗ ᐊᒻᒪ ᑲᓇᑕᐅᑉ 

ᒐᕙᒪᒃᑯᖏᑦ ᓇᓖᕌᕈᑎᒃᓴᓂᒃ ᑕᒪᒃᑯᓂᖓ 

ᓴᖅᑭᕝᕕᒋᓗᒋᑦ ᓄᑖᓂᒃ ᐸᐃᕆᕕᖕᓂᒃ 

ᐱᑕᖃᖅᐸᓪᓕᐊᖁᓪᓗᒍ ᓄᓇᓕᓕᒫᓂᒃ. 

ᐱᑕᖃᖅᑐᐃᓐᓇᐅᓐᖏᒻᒪᑕ ᓄᓇᓖᑦ 

ᒫᓐᓇᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᐅᓯᐅᖅᑐᑦ 

ᑐᓐᓂᖅᑯᑎᒋᔭᐅᔪᒫᕐᓂᐊᖅᑐᖅ ᑕᖅᑭᓂᒃ 

ᐊᒡᒋᖅᑐᓂᒃ. ᐸᐃᕆᕖᑦ 

ᐊᖏᒡᓕᒋᐊᖅᑕᐅᔪᓐᓇᕐᓂᐊᕐᒪᑕ ᐱᓗᐊᕐᓗᒋᑦ 

ᑕᐃᒃᑯᐊ ᐸᐃᕆᕕᖃᓐᖏᑦᑐᑦ ᐊᒻᒪᓗ ᑕᕝᕙᓐᖓᑦ 

ᐊᓪᓗᕆᐊᕈᑎᒋᓂᐊᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑕᒪᓐᓇ ᐊᖏᕈᑦ ᐊᑎᓕᐅᖅᑕᐅᕙᓪᓕᐊᓂᖓ 

ᒪᓕᒡᓗᒍ ᕿᒥᕐᕈᓇᖃᑦᑕᕐᓂᐊᖅᑕᕋ.  

 

ᐅᓇ ᐊᐱᖅᑯᑎᒋᔪᒪᒋᓪᓗᒍ ᑮᓇᐅᔾᔭᒃᓵᓂᒃ 

ᖁᕝᕙᖅᐸᓪᓕᐊᔪᓂᒃ ᕿᒥᕐᕈᓇᒃᑎᓪᓗᑕ 

ᐸᐃᕆᕕᖕᒦᓂᒃᑯᐊ ᐃᓕᓐᓂᐊᕈᑎᒃᓴᐃᑦ 

ᑕᒪᒃᑯᐊᖑᐃᓐᓇᐅᔭᕐᒪᑕ ᐸᐃᕆᔨᓄᑦ 

ᐃᓕᓐᓂᐊᕈᑎᒋᔭᐅᖃᑦᑕᕈᓐᓇᖅᑐᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔾᔭᒃᓵᖏᑦ 

ᐱᐅᒃᑲᓐᓂᕈᒥᓇᖅ. ᑐᑭᓯᔪᒪᔪᖓ ᖃᓄᖅ 

ᓄᓇᕗᓕᒫᒥ ᐊᖏᕈᑎᖃᕐᓂᐊᕐᒪᖔᔅᓯ ᑮᓇᐅᔾᔭᒃᓵᑦ 

ᐱᓪᓗᒋᑦ ᐅᕝᕙᓘᓐᓃᑦ ᐸᐃᕆᕖᑦ ᐊᑐᓂ 

ᑕᐃᒪᐃᑦᑐᖃᕐᓂᐊᖅᐸᑦ ᐊᖏᕈᑎᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᖕᓂ. ᑮᓇᐅᔾᔭᒃᓵᑦ ᐱᓪᓗᒋᑦ ᒫᓐᓇ 

ᐸᐃᕆᕕᖕᓄᑦ ᐊᖏᕈᑎᓂᒃ ᑎᑎᕋᖅᐸᓪᓕᐊᔪᒍᑦ 

ᐃᓚᓕᐅᔾᔨᓯᒪᓪᓗᒋᑦ ᑮᓇᐅᔾᔭᒃᓵᑦ 

ᖁᕝᕙᖅᐸᓪᓕᐊᓂᖏᑦ 

ᐊᒻᒪ ᐃᓚᓕᐅᓪᓗᒍ ᖃᓄᖅ 

ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᒪᖔᑦᑕ 

ᓯᓚᑦᑐᖅᓴᕐᕕᖕᓂᒃ ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ 

ᐱᐅᓯᒃᑲᓐᓂᖁᓪᓗᒋᑦ ᐊᒻᒪ 

ᐃᓕᓐᓂᐊᖃᑕᐅᖃᑦᑕᕐᓗᑎᒃ ᑕᐃᒃᑯᐊ ᐸᐃᕆᕕᖕᓂ 

ᐃᖅᑲᓇᐃᔭᖅᑐᑦ. ᑕᒪᒃᑯᓂᖓ ᐱᕐᔪᐊᕌᓗᖕᓂᒃ 

ᐃᓕᑉᐸᓪᓕᐊᔪᓐᓇᖁᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᑐᒪᒃᑯᐊ ᐱᓕᕆᓕᖅᑎᓪᓗᒋᑦ 

ᑖᒃᑯᐊ ᐋᖅᑭᒃᓱᕆᐊᖃᖅᐸᐃᑦ ᒪᓕᒡᓗᒋᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᐅᕝᕙᓘᓐᓃᑦ ᐃᓱᒪᖅᓲᑎᒋᔭᐅᕙ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᐃᓕᓐᓂᐊᖅᑐᓕᕆᔨᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᑕᒪᒃᑯᓂᖓ ᐱᓕᕆᓕᕌᖓᒥᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑐᑭᓯᑦᑎᐊᕈᒃᑯ ᒥᓂᔅᑕᐅᑉ 

ᑭᒡᒍᑖ ᑲᓇᑕᐅᑉ ᒐᕙᒪᒃᑯᖏᑦ, ᐃᓛᒃ, ᐅᕙᒍᑦ 

ᐃᓱᒪᓕᐅᕈᓐᓇᖅᐱᑕ ᖃᔅᓯᓂᒃ 

ᑮᓇᔾᔭᒃᓴᖃᑦᑕᕐᓂᐊᕐᒪᖔᖏᑦ 

ᖁᕝᕙᖅᐸᓪᓕᐊᓂᖏᓪᓗ? ᐋᖅᑭᒍᓐᓇᖅᐱᑎᒍᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐋᒃᑲ, ᑮᓇᐅᔾᔭᒃᓵᓪᓕ ᐋᒃᑲ. 

ᐃᓕᓐᓂᐊᕈᑎᒃᓴᐃᑦ ᑕᒪᒃᑯᓄᖓᖔᖅ. ᐊᐅᔭᖅ 

ᑲᑎᒪᔭᖅᑐᑲᑕᖕᓂᐊᕋᒪ ᐃᓚᖓᑦ ᐱᔾᔪᑎᖃᖅᖢᑎᒃ 

ᐸᐃᕆᕕᖕᓂᒃ ᑲᓇᑕᐅᑉ ᒐᕙᒪᒃᑯᖏᑦ ᐃᒃᑯᐊ ᔪᓚᐃ 

ᓄᖑᓕᖅᐸᑦ ᑲᑎᒪᔾᔪᑎᖃᕐᓂᐊᕐᒪᑕ 

ᐊᑐᓕᖅᑎᑦᑎᑦᑎᐊᕈᒪᒐᑦᑕ ᑖᒃᑯᓂᖓ ᐊᖏᕈᑎᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕕᖃᕈᓐᓃᕋᒪ, 

ᑭᖑᓪᓕᖅᐹᖑᔪᒃᓴᐅᓪᓗᓂ ᑖᓐᓇ ᐊᐱᖅᑯᑎᒐ.  

 

ᐃᓕᓐᓂᐊᕐᓂᖅ ᐱᓪᓗᒍ ᐸᐃᕆᔨᓂᒃ ᑕᒫᓂ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕈᑎᒃᓴᖅᑕᖃᐅᓲᖑᖕᒪᑦ, ᑐᓴᐅᒪᔭᕋ, 

ᑕᑯᓯᒪᔭᕋᓘᓐᓃᑦ ᑕᐃᒃᑯᐊ ᐸᐃᕆᔩᑦ, ᐸᐃᕆᕕᖕᒥ 

ᐃᖅᑲᓇᐃᔭᖅᑏᑦ ᐊᑎᓕᐅᕋᖓᒥᒃ 

ᐃᓕᓐᓂᐊᕈᑎᒃᓴᓄᑦ. ᑕᐃᒪᓕ 

ᐸᐃᕆᕕᖕᒦᑦᑐᓐᓃᕐᓗᓂ ᑭᓯᐊᓂ ᐃᓕᓐᓂᐊᓲᖑᖕᒪᑕ 

ᒪᕐᕉᑦᑕᖅᖢᑎᒃ ᐊᑕᐅᓯᐅᓈᖅᑎᖅᖢᑎᒡᓘᓐᓃᑦ 

ᐃᓕᓐᓂᐊᕆᐊᕈᓐᓇᖅᑐᑦ. ᑐᓴᐅᒪᔭᒃᑯᑦ ᐃᓐᓄᒃᑯᒡᒎᖅ 

ᐃᓕᓐᓂᐊᖅᑎᑕᐅᔪᓐᓇᖅᑐᑦ.  

 

ᖃᓄᒃᑲᓐᓂᖅ ᐃᑲᔪᖅᑕᐅᔪᓐᓇᖅᐸᑦ ᑕᒪᒃᑯᐊ 

ᐸᐃᕆᕖᑦ ᐃᑲᔪᖅᑕᐅᑲᐃᓐᓇᖃᑦᑕᕐᓗᑎᒃ 

ᐃᓕᓐᓂᐊᕈᑎᒃᓴᓂᒃ ᑕᒪᒃᑯᓄᖓ ᒪᓂᒪᔪᖃᓕᕌᖓᑦ. 

6ᓄᑦ ᐱᓇᓱᐊᕈᓯᕐᓅᖅᑰᖅᑐᑦ ᐃᒃᑯᐊ 

ᐃᓕᓐᓂᐊᖃᑦᑕᕐᒪᑕ. ᐃᓕᓴᖅᑎᒥᒃ 

ᐅᖃᓪᓚᖃᑎᖃᖅᖢᖓ ᐃᖅᑲᓇᐃᔮᒥᓂᒃ ᑭᓯᐊᓂ 

6ᓄᑦ ᐱᓇᓱᐊᕈᓯᕐᓄᑦ ᕿᒪᕉᑎᓯᒪᑲᐃᓐᓇᓚᐅᕐᓗᓂ 

ᑭᓯᐊᓂ ᐃᓕᓐᓂᐊᕈᓐᓇᕐᒪᑦ. ᑭᓯᐊᓂ 

ᑲᑦᑐᒥᐅᑎᒋᔭᐅᔪᖅ ᐃᓕᓐᓂᐊᕆᐊᕈᒪᔫᒐᓗᐊᓂᒃ 

ᓲᕐᓗᖃᐃ ᑮᓇᐅᔾᔭᒃᓵᖏᑦ ᓇᑲᑕᐅᓗᑎᒃ 

ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᓃᓐᖏᑲᐃᓐᓇᕐᓗᑎᒃ 

ᐅᖁᒪᐃᒃᓴᐱᒃᓯᓐᓇᖅᑎᓪᓗᒍ. 

 

ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᒃᑯᓂᖓ ᐃᓱᒪᒃᓴᖅᓯᐅᕈᑎᖃᖅᐸᒌᖅᓯᒪᔪᒃᓴᐅᕗᑦ. 

ᓇᐅᒃᑯᑦ ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ ᑕᒪᒃᑯᐊ 

ᐸᐃᕆᕕᓕᕆᔩᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕆᐊᖃᑦᑕᕈᓐᓇᕐᓂᐊᕐᒪᑕ 

ᐊᑐᐃᓐᓇᖅᑕᖃᓕᕌᖓᑦ. ᐃᓕᓴᐃᔨᐅᓯᓐᓈᖅᖢᑎᒃ 

ᐃᒃᑯᐊ ᐸᐃᕆᔨᐅᖃᑦᑕᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᐸᐃᕆᕕᓕᕆᓂᕐᒧᑦ ᐸᕐᓇᐅᑏᑦ 

ᐋᖅᑭᒃᓱᐃᓯᒪᔪᑦ ᑕᐃᒃᑯᐊ 

ᐃᓕᓐᓂᐊᕆᐊᖃᑦᑕᕈᓐᓇᕐᓂᐊᕐᒪᑕ ᐸᐃᕆᔩᑦ 

ᐃᓕᓴᐃᔨᐅᓯᓐᓈᖅᑐᑦ ᐊᒻᒪ ᐃᓕᑕᕆᐊᖃᖅᑕᒥᖕᓂᒃ 

ᐃᓕᓐᓂᐊᖃᑦᑕᖅᑐᑦ. ᐱᖓᓱᐃᓕᖓᔪᑦ 

ᐊᕕᒃᑐᖅᓯᒪᔪᓂ, ᔮᓄᐊᕆ 2022ᒥ 

ᐃᓕᓐᓂᐊᕐᓂᖅᑕᖃᕐᓂᐊᓚᐅᕋᓗᐊᕐᒪᑦ ᑭᓯᐊᓂ 

ᓄᖅᑲᖅᑎᑕᐅᓚᐅᖅᑐᖅ ᓄᕙᒡᔪᐊᕐᓇᖅ ᐱᓪᓗᒍ. 

ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊᖑᓂᐊᖅᑐᑦ.  

 

ᑭᓯᐊᓂ ᓄᓇᕗᒻᒥ ᐸᕐᓇᐅᑏᑦ ᐊᖏᕈᑎᖏᑦ 

ᓇᓗᓇᐃᖅᓯᓯᒪᔪᑦ ᑮᓇᐅᔭᓂᒃ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᐸᐃᕆᕕᖕᓂ 

ᐃᖅᑲᓇᐃᔭᖅᑏᑦ ᐊᒻᒪᓗ ᓂᕆᐅᒃᐳᖓ 

ᐃᓕᓐᓂᐊᖅᓯᒪᓂᐊᕐᒪᑕ. ᐄ, ᓂᕆᐅᖕᒥᔪᑦᑕᐅᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓂ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭ501ᓐᓇᒦᒃ 

ᐃᒃᓯᕙᐅᑕᖅ. ᑕᓯᓘᑉ ᐊᐱᖅᑯᑎᒋᔭᖏᑦ ᐸᐃᕆᕕᐅᑉ 

ᒥᒃᓵᓄᑦ, ᒥᓂᔅᑕ ᓇᓗᓇᐃᖅᓯᓯᒪᖕᒪᑦ 230 

ᐸᐃᕆᕕᑦ ᓄᑖᑦ, ᑐᑭᓯᔪᒪᑐᐃᓐᓇᖅᖢᖓ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓯᓯᒪᓂᐊᖅᐸᑦ 

ᐅᖃᐅᓯᕆᑎᓪᓗᑎᒃᑯᑦ ᑕᐃᒃᑯᐊ ᐸᐃᕆᕕᖃᓐᖏᑦᑐᑦ. 

ᖃᓄᖅ ᑕᒪᓐᓇ ᑲᔪᓯᑎᑕᐅᓂᐊᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ. 

ᐊᔾᔨᒌᓐᖏᑦᑐᓂᓕᒃ ᐸᐃᕆᕕᓐᓂ ᐊᒻᒪ 

ᐅᐃᒍᒋᐊᕈᒪᔭᕗᑦ ᐸᐃᕆᕖᑦ, ᐃᓚᒋᐊᕈᒪᔭᕋᓗᐊᕗᑦ 

ᐊᒻᒪᓗ ᑕᐃᒃᑯᐊ ᐸᐃᕆᕕᖃᓐᖏᑦᑐᐃᑦ 

ᓄᓇᓕᖏᓐᓂ ᐱᓕᕆᖃᑎᖃᖅᓯᒪᔪᒍᑦ 

ᑲᑎᒪᔨᖏᓐᓂᒃ ᐱᒋᐊᓕᖅᑭᑎᑦᑎᒐᓱᑦᑐᑕ ᐊᒻᒪᓗ 

ᐋᖅᑭᑦᑕᐅᓂᖏᓐᓂᒃ. ᐃᓛᒃ 

ᑲᑎᒪᔨᓕᖅᓱᖅᑕᐅᖅᑳᖅᑐᑎᒃ ᐊᒻᒪ 

ᐱᓕᕆᖃᑎᒋᓪᓗᑎᒍᑦ ᒪᑐᐃᖅᓯᓕᖅᑭᒐᓱᑦᑎᓪᓗᒋᑦ 

ᐸᐃᕆᕕᖃᑎᓐᓂᒃ.  

 

ᐱᓕᕆᕕᒃ ᑎᓕᓯᒪᔭᕋ ᖃᐅᔨᓴᖁᓪᓗᒍ ᖃᓄᐃᑦᑐᓂᒃ 

ᓴᖅᑭᖅᑐᖃᕆᐊᖃᕐᒪᖔᑦ ᓇᒥ, ᓄᓇᓕᓐᓂ 

ᓇᓕᐊᓐᓂᒃ ᑐᔅᓯᕋᐅᑎᓕᐅᕈᒪᓛᖅᑐᒍᑦ 

ᒐᕙᒪᑐᖃᒃᑯᓐᓄᑦ ᑕᖅᑭᓂᒃ ᐊᒡᒋᖅᑐᓂᒃ 

ᖃᑦᑏᓇᕐᓂᒃ. ᐊᒻᒪ ᑮᓇᐅᔭᓂᖅᑲᐃᑦ ᐱᓗᑕ 

ᐸᐃᕆᕕᓕᐅᕈᒃᓴᓂᒃ ᓄᓇᓕᖁᑎᑦᑎᓐᓂ 

ᐸᐃᕆᕕᖃᑦᑎᖃᖏᑦᑐᓂᒃ ᐅᕝᕙᓘᓐᓃᑦ 

ᐃᑲᔪᖅᑕᐅᒃᑲᓐᓂᕆᐊᓕᓐᓂᒃ ᓚᐃᓴᓕᓐᓂᒃ 

ᐸᐃᕆᕕᓐᓂᒃ ᓴᖅᑭᑦᑎᒐᓱᑦᑎᓪᓗᒋᑦ. ᖁᔭᓐᓇᒦᒃ 

ᐃᑦᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᔾᔪᑎᒐ ᐃᓛᒃ ᐃᓚᖏᑦ ᓄᓇᓖᑦ 

ᐸᐃᕆᕕᖃᓐᖏᒻᒪᑕ. ᐄ, ᖁᕕᐊᓇᖅᑯᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐱᓕᕆᖃᑎᖃᕐᓂᐊᖅᑐᖅ. ᑲᑎᒪᔨᐅᔪᕐᖑᓇ 

ᑕᐃᓯᒐᐃᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐅᖃᐅᓯᖃᖅᑐᖅ. ᐃᒃᑯᐊ ᐱᖃᑕᐅᖃᑦᑕᕐᓂᐊᖅᑑᑦ 

ᐸᐃᕆᕕᓐᓂᒃ ᓴᖅᑭᖅᓯᒐᓱᑦᑐᖃᖅᑎᓪᓗᒍ? 

ᑕᐃᒃᑯᐊᓗ ᕿᑐᕐᖓᑖᖅᐸᓪᓕᐊᔪᐃᑦ 

ᐃᓕᓐᓂᐊᖏᓐᓇᕈᒪᑉᐸᑖ. ᓴᓂᕋᔭᖑᓇ 

ᓯᕗᓪᓕᐅᖃᑕᐅᑎᑕᐅᒐᓗᐊᖅᑲ ᐸᐃᕆᕕᓐᓂᒃ 

ᓴᖅᑭᒃᓯᒐᓱᑦᑎᓪᓗᓯ? ᐄᖑᑉᐸᑦ, 

ᓇᓗᓇᐃᕆᐊᕈᓐᓇᖅᑭᐅᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᐱᓕᕆᖃᑎᖃᕐᓂᕐᓕ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᖃᐅᔨᒋᐊᕐᕕᒋᓗᒋᑦ. 

ᐃᓕᓐᓂᐊᖅᑐᓕᕆᔨᒃᑰᓪᓗᑕ ᑲᑎᒪᖃᑎᖃᖅᐸᑦᑐᒍᑦ 

ᓄᓇᓕᖁᑎᑦᑎᓐᓂᒃ ᐸᐃᕆᕕᑦᑖᒃᑲᓐᓂᕈᒪᒐᐃᒻᒪᑕ 

ᐊᒻᒪᓗ ᕼᐋᒻᒪᓚᖏᓐᓂᒃ ᕼᐋᒻᒪᓚᓂᑦᑕᐅᖅ 

ᐱᓕᕆᖃᑎᖃᖅᐸᒻᒥᔪᒍᑦ ᐃᓛᓐᓂᒃᑯᑦ. ᑭᓯᐊᓂᓕ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᖃᑎᒋᓪᓚᕆᓲᕗᑦ ᓴᖅᑭᖅᓯᒐᓱᑦᑎᓪᓗᒋᑦ 

ᐸᐃᕆᕕᓐᓂᒃ.  

 

ᓴᓂᕋᔭᓪᓕ ᐱᓪᓗᒍ, ᐸᐃᕆᕕᖓ ᒪᑐᓯᒪᒻᒪᑦ 

ᐃᓪᓗᖓᓗ ᓴᓇᒋᐊᖅᑕᐅᓪᓗᐊᑲᓪᓚᓪᓗᓂ 

ᑭᓯᐊᓂᐅᒋᐊᖃᕋᔭᕐᒪᑦ. ᑲᑎᒪᔨᖏᓪᓗ 

ᐱᒋᐊᓕᖅᑭᑦᑎᑕᐅᒋᐊᕋᔭᕆᓪᓗᑎᒃ. 

ᖁᕕᐊᓱᐃᓐᓇᖅᑐᒍᑦ ᓄᓇᓕᓐᓂ 

ᐱᓕᕆᖃᑎᖃᕆᐊᔅᓴᖅ ᖃᐅᔨᒋᐊᕐᕕᐅᒐᐃᒐᑦᑕ 

ᐃᑲᔪᖅᓯᖅᑕᐅᔪᒪᔪᖃᕋᐃᒻᒪᑦ 

ᐃᖅᑲᓇᐃᔭᖅᑎᖃᖅᑐᒍᑦ ᐸᐃᕆᕕᓕᕆᓂᕐᒧᑦ 

ᐃᓕᓐᓂᐊᕆᐅᖅᓴᑎᑦᑎᓂᕐᒥᒃ 

ᐊᖏᖃᑎᒌᒍᑎᓕᐅᕈᓐᓇᖅᑐᒥᒃ 

ᐃᑲᔪᖅᓯᖅᑎᐅᓪᓗᓂᓗ ᓄᓇᓕᓐᓂᒃ. 

ᐃᑲᔪᖅᑕᐅᔭᕆᐊᖃᖅᑐᖃᕋᐃᒻᒪᑦ ᑲᑎᒪᔨᖏᓐᓂᒃ 

ᐱᒋᐊᓕᖅᑭᑎᑦᑎᓂᕐᒥᒃ 

ᐸᐃᕆᕕᓐᓂᓪᓗ ᓴᖅᑭᖅᑎᑦᑎᑲᓐᓂᕋᓱᑦᑎᓪᓗᒋᑦ.  

 

ᐱᖁᔨᕗᖔᕈᑎᒃᑰᖃᑦᑕᕐᓗᓂ ᕼᐋᒻᒪᓚᒃᑯᑦ 

ᑲᑎᒪᔨᖏᓐᓂᒃ ᐃᓕᓐᓂᐊᖅᑐᕆᔨᒃᑯᓪᓗ 

ᑲᑎᒪᔨᖏᓐᓂᒃ ᐱᖁᔨᕗᖔᒃᑰᖅᑳᖅᑕᐅᓚᐅᕐᓗᓂ 

ᑕᐃᒪᐃᖃᑦᑕᕆᐊᓕᒃ. ᖁᔭᓐᓇᒦᒃ ᐅᖃᖅᑏ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᓇᓗᓇᐃᖅᑐᐃᑦᑎᐊᕋᕕᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐱᓕᕆᖃᑎᖃᕈᓐᓇᕐᓂᕋᕋᕕᑦ. ᑕᐃᓐᓇᓗ 

ᐅᖃᐅᓯᕆᕋᑖᖅᑕᐃᑦ 

ᓴᓇᒋᐊᖅᑕᐅᔭᕆᐊᖃᓪᓚᕆᑦᑐᕐᖏᓛᖅ. 

ᐊᑐᖅᑕᐅᒍᓐᓃᕐᒪᑦ ᐊᑯᓂᑲᓪᓛᓗᒃ 

ᐸᐃᕆᕕᐅᖃᑦᑕᓚᐅᖅᓯᒪᔫᒐᓗᐊᖅ. ᑕᐃᒫᑕᕝᕙ 

ᐸᐃᕆᕕᐅᑉ ᐊᐅᓚᑕᐅᓂᖓᓂᒃ ᐅᖃᐅᓯᖃᖅᑯᖓ. 

ᒪᑯᐊ ᒪᒃᑯᓂᖅᓴᐃᑦ ᐃᓛᒃ ᐊᕐᕌᒍᑭᓐᓂᖅᓴᐃᑦ 

ᕿᑐᕐᖓᑖᖅᐸᓪᓕᐊᔪᐃᓪᓗ 

ᐃᖅᑲᓇᐃᔭᖃᑦᑕᕈᒪᓂᐊᖅᑐᓴᐅᒻᒪᑕ 

ᐃᓕᓴᐃᔨᐅᓗᑎᓪᓗ ᓄᓇᖓᓂ.  

 

ᒥᓂᔅᑕ ᑕᐃᒪ ᐅᖃᖅᑲᐅᒻᒪᑦ ᕼᐋᒻᒪᓚᒃᑯᖏᑦ ᒫᓐᓇ 

ᐱᓕᕆᖃᑎ ᐱᖃᑎᖃᖃᑦᑕᕐᖓᑕ ᕼᐋᒻᒪᓚᒃᑯᓐᓂᒃ 

ᐃᓚᖏᓐᓂᒃ. ᐃᓕᓐᓂᐊᖅᑐᓕᕆᔨᒃᑯᓂᓛᒃ 

ᐅᖃᖃᑎᖃᖃᑦᑕᑕᖅᑲᑕ ᕼᐋᒻᒪᓚᒃᑯᓐᓂᒃ 

ᐸᐃᕆᕕᒻᒥᒃ ᓴᖅᑭᖅᓯᓇᓱᓪᓗᓯ ᐅᕝᕙᓘᓐᓃᑦ 

ᐃᓪᓗᒥᒃ ᓴᓇᐅᒋᐊᖅᑕᐅᑎᑦᑎᒐᓱᓪᓗᓯ 

ᐊᖑᒻᒪᑎᒋᐊᑦᑎᐊᕐᓂᐊᕐᖓᑦ ᐃᓪᓗ. ᓴᓂᕋᔭᖑᓇ 

ᕼᐋᒻᒪᓚᖓ ᖃᐅᔨᒋᐊᖅᓯᒪᕙ ᐃᓕᔅᓯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᕼᐋᒻᒪᓚᓂᒃ ᐱᓕᕆᖃᑎᖃᕐᓂᖅ 

ᐅᖃᐅᓯᕆᓗᒍ ᖁᕕᐊᒌᓐᓇᓲᕆᔭᕗᑦ ᕼᐋᒻᒪᓚᓂᒃ 

ᐃᑲᔪᖅᓰᒋᐊᑦᓴᖅ ᐸᐃᕆᕕᓐᓂᒃ 

ᓴᖅᑭᖅᓯᔪᖃᕋᓱᑦᑎᓪᓗᒍ. ᐊᔾᔨᒌᓐᖏᑦᑐᓂᒃ ᑕᐃᒪ 

ᐸᐃᕆᕕᑦᑕᖃᕐᖓᑦ, ᕼᐋᒻᒪᓚᓄᑦ ᐊᐅᓚᑕᐅᔪᓂᒃ. 

ᐊᒻᒪ ᐃᓛᓐᓂᒃᑯᑦ ᕼᐋᒻᒪᓚᐃᑦ ᑐᓂᓯᓲᑦ $1-

ᕌᖅᑎᑕᐅᓪᓗᓂ ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ 

ᑎᒥᐅᔪᓄᑦ ᐃᓪᓗᓂᒃ ᐊᑐᕈᓐᓇᖅᓯᑎᑦᓯᓲᖑᔪᐃᑦ 

ᐃᑲᔪᖅᓯᒍᒪᐃᓐᓇᓲᖑᓪᓗᑕᑦᑕᐅᖅ. ᐸᐃᕆᕕᓐᓂᒃ 

ᐊᐅᓚᑕᐅᒍᑎᖏᑦ ᐋᖅᑭᐅᒪᑎᑕᐅᒍᑎᓪᓗ 

ᐊᑭᓕᖅᓱᖅᑐᑎᒍ.  

 

ᑕᐃᓐᓇ ᐊᐱᖅᑯᑎᐅᖅᑲᐅᔪᕐᓕ ᐱᓕᕆᕕᐅᓪᓗᑕ 

ᖃᐅᔨᒋᐊᖅᓯᒪᒻᒪᖔᑦᑕ ᕼᐋᒻᒪᓚᒃᑯᖏᓐᓂᒃ 

ᓴᓂᕋᔭᐅᑉ. ᖃᐅᔨᒪᓐᖏᑕᕋ ᒫᓐᓇ ᐅᕙᖓ 

ᓵᖓᓃᖏᒻᒪᑦ ᑭᓯᐊᓂ ᑐᓐᖓᓱᑦᑎᑕᒃᑲ ᓴᓂᕋᔭᐅᑉ 

ᕼᐋᒻᒪᓚᒃᑯᖏᑦ ᖃᐅᔨᒋᐊᕈᒪᑉᐸᑕ 

ᓴᖅᑭᖅᓯᕙᓪᓕᐊᒍᒪᑉᐸᑕ ᐸᐃᕆᕕᖁᑎᒥᓃᒃ, 

ᓴᖅᑭᖅᓯᓕᖅᑭᒍᒪᑉᐸᑕᓘᓐᓃᑦ ᐸᐃᕆᕕᒥᓂᕐᒥᓂᒃ 

ᐱᓕᕆᖃᑎᒋᒍᒪᑦᑎᐊᕋᔭᖅᑕᕗᑦ ᕼᐋᒻᒪᓚᒃᑯᖏᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ 

ᕼᐋᒻᒪᓚᒃᑯᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᓪᓗ ᐱᓕᕆᖃᑎᖃᕈᒪᓂᕋᕐᖓᑦ 

ᐊᐅᓚᑦᑎᒍᑎᖃᕋᔭᖅᑐᑎᒡᒎᖅ ᐊᒻᒪ 

ᓴᓇᒋᐊᖅᓯᒍᓐᓇᕋᔭᖅᑐᑎᒃ.  

 

ᐸᐃᕆᕕᓕᕇᓐᓇᕐᓗᖓᐃᓛᒃ. 

ᓄᓇᓕᖁᑎᒃᑲᓐᓂᕋᑦᑕᐅᖅ ᑭᒡᒐᖅᑐᓲᕋ ᐃᒡᓗᓕᐅᑉ 

ᐃᓚᖓ, ᑕᐃᒃᑯᐊᓕ ᐱᒋᐊᖅᓯᒪᓕᕇᕐᖓᑕ 

ᐸᐃᕆᕕᖃᖅᑐᑎᒃ, ᓴᓇᒋᐊᖅᑕᐅᓛᕐᒥᒻᒪᑕᑦᑕᐅᕉᖅ 

ᐸᐃᕆᕕᖁᑎᖏᑦ. ᑕᐃᒃᑯᐊ 

ᐃᓕᓐᓂᐊᕆᐅᖅᓴᕕᐅᔪᐃᑦ. ᐃᒡᓗᓕᑦᑕᐅᖅ 

ᑎᑎᖅᑕᐅᖃᑕᐅᓯᒪᒋᕚ ᓴᓇᒋᐊᖅᑕᐅᔭᕆᐊᓕᓐᓂᒃ 

ᐋᖅᑭᒋᐊᖅᑕᐅᔭᕆᐊᓕᓐᓂᓪᓗ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒡᓗᓕᒃ ᐱᓪᓗᒍ, ᑖᒃᑯᐊ 

ᐃᓕᓐᓂᐊᕆᐅᖅᓴᖃᑦᑕᖅᑐᐃᑦ ᐃᓕᓴᕕᒻᒧᑦ 

ᐱᒋᔭᐅᓪᓗᓂ ᐃᓕᓴᕕᐅᓪᓗ ᐊᐅᓚᑦᑐᓂᐅᒃ, ᐊᒻᒪ 

238 ᐃᓂᔅᓴᐃᑦ ᐱᓪᓗᒋᑦ ᐃᓱᒪᒋᓪᓗᒋᑦ ᐃᒡᓗᓕᒃ 

ᐊᖏᓪᓕᒋᐊᖅᑕᐅᒐᔭᖅᑐᖅ ᑲᒪᒍᓐᓇᕐᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᖁᕕᐊᓇᖅᑯᖅ ᐃᒡᓗᓕᒃ ᐱᑎᑕᐅᓂᐊᖅᑐᑯᓘᒻᒪᑦ. 

ᐊᓯᖏᑦ ᐱᓕᕆᕖᑦ ᐅᕙᓐᓂᒃ 

ᐊᖏᖅᑎᑦᑎᔪᕕᔾᔪᐊᕌᓘᕙᑦᑑᒐᓗᐊᑦ.  

 

ᐊᓯᐊᓄᑦ ᓅᒋᐊᕐᓗᖓ, ᓯᕗᓪᓕᐅᑎᓯᒪᔭᑦᓯᓐᓃ 

2022-2023 ᒪᑉᐱᒐᖓᓂᒃ 105, 2022 

ᓯᕗᓪᓕᐅᑎᑕᐅᒍᒪᔪᐃᑦ ᑭᖑᓪᓕᖅᐹᖓ ᑖᓐᓇ 

ᐱᓕᕆ ᐊᐅᓚᑦᑎᐊᕐᒪᖔᑕ ᖃᐅᔨᒪᔾᔪᑏᑦ 

ᐃᓱᒪᒋᔭᐅᒋᐊᕐᓗᑎᒃ ᑭᓱᒥᒃ ᐊᑐᓕᖅᑎᑦᑎᒋᐊᑦᓴᖅ 

ᑕᑯᓐᓈᕋᑦᓯ. ᐱᓕᕆᑦᑎᐊᖅᓯᒪᔪᖃᕐᒪᖔᖅ 

ᖃᐅᔨᓴᕈᑎᔅᓴᓂᒃ ᐊᒻᒪᓗ ᐅᓂᒃᑲᓕᐅᖅᑕᐅᔭᕆᐊᓖᑦ. 

ᐱᓕᕆᕕᓯ ᑲᑐᔾᔨᖃᑎᖃᖅᑳᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓂᒃ? ᑕᒪᒃᑯᓂᖓ 

ᐊᐅᓚᑦᑎᐊᖅᑐᖃᕐᒪᖔᖅ ᖃᐅᔨᓴᖅᑎᓪᓗᓯ? 

ᖃᓄᕐᓗ ᐸᕐᓇᑕᐅᕙ ᑕᒪᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᑖᓐᓇ 

ᐊᑐᓕᖅᑎᑕᐅ ᐊᑐᓕᖅᑎᒃᑲᓱᒃᑲᔭᖅᑕᕗᑦ 

ᐱᓕᕆᐊᕆᓂᐊᖅᑕᕗᑦ ᓯᕗᓪᓕᐅᔪᖅ ᒪᓕᑦᑎᐊᖅᑐᖅ 

ᑲᑐᔾᔨᓗᑕ ᑐᕌᖅᑕᒐᓕᐊᖑᓯᒪᔪᓂᒃ. ᐱᔾᔪᑎᖃᖅᑐᖅ 

ᐅᓂᒃᑳᖃᕐᓂᑎᓐᓂᒃ ᐱᕙᓪᓕᐊᓂᕆᓯᒪᔭᑦᑎᓐᓂᒃ 

ᐊᒻᒪ ᑭᓱᑦ ᐱᔭᕇᖅᑕᐅᕙᓪᓕᐊᔪᑦ 

ᓇᓗᓇᐃᖅᑕᐅᓯᒪᓂᐊᕐᒪᖔᑕ ᐱᒋᐊᓕᕋᑖᖅᑎᓪᓗᒋᑦ 

ᐱᒋᐊᓕᕋᑖᕐᓂᖏᓐᓂᒃ ᖃᐅᔨᒪᔾᔪᑎᐅᔪᐃᑦ 

ᐊᐅᓚᑦᑎᐊᕐᒪᖔᑦ. ᖃᐅᔨᒪᔾᔪᑎᑦᓴᐃᑦ 

ᐱᓕᕆᐊᕆᓂᐊᖅᑕᕗᑦ ᐋᖅᑭᑎᕐᓂᐊᖅᑕᕗᑦ ᑕᐃᒪ 

ᐊᔾᔨᒌᒥᒃ ᐆᒻᒪᖅᑎᑕᐅᑦᑎᐊᐸᒃᑲᓪᓗᐊᕐᒪᖔᑕ 

ᐱᐅᓯᒋᐊᖅᑕᐅᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑖᓐᓇ ᑕᑯᔪᒥᓇᓛᖅᑐᖅ ᓇᓗᓇᐃᒃᑯᑕᐅᔪᖅ 

ᐅᓂᒃᑲᓕᐅᕆᐊᖃᓚᕿᔾᔪᑕᐅᔪᖅ.  

 

ᐄ, ᐊᐱᖅᑯᑎᒐᓕ ᐃᓕᓐᓂᐊᕆᐊᖅᓯᒪᔪᓄᑦ 

ᑮᓇᐅᔾᔭᓴᕕᐅᕙᑦᑐᐃᑦ ᑐᒃᓯᕌᑦ 

ᑐᒃᓯᕋᐅᑎᒃᑰᕆᐊᖃᕐᖓᑕ ᐃᓱᒫᓗᓐᓇᐃᓐᓇᖅᑐᑎᓪᓗ 

ᐅᓪᓗᒥᒧᑦ ᓄᕙᓐᓇᕐᔪᐊᑕᖃᓚᐅᖅᑎᓪᓗᒍ 

ᐊᑲᐅᓐᖏᑦᑎᐊᒻᒪᕆᑉᐸᓪᓚᐃᓕᕐᖓᑦ ᑕᐃᒃᑯᓄᖓ 

ᑮᓇᐅᔾᔭᑦᓴᒋᐊᖃᖅᐸᑦᑐᓄᑦ ᐃᓕᓐᓂᐊᕈᑎᖏᓐᓂᒃ.  

 

ᓯᕗᓂᑦᑎᓐᓂ 

ᐊᑲᐅᓐᖏᓪᓕᐅᕈᑎᖃᒃᑲᓐᓂᕐᓂᐊᖅᑐᕆᕕᓯᐅᒃ 

ᑐᔅᓯᕋᐅᑎᓕᐅᖅᑐᖃᕋᓱᓕᖅᑳᑦ 

ᓯᒃᑭᓕᐅᖅᑕᐅᒐᓐᓂᖃᑦᑕᔾᔮᖏᓐᓂᕚᑦ 

ᑐᔅᓯᕋᖅᓯᒪᔪᐃᑦ? ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᓯᒪᕙᑦ ᑭᓲᓂᒻᒪᖔᕐᖔᑕ ᐊᑲᐅᓐᖏᓪᓕᐅᕈᑏᑦ 

ᐊᑲᐅᓐᖑᓪᓕᐅᕈᑎᐅᖏᓐᓇᖃᑦᑕᓚᐅᖅᑐᑦ 

ᑭᓲᒻᒪᖔᑕ. ᑕᐃᒃᑯᐊᓗ ᐋᖅᑭᑦᑕᐅᓂᐊᖅᑐᑦ 

ᐊᑲᐅᓐᖏᓕᐅᕈᑎᐅᖃᑦᑕᔾᔮᒍᓐᓃᕐᖓᑕ ᐅᕝᕙᓘᓐᓃᑦ 

ᖃᓄᕐᖑᑯᐊ ᐋᖅᑭᒋᐊᖅᑕᐅᓂᐊᖅᑲᑦ ᑐᒃᓯᕋᐅᑏᑦ, 

ᑐᒃᓯᕋᐅᑎᓕᐅᕐᓂᖅ? ᑕᕝᕗᖓ ᓄᖅᑲᑲᐃᓐᓇᕐᓗᖓ, 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ G-12 ᐊᑖᓂ 

ᐊᐱᖅᑯᑎᒋᔪᓐᓇᖅᑕᐃᑦ ᑕᐃᑲᓂ. ᐊᓯᐊᓂᒃ 

ᐊᐱᖅᑯᑎᑦᓴᖃᖅᐱᑦ FANS-ᑯᓐᓅᓐᖏᑦᑐᖅ?  

 

ᖃᐃᕐᓂᖅ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ. 

ᑖᔅᓱᒧᖓ...  

 

ᓇᓗᓇᐃᖅᓯᒻᒪᑦ ᑎᑎᕋᖅᓯᒪᔪᐃᑦ 2025-2026 

ᐄᑉᐳᒥ ᐊᒃᑑᑉᐸᒧᑦ 25-ᒧᑦ. ᑖᒃᑯᐊ ᖁᑦᓯᖕᓂᖅᓴᒧᑦ 

ᐃᓕᓐᓂᐊᕆᐊᖅᑐᑦ ᒪᓕᒐᖓ ᑕᒃᑯᐊ ᐃᓄᓐᓂᒃ 

ᐅᖃᓪᓚᖃᑎᖃᕐᓂᖅ.  

 

ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐅᖃᖃᑎᖃᕈᓐᓇᖅᐸᑦ ᓄᓇᓕᓐᓂᒃ 

ᐅᖃᖃᑎᖃᖅᑎᓪᓗᒋᑦ ᓯᓚᒃᑐᖅᓴᕐᕕᒻᒥᒃ 

ᑲᒪᒋᔭᖃᖅᑐᖅ ᖃᓄᖅ ᓄᓇᓖᑦ ᑖᓐᓇ 

ᐱᔾᔪᑎᒋᓪᓗᒍ ᐊᐱᖅᑯᑎᒐ ᑕᕝᕙ ᓈᖕᒪᑉᐹ 

ᐃᒃᓯᕙᐅᑖᖅ? ᓯᕗᓪᓕᐅᑎᑕᐅᔪᐃᑦ ᐸᕐᓇᑦᑕᖏᓐᓂᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᑐᓂ ᐱᓕᕆᖃᑎᖃᖃᑦᑕᖅᑐᒍᑦ 

ᑮᓇᐅᔭᖃᖅᑎᑦᓯᔨᐅᔪᐃᑦ 

ᑮᓇᐅᔭᖃᖅᑎᑦᓯᔨᐅᔪᒪᓕᕈᓐᓇᖅᐸᑕ ᓄᓇᕗᒻᒥ 

ᑖᒃᑯᐊ ᐃᓕᓐᓂᐊᕈᑎᒃᓴᐃᑦ ᖁᑦᑎᓐᓂᖅᓴᒥᒃ 

ᐸᐃᑉᐹᖅ-ᑖᕋᓱᒃᑐᐃᑦ ᐃᓕᑕᕆᔭᐅᔾᔪᑎᒥᒃ 

ᖁᒃᓯᓐᓂᖅᓴᒧᑦ ᐃᓕᓐᓂᐊᖅᑎᓪᓗᒋᑦ 

ᐱᓕᕆᖃᑎᖃᕐᓂᐊᖅᑐᐃᑦ ᐃᓕᓐᓂᐊᕐᓂᖓᑦ 

ᕿᒥᕐᕈᖃᑎᒋᓗᒍ. ᑖᒃᑯᐊ 

ᑮᓇᐅᔭᖅᑖᕈᓐᓇᕐᒪᖔᑕ ᖃᐅᔨᓇᓱᐊᕐᓗᒋᑦ. ᖁᐊᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᕋᓛᑦ 

ᑲᑎᒪᔨᖏᓐᓂᒃ ᐱᓕᕆᖃᑎᖃᒃᑲᓐᓂᕐᓗᑎᒃ ᓄᓇᓖᑦ 

ᑕᐃᒃᑯᐊ ᐸᐃᕆᕕᖃᓐᖏᑦᑐᐃᑦ ᐱᓗᐊᖅᑐᒥᒃ. 

ᑕᒪᓐᓇ ᐱᒻᒪᕆᐅᒻᒪᑦ ᑖᒃᑯᐊ ᖁᑦᓯᓐᓂᖅᓴᒧᑦ 

ᐅᖃᐅᓯᒃᓴᑐᐃᓐᓇᖅ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᓯᑐᐃᓐᓇᐅᖅᑲᐅᒻᒪᑦ. ᓇᓗᓇᐃᖁᔭᕋ ᒥᓂᔅᑕ 

ᐊᐱᖅᑯᑕᐅᖅᑲᐅᔪᖅ.  

 

238 ᐸᐃᕆᕝᕕᓐᓄᑦ ᐃᓂᒃᓴᐃᑦ ᑖᒃᑯᐊ 

ᐊᖏᓪᓕᑎᑕᐅᒋᐊᕐᓂᐊᕐᒪᑕ 238 ᑖᒃᑯᐊ 

ᐱᔭᐅᕌᓂᒃᓯᒪᕚᑦ ᓄᓇᓕᓐᓄᑦ? ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᓱᓕᒪᓐ ᐅᓂᒃᑳᕈᓐᓇᖅᑐᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒪᓐ.  

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᖁᔭᓐᓇᒥᒡᓗ 

ᐊᐱᕆᒻᒪᑦ. 238ᖑᓪᓗᑎᒃ ᐊᒻᒪᓗ 150ᐅᔪᑦ 

ᓇᓗᓇᐃᖅᑕᐅᕙᒌᖅᓯᒪᔪᐃᑦ.  

 

ᑖᒃᑯᐊ ᐅᖃᖃᑎᒌᓐᓂᕐᒥᒃ ᐱᓕᕆᐊᖃᖅᑎᓗᑕ 

1,600ᓂᖃᐃ ᐱᒋᐊᕈᑎᖃᕐᓗᑎᒃ ᑲᓇᑕᐅᑉ 

ᒐᕙᒪᒃᑯᖏᑦ ᐱᔭᕆᐊᖃᓚᐅᕋᑦᑕ ᐋᔩᖃᑎᒌᒃᑐᑕ. 

238 ᐃᓂᐅᓪᓗᑎᒃ ᑕᐃᑲᓐᖓᑦ 150ᓂᒃ ᐊᒻᒪ 

ᐃᓕᓐᓂᐊᕐᕖᑦ ᐃᒡᓗᓕᒃ ᐃᓚᒋᔭᐅᓪᓗᓂ, ᐃᓚᖏᑦ 

ᓇᓗᓇᐃᖅᑕᐅᓪᓗᑎᒃ ᐸᐃᕆᕕᖃᖅᑐᒃᓴᐅᓪᓗᑎᒃ. 

ᑕᐃᒃᑯᐊ ᑭᓯᐊᓂ ᑲᑐᔾᔨᖃᑎᒌᖃᓐᖏᑦᑐᐃᑦ 

ᑎᒥᐅᓪᓗᑎᒃ, ᓄᓇᓖᑦ ᐃᑲᔪᖅᐸᓪᓕᐊᔭᕗᑦ 

ᑲᑎᒪᔨᓂᒃ ᐋᖅᑭᒃᓯᕈᒋᕙᓪᓕᐊᓗᑎᒍ.  

 

ᐃᓚᓯᔪᒪᓪᓗᖓᓗ, ᑲᓇᑕᐅᑉ ᒐᕙᒪᒃᑯᖏᑦ 

ᐱᓕᕆᖃᑎᒋᓪᓗᒍ ᑕᐃᒃᑯᐊ $66 ᒥᓕᐊᓐ 

ᐃᑲᔫᑕᐅᔪᒃᓴᑦ ᑕᑯᓇᒃᓯᒪᔪᒍᑦ ᓴᐅᒃᑯᑦ 

ᐊᑐᖅᑕᐅᓂᐊᕐᒪᖔᑕ. ᑖᒃᑯᐊ ᓴᖅᑭᖃᑦᑕᖅᑐᐃᑦ 

ᐊᑐᐃᓐᓇᕈᖅᑕᐅᕙᓪᓕᐊᑎᓪᓗᖏᑦ 

ᐊᑭᓕᖅᑕᐅᔭᕆᐊᓖᑦ ᖃᓄᑐᐃᓐᓇᖅ ᐸᐃᕆᕕᖕᒧᑦ 

ᑖᒃᑯᐊ ᐱᑕᖃᖅᑑᒐᓗᐊᑦ. ᐃᒡᓗ 

ᐋᖅᑭᒋᐊᖅᑕᐅᓂᖓᓄᑦ ᖃᓄᖅ ᐱᐅᓛᖑᔪᒥᒃ 

ᐊᑐᕈᓐᓇᖅᐱᑎᒍ ᑖᒃᑯᐊ ᑮᓇᐅᔭᐃᑦ.  

 

150 ᐱᔭᐅᓯᒪᔪᐃᑦ ᐊᒥᐊᒃᑯᐃᑦ. ᐊᓯᖏᑦᑕᐅᖅ 

ᑖᒃᑯᐊ ᐊᖏᕐᕋᖃᕐᕕᐅᔪᓂᒃ ᓚᐃᓴᓐᔅ-ᖃᓐᖏᑦᑐᐃᑦ 

ᑕᐃᒃᑯᐊ ᐸᐃᕆᕝᕕᐅᔪᐃᑦ 

ᐱᓕᕆᐊᖃᒃᑲᓐᓂᕆᐊᖃᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) 

ᑐᑭᓯᓇᖅᓯᑎᒋᐊᕋᕕᐅᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᑐᖓ 

ᐸᕐᓇᑦᑕᐅᓂᖓᓄᑦ ᐊᑐᐊᒐᓕᕆᓂᕐᒧᓪᓗ ᑖᒃᑯᐊ 

ᐃᖅᑲᓇᐃᔭᖅᑎᐅᔪᐃᑦ ᐅᓂᒃᑳᖅᑐᖅ ᓴᖅᑭᑕᐅᓯᒪᔪᖅ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

506 

2019-20-ᒧᑦ ᓅᕖᕝᕙᒥ ᓴᖅᑭᑕᐅᓚᐅᕐᒪᑦ 2021 

ᐅᑭᐊᒃᓵᖓᓂ. ᒥᓂᔅᑕ ᖃᑯᒍ 

ᓴᖅᑭᑎᑦᓯᑲᓐᓂᕈᓐᓇᕋᔭᕐᒪᖔᑦ ᑖᒃᑯᐊ ᑭᖑᕙᖅᓯᒪᔪᑦ 

ᐅᓂᒃᑳᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᐊᐱᕆᒻᒪᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖑᔪᓂᒃ ᑖᒃᑯᐊ ᑕᑯᓯᒪᔭᒃᑲ 

ᑐᓵᔨᓄᐊᖅᑕᐅᓯᒪᔪᑦ ᒫᓐᓇ ᐅᑎᖅᓯᒪᓕᖅᐸᑦ ᑖᓐᓇ 

ᐅᑭᐊᔅᓵᖅ ᓴᖅᑭᑎᓛᖅᑕᕗᑦ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ 

ᐊᐱᕆᔪᒪᔪᖓ ᑖᓐᓇ ᐸᐃᕆᕕᒃ ᐃᓕᓐᓂᐊᕐᕕᖕᒧᑦ 

ᐊᑕᑎᓪᓗᒋᑦ ᐃᖏᕐᕋᑎᑕᐅᒋᐊᕌᖓᒥᒃ 

ᓴᓴᐃᔭᑎᒃᑰᖃᑦᑕᖅᐸᑦ ᐅᕝᕙᓘᕝᕙ ᐃᓕᓐᓂᐊᕐᕕᒃᑯᑦ 

ᐊᐅᓚᑕᐅᖃᑦᑕᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑖᒃᑯᐊ 

ᖃᓄᐃᓕᓂᕐᒪᖔᖅ ᓄᓇᓕᒃ ᒪᓕᒃᖢᒍ ᐃᓛᓐᓂᒃ 

ᑲᑎᒪᔨᖃᐅᖅᑐᐃᑦ ᐃᓛᓐᓂᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦᑎᒍᑦ ᐃᓕᓐᓂᐊᖅᑐᓕᕆᔩᑦ ᑖᑦᓱᒥᖓ 

ᑎᒍᓯᔪᒪᓐᓂᖅᐸᑕ ᑎᒍᔭᐅᔪᓐᓇᕋᔭᕐᒥᔪᖅ. ᖁᐊᓇ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᑎᕐᕕᒋᓗᒍ ᑖᒃᑯᐊ ᖃᐅᔨᓴᕈᑏᑦ ᐊᕕᑦᑐᖅᓯᒪᔪᓂᒃ 

ᑖᒃᑯᐊ ᓇᓗᓇᐃᕋᓱᒃᖢᒍ ᓇᐃᓪᓕᒋᐊᖅᑎᒃᓯᒪᔭᖓ 

ᑖᒃᑯᐊ ᐋᖅᑭᒃᓯᒪᓂᕆᔮ ᐊᑐᓂ ᓴᖅᑭᑎᑕᓯ 

ᐊᕕᑦᑐᖅᓯᒪᔪᓂᒃ ᐊᑐᖅᑕᐅᖃᑦᑕᖅᑐᐃᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ. ᑭᐅᓗᒍ, ᐄ. ᑖᒃᑯᐊ ᖃᐅᔨᓴᕈᑏᑦ 

ᐊᑐᓂ ᕿᒥᕐᕈᔾᔪᑎᒋᔭᐅᖃᑦᑕᖅᑐᐃᑦ 

ᐊᕕᑦᑐᖅᓯᒪᔪᐃᑦ ᐊᒻᒪ ᓴᖅᑭᑎᖃᑦᑕᖅᑕᕗᑦ 

ᑐᓐᖓᕕᖃᖅᑐᐃᑦ ᐃᓂᓪᓚᑦᑎᕆᓂᕐᒧᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᑲᐃᑎᓪᓗᓯᓗ 

ᓇᐃᓪᓕᑎᖅᓯᒪᔪᓂᒃ ᐊᑐᓗᐊᖅᑕᐃᓕᒋᔅᓯ ᑐᓵᔨᓄᑦ. 

ᐅᖃᖃᑦᑕᕐᓗᒋᑦ ᑕᐃᒃᑯᐊ ᓇᐃᒡᓕᑎᖅᓯᒪᓂᖏᑦ 

ᑭᓲᖕᒪᖔᑕ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᐊᐱᖅᑯᑕᐅᔪᒧᑦ ᐆᑦᑑᑎᒋᓗᒍ ᐱᑕᖃᕐᓂᐊᖅᐹ  

ᓯᕗᓪᓕᐅᑎᐊᕐᔪᒃᑑᒐᓗᐊᖅ ᖃᐅᔨᓴᕈᑏᑦ 

ᐱᔾᔪᑎᖃᖅᑐᐃᑦ ᓇᓪᓕᖅᑐᐃᑦ ᐅᕝᕙᓘᓐᓃᑦ 

ᐱᐅᓯᕚᓪᓕᕐᓂᖃᖅᑐᐃᑦ ᐊᑐᖅᖢᑎᒃ ᑖᒃᑯᓂᖓ 

ᖃᐅᔨᒪᔭᐅᔭᕆᐊᖃᕐᓗᓂ ᐃᓕᓐᓂᐊᕌᓂᒃᑐᐃᓪᓗ 

ᓲᕐᓗ ᑕᐅᑐᒡᓗᒋᑦ ᑖᓐᓇ ᐃᓚᒋᔭᐅᒃᐸᑦ 

ᖃᐅᔨᓴᕈᑕᐅᔪᓂᒃ ᓴᖅᑭᑕᐅᖃᑦᑕᖅᑐᐃᑦ ᖃᑉᓯᑦ 

ᐃᓕᓐᓂᐊᕌᓂᒃᐸᑦ ᑖᒃᑯᐊ ᖃᐅᔨᓴᕈᑕᐅᓇᔭᖅᑐᐃᑦ. 

ᑖᓐᓇ ᐃᓚᒋᔭᐅᓇᔭᖅᐹ ᐆᑦᑑᑎᒋᓗᒍ ᑖᒃᑯᐊ 

ᖃᐅᔨᓴᕈᑕᐅᔪᓐᓇᖅᑐᐃᑦ ᖃᐅᔨᓴᕈᑕᐅᔪᓐᓇᕋᔭᕐᒪᑕ 

ᐊᕐᕌᒍᑦ ᓯᑕᒪᐃᖅᑕᕐᓗᒍ ᓇᓃᒻᒪᖔᑉᓯ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᓇᓱᐊᕐᓗᓂ ᖃᓄᖅ ᑕᒪᓐᓇ ᐱᑕᖃᕐᒪᖔᑦ 

ᐊᑐᐃᓐᓇᐅᒻᒪᖔᑦ ᐱᐅᓯᕚᓪᓕᓂᕐᒧᑦ ᐊᐅᓪᓛᖅᑐᑦ 

ᐃᓱᒪᒋᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᐊᐱᕆᒻᒪᑦ. ᑖᒃᑯᐊ 

ᖃᐅᔨᓴᕈᑏᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᐱᒋᐊᖅᐸᓪᓕᐊᔭᕗᑦ ᐊᒻᒪ ᐱᓕᕆᖃᑎᒋᔭᕗᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐊᕕᑦᑐᖅᓯᒪᓂᐅᔪᐃᑦ ᐊᑐᓂ 

ᖃᐅᔨᓴᕈᑎᖃᐅᖅᑐᐃᑦ ᐊᑐᖅᑕᒥᓐᓂᒃ ᐊᒻᒪ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᑦᓯᐊᕐᓂᖏᓐᓂᒃ ᐊᒻᒪ 

ᑐᓐᖓᕕᖓᓄᑦ ᐃᓕᑦᓯᐊᕋᓗᐊᕐᒪᖔᑕ ᐊᒻᒪ 

ᓯᕗᓪᓕᐅᑎᑕᐅᓯᒪᔪᐃᑦ ᐱᓪᓗᒋᑦ ᐊᕐᕌᒍᑕᒫᑦ 

ᐅᓂᒃᑳᕆᖃᑦᑕᖅᑖ ᑕᒡᕙ ᐊᑐᖅᑕᐅᓂᐊᖅᑐᖅ 

ᓴᖅᑭᔮᕐᓗᓂ ᖃᓄᖅ ᑖᒃᑯᐊ 

ᓯᕗᒧᐊᖅᐸᓪᓕᐊᓂᕆᔭᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐊᑕᐅᓯᖅ, ᐃᓕᓐᓂᐊᖅᑐᐃᑦ ᑮᓇᐅᔭᑎᒍᑦ 

ᐃᑲᔪᖅᑕᐅᖃᑦᑕᖅᑐᐃᑦ ᐃᑲᔪᖅᑕᐅᕕᒃᑯᑦ, 

ᐃᓕᓐᓂᐊᖅᑐᓕᕆᔨᒃᑯᓐᓂ ᑕᒪᓐᓇ ᐃᓱᒪᒋᕕᓯᐅᒃ 

ᑖᓐᓇ ᑎᑎᕋᕐᕕᖓ ᐊᕕᑦᑐᖅᓯᒪᔪᓂᒃ 

ᑎᑎᕋᕐᕕᖃᕐᓂᖅᓴᐅᓗᑎᒃ ᑖᒃᑯᐊ ᐊᒥᓲᓂᖅᓴᐃᑦ 

ᑲᒪᒋᔭᐅᔪᓐᓇᕐᓂᖅᓴᐅᓗᑎᒃ 

ᑐᓗᖅᑕᕈᑕᐅᖃᑦᑕᖅᓯᒪᔪᐃᑦ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᓐᓇ ᒥᓂᔅᑕ 

ᐱᔪᓐᓇᖅᑖ G12-ᒧᐊᕈᑦᑕ ᑖᑦᓱᒧᖓ, ᒥᔅ ᓄᑕᕌᖅ 

ᐊᐱᖅᑯᑎᒃᓴᖃᒃᑲᓐᓂᖅᐲᑦ, ᐋᒡᒐ? 

ᐊᑎᖁᑎᖃᕈᓐᓃᕋᒪ. ᐊᑕᐅᓯᕐᒥᒃ ᐊᐱᖅᑯᑎᒃᓴᖃᕋᒪ.  

 

ᑖᒃᑯᐊ ᐊᑕᐅᓯᖅ $10 ᐅᓪᓗᑕᒫᑦ 2026ᒥᓂ, $10 

ᖃᐅᑕᒫᑦ ᐊᑭᖃᕐᓂᐊᖅᐹ? ᓲᕐᓗ ᐆᒃᑑᑎᒋᓗᒍ 

ᖃᓄᑐᐃᓐᓇᖅ ᐊᑭᖃᕋᓗᐊᖅᐸᑦ, ᓱᕈᓯᖅ ᐊᑕᐅᓯᕐᒧᑦ 

$100ᖑᒃᐸᑦ ᐊᑕᐅᓯᕐᒧᑦ ᐸᐃᕆᕕᖕᒧᑦ, $50ᖑᓗᓂ 

ᐊᓯᐊᓂᒃ ᐸᐃᕆᕕᖕᒥᒃ, ᑖᒃᑯᐊ ᐊᑭᓖᔪᐃᑦ $10 

ᖃᐅᑕᒫᒧᑦ ᐱᓂᐊᖅᐸᑦ? ᒥᓂᔅᑕ ᒎᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᒐᕕᑦ. ᐄ, ᑕᒡᕙ 

$10 ᐅᓪᓗᑕᒫᑦ ᐃᑲᔪᖅᑐᐃᓗᓂ ᐊᖏᔪᖅᑳᓂᒃ 

ᑖᓐᓇ ᐊᓯᖓ ᐊᑭᖓ ᑕᐃᒃᑯᐊ ᐊᑭᐅᓇᔭᓚᐅᖅᑐᐃᑦ 

ᑕᐃᓐᓇ ᐸᐃᕆᕕᒻᒧᑦ ᑮᓇᐅᔭᖅ ᐱᓗᓂ ᑖᒃᑯᐊ 

$10-ᒥᒃ ᐊᑭᓖᑎᑦᓯᖃᑦᑕᕐᓗᑎᒃ ᐊᓯᐊᒍᑦ ᑖᒃᑯᐊ 

ᐃᑲᔪᖅᑕᐅᓗᑎᒃ ᐊᖏᕈᑎᒃᑯᑦ. ᖁᐊᓇ ᐃᒃᓯᕙᐅᑕ.  

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) G5ᒦᑦᑐᒍᑦ. 

ᐸᕐᓇᐃᔩᑦ ᐊᑐᐊᒐᓕᕆᔩᑦ $2,339,000 ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ 

ᐊᐅᓪᓛᕐᕕᒋᔭᖏᑦ ᑮᓇᐅᔭᓕᕆᔩᑦ. 

ᐱᕕᖃᖅᑎᑕᐅᑲᐃᓐᓇᖅᑕ ᐃᓱᒪᒋᓇᒧᒡᓗᒍ G6-ᒧᑦ. 

ᒥᔅ ᓄᑕᕋᖅ. 

 

ᓄᑕᕋᖅ: ᑕᒻᒪᔾᔮᖏᒃᑲᓗᐊᖅᐳᖓᖃᐃ. (ᑐᓵᔨᑎᒍᑦ) 

G6 ᐅᖃᐅᓯᖃᖅᑐᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐸᐃᕆᕝᕕᓐᓂᒃ 

ᓄᓇᓕᓐᓂᑦ 2025-26 ᓄᓇᓕᓗᒃᑖᓂᒃ, ᑖᒃᑯᐊ 

ᐃᓕᓐᓂᐊᕐᕖᑦ ᐃᓚᖃᕐᓂᐊᖅᐸᑦ 

ᐃᓕᓐᓂᐊᕐᕕᔅᓴᒃᑲᓐᓂᕐᓂᒃ? (ᑐᓵᔨᒃᑰᕈᓐᓃᖅᑐᖅ) 

ᑖᓐᓇ ᐊᐱᖅᑯᑎᒐ ᐱᔾᔪᑎᒋᔭᕋ ᒥᑦᑎᒪᑕᓕᖕᒥ 

ᐊᕐᕌᒍᑕᒫᑦ 50ᒥ 60ᒧᑦ ᑕᒫᓂ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᐃᑦ ᐃᓅᖃᑦᑕᕐᒪᑕ ᑕᐃᑯᖓ ᒥᑦᑎᒪᑕᓕᒃ 

ᑎᑭᐅᑎᖃᓯᐅᑎᖃᑦᑕᕐᓂᐊᖅᐸᑦ ᐱᖓᓱᓂᒃ 

ᐃᒡᓗᕈᓯᕐᓂᒃ ᒥᑭᓐᓂᖅᐹᕐᓂᒃ ᐊᑐᕆᐊᖃᕋᔭᕐᒪᑕ? 

ᑖᔅᓱᒥᖓ ᐊᐱᖅᑯᑎᖃᕈᒪᖅᑲᐅᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ ᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᓐᓄᑦ. 

ᐋᖅᑭᒋᐊᑐᐃᓐᓇᕐᓗᒍ. ᐅᓪᓗᓕᒫᑦ ᓄᑲᖅᑎᖅᐹᑦ 

ᑕᓪᓕᒪᐅᔪᓂᒃ ᓄᓇᓕᓐᓂᑦ ᐱᒋᐊᕈᒪᔪᒍᑦ.  

 

ᓄᑖᓐᖑᕆᐊᖅᑕᐅᕙᓪᓕᐊᓂᐊᖅᓱᑎᓪᓗ 

ᐱᕙᓪᓕᐊᔫᒥᒃᑲᓐᓂᖁᓪᓗᖏᑦ ᐃᓕᓐᓂᐊᕐᕖᑦ 

ᐃᓚᖏᑦ. ᓄᑖᓐᖑᕆᐊᑕᐅᒃᑲᓐᓂᕐᓗᑎᒃ 

ᐱᕈᖅᐸᓪᓕᐊᓗᐊᕐᓂᖅᐳᖅᑲᐃ ᐱᓪᓗᒍ 

ᐃᓪᓗᕈᓯᖅᑖᒃᑲᓐᓂᕆᐊᖃᓛᕐᒥᒐᑦᑕ ᓄᑲᖅᑎᖅᐹᓄᑦ 

ᐅᓪᓗᓕᒫᖅᐸᓪᓕᐊᓕᕈᓂ 

ᐃᓪᓗᕈᓯᖅᑖᒃᑲᓐᓂᕆᐊᖃᕋᔭᕐᒥᒻᒪᑦ. 

ᐊᓯᔾᔨᕆᐊᖃᕋᔭᕐᒥᔪᑦ ᑕᒪᒃᑯᐊ ᒪᓕᓪᓗᒋᑦ.  

 

ᐱᕈᖅᐸᓪᓕᐊᓂᕗᑦ ᓄᑖᓐᖑᕆᐊᕋᔭᕐᓂᕗᓪᓘᓐᓃᑦ 

ᐃᓕᓐᓂᐊᕐᕖᑦ ᐊᑐᓂ ᒪᓕᓪᓗᒋᑦ ᐆᑦᑑᑎᑐᐃᓐᓇᒻᒪᑦ 

ᑖᓐᓇ ᒫᓐᓇ 

ᐊᑐᓕᖅᑎᓪᓚᕆᒍᒫᕐᓂᐊᖅᓯᒪᒐᓗᐊᖅᑕᕗᑦ ᐃᓘᓐᓈ 

ᓯᕗᓂᔅᓴᑎᓐᓂ. ᐅᖃᕈᓐᓇᓐᖏᑐᐃᓐᓇᖅᐳᖓ 

ᖃᑦᓯᓂᒃ ᑮᓇᐅᔭᖃᕈᓐᓇᕐᒪᖔᑦᑕ ᐱᒋᐊᕈᑎᒃᓴᓂᒃ 

ᑮᓇᐅᔭᓂᒃ ᐊᑭᑐᔫᑎᓄᑦ 

ᐊᖏᖅᑕᐅᔭᕆᐊᖃᕋᔭᖅᓱᓂ ᒐᕙᒪᒃᑯᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅ ᓄᑕᕋᖅ. 

ᒪᒥᐊᓇᖅ ᐊᑎᖁᑎᓐᓃᒻᒥᔪᖅ, ᒥᔅᑕ ᒪᓕᑭ. 

 

ᒪᓕᑭ: ᐊᐱᖅᑯᑎᒋᓂᐊᖅᑲᐅᔭᕋ ᑭᐅᔭᐅᒐᓗᐊᖅᖢᓂ 

ᐅᑯᓂᖓ ᑲᔪᓯᓂᐊᕋᒪ. ᖁᔭᓐᓇᒦᒃ. 

(ᑐᓵᔨᑎᒍᑦ) ᑖᒃᑯᐊ ᐱᔨᑦᓯᖅᑐᓕᕆᔨᖏᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ $1 ᒥᓕᐊᓐ 

ᐅᖓᑖᓄᑦ ᐊᑭᑦᑐᕆᐊᕐᓂᐅᓴᒻᒪᑦ 2022-2023-ᒥ, 

ᑭᓱᑦ ᓄᑖᑦ ᐱᓕᕆᐊᑦᓴᑦ ᐱᓇᓱᑦᑕᐅᓂᐊᖅᑐᓪᓗ 

ᓴᖅᑭᑕᐅᓂᐊᕐᒪᑕ ᑖᒃᑯᓄᖓ ᐊᕐᕌᒍᒋᔭᑦᑎᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᒍ. ᑖᓐᓇ ᐅᖃᐅᓯᖃᖅᑐᖅ ᓄᕙᔾᔪᐊᕐᓇᖅ 

19-ᒧᑦ ᑐᕌᖓᔪᖅ ᒐᕙᒪᑐᖃᒃᑯᓂᓪᓗ 

ᑮᓇᐅᔭᖅᑖᕈᑎᐅᓯᒪᔪᑦ ᐃᑲᔪᖅᑐᖅᑕᐅᖁᓪᓗᖏᑦ 

ᐃᓕᓐᓂᐊᖅᑏᑦ ᓂᐅᕕᐊᖑᓚᐅᖅᓯᒪᔪᓂᑦ ᐊᖏᕐᕋᒥ 

ᐃᓕᓐᓂᐊᖃᑦᑕᕈᓐᓇᖁᓪᓗᖏᑦ ᐃᓕᓐᓂᐊᖅᑏᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ. ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐸᕐᓇᐅᑎᔅᓯ ᐅᖃᖅᓯᒪᒻᒪᑦ ᒪᑉᐱᒐᖓᓂ 107 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐋᖅᑮᓂᐊᕐᒪᑕ 

ᐊᔾᔨᐅᖏᔾᔫᒥᔪᓂᒃ ᐋᓐᓂᐊᖅᑐᓕᕆᓂᕐᒧᑦ 

ᐊᑦᑕᓇᖅᑕᐃᓕᒪᓂᕐᒧᑦ, ᑭᓱᑦ ᑕᐃᒪ 

ᐱᖃᓯᐅᔾᔭᐅᔪᒫᕐᒪᑕ ᑕᒪᑐᒧᖓ ᐱᓂᐊᕈᑎᑦᓴᐅᔪᒧᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓚ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒪᓐᓇ ᐃᓛᒃ ᐋᓐᓂᐊᖅᑐᓕᕆᓂᕐᒧᑦ 

ᐊᑦᑕᓇᖅᑕᐃᓕᓂᕐᒧᑦ ᐱᓕᕆᐊᑦᓴᖅ ᐊᑕᐅᓯᕐᒥᒃ 

ᑐᑦᑕᕐᕕᖃᕈᓐᓇᕐᓗᓂ ᒪᑯᓄᖓ ᑭᑐᓄᑦ 

ᐃᖅᑲᓇᐃᔮᒧᑦ ᐊᑦᑕᓇᖅᑕᐃᓕᒪᓂᕐᒧᑦ 

ᖃᓄᐃᓐᖏᑦᓯᐊᓂᕐᒧᓪᓗ ᐊᑐᐊᒐᖅ 

ᑲᒪᒋᔭᕆᐊᖃᖅᑐᓄᓪᓗ ᐱᓇᓲᑎᓂᒃ ᐃᖅᑲᓇᐃᔮᒧᓪᓗ 

ᐊᑦᑕᓇᖅᑕᐃᓕᓂᕐᒧᑦ 

ᖃᓄᐃᓐᖏᑦᑕᐃᓕᓂᕐᒧᑦ ᐃᓕᓴᐅᑏᑦ. ᑖᒃᑯᐊ 

ᖃᓄᐃᑦᑐᓂᓪᓗ ᐅᓂᑳᓕᐅᖅᐸᓐᓂᖏᑦ, 

ᖃᐅᔨᓴᕐᓂᐅᕙᑦᑐᓪᓗ ᐊᑦᑕᓇᑦᑕᐃᓕᓂᕐᒧᓪᓗ 

ᐱᓕᕆᐊᒃᓴᖅ ᐊᑦᑕᓇᕈᓐᓇᖅᑐᓄᑦ ᑭᑐᓄᑦ, ᐊᒻᒪ 

ᐊᐅᓚᐅᑎᓕᓐᓄᑦ ᐊᑦᑕᓇᑦᑕᐃᓕᔾᔪᑎᐅᔪᒧᑦ 

ᑐᐊᕕᖕᓇᖅᑐᓕᕆᔾᔪᓯᐅᑎᓂᓪᓗ ᐊᒻᒪ ᓇᖕᒥᓄᑦ 

ᓴᐳᔾᔨᒍᑎᑦᓴᓄᑦ ᓴᓇᕐᕈᑎᓂᒃ. (ᑐᓵᔨᒃᑰᖏᑦᑐᖅ) 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑐ. ᐅᑯᐊ (ᑐᓵᔨᑎᒍᑦ) ᓇᖕᒥᓂᓕᖕᓄᑦ 

ᐸᕐᓇᐅᑎᓂᒃ ᒪᒃᐱᒐᖓ 207 ᐊᕐᕌᒍᒧᑦ 2022-2023 

ᓈᓴᐅᑎᓕᒃ 5, ᐃᖅᑲᓇᐃᖅᑕᐅᒋᐊᖃᕐᓂᖓ 

ᐃᓇᖏᖅᑕᐅᓗᑎᒃ ᓄᓇᕗᒻᒥ ᐃᓕᓐᓂᐊᕐᕖᑦ 

ᐅᖓᓯᒃᑐᒥᒃ CCTV ᐱᓇᓲᑏᑦ 

ᐊᑐᐃᓐᓇᖃᕐᕕᐅᔪᓐᓇᖁᓪᓗᒋᑦ ᖃᕆᑕᐅᔭᑦ. 

(ᑐᓵᔨᒃᑰᕈᓐᓃᖅᑐᖅ) ᓇᓕᐊᒃ ᓄᓇᓕᒃ 

ᐱᓕᕆᐊᖑᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᓂᔅᑐ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ (ᑐᓵᔨᑎᒍᑦ). 

ᒪᒥᐊᓇᖅ. ᑐᓴᓐᖏᓇᒃᑯ ᑭᖑᓕᖅᐹᖓᓂᒃ 

ᐊᐱᖅᑯᑎᖓ ᑐᓵᔨᑎᒍᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᑐᑭᓯᔪᒪᔪᖅ ᓇᓪᓕᐊᖕᓂᒃ ᓄᓇᓕᒻᒥᒃ ᐅᖃᐅᓯᖃᕐᒪᑦ, 

ᓇᓕᐊᖕᓂᒃ ᓄᓇᓕᓐᓂᒃ ᑕᒪᒃᑐᐊ 

ᐋᖅᑭᑦᑕᐅᔪᒻᒪᖔᑕ? ᒥᓂᔅᑐ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᕐᕕᓂᓕᒃᑲᓐᓃᑦ ᓄᓇᓖᑦ CCTV-ᓂᒃ 

ᑐᓂᔭᐅᔪᒫᖅᑐᑦ, ᑭᓯᐊᓂ 

ᑐᓴᖅᑎᑕᐅᓯᒪᓐᖏᒃᑲᓗᐊᖅᑐᒍᑦ ᑭᓯᐊᓂ 

ᐋᖅᑭᑦᑐᕈᒫᖅᑕᕗᑦ ᑕᕝᕙᓂ ᐊᕌᒍᒋᔭᑉᑎᓐᓂ. ᖁᐊᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᓴᐅᕙ? 

(ᑐᓵᔨᑎᒍᑦ) ᑕᐃᒪ ᓯᕗᓪᓕᐅᔾᔭᐅᔪᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᐃᓚᖓᑦ 2022-

2023 ᑕᒪᒃᑯᐊ ᓄᑖᓂᒃ ᖃᐅᔨᓴᕈᑎᐅᓂᐊᖅᑐᑦ 

ᑮᓇᐅᔭᓄᑦ ᐃᓕᓐᓂᐊᖅᑐᓄᑦ ᐃᑲᔫᓯᐊᖑᕙᑦᑐᐃᑦ 

ᑭᓱᑦ ᑭᒡᓕᒋᔭᐅᓚᖓᕙᑦ? ᒪᒥᐊᓇᖅ 

ᑕᕝᕗᖓᐅᖏᑦᑐᖅ ᐅᖃᕋᒪ, ᐋᖅᑭᒋᐊᖅᑕᐅᓚᖓᕙᑦ 

ᓴᓇᒋᐊᖅᑕᐅᖃᑦᑕᓚᖓᕙᑦ ᑐᑦᑕᕐᕕᐅᕙᑦᑐᑦ 

ᐊᑭᑐᔫᑎᓄᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᓂᔅᑐ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᑕᒪᒃᑯᐊ ᑐᓴᕋᑦᓴᓕᒫᖏᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᖃᕆᑕᐅᔭᑦᑎᓐᓃᑦᑐᑦ 

ᐊᑕᐅᓯᕐᒧᑦ ᑐᑦᑕᕐᕕᖃᓕᕈᒫᕐᒪᑕ. ᐹᓯᖃᖅᑎᑦᓯᓂᖅ 

ᑖᓐᓇ ᓯᕗᓪᓕᐅᑎᓛᖅᓱᑎᒍ. ᖁᐊᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑐ. (ᑐᓵᔨᑎᒍᑦ) ᐃᓚᖓᓐᓂᒃ ᓯᕗᓪᓕᐅᔾᔭᐅᔪᓂᒃ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ 2022-2023 

ᓄᑖᒥᒃ ᑐᑦᑕᕝᕕᖃᓕᓛᕈᓂ ᐃᓕᓐᓂᐊᖅᑎᓄᑦ 

ᐃᑲᔫᑎᐅᕙᑦᑐᒧᑦ, ᐱᓕᕆᐊᒃᓴᕆᔭᐅᔪᖅ ᑖᓐᓇ. ᑭᓱ 

ᑕᐃᒪ ᐊᕝᕕᐊᓗᑕᐅᒻᒪᑦ ᐊᑐᖅᑕᑎᓐᓄᑦ ᒫᓐᓇ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇ. ᒥᓂᔅᑐ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐃᓕᓐᓂᐊᖅᑎᓄᑦ 

ᐃᑲᔫᑎᐅᕙᑦᑐᓄᑦ ᑐᑦᑕᕐᕕᒃ ᐱᑐᖄᓘᓕᕐᒪᑦ ᐊᒥᓱᓪᓗ 

ᐱᒋᐊᓪᓚᕝᕕᖃᕈᑕᐅᕈᓐᓇᖏᑦᓱᑎᑦ, ᓲᕐᓗ 

ᐊᑕᐅᓯᑐᐊᕐᒥᑦ ᐃᖅᑲᓇᐃᔭᖅᑎᒥᑦ ᑲᒪᒋᔭᐅᓂᖏᑦ 

ᓇᓪᓕᑭᑕᕈᑕᐅᕙᒻᒪᑦ 

ᐊᔪᕈᑕᐅᕙᒻᒪᑦ ᐊᓯᖏᓐᓂ 

ᐱᓕᕆᔭᐅᓪᓗᐊᕋᓗᐊᖅᑐᑎᒃ ᐊᑕᐅᑦᓯᒃᑯᑦ, 

ᐊᕗᖓᒃᑲᓂᕐᓗ ᐱᔭᐅᔪᓐᓇᖅᑐᓂᑦ, ᓲᕐᓗ 

ᐊᑭᓖᔭᕆᐊᓕᓐᓄᑦ, ᑭᑐᒍᓘᔭᓄᓪᓘᓐᓃᑦ, 

ᑭᖑᕙᕆᐊᕈᑎᓪᓚᕆᐅᓯᖃᑦᑕᕐᖓᑕ 

ᐊᕝᕕᐊᓗᑕᐅᓚᕆᔅᓱᑎᒃ ᐃᑲᔫᓯᐊᕈᑎᐅᕙᑦᑐᑦ 

ᐃᓕᓐᓂᐊᖅᑎᓄᑦ.  

 

ᐃᖅᑲᓇᐃᔮᕆᕙᓪᓕᐊᕋᓗᐊᖅᑕᕗᑦ ᑭᓱᓂᑦ 

ᑐᑦᑕᕝᕕᐅᕙᑦᑐᓄᑦ ᐊᔾᔨᖓᓂᒃ 

ᑮᓇᐅᔭᖃᕐᕕᐅᕙᑦᑐᒥᒃ ᑲᓇᑕᒥ. 

ᐊᐅᓚᑕᐅᒍᓐᓇᕐᓂᖐᑦ, ᐊᑭᒋᕙᑦᑕᖏᓪᓗ 

ᑕᐅᑐᑉᐸᓪᓕᐊᓗᑎᒍ, ᑕᐅᑐᑉᐸᓪᓕᐊᔭᕗᑦ 

ᐋᖅᑭᒍᑎᐅᓂᐊᖅᑐᑦ. 

ᐋᖅᑭᑦᓯᐊᖅᓯᒪᓂᖅᓴᐅᓂᐊᖅᑐᒥᒃ 

ᐃᑲᔪᖅᑐᐃᑲᓐᓂᕈᑎᐅᓂᐊᖅᑐᒥᓗ ᐃᓕᓐᓂᐊᖅᑎᓂᒃ 

ᐱᔪᓐᓇᕐᓂᕗᑦ ᒪᓕᑦᑐᒍ. 

 

ᐊᒥᓱᑎᒍ ᓂᕆᐅᓪᓚᕆᒃᑲᓗᐊᖅᑐᒍᑦ 

ᓄᑖᖑᓂᐊᖅᑐᒥᒃ ᑖᑦᓱᒪᖓᑦ 

ᑐᑦᑕᕝᕕᐅᕙᓐᓂᐊᖅᑐᒥᒃ ᓂᐅᕕᖅᑕᐅᓂᑦᓴᖓᓂᒃ 

ᐊᒻᒪᓗ ᑲᒪᒋᔪᓐᓇᖅᓯᕙᓪᓕᐊᓛᕐᓂᕗᑦ ᓈᒻᒪᑦᑐᒥᒃ 

ᐱᖃᑦᓯᐊᕋᓗᐊᕐᒪᖔᑕ. ᒫᓐᓇ ᐃᑲᔪᖅᑐᐃᒍᓐᓇᖅᑐᒥᒃ 

ᐱᑕᖃᓐᖏᒻᒪᑦ, ᓄᑖᓐᖑᕆᐊᖅᑕᐅᔪᓐᓇᕋᓂᓘᓐᓃᑦ 

ᒫᓐᓇ ᑖᒻᓇ ᖃᕆᑕᐅᔭᕐᒧᑦ ᐊᑐᖅᑕᐅᕙᑦᑐᖅ. 

(ᑐᓵᔨᒃᑰᖏᑦᑐᖅ) ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇ. (ᑐᓵᔨᑎᒍᑦ) 

ᐃᖅᑲᐃᑎᒃᑲᓐᓂᑐᐃᓐᓇᕐᓗᒋᑦ ᒪᓕᒐᓕᐅᖅᑏᑦ, ᑖᓐᓇ 

G-12-ᒥᑦ ᐅᖃᐅᓯᖅ ᓇᓗᓇᐃᖅᑕᐅᓚᖓᒻᒪᑦ 

ᑕᐃᑲᓃᓕᕈᑦᑕ ᐅᖃᐅᓯᐅᓂᖅᓴᐅᒐᔭᖅᑑᒐᓗᐊᖃᐃ.  

 

>>ᐃᒡᓚᖅᑐᑦ 

 

ᒥᔅᑐ ᒪᓕᑭ. 

 

ᒪᓕᑭ: ᐆᑮ. ᖁᔭᓐᓇᒦᒃ. ᑖᓐᓇ ᑕᕝᕙᓂ 

ᐱᓕᕆᔾᔪᑎᓄᑦ ᐸᕐᓇᐅᑎᓃᒻᒪᑦ ᐊᐱᖅᑯᑎᒋᓵᖅᐸᕋ. 

ᑖᓐᓇ ᑕᕝᕙᓂᑦᑕᐃᓐᓇᖅ ᓯᕗᓪᓕᐅᔾᔭᐅᔪᓂᒃ 2022-

2023, ᓈᓴᐅᑎᓕᒃ 6, (ᑐᓵᔨᒃᑰᓕᖅᑐᖅ) 

ᓯᕗᓪᓕᐅᔾᔭᐅᔪᓂ 2022-2023, ᑖᒃᑯᐊ 

ᑭᖑᓪᓕᖅᐹᖅᓯᐅᕐᓗᒋᑦ ᓄᑖᑦ 

ᐋᖅᑭᑦᓯᒪᐅᑎᐅᓇᕐᓂᐊᖅᑐᑦ 

ᐃᓕᓐᓂᐊᕕᑦᓴᐅᕙᓐᓂᐊᖅᑐᓂᑦ ᓄᑖᓂᒃ. 

(ᑐᓵᔨᒃᑰᕈᓐᓃᖅᑐᖅ) ᑖᓐᓇ 

ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐸᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇ. ᒥᓂᔅᑐ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒥᔅᑐ ᓲᓗᒪᓐ ᑖᔅᓱᒧᖓ ᑭᐅᒍᓐᓇᖅᐸᑦ. 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᔅᑐ ᓲᓗᒪᓐ. 

 

ᓲᓗᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪᓗ ᒥᓂᔅᑐ. ᐊᒻᒪ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ 

ᖁᔭᓐᓇᒦᒃ. ᐊᑭᑐᔫᑎᓄᑦ ᐋᖅᑭᑦᓯᒪᐅᑏᑦ 

ᐱᑐᖃᓪᓚᕆᐅᓕᕐᒪᑕ, ᓲᕐᓗ ᐊᑦᑕᓇᑦᑕᐃᓕᔾᔪᑏᑦ, 

ᓱᓇᒃᑯᑖᑦ ᐊᑐᐃᓐᓇᐅᒍᓐᓇᖅᑎᒋᓂᖏᑦ, 

ᐊᔾᔨᒌᖏᑦᑐᓪᓗ ᐃᓪᓗᕈᓰᑦ ᐊᒻᒪᓗ ᐊᓇᕐᕖᑦ, 

ᑕᒪᒃᑯᐊᕈᓘᔭᑦ.  

 

ᑖᒃᑯᐊ ᓄᓇᓕᓐᓂ ᐱᔨᑦᓯᖅᑐᓕᕆᔨᒃᑯᑦ 

ᐱᓕᕆᖃᑎᒋᕙᓪᓕᐊᖅᑕᕗᑦ ᓄᓇᓖᓪᓗ 

ᐃᓕᓐᓂᐊᖅᑐᓕᕆᔨᖏᖏᑦ, ᐃᓕᓴᐃᔩᓪᓗ. ᑕᒪᒃᑯᐊ 

ᓄᑖᓐᖑᕆᐊᕐᔫᒥᓪᓗᒋᑦ. ᐊᒻᒪ ᐊᔪᕈᑎᖃᖅᑐᓄᑦ 

ᑐᕌᖓᔪᑦ, ᐊᒻᒪ ᐊᑦᑕᓇᑦᑕᐃᓕᓂᕐᒧᑦ ᑐᕌᖓᔪᑦ, ᐊᒻᒪ 

ᐱᓇᓲᑎᐅᕙᑦᑐᑦ ᑕᒪᒃᑯᐊ ᐱᑐᖃᐅᓕᖅᓱᑎᒃ. 

ᑕᒪᒃᑯᐊ ᐃᓚᖏᑦ ᐆᑦᑑᑎᒋᓗᒋᑦ 

ᐱᓕᕆᕙᓪᓕᐊᔭᕗᑦ.  

 

ᐱᐊᓂᒃᓯᒪᓕᖅᑲᑦ ᑎᑎᕋᖅᓯᒪᔪᖅ ᐊᓯᖏᓐᓄᑦ 

ᓈᓴᐅᑎᖏᑦ ᑕᑯᑎᒃᓱᒫᖅᑕᕗᑦ ᐱᓕᕆᕝᕕᐅᔪᓄᑦ 

ᐊᒻᒪ ᐃᓪᓗᒧᑦ ᓴᖅᑭᑕᐅᔪᒫᖅᓱᑎᒃ. ᖁᐊᓇ, 

ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓃᒻᒥᔪᖅ 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐱᓕᕆᔾᔪᑎᓄᑦ ᐸᕐᓇᐅᑎᒦᓛᒃ ᑕᑯᔪᒪᓪᓗᖓ, 

ᑐᑭᓯᒃᑲᓐᓂᖅᑎᑕᐅᔪᒪᓕᕐᒥᔪᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᓯᓂᕐᒦᖅᑐᖅ ᑖᓐᓇ 

ᑮᓇᐅᔭᖅᑐᕈᑎ 2021-2022, 2022-2023. ᑖᓐᓇ 

ᐊᔾᔨᒌᖏᓐᓂᖓ ᐊᑉᐸᕆᐊᕐᓂᕆᔭᖓ ᓱᒻᒪᑦ, ᑭᓱᓗ 

ᐱᔾᔪᑎᒋᓪᓗᒍ ᑕᐃᒪᐃᓚᕿᕙ? ᑐᑭᓯᔪᒪᓕᕐᒥᔭᕋ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᑭᓯᓇᖅᓯᑎᒋᐊᖁᑐᐃᓐᓇᖅᑕᕋ 

ᐊᐱᖅᑯᑎᐅᔪᒧᑦ, ᓇᓕᐊᓐᓂᒃ ᐱᔾᔪᑎᖃᕐᒪᖔᖅᐱᑦ 

ᐊᐱᖅᑯᑎᖃᕋᕕ?. ᖁᐊᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐱᖅᑯᑏᑦ ᒥᔅ 

ᕿᓕᖅᑎ, ᐅᖃᕆᐊᒃᑲᓐᓂᕈᓐᓇᕈᕕᐅᒃ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᑯᑉᓗᒋᑦ ᐸᕐᓇᐅᑎᒥᒃ, ᑖᒃᑯᐊ 

ᐱᔨᔅᓯᖅᑐᓕᕆᔨᒃᑯᖏᑦ ᑮᓇᐅᔭᖅᑐᕈᑎᑦᓴᐅᔪᓄᑦ. 

ᐊᐱᖅᑯᑎᖃᕈᒪᕋᑖᖅᐳᖓ, 

ᐅᖃᖅᑕᐅᒋᐊᒃᑲᓐᓂᕈᓐᓇᖅᐸᑦ 

ᐃᖅᑲᓇᐃᔭᖅᑐᓕᕆᓂᕐᒨᖓᔪᒧᑦ. ᑕᑯᑉᓗᒍ 

ᑮᓇᐅᔭᖅᑐᕈᑎᒃᓴᐅᓯᒪᔪᑦ ᓯᕗᓂᐊᓂ,  2022-2023 

ᑕᑯᑉᓗᒍ, ᓱᒻᒪᑦ ᑲᑦᓰᓐᓇᕈᖅᕚᓪᓕᖅᓯᒪᒻᒪᖔᑦ 

ᐊᑦᑎᕚᓪᓕᖅᓯᒪᒻᒪᖔᑦ. ᓱᒻᒪᑦ ᑖᒃᑯᐊ ᓈᓴᐅᑏᑦ 

ᑕᕝᕙᓂ ᑕᑯᔭᕗᑦ ᐊᔾᔨᒋᒍᓐᓃᕐᒪᖔᒋᑦ ᑭᓱ ᐱᓪᓗᒍ? 

ᖁᔭᓐᓇᒦ, ᐃᔅᓯᕙᐅᑖᖅ. 

 

 ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᑭᓯᓇᖅᓯᑎᒋᐊᕋᕕᐅᓪᓗ 

ᐊᐱᖅᑯᑏᑦ ᖁᔭᓐᓇᒦᒃ. ᐱᓕᕆᕝᕕᑎᓐᓂ 

ᓅᓯᒪᒐᑦᑎᒍᑦ ᓇᓕᐊᓐᓄᕋᖅᓱᑎᒍ ᑮᓇᐅᔭᑦ, 

ᑐᖅᑯᖃᑦᑕᖅᓱᒋᑦ ᐊᔾᔨᒌᖏᑦᑐᓂᒃ 

ᐱᓇᓱᓐᓂᐅᓯᒪᔪᓄᑦ. ᖁᐊᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᓇᓗᓇᐃᕋᕕᐅᒃ. ᐅᓇᓗ, ᐊᑕᐅᓯᒃᑲᓂᕐᒥᑦ 

ᐊᐱᕆᔪᒪᓪᓗᖓ (ᑐᓵᔨᑎᒎᓕᖅᑐᖅ) 

ᓯᕗᓪᓕᐅᔾᔭᐅᔪᓂ 2022-2023-ᒥ, 

ᐊᑎᑦᓯᐊᖓᓃᑦᑐᖅ ᑭᖑᓪᓕᖅᐹᖅ ᑖᒻᓇ. 

ᑭᖑᓪᓕᖅᐹᖅᓱᕐᓗᒍ, ᑕᒃᑯᐊ ᐅᓪᓗᓕᒫᒧᑦ 

ᐃᓕᓐᓂᐊᖅᑎᑦᓯᖃᑦᑕᓕᕐᓂᖅ ᐅᓪᓗᓕᒫᖅ 

ᐃᓕᓐᓂᐊᓕᕋᑖᖅᑐᓂᒃ ᓄᑲᖅᑎᖅᐹᓂᒃ 

ᓄᓇᕘᓗᑦᑖᒥᒃ, ᑎᒃᑯᐊᖅᑕᐅᓯᒪᔪᓂᒃ ᓇᓪᓕᐊᑦ 

ᓄᓇᓖᑦ ᐊᑦᑐᖅᑕᐅᔪᒫᖅᐸ? (ᑐᓵᔨᒃᑰᕈᓐᓃᖅᑐᖅ) 

ᐅᕝᕙᓘᓐᓃᑦ ᖃᓄᖅ ᑭᒃᑰᓂᐊᕐᒪᖔᑕ ᓄᓇᓕᓐᓂ 

ᐃᒫᖔᖃᐃ ᓂᓪᓕᐅᑎᒋᑦᑎᐊᕈᒃᑯ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᔅᕌᔅ, (ᑐᓵᔨᑎᒍᑦ) 

ᑕᓪᓕᒪᓂᒃ ᐅᖃᖅᑲᐅᒻᒪᑦ, ᑕᓪᓕᒪᐅᓂᕋᖅᑲᐅᒐᕕᒋᑦ 

ᓇᓪᓕᐊᒃ ᓄᓇᓖᑦ ᑐᑭᓯᒍᒪᔪᖅ. ᒥᓂᔅᑐ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᑕᓪᓕᒪᑦ ᐆᑦᑑᑎᒋᔭᐅᓂᐊᖅᑐᑦ 

ᐅᓪᓗᓕᒫᖅ ᐃᓕᓐᓂᐊᓕᕋᑖᖅᑐᑦ 

ᐃᓕᓐᓂᐊᖃᑦᑕᕐᓗᑎᒃ ᓂᐊᖁᓐᖒ, ᕿᒻᒥᕈᑦ, 

ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ ᐊᒻᒪᓗ ᖁᕐᓗᖅᑐᖅ. 

ᖁᐊᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. (ᑐᓵᔨᑎᒍᑦ) 

ᒪᒥᐊᓇᖅ. ᐊᑎᖁᑎᓐᓂ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᐅᓯᒪᓕᕐᒪᑕ ᑕᐃᒃᑯᐊ 

ᐊᐱᖅᑯᑎᒋᔪᒪᖅᑲᐅᔭᒃᑲ, CCTV, ᓄᓇᕗᒻᒥ 

ᑕᓚᕖᓴᒃᑯᓂᒃᑯᐊ ᑕᓚᕖᓴᖃᐅᓕᕐᒪᑕ 

ᐊᑐᖅᑕᐅᖃᑦᑕᖅᑐᓂᒃ. ᐅᓇ ᐊᐱᖅᑯᑎᒋᔪᒪᔭᕋ, 

ᐊᑐᖃᑦᑕᖅᓯᒪᔭᕗᑦ ᑕᒪᒃᑯᐊ ᑕᑯᓐᓇᖅᖢᑎᒃᑯ, 

ᐃᓕᓐᓂᐊᕐᕕᒻᒦᒃᑯᐊ ᓯᖁᑦᑎᕆᔪᐊᓘᖃᑦᑕᓕᕐᒪᑕ, 

ᐱᕋᔭᒃᐸᒃᖢᑎᒡᓗ, ᐊᒻᒪ ᓯᖁᑦᑎᕆᔪᖃᖃᑦᑕᖅᑎᒡᓗᒍ, 

ᑕᐃᒃᑯᐊ, ᓲᕐᓗᖃᐃ ᑕᐃᓐᓇ ᐃᓕᓐᓂᐊᕐᕕᒃ ᐃᑭᒻᒪᑦ 

ᑕᒪᒃᑯᐊ ᐊᔾᔨᓕᐅᕈᑎᕈᓘᔭᐃᑦ 

ᔭᒐᖃᑕᐅᓚᐅᖅᓯᒪᖕᒪᑕ.  

 

ᖃᓄᖅ ᐃᒃᑯᐊ ᑕᐃᒃᑯᐊ ᐊᔾᔨᓕᐅᖅᑕᐅᖃᑦᑕᖅᑐ, 

ᖃᓄᖅ ᐊᑯᓂᐅᑎᒋᔪᖅ ᐸᐸᑕᐅᖃᑦᑕᖅᐸᑦ ᐊᖕᒪᓗ 

ᓇᒥ ᑐᖅᑯᖅᑕᐅᓯᒪᖃᑦᑕᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒍᔅᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ ᑖᓐᓇ 

ᐊᐱᖅᑯᑎᒋᒐᖕᓂ. ᖁᐊᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒫᓐᓇ ᑕᐃᒃᑯᐊ ᑏᕖᕗᑦ ᐃᓕᓐᓂᐊᕐᕕᐅᑉ 

ᐃᓗᐊᓃᔾᔮᖏᑦᑐᑦ. ᐊᓯᐊᓂᖔᖅ 

ᑐᖅᑯᖅᑕᐅᓯᒪᖃᑦᑕᖅᑐᑦ ᐊᒻᒪᓗ 

ᐸᕐᓇᐅᓯᐅᖅᓯᒪᒻᒥᔪᒍᑦ ᖃᕋᓴᐅᔭᒃᑯᑦ ᑕᐃᒃᑯᐊ 

ᐊᔾᔨᓕᐅᕆᔭᐅᕙᓪᓕᐊᔪᑦ ᖃᕋᓴᐅᔭᕐᒧᑦ 

ᑐᖅᑯᖅᑕᐅᖃᑦᑕᕐᓗᑎᒃ ᐊᑐᖅᑕᐅᖃᑦᑕᕈᓐᓇᖁᒡᓗᒋᑦ.  

 

ᐊᒻᒪᓗ ᑐᖅᑯᖅᑕᐅᓯᒪᓂᖏᑦ ᑕᐃᒃᑯᐊ ᐊᔾᔨᓕᐊᕕᓃᑦ 

60-90-ᓄᑦ ᐅᓪᓗᓄᑦ ᐸᐸᑕᐅᖃᑦᑕᖅᑐᑦ, 

ᐊᓂᒍᕌᖓᑦ ᐊᓯᐊᓄᖔᖅ 

ᐊᑐᖅᑕᐅᑲᓐᓂᓕᖅᐸᓪᓗᑎᒃ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑕᐃᒃᑯᐊ ᑕᓚᕖᓴᐃᑦ, 

ᐃᓛᒃ ᐃᓕᓐᓂᐊᕐᕕᓕᒫᑦ ᑕᐃᒪᐃᑦᑐᖃᐅᖅᐸᑦ 

ᑕᓚᕖᓴᓂᒃ? ᖁᔭᓐᓇᒦ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ. ᐱᖃᖅᑐᐃᓐᓇᐃᑦ 

ᐃᓕᓐᓂᐊᕐᕕᓕᒫᑦ ᓄᓇᕘᓕᒫᒥ. ᖁᐊᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ, ᐅᑯᓇᓂ 22-23 ᑐᒡᓕᐊ ᒪᑉᐱᖅᑐᒐᖅ 

107, ᐅᖃᐅᓯᖃᕐᒪᑦ; ᖃᕋᓴᐅᔭᒃᑰᖅᑎᑕᑦ, 

ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ 

ᐋᖅᑭᒃᓱᖅᑕᐅᓕᖅᑎᓪᓗᒋᑦ.  

 

ᖃᐅᔨᒪᔪᖓ ᓄᓇᓕᖕᓂ ᒐᕙᒪᒃᑯᓂᒡᓗ 

ᐱᔨᑦᑎᑦᑏᓂᒃᑯᐊ ᖃᓄᖅ ᐊᑯᓂᐅᑎᒋᔪᖅ ᐃᒡᓗᕐᔪᐊᑦ 

ᑕᒪᒃᑯᐊ ᐱᖁᑎᕐᔪᐊᑦ ᐊᑐᖅᑕᐅᔪᓇᕐᒪᖔᖏᓐᓂᒃ. 

ᖃᓄᐃᒪᓪᓕ ᑕᐃᒪᐃᑕᐅᔪᓐᓇᖏᓚᑦ 

ᐃᓕᓐᓂᐊᕐᕕᖕᓃᖅᑐᑦ? ᐊᑭᑐᔪᖅᑐᕈᑎᒃᓴᐃᑦ 

ᒥᑭᔫᑕᐅᓂᖅᓴᑦ ᑕᑯᒐᓗᐊᖅᖢᒍ ᑖᓐᓇᖃᐃ 

ᓂᓪᓕᐅᑎᒋᔪᓐᓇᖅᐸᐅᖅ ᒥᓂᔅᑕ? ᖁᔭᓐᓇᒦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᑯᐊ 

ᐊᒃᑐᕆᐊᖃᖏᑦᑐᓘᓐᓃᑦ ᒪᑯᐊ ᖃᓂᖒᑏᑦ 

ᓂᐱᖃᕈᓐᓃᖅᑎᑦᑐᒪᖑᖕᓂ ᑕᕝᕙ ᓇᕿᑕᒃᓴᑐᐊᖅ. 

ᒥᓂᔅᑐ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᖃᕋᓴᐅᔭᒃᑰᖅᑐᑦ ᑎᑎᖃᖅᓯᒪᔪᐃᓐᓇᑦᑎᐊᑦ 

ᖃᓄᐃᑦᑐᓂᒃ ᐱᖁᑎᖃᐅᕐᒪᖔᑦᑕ.  

 

ᑕᐃᒪᓐᖓᓕᒫᑦ ᑕᐃᒃᑯᐊ ᐅᓄᖅᓯᕙᓪᓕᐊᔪᑦ ᐊᒻᒪᓗ 

ᑕᒪᒃᑯᐊ ᐊᑭᑐᔪᖅᑐᕈᑎᕕᓃᑦ, ᐃᓛᒃ ᐱᖁᑏᑦ 

ᐅᓄᖅᓯᕙᓪᓕᐊᑐᐃᓐᓇᕆᓪᓗᑎᒃ. 

 

ᐆᒃᑑᑎᒋᓗᒍ ᑕᐃᒃᑯᐊ ᓱᕈᓯᖅᑕᐅᑏᑦ 

ᓇᖕᒥᓂᕆᔭᐅᖕᒪᑕ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ 

ᑳᓐᑐᕌᒃᑎᓄᑦ ᐊᐅᓚᑕᐅᖃᑦᑕᖅᖢᑎᒃ ᑕᒪᒃᑯᐊᓕᒫᑦ 

ᐱᖁᑎᓕᒫᕗᑦ 

ᖃᕋᓴᐅᔭᒃᑰᖅᑎᑕᐅᔪᒪᔪᐃᓐᓇᐅᔭᕆᐊᓖᑦ.  

 

ᐊᒻᒪᓗ ᐊᑐᖃᑦᑕᖅᑕᕗᑦ ᐅᑯᐊ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑎᓄᑦ ᐸᐸᑕᐅᔪᑦ 

ᓯᓚᑖᓃᑦᑐᑦ ᓇᖕᒥᓂᕆᔭᐅᔪᑦ 

ᑎᑎᕋᖅᑕᐅᓯᒪᖃᓯᐅᔾᔭᐅᓯᒪᔭᕆᐊᓖᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒪᐃᓕᓇᓱᒃᑐᖅ ᐊᐃ. ᐃᓚᖏᑦ ᑕᐃᒃᑯᐊ 

ᐱᓕᕆᐊᓐᖑᖅᑎᑕᐅᓯᒪᔪᑦ ᖃᕋᓴᐅᔭᒃᑰᖅᑎᑕᓪᓗ 

ᖃᑦᓯᑦ ᒥᓕᐊᓐᕌᓗᖕᓂᒃ ᐊᑭᖃᕈᓐᓇᕐᒪᑕ. ᓲᕐᓗ 

ᑕᐃᒃᑯᐊ ᓄᓇᓯᐅᑎᓄᑦ ᑐᕌᖓᔪᑦ $7,000,000 

ᐅᖓᑖᓃᑦᑐᓐᓇᕐᒪᑕ. ᑕᒪᒃᑯᐊ ᐊᑭᑐᔪᖅᑐᖅᑐᕕᓃᑦ 

ᖃᕋᓴᐅᔭᕐᓄᑦ ᓇᓗᓇᐃᖅᑕᐅᔭᕌᖓᑕ ᐊᖅᑯᑎᒋᓗᒋᑦ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑏᑦ ᑭᓱᓂᒃ 

ᑭᓐᖒᒪᔭᖃᖅᐱᓯ ᑖᒃᑯᑎᒎᓈᖅᓯᒪᓐᖏᑦᑐᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅᑕ ᓱᓕᒪᓐ ᑭᐅᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒪᓐ. 

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᔭᐅᖕᒪᑦ. ᒥᓂᔅᑕ ᐅᖃᖅᑲᐅᖕᒪᑦ ᑕᒪᒃᑯᐊ 

ᓱᕈᓯᖅᑕᐅᑏᑦ ᐱᒋᐊᕈᑎᒋᔭᕗᑦ 

ᐊᓯᔾᔨᖅᓯᒪᓕᖅᖢᑎᒡᓗ ᒪᑯᐊᓗ ᖃᒧᑕᐅᔭᐃᑦ, 

ᑎᓴᒪᓖᑦ ᐃᓕᓐᓂᐊᕐᕕᖕᓄᑦ ᐊᑐᖅᑕᐅᔪᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ 

ᑕᒪᒃᑯᐊ ᓇᓪᓕᐅᒃᑯᒫᖃᕆᐊᖃᓲᖑᖕᒪᑕ.  

 

ᑕᐃᒪᐃᑦᑐᖃᐅᖅᑐᐃᓐᓇᐅᖕᒪᖔᑦ ᐊᒻᒪᓗ 

ᓱᕈᓯᖅᑕᐅᑏᑦ ᐊᓯᖏᓪᓗ ᐊᐅᓚᐅᑎᓖᑦ. ᑕᒪᒃᑯᐊ 

ᐅᓄᖅᓯᕙᓪᓕᐊᑎᓪᓗᒋᑦ ᒪᑯᐊᓗ 

ᐃᓚᓕᐅᔾᔭᐅᓯᒪᓐᖏᑦᑐᑦ CGSᒃᑰᖅᑐᑦ. 

(ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. (ᑐᓵᔨᑎᒍᑦ) 

ᒪᒥᐊᓇᖅ. ᐊᑎᖁᑎᖃᕈᓐᓃᕋᒪ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕ ᐅᖃᖅᑲᐅᖕᒪᑦ ᐅᓪᓗᓕᒫᖅ ᑕᐃᒃᑯᐊ 

ᓱᕈᓯᓕᒫᕐᒥᒃ ᐃᓕᓐᓂᖃᖅᑎᖃᖃᑦᑕᕐᓂᐊᖅᑐᑦ 

ᐆᒃᑑᑎᒋᔭᐅᓗᓂ ᐊᐅᓚᑕᐅᓂᐊᕐᒪᑦ ᑎᑭᕋᕐᕕᐊᖅ, 

ᐃᒡᓗᓕᒑᕐᔪᒃ, ᓂᐊᖁᓐᖒᑦ. ᑕᐃᒃᑯᐊᓕᑭᐊᖅ 

ᓇᓗᓇᐃᖅᑕᐅᓯᒪᓐᖏᑦᑐᑦ ᓄᓇᓖᑦ 21ᖑᔪᑦ, 

ᖃᖓᓕ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑯᓗᐃᑦ 

ᐃᓕᓐᓂᐊᖅᑎᑕᐅᖃᑦᑕᓯᒋᐊᕐᓂᐊᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ, 

ᓇᓗᓇᐃᖅᓯᒃᑲᓐᓂᕈᓐᓇᖅᐸᑦ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᖕᒪᑦ. ᐅᑯᐊ ᐆᒃᑑᑎᑐᐃᓐᓇᐅᖕᒪᑕ ᒫᓐᓇᐅᔪᖅ 

ᖁᕕᐊᓱᒃᑐᒍᑦ 

ᐊᑐᓕᖅᑎᑦᑎᔪᓐᓇᕋᑦᑕ ᐅᓪᓗᓕᒫᖅ ᓱᕈᓯᓛᖅ 

ᐃᓕᓐᓂᐊᖅᑎᖃᖃᑦᑕᕐᓂᐊᖅᑐᓂᒃ ᑕᓪᓕᒪᓂᒃ 

ᓄᓇᓕᖕᓂ. ᐊᑐᓕᖅᑎᑦᑎᕙᓪᓕᐊᓕᒧᑦ ᐸᕐᓇᐅᑏᑦ 

ᑕᒪᒃᑯᐊ ᐋᖅᑭᒃᓱᖅᐸᓪᓕᐊᔭᕗᑦ, 

ᐋᖅᑭᒃᓱᖅᐸᓪᓕᐊᓂᖓ ᒪᓕᒡᓗᒍ 

ᐅᓂᒃᑲᐅᓯᖃᖃᑦᑕᕐᓂᐊᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐱᕆᖅᑲᐅᖕᒪᑦ 

ᐅᓇ ᖃᖓ 2020 ᖃᔅᓯᐅᓕᖅᐸᑦ ᐱᒋᐊᓛᖅᐸ? 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᒫᓐᓇ 

ᖃᐅᔨᓴᐃᓂᕐᒧᑦ ᑐᒡᓕᐊ ᑖᒃᑯᐊ 

ᐆᒃᑑᑎᒋᔭᐅᓚᐅᕐᓗᑎᒃ 

ᖃᓄᐃᓕᐅᒃᑲᓐᓂᕆᐊᖃᕐᒪᖔᑦ 

ᓇᓗᓇᐃᖅᓯᓂᐊᖅᑐᒍᑦ. 21 ᑕᐃᑯᐊ ᐃᓕᓐᓂᐊᕐᕖᑦ 

8 ᐅᓪᓗᓕᒫᖅᑎᑦᑎᔪᓐᓇᑲᐅᑎᒋᔪᑦ ᐅᓪᓗᒥ 

ᐱᒋᐊᕈᒪᒍᑎᒃ.  

 

ᖃᖓ ᐱᒋᐊᓛᕐᒪᖔᑦ ᓇᓗᓇᐃᖅᓯᐊᓂᒃᑯᑦᑕ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓂ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᓐᓂᒃ 

ᐊᑭᑐᔪᖅᑐᕈᑎᒃᓴᐃᑦ ᐊᐅᓚᔾᔪᑏᓪᓗ ᒪᑭᒪᐅᑏᓪᓗ 

ᖃᐅᔨᒪᓂᐊᕋᕕᑦ ᐸᕐᓇᐃᓂᖅ ᐊᑭᑐᔪᖅᑐᕈᑎᒃᓴᐃᑦ 

ᐸᕐᓇᐅᑎᖏᑦ 107 ᒪᒃᐱᖅᑐᒐᖓᓂ ᐊᑭᑐᔪᖅᑐᕈᑏᑦ 

ᐅᑯᓇᓂ ᓯᕗᓪᓕᐅᔾᔭᐅᓯᒪᔪᑦ 2022-2023 

ᑭᖑᓪᓕᖅᐹᖓᑕ ᑐᖔᓂᒃ ᓄᑖᑦ 

ᐊᑭᑐᔪᖅᑐᕈᑎᒃᓴᖏᓐᓄᑦ ᒪᓕᒐᐃᑦ 

ᐃᓕᓐᓂᐊᕐᕕᖕᓄᑦ ᑐᕌᖓᔪᑦ ᐱᔭᕇᖅᑕᐅᓗᑎᒃ.  

 

ᑕᐃᒃᑯᐊ ᑐᓴᕈᒥᓇᕐᒪᑕ ᑕᑖᖅᑐᑦ ᓲᕐᓗᖃᐃ 

ᐆᒃᑑᑎᒋᓗᒍ ᓴᓂᕋᔭᒃ ᐃᓕᓐᓂᐊᕐᕕᐊᓗᖃᖦᖤᕐᒪᑦ, 

ᐊᑦᑎᖕᓂᖅᓴᒥᒡᓗ ᐃᓕᓐᓂᐊᕐᕕᖃᖅᖢᑎᒃ. ᑕᒪᒃᑯᐊ 

ᐱᖁᑎᕐᔪᐊᑦ ᖃᓄᖅ ᐋᖅᑭᒃᓱᖅᑕᐅᖃᑦᑕᖅᐸ 

ᐊᐅᓚᔾᔪᑏᓪᓗ ᒪᑭᒪᐅᑏᓪᓗ ᐱᓪᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐱᓕᕆᕕᐊᓄᑦ ᐊᐅᓚᑕᐅᖃᑦᑕᖅᑐᑦ. ᒫᓐᓇ 

ᐊᖅᑭᒃᓱᐃᕙᓪᓕᐊᔪᒍᑦ ᐱᔭᕆᐊᑭᒡᓕᑎᑦᑎᔩᑦ 

ᑲᑎᒪᔨᕋᓛᖏᓐᓂᒃ ᖃᓄᖅ 

ᐃᑲᔪᖅᑕᐅᒃᑲᓐᓂᕈᓐᓇᕐᓂᐊᕐᒪᖔᖏᑦ ᑕᐃᒃᑯᐊ 

ᐃᓕᓐᓂᐊᓕᓵᖅᑐᑯᓗᐃᑦ. 

ᐊᔾᓕᒌᓐᖏᑦᑐᐃᓐᓇᐅᖃᑦᑕᕐᒪᑕ ᑕᐃᒃᑯᐊ 

ᐃᓕᓐᓂᐊᕐᕖᑦ. ᐱᔭᒃᓴᐃᑦ ᑕᒪᒃᑯᐊᖑᓂᐊᖅᑐᑦ.  

 

ᐅᓪᓗᓕᒫᖅᑐᑯᓗᐃᑦ ᐃᓕᓐᓂᐊᓕᓵᖅᑐᑦ 

ᐊᖏᖅᑕᐅᒃᐸᑦ ᓴᓇᔭᐅᓯᒋᐊᕋᔭᖅᑐᖅ ᐊᐅᔭᖅ 

ᐊᒻᒪᓗ ᑕᐃᒃᑯᐊ ᐅᓪᓗᓕᒫᕐᓂᐊᖅᑐᑦ 

ᐅᑭᐊᒃᓵᖑᓂᐊᖅᑐᒥ. ᑖᓐᓇᐅᓚᐅᕐᓗᓂ 

ᐃᓱᒪᒃᓴᖅᓯᐅᕐᓂᐊᖅᑐᒍᑦ 

ᐊᖏᒡᓕᒋᐊᖅᑕᐅᓂᐊᕐᒪᖔᖏᑦ 

ᓴᓇᔭᐅᒃᑲᓐᓂᕐᓂᐊᕐᒪᖔᖏᓪᓗ ᑕᐃᒃᑯᐊ 

ᐃᒡᓗᕈᓯᖏᑦ. ᐃᒻᒪᖄᓘᓐᓃᑦ ᑕᐃᒃᑯᐊ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

515 

ᓄᒃᑕᒐᐃᑦ ᐃᒡᓗᑦ ᑕᐃᒪᐃᑦᑐᓂᒃ 

ᐊᑐᑐᐃᓐᓇᕆᐊᖃᕐᒥᔪᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᖁᔭᓐᓇᒦᒃ. ᐅᓇ ᐊᐱᖅᑯᑎᒋᖅᑲᐅᔭᕋ, ᐱᓕᕆᕝᕕᓯ 

ᐊᑭᑐᔪᖅᑐᕈᑎᒃᓴᐃᑦ ᐸᕐᓈᕆᔭᐅᕌᓂᒃᓯᒪᕙᑦ? 

ᓴᓂᕋᔭᒃ ᐆᒃᑑᑎᒋᖅᑲᐅᒐᒃᑯ ᐊᕐᓇᕐᔪᐊᑉ 

ᐃᓕᓐᓂᐊᕐᕕᖓ ᑕᑖᓕᕐᒪᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᓄᑖᕐᒥᒃ ᐃᓕᓐᓂᐊᕐᕕᓕᐅᕐᓂᐊᖅᐸᑦ ᓴᓂᕋᔭᖕᒥ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᐅᖃᖅᑲᐅᔫᒐᓗᐊᖅ ᐸᕐᓈᕆᔭᐅᓂᖓ 

ᐱᔭᕇᖅᐸᓪᓕᐊᓕᖅᑐᖅ. ᐅᓪᓗᓕᒫᖅ 

ᐃᓕᓐᓂᐊᖃᑦᑕᕈᓐᓇᕐᓂᐊᕐᒪᑕ 

ᐃᓕᓐᓂᐊᓕᓵᖅᑐᑯᓗᐃᑦ ᐃᓕᓐᓂᐊᕐᕕᓕᒫᓂᒃ. 

ᒥᓂᔅᑕ ᑯᕌᔅ, ᑕᒪᓐᓇ ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ? 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅᑕ ᓱᓕᒪᓐ ᑭᐅᖁᓂᐊᖅᑕᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒪᓐ.  

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ ᑖᓐᓇ 

ᐊᐱᖅᑯᑎᒋᒐᖕᓂ. ᓱᕈᓯᓛᑦ 

ᐅᓪᓗᓕᒫᖃᑦᑕᖅᑎᓪᓗᒋᑦ. ᑕᐃᒃᑯᐊ ᓄᓇᓖᑦ 

ᐊᑭᑐᔪᖅᑐᕈᑎᒃᓴᖃᓐᖏᓐᓂᖅᐹᑦ ᑕᐃᒃᑯᐊ 

ᓯᕗᓪᓕᐅᑎᓯᒪᔭᕗᑦ. ᓄᓇᓕᓕᒫᑦ ᐱᑕᖃᓕᖅᐸᑕ 

ᐊᑭᑐᔪᖅᑐᕈᑎᒃᓴᓂᒃ ᐅᓄᒃᑲᓐᓂᖅᑐᓂᒃ 

ᐊᑐᕆᐊᖃᕐᓂᐊᖅᑐᑦ. 

ᒫᓐᓇ ᐱᔭᕇᖅᑕᐅᕙᓪᓕᐊᓕᖅᑐᖅ ᐸᕐᓇᐅᑏᑦ 

ᑕᐃᑲᓐᖔᑦ ᐊᑐᓕᖅᑎᑦᑎᓯᒋᐊᕐᓗᑎᒃᑯᑦ 

ᐊᒃᑐᐃᓂᕆᓂᐊᖅᑕᖓ ᑕᒪᓐᓇ 

ᓇᓗᓇᐃᖅᑕᐅᔪᓐᓇᕐᓂᐊᕐᒪᑦ 

ᑮᓇᐅᔭᖅᑐᕈᑎᒋᓂᐊᖅᑕᖏᓪᓗ. ᖁᐊᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓪᓗᓕᒫᖃᑦᑕᓕᖅᐸᑕ ᐆᒃᑑᑕᐅᓯᓐᓈᕐᓗᓂ. 

ᒪᒃᐱᖅᑐᒐᖅ 107ᒥ ᑕᒪᑐᒪᓂ ᐊᕐᕌᒍᒥ ᑮᓇᐅᔭᖅ 

ᐊᑐᕈᒫᕐᓂᐊᖅᑐᑦ 264ᖑᓚᐅᖅᓯᒪᖕᒪᑕ ᑕᒪᑐᒪᓂ 

258ᖑᓪᓗᓂ. ᑐᑭᓯᓇᒃᑲᓐᓂᖁᓪᓗᒍ ᐃᓛᒃ 

ᐱᓕᕆᕕᓯ ᖃᓄᖅ ᓄᑖᕈᕆᐊᖅᑎᑦᑎᓂᐊᖅᐱᓯ 

ᓄᑖᒥᒡᓘᓐᓃᑦ ᐃᒡᓗᕈᓯᓕᐅᕐᓂᐊᖅᐱᓯ 

ᐃᓕᓐᓂᐊᖅᑐᑦ, ᐃᓛᒃ ᑕᑖᓕᕌᖓᑕ ᓄᑖᓂᒃ 

ᐃᓕᓐᓂᐊᕐᕕᓕᐅᕋᔭᖅᐱᓯ ᐅᕝᕙᓘᓐᓃᑦ 

ᐃᓕᒋᐊᖅᑕᐅᓂᐊᖅᐸ ᒫᓐᓇ ᐃᓕᓐᓂᐊᕐᕕᒋᔭᐅᔪᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑕᖅ. ᑖᓐᓇ ᐊᐱᖅᑯᑎᖓ 

ᐅᖃᕆᐊᑦᑎᐊᒃᑲᓐᓂᕈᓐᓇᖅᑲᐅᒃ? ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᖃᖅᑲᖅ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂ ᑕᒪᒃᑯᐊ 

ᓴᓇᒋᐊᖅᑕᐅᒋᐊᓖᑦ ᐃᓚᒋᐊᖅᑕᐅᒋᐊᓖᓪᓗ 

ᐱᓪᓗᒋᑦ 

ᐃᓕᓴᕕᓐᓄᑦ ᑕᑕᑉᐸᒌᖅᑐᓄᑦ? 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓐᓂᓕ 

ᐱᔨᑦᑎᕋᖅᑎᒃᑯᓐᓂᒃ ᐸᕐᓇᖃᑎᖃᖅᑲᑦ ᓄᑖᒧᑦ 

ᖁᑦᑎᓂᖅᓴᒧᑦ ᐃᓕᓴᕕᑦᑖᖁᔨᓗᑎᒃ ᓴᓂᕋᔭᒻᒥ? 

ᑕᕝᕙ ᐅᖃᑦᑎᐊᖅᑲᕋ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑕᖅ. ᑕᒪᓐᓇ ᐊᐃᑉᐹᓂ 

ᐱᓕᕆᓂᕆᓛᖅᑕᑦᑕ ᐃᓚᒋᔭᐅᔪᖅ. ᐅᓪᓗᓕᒫᖅ 

ᒥᑭᔫᑕᐅᓂᖅᐹᑦ ᐃᓕᓐᓂᐊᖅᑎᑕᐅᓂᖏᑦ 

ᐱᓕᕆᐊᖑᖅᑳᓚᐅᕐᓗᓂ. ᖁᑦᑎᓂᖅᓴᒥᒃ ᐃᓕᓴᔪᑦ 

ᐃᓕᓴᕕᖏᑦ ᖃᓄᐃᓕᖓᓕᕐᒪᖔᑕ 

ᕿᒥᕐᕈᔭᐅᒍᒫᕐᓂᐊᖅᑐᐃᑦ ᓄᓇᓕᓐᓂ ᑭᓱᓂᒃ 

ᓴᖅᑭᖅᓯᒋᐊᖃᕐᒪᖔᑦᑕ ᐱᓕᕆᐊᕆᖅᑳᕐᓗᒋᑦ 

ᒥᑭᔫᑕᐅᓂᖅᐹᑦ ᖃᐅᑕᒫᖅᑎᑕᐅᓂᖏᑦ, ᐃᓛᒃ 

ᐅᓪᓗᓕᒫᖅᑎᑕᐅᓂᖏᑦ. ᒪᓕᒃᑲᔭᕐᖓᑦ ᑕᒪᓐᓇ 

ᖃᑦᑎᓂᒃ ᐃᓕᓐᓂᐊᖅᑎᓂᒃ 

ᐊᑎᓕᐅᖅᓯᒪᔪᖁᑎᖃᕐᒪᖔᔅᓯ ᐊᒻᒪᓗ ᖃᑦᑎᓂᒃ 

ᐃᓪᓗᕈᓯᖃᕐᒪᖔᔅᓯ.  

 

ᓴᓂᕋᔭᖕᒧᓪᓕ 94%ᒥᒃ ᐊᑐᖅᑕᐅᓂᖃᓕᕐᖓᑦ 

ᐃᓕᓴᕕᖓ. ᐊᒻᒪ ᖃᐅᔨᒪᔪᒍᑦ ᖁᑦᑎᓂᖅᐹᑦ 

ᐱᖓᓱᑦ ᐃᓕᓴᕕᖁᑎᑦᑎᓐᓂᒃ 

ᐅᐃᒍᔭᐅᒋᐊᖃᓛᖅᑐᐃᑦ 

ᓴᓇᒋᐊᖅᑕᐅᒋᐊᖃᕐᓗᑎᓪᓘᓐᓃᑦ. ᑖᒃᑯᐊ 

ᐱᖓᓲᒻᒪᑕ. ᒫᓐᓇ ᐅᖃᕈᓐᓇᓐᖏᑦᑐᒍᑦ ᓇᓕᐊᒃ 

ᐃᓕᓴᕕᒃ ᐃᓚᒋᐊᖅᑕᐅᓛᕐᒪᖔᑦ 

ᓴᓇᒋᐊᖅᑕᐅᓛᕐᒪᖔᓪᓗ 

ᐸᕐᓇᑕᐅᓂᖓᓃᑲᓚᐅᕐᖓᑕ ᒫᓐᓇ. ᖁᔭᓐᓇᒦᒃ 

ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᑭᖑᓪᓕᖅᐹᖓᓃᓕᕐᖓᑦ ᕿᒪᑐᐃᓐᓇᑲᐃᓐᓇᓕᕐᓚᒍ 

ᐊᓯᐊᓄᖔᖅ ᐊᐱᖅᑯᒻᒨᓕᕐᓚᖓ.  

 

ᒪᑉᐱᒐᖅ 107ᒃᑲᓐᓂᖅ ᑭᖑᓪᓕᖅᐹᖓᓂᒃ 

ᑎᑦᑕᓐᖑᐊᒥᒃ, ᐱᔭᕇᖅᑕᐅᓗᑎᒃ ᐊᑭᑐᔪᖅᑐᕈᑎᔅᓴᑦ 

ᐃᓕᓴᕕᓕᐅᕈᑎᔅᓴᑦ. ᒥᓂᔅᑕ 

ᓇᓗᓇᐃᕆᐊᒃᑲᓐᓂᕈᓐᓇᖅᑲᐅᒃ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑭᖑᓪᓕᖅᐹᖓᓃᓕᕐᒪᖔᑕ 

ᐸᕐᓇᑕᐅᓂᖏᓐᓂᒃ. ᒥᓂᔅᑕᐃᓛᒃ 

ᐅᖃᕈᒪᔾᔮᔪᔅᓴᐅᖏᒻᒥᔫᒐᓗᐊᖅ. ᑭᖑᓪᓕᖅᐹᖓᓂᒃ 

ᐸᕐᓇᑕᐅᓕᖅᑐᑦ 

ᐊᑭᑐᔪᓕᕆᔾᔪᑎᔅᓴᐅᒐᔭᖅᑐᑦ ᐃᓱᒪᒋᓗᒍ ᓄᑖᖅ 

ᐃᓕᓴᕕᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᒃᑯᐊ 

ᐊᑭᑐᔪᓄᑦ, ᐊᑭᑐᔪᓕᕆᔾᔪᑎᔅᓴᐃᑦ ᐅᑭᐊᔅᓵᖓᓂ 

2022 ᐱᔭᕇᖅᑕᐅᔭᕆᐊᓖᑦ ᐊᒻᒪ ᓄᓇᓕᓐᓂ 

ᒐᕙᒪᒃᑯᖏᓐᓂᒃ ᐱᔨᑦᑎᕋᖅᑎᑯᓐᓂᒃ 

ᐱᓕᕆᖃᑎᖃᓛᖅᑐᒍᑦ. ᐱᖃᑕᐅᔭᕆᐊᓖᑦ 

ᐱᖃᑕᐅᑎᑕᐅᑦᑎᐊᕋᓗᐊᕐᒪᖔᑕ ᐃᓕᓴᕕᓐᓂᒃ 

ᓴᓇᔭᐅᒋᐊᓕᓐᓂᒃ ᐅᖃᐅᓯᖃᖅᑎᓪᓗᑕ ᑕᒪᒃᑯᐊᓗ 

ᐃᓕᓴᕖᑦ ᐃᓯᕋᔅᓴᐅᑦᑎᐊᖁᓪᓗᒋᑦ ᑎᒥᒃᑯᑦ 

ᓇᐅᒃᑯᑐᐃᓐᓇᖅ ᐊᔪᕈᑎᖃᖅᑐᖃᕋᓗᐊᖅᑲᑦ 

ᐊᔪᓐᖏᑦᑎᐊᕐᓗᑎᑦ ᐃᓕᕝᕕᐅᖃᑦᑕᖁᓐᓇᕐᓗᑎᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪ ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᒻᒪᑦ. 

ᖁᑦᑎᓂᖅᓴᖔᒥ ᒪᑉᐱᒐᖅ 107 ᐱᖓᔪᐊᓂᒃ 

ᑐᓐᓂᓐᖑᐊᒥᒃ. ᐱᒋᐊᕐᓗᑎᑦ ᓂᐅᕕᖅᑕᐅᓂᖓᓂᒃ 

ᓄᑖᒥᒃ ᖃᕋᓴᐅᔭᒃᑯᑦ ᑲᒪᔾᔪᑎᐅᒐᔭᖅᑐᓂᒃ 

ᐃᓕᓐᓂᐊᖅᑎᓄᑦ ᓯᓚᑦᑐᖅᓴᕐᕕᒻᒥ 

ᑮᓇᐅᔭᖅᑖᕐᕕᒋᕙᑦᑕᖏᓐᓂᒃ. ᓂᐅᕕᕐᓂᖅ 

ᐅᖃᐅᓯᕆᓗᒍ. ᖃᓄᖅ ᐱᓕᕆᕕᓯ ᐱᓕᕆᖃᑎᖃᖅᑲ 

ᐊᐅᓚᑦᑎᖃᑕᐅᔭᑦᑐᓂᒃ ᑳᓐᑐᓛᓂᑦ 

ᑐᓂᐅᖅᑲᐃᖃᑦᑕᑐᔅᓴᐅᒐᔅᓯ ᑐᑭᓯᑦᑎᐊᕈᒪ 

ᐃᒃᓯᕙᐅᑕᖅ? ᖃᓄᐃᓘᕐᓂᐊᖅᑲᑦ ᖃᐅᔨᓴᕐᓂᖅ 

ᐃᓱᒪᒋᓗᒍ ᓂᐅᕕᖅᑕᐅᔭᕆᐊᓖᑦ ᐃᓱᒪᒋᓗᒋᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᕗᑦ ᐊᐱᖅᓱᕐᖓᑦ. 

ᓂᐅᕕᖃᑦᑕᕐᓂᐅᑉ ᒥᔅᓵᓄᑦ ᐊᒻᒪ ᐱᐅᓛᒥᑦ 

ᖃᕋᓴᐅᔭᒃᑯᑦ ᑲᒪᔾᔪᑎᔅᓴᓂᑦ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕘᒥ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕐᕕᒋᕙᑦᑕᖏᓐᓄᑦ. ᒫᓐᓇ ᐱᓕᕆᐊᖑᔪᖅ 

ᐊᔾᔨᒌᓐᖏᑦᑐᕈᓘᔭᐃᑦ ᒐᕙᒪᖃᕐᕕᐅᔪᐃᑦ 

ᕿᒥᕐᕈᐊᑕᐅᓗᑎᑦ ᑲᓇᑕᓕᒫᒥ, ᖃᓄᕐᓕ 

ᐊᐅᓚᑦᑎᓲᖑᒻᒪᖔᑕ ᖃᐅᔨᓴᖅᑕᐅᓪᓗᑎᒃ. 

ᑲᓇᑕᐅᓪᓗ ᐊᕕᑦᑐᖅᓯᒪᓂᕋᓛᖏᑦ 

ᐊᕕᑦᑐᖅᓯᒪᓂᖏᓪᓗ ᐊᒻᒪᑦᑕᐅᖅ 

ᓄᓇᖃᖅᑳᖅᑐᒥᓃᑦ ᑎᒥᖁᑎᖏᑦ ᖃᐅᔨᓴᖅᑕᐅᒻᒥᔪᑦ 

ᑮᓇᐅᔭᖃᖅᑎᑦᑎᓂᕆᓲᖏᑦ ᐃᓕᓐᓂᐊᖅᑎᓂᒃ. 

ᖃᐅᔨᒐᓱᑦᑐᒍᑦ ᖃᓄᐃᑦᑐᓂᓪᓕ ᖃᕋᓴᐅᔭᓂᒃ 

ᐊᑐᖅᐸᒻᒪᖔᑕ ᐊᒻᒪᓗ ᐊᐅᓚᑦᑎᐊᕐᒪᖔᑕ. 

 

ᐊᒻᒪ ᐅᖃᕈᓐᓇᖅᑐᖓ ᐊᓯᕗᑦ ᑕᐃᒪ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᒃ ᐱᓕᕆᔪᖃᕐᒥᒻᒪᑦ 

ᕿᒥᕐᕈᐊᖅᑐᐃᑦ ᓄᑖᓂᒃ ᖃᕋᓴᐅᔭᓕᕆᔾᔪᑎᔅᓴᓂᒃ 

ᑕᐃᒫᓪᓕ ᑕᕝᕙ 

ᐊᐱᖅᑯᑎᔅᓴᑖᒃᑲᓐᓂᖅᓯᒪᑦᑎᐊᒻᒪᕆᔅᓯᒪᕗᒍᑦ 

ᑕᐃᒃᑯᐊᑦᑕᐅᖅ ᐊᓯᐊᓂᑦᑕᐅᖅ ᕿᓂᕐᒥᑉᐸᑕ 

ᐊᑐᕐᓂᐊᖅᑕᒥᓂᒃ ᐱᔾᔪᑎᔅᓴᖃᖅᑐᔅᓴᐅᒥᒻᒪᑕᑦᑕᐅᖅ. 

ᑲᒪᔾᔪᑎᕗᓪᓕ ᐋᖅᑭᑦᑎᐊᕈᒪᔭᕗᑦ 

ᐃᓕᓐᓂᐊᖅᑐᓕᕆᔾᔪᑎᕗᑦ ᐃᓕᓐᓂᐊᖅᑎᕗᑦ 

ᐱᒋᐊᓕᖏᑦ ᐱᑎᖃᑦᑕᕈᓐᓇᕐᓂᐊᕋᑦᑎᒍ. 

ᐊᐅᓚᑦᑎᐊᕈᓐᓇᖁᓪᓗᒋᑦ ᐊᔪᖁᓇᒋᓪᓗ 

ᐊᑭᑐᓗᐊᖁᓐᓇᒋᓪᓗ. ᖁᔭᓐᓇᒦᒃ ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᖁᔭᓐᓇᒦᑦᑕᐅᖅ ᒥᓂᔅᑕ. ᐊᒻᒪ ᑕᑕᓕᕋᐃᒻᒪᑕᓕ, 

ᑕᑕᓕᕋᐃᑉᐸᑕᓕ ᐃᓕᓴᕖᑦ? ᐃᓕᓐᓂᐊᖅᑐᓕᕆᔨᒃᑯᑦ 

ᖃᓄᖅ ᐊᑦᑕᓇᖅᑐᒦᔾᔭᐃᒃᑯᑎᒥᒃ 

ᐋᓐᓂᐊᓕᔾᔭᐅᑯᑎᒥᓪᓘᓐᓃᑦ ᑲᒪᖃᑦᑕᓲᖑᕙᑦ 

ᐃᓪᓗᐃᑦ ᑕᑯᓐᓈᖅᑐᒋᑦ. ᐃᓕᓴᕖᑦ ᑕᑕᓕᕋᐃᑉᐸᑕ 

ᐊᒻᒪ ᐃᓛᒃᑰᖓᔪᐃᑦ ᐃᓕᓴᕖᑦ ᐃᓱᒪᒋᓗᒋᑦ. ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᕐᓂᑦ 

ᒪᓕᑦᑕᐅᔭᕆᐊᓕᓐᓂᑦ ᒪᓕᒐᓐᓇᕈᓘᔭᖅᐸᑉᐸᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ ᐊᑦᑕᓇᖅᑐᓕᕆᓂᕐᒧᓪᓗ 

ᒪᓕᒐᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᕗᑦ ᐊᐱᖅᓱᕐᖓᑦ. 

ᐃᓕᓐᓂᐊᖅᑐᓕᕆᔨᒃᑯᑦ 

ᐊᑕᐅᓯᐅᓐᖏᑦᑐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᑦᑕᓇᖅᑐᓕᕆᓂᕐᒧᓪᓗ ᐊᑐᐊᒐᖃᖅᑐᐃᑦ. ᑕᐃᒃᑯᐊ 

ᑲᑎᑎᑦᑕᐅᓛᕐᒥᔪᐃᑦ ᐋᖅᑭᒋᐊᖅᑕᐅᓪᓗᑎᓪᓗ 

ᐊᑕᐅᓯᕐᒨᖅᑕᐅᓗᑎᒃ ᐊᔾᔨᒌᒧᑦ 

ᑕᑯᒋᐊᕋᓐᓂᕕᐅᑎᑦᑐᒧᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᑦᑕᓇᓐᖏᑦᑐᓕᕆᓂᕐᒧᓪᓗ ᑐᕌᖓᔪᓂᒃ. ᐊᑕᐅᓯᕐᒧᑦ 

ᐅᖃᓕᒫᒐᕐᒨᖅᑕᐅᒐᔭᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ. ᐄ, ᑕᐃᒫᒃᑲᓐᓂᖏᓛᖅ 

ᐃᓕᓴᕖᑦ ᑕᑕᓕᖅᑎᓪᓗᒋᑦ ᐊᕐᓇᕐᔪᐊᖅ ᐃᓕᓴᑯᖓ 

ᐱᒋᐊᖃᕐᓂᐅᔪᒧᑦ ᑕᐃᒪ ᑎᑭᐅᑎᓯᒪᓕᕐᖓᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ ᐊᑦᑕᓇᖅᑐᓕᕆᓂᕐᒧᓪᓗ 

ᐊᑐᐊᒐᓕᐅᖅᑕᐅᒋᐊᖃᓕᖅᑲᑦ ᒪᓕᒐᐃᑦ ᒪᓕᓪᓗᒋᑦ. 

ᑕᐃᒃᑯᐊ ᒪᓕᒐᖏᑦ ᐅᓪᓗᒥᒧᑦ 

ᐊᓐᖑᑎᑦᑎᐊᖅᓯᒪᕚᑦ? ᑕᑕᒃᑲᓗᐊᖅᑎᓪᓗᒍ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᑦ 

ᐃᒃᓯᕙᐅᑕᖅ. ᐄ, ᐃᓕᓴᑯᓕᒫᑦ ᒪᓕᑦᑎᐊᖅᑐᐃ 

ᒪᓕᒋᐊᓕᖏᓐᓂᒃ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᖏᓐᓄᑦ ᑲᒪᒋᔭᐅᒧᑦ 

ᑕᐃᑰᓈᖅᑕᐅᖃᑦᑕᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕐᒥᒐᒪ. ᒫᓐᓇ ᑕᐃᒪ 

ᑮᓇᐅᔭᓕᕆᔨᒃᑯᓐᓄᑦ ᐊᐅᓪᓛᕐᓂᐊᓕᕋᑦᑕ. 

ᐊᐅᓚᒍᑎᔅᓴᐃᑦ ᓂᕈᐊᖅᑕᐅᔭᕆᐊᓖᑦ $6,355,000 

ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᖅ ᑕᐃᒪ. 

G7 ᐃᓕᓐᓂᐊᕆᐅᖅᓴᒧᑦ ᐊᒻᒪ ᓱᕈᓯᓛᓕᕆᓂᖅ. 

ᑕᕝᕙᓂ ᐊᐱᖅᑯᑎᐅᔪᓐᓇᖅᑐᐃᑦ 

ᐊᐱᖅᑯᑎᐅᒌᖅᐸᓪᓚᐃᖅᑲᐅᔫᒐᓗᐊᑦ 

ᐊᐱᕆᒃᑲᓐᓂᑐᐃᓐᓇᓕᖅᑯᖓ 

ᐊᐱᖅᑯᑎᔅᓴᓕᑦᑕᖃᒃᑲᓂᖅᑲ ᐸᐃᕆᕕᐅᑉ ᒥᔅᓵᓄᑦ? 

ᐱᒋᐊᖅᑎᓴᕋᐃᓗᐊᖅᑲᐅᒐᔅᓯ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᕆᒌᖅᑲᐅᒐᓗᐊᖅᑐᖓ ᑭᓯᐊᓂ ᐊᑐᐊᒐᕐᒥᑦ 

ᐊᐱᖅᑯᑎᖃᓗᐊᖃᑦᑕᖅᑲᐅᒐᒪ  

 

ᑕᒪᒃᑯᐊ ᕿᑐᕐᖓᖅᑖᕋᑖᒥᓃᑦ 

ᐃᓕᓐᓂᐊᖏᓐᓇᖁᓪᓗᒋᑦ ᑲᓇᑕᓕᒫᒥ 

ᐊᖏᖃᑎᒌᒍᑎᑕᖃᕐᖓᑦ ᓱᕈᓯᖅᑖᖅᑐᒥᓂᕐᓄᑦ 

ᐊᖏᖃᑎᒌᒍᑎᑕᖃᓛᕐᖓᑦ. ᑖᓐᓇ ᑕᐃᒪ 

ᓴᓂᕐᕙᖅᑕᐅᑐᐃᓐᓇᕆᐊᖃᓛᖅᐸᓪᓚᐃᔪᖅ ᐊᓯᐊᒍᑦ 

ᐊᐅᓚᑕᐅᒍᓐᓇᖏᑉᐸᑕ ᐃᓛᒃ 

ᐃᑲᔪᖅᑕᐅᖑᓐᓇᖏᑉᐸᑕ ᑕᒪᒃᑯᐊ ᐅᑭᐅᑭᐸᓗᑦᑐᐃᑦ 

ᕿᑐᕐᖓᓖᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᖁᔭᓐᓇᒦᑦᑕᐅᖅ ᒪᓕᒐᓕᐅᖃᑎᕗᑦ 

ᐊᐱᖅᓱᕐᖓᑦ. ᐃᓕᓐᓂᐊᖅᑐᓕᕆᔨᒃᑯᑦ ᑖᔅᓱᒥᖓ 

ᐱᓕᕆᔾᔪᑎᐅᔪᒥᒃ ᓴᖅᑭᔮᖅᑎᑦᑏᓐᓇᕐᓂᐊᖅᑐᖅ 

ᐱᑕᖃᕆᐊᖃᕈᓐᓃᕐᓂᖓ ᐱᑕᖃᕈᓐᓃᕐᓗᓂ, 

ᖃᐅᔨᒐᓱᓐᓂᐊᖅᑐᒍᑦ ᖃᓄᖅ 

ᐃᑲᔪᖅᓯᑦᑎᐊᒃᑲᓐᓂᕈᓐᓇᕐᒪᖔᑎᒍᑦ 

ᐃᓕᓐᓂᐊᖅᑎᖁᑎᕗᑦ ᐃᓕᓴᔭᖅᑐᖃᑦᑕᖅᑐᐃᑦ 

ᐊᓯᐊᒍᓪᓗ ᑕᕝᕘᓇ ᓄᑖᒃᑯᑦ ᐊᒻᒪ 

ᑮᓇᐅᔭᖃᖅᑎᑕᐅᓂᒃᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ 

ᐃᒻᒥᓂᒃ ᑭᐅᒍᓐᓇᐸᓪᓚᐃᔭᕋᓗᐊᕋ ᑭᓯᐊᓂᓕ 

ᑕᒪᒃᑯᐊ ᐊᑭᑭᓪᓕᕙᓪᓕᐊᓂᐅᓯᒪᔪᐃᑦ ᐅᕙᓂ 

ᑮᓇᐅᔭᓕᖅᑖᖅᓯᒪᓐᖏᑦᑎᐊᕐᖓᑕ ᐸᐃᕆᕕᓐᓂᒃ 

ᐊᖏᖃᑎᒌᒍᑎᓂᕐᒥᒃ ᐅᖃᐅᓯᖃᖅᑑᒐᓗᐊᖅ, ᐃᒃᑯᐊ 

ᑮᓇᐅᔭᖏᑦ ᐊᑐᕈᒫᕐᓂᐊᖅᑐᖏᑦ ᓇᒦᒻᒪᖔᑕ 

ᐊᐱᕆᑐᐃᓐᓇᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᑦ 

ᒐᕙᒪᑐᖃᒃᑯᓐᓃᓐᖔᖅᑐᐃᑦ ᐊᒻᒪ 

ᐃᓕᓐᓂᐊᕆᐅᖅᓴᑎᑦᑎᔨᒃᑯᑦ ᐊᖅᑯᑎᐅᖃᑦᑕᖅᑐᑦ 

ᒐᕙᒪᑐᖃᒃᑯᓐᓃᓐᖔᕐᖓᑕ ᑕᕝᕙᓂ 

ᓴᖅᑭᔮᖃᑕᐅᓐᖏᓚᑦ ᑮᓇᐅᔭᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᔅᓯᕙᐅᑕᖅ ᓈᓴᐅᑎᓃᓄᑯᐊ ᑐᑭᓯᓯᒪᔭᕋᓗᐊᒃᑲ 

ᖃᓄᖅ ᐋᖅᑭᑎᖅᓯᒪᒻᒪᖔᑕ, ᑭᓯᐊᓂ 

ᓴᖅᑭᔮᕆᐊᖃᖅᑐᖃᕐᖓᑦ 

ᐊᑭᑭᓪᓕᕙᓪᓕᐊᓂᐅᓯᒪᔪᓂᒃ ᐅᕝᕙᓘᓐᓃᑦ 

ᐃᓚᕙᓪᓕᐊᓂᐅᓯᒪᔪᓂᒃ ᐸᐃᕆᕕᓕᕆᓂᖅ ᐱᓪᓗᒍ. 

ᓱᑯᑦᑎᐊᓃᒻᒪᖔᖅ ᓇᓗᓇᐃᖅᑕᐅᖁᑦᑕᕋᓗᐊᖅᑲᕋ 

ᑮᓇᐅᔭᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅᑕ ᓱᓕᒫᒧᑦ ᑖᓐᓇ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒫᓐ. 

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑕᒪᒃᑯᐊ 

ᓂᕈᐊᖅᑕᐅᓂᖏᑦᑐᐃᑦ ᑮᓇᐅᔭᓕᕆᔨᒃᑯᓐᓄᑦ 

ᐅᑎᖅᑐᖃᕆᐊᖃᕋᔭᖅᑐᖑᑦ. ᑕᐃᒃᑯᐊ ᓂᕈᐊᖅ 4 

ᑕᕝᕙᓃᖁᔭᐅᓯᒪᓐᖏᒻᒪᑦ. 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

519 

ᐊᓯᐊᓂᖔᖅ ᐸᐃᑉᐹᒥ ᑎᑎᕋᖅᓯᒪᔫᒐᓗᐊᑦ ᓂᕈᐊᖅ 

4, ᐊᒻᒪ 5 ᑮᓇᐅᔭᓕᒫᕗᑦ ᐊᖏᖃᑎᒌᒍᑎᑎᒍᑦ 

ᐱᓯᒪᔭᕗᑦ ᓴᖅᑭᔮᖅᑎᑕᐅᔫᒐᓗᐊᑦ ᑕᐃᑲᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᐅᑎᕆᐊᕐᕕᒋᓂᐊᖅᐸᓪᓚᐃᕙᕋ 

ᑖᓐᓇ. ᐅᑎᖅᑕᐅᕋᐅᔭᑐᐃᓐᓇᕈᒪᓐᖏᒃᑲᓗᐊᖅᑐᖓ.  

 

ᑕᐃᒃᑯᐊᓕ ᕿᑐᕐᖓᑖᖅᓯᒪᔪᐃᑦ 

ᐃᓕᓐᓂᐊᖏᓐᓇᖁᓪᓗᖏᑦ. $170,000-ᓂᒃ 

ᑮᓇᐅᔭᔅᓴᖃᖅᑎᑕᐅᒻᒪᑕ. ᑖᒃᑯᐊ ᐊᒥᒐᕐᓂᐊᖅᑳᑦ? 

ᐅᕝᕙᓘᓐᓃᑦ ᓈᒻᒪᑉᐸᑦ? ᐅᕝᕙᓘᓐᓃᑦ 

ᐊᒥᓲᓗᐊᖅᑲᑦ? ᖃᓄᑎᒋ ᑕᕝᕙᓐᖓᑦ 

ᐲᔭᖅᑕᐅᕙᒻᒪᖔᑕ ᐊᕐᕌᒍᒥ ᖃᐅᔨᒍᒪᑐᐃᓐᓇᖅᑐᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᐊᑐᕈᒫᓐᓂᐊᖅᑐᐃᑦ 

ᓈᒻᒪᐸᑦᑐᐃᑦ ᓄᖒᑎᓚᐅᖅᓯᒪᓐᖏᑦᑐᒍᑦ. ᑖᒃᑯᐊ 

ᓄᖑᓚᐅᖅᓯᒪᓐᖏᑦᑐᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑮᓇᐅᔭᑦ ᐃᓯᕐᓂᐊᖅᑐᒋᔭᐅᔪᑦ ᕿᓂᕋᒃᑭᑦ 

ᑲᓇᑕᓕᒫᒥᑦ ᐃᓕᓐᓂᐊᕆᐅᖅᓴᑐᔅᓴᐃᑦ, 

ᑕᑯᓐᖏᓇᒃᑭᑦ ᐅᕙᓂ ᐸᐃᑉᐹᑦ ᐅᕙᖓ 

ᓵᖓᓃᑦᑐᐃᑦ, ᓵᖓᓃᑦᑐᓂᒃ. ᓱᓕᒻᒪᑦ ᒥᔅᑕ ᓱᓕᒫ 

ᐅᖃᖅᑲᐅᔫᒐᓗᐊᖅ ᑮᓇᐅᔭᓕᕆᔨᒃᑯᑎᒎᕐᓂᕋᖅᑎᒍ. 

ᑮᓇᐅᔭᓕᕆᔨᒃᑯᑎᒍᑦ ᑮᓇᐅᔭᖅᑖᕆᐊᖃᖅᑭᓯ 

ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ ᓇᒻᒥᓂᖅ 

ᐊᖏᖃᑎᒌᒍᑎᑎᒍᑦ ᐱᓐᓂᐊᖅᑲᑦ ᒐᕙᒪᑐᖃᒃᑯᓐᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᖅᑖᕐᓂᕐᒧᑦ 

ᐊᖏᖃᑎᒌᒍᑏᑦ ᐊᑎᓕᐅᖅᑕᐅᒌᔪᔪᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐊᖅᑯᑎᐅᓂᐊᖅᑐᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᑯᒋᓗᒍ 

ᐸᕐᓇᐅᑎ 110 2022-23 ᓯᑕᒪᖏᔭᐅᔪᑦ ᑖᒃᑯᐊ 

ᓚᐃᓴᓐᔅ-ᖃᖅᑐᐃᑦ ᓄᓇᕗᒻᒥ ᐸᐃᕆᕝᕖᑦ 

ᐊᖏᕐᕋᕆᔭᐅᔪᓂᒡᓗ ᐊᒥᓱᓐᖑᖅᐹᓪᓕᕆᐊᕐᓗᒋᑦ.  

 

ᑐᑭᓯᐅᒪᔭᕋ ᑖᓐᓇ ᖃᑉᑎᐅᔪᓐᓇᕐᓂᖏᑦ 

ᐊᖏᕐᕋᕆᔭᐅᔪᓂᑦ ᓇᒻᒥᓂᕐᓗ ᓱᕈᓯᒋᔭᖏᑦ ᑖᒃᑯᐊ 

ᑭᓯᐊᓂ ᐊᖏᕐᕋᕆᔭᐅᔪᐃᑦ 

ᓚᐃᓴᔅᓯᖃᑦᑎᑉᐸᓪᓕᐊᔪᒪᒍᑦᓯᐊ ᑖᒃᓰᔭᕐᓗᑎᒃ 

ᐱᖁᔭᖅᑎᒍᑦ ᐊᑐᐊᒐᑎᒍᑦ ᐱᓗᑎᑦ ᖃᓄᖅ ᑖᓐᓇ 

ᐊᖏᕐᕋᖃᖅᑐᓄᑦ ᐱᓇᓱᐊᖅᑕᐅᔪᓐᓇᖅᐸ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑲᖅ. ᒥᔅᑕ ᓲᓕᒪᓐ 

ᑭᐅᔪᓐᓇᖅᐸ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓲᓗᒪᓐ. 

 

ᓲᓗᒪᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ 

ᐊᐱᕆᒻᒪᑦ. ᐱᔭᕆᐊᑐᔪᖅ ᑖᒃᑯᐊ 

ᐱᓕᕆᖃᑎᒋᓪᓗᑎᒍ ᐸᐃᕆᕝᕕᓐᓂᒃ 

ᐊᔾᔨᒌᓐᖏᑦᑐᐃᑦ ᓲᕐᓗ ᒪᓕᒐᑎᒍᑦ ᐱᒋᐊᖃᕈᑎᒃ.  

 

ᑖᒃᑯᐊ ᑮᓇᐅᔭᑲᓪᓚᐃᑦ ᑲᓇᑕᒥ ᐃᓕᓐᓂᐊᕐᓂᕐᒧᑦ 

ᑮᓇᐅᔭᖃᖅᑎᑦᓯᔪᐃᑦ ᐸᐃᕆᕝᕕᓐᓂᑦ 

ᐃᓚᒋᔭᖃᐅᒻᒪᑦ ᑐᑭᓯᐅᒪᓪᓗᑎᒃ ᒪᓕᒋᐊᖃᕐᒪᑕ 

ᒪᓕᒐᓂᒃ ᐊᑐᐊᒐᕐᓂᒃ ᑖᓐᓇ ᑮᓇᐅᔭᖃᖅᑎᑕᐅᔪᑦ 

ᐃᓚᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 

ᑭᐅᔪᓐᓇᕐᒪᑦ. ᐊᒻᒪ ᑐᓴᐅᒪᑎᑦᓯᓂᕐᒧᑦ ᐃᓚᒌᑦ 

ᐸᐃᕆᔪᒪᔪᐃᑦ ᐊᖏᔪᖅᑳᖏᑦ ᐃᖅᑲᓇᐃᔭᖅᑎᓪᓗᒋᑦ 

ᓚᐃᓴᔅᖃᓐᖏᑦᑐᒥᒃ ᐸᐃᕆᕖᑦ ᐃᓚᒋᑦ ᑭᓯᐊᓂ 

ᑖᒃᑯᓄᖓ ᐊᒥᓲᓂᖅᓴᓂᒃ ᓱᕈᓯᕐᓂᒃ 

ᐱᕙᓪᓕᐊᓕᕈᕕᑦ ᑕᒪᓐᓇ ᑎᒍᓯᕙᓕᐊᓂᖅ ᑖᒃᑯᐊ 

ᖃᐅᔨᒪᓗᑎᒃ ᑖᒃᑯᐊ ᓱᕈᓯᕐᓂᒃ ᐊᐅᓚᑦᓯᖃᑦᑕᖅᑐᐃᑦ 

ᐸᐃᕆᕝᕖᑦ ᑮᓇᐅᔭᖃᖅᑎᑕᐅᓪᓗᑎᒃ 

ᐃᓕᓐᓂᐊᕈᑎᓂᒃ ᑖᒃᑯᐊ ᐃᓕᓐᓂᐊᓂᕐᒥᒃ 

ᑐᓐᖓᕕᖃᕐᓗᓂ ᑕᒪᓐᓇ ᑲᒪᒋᔭᐅᓂᖏᑦ. 

ᑕᒪᓐᓇᓗ ᐱᒻᒪᕆᐅᒻᒪᑦ ᐊᖏᕐᕋᒥ ᐸᐃᕆᕝᕕᖃᕈᕕᑦ 

ᑕᒪᓐᓇ ᐃᑲᔪᖅᑐᖅᑕᐅᓐᖏᓐᓂᖅᓴᐅᒐᕕᑦ 

ᑮᓇᐅᔭᓕᐅᕋᓱᑦᑐᒥᑦᑕᐅ ᐱᓕᕆᒐᕕᑦ 

ᐃᖅᑲᓇᐃᔭᖅᑎᖃᕋᑎᒃ.  

 

ᖃᓄᖅ ᓱᓇᑐᐃᓐᓇᕐᓂᑦ ᐊᑐᐃᓐᓇᐅᑎᑕᐅᔭᑦ ᑖᒃᑯᐊ 

ᐊᖏᕐᕋᓂ ᐸᐃᕆᕝᕖᑦ ᓚᐃᓴᔅᑖᖅᑐᐃᑦ 

ᒪᓕᒃᑲᓗᐊᕐᒪᖔᑕ ᒪᓕᒐᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᒡᓗ ᐊᐱᕆᔪᓐᓇᕐᒪᑦ. ᑖᓐᓇ ᑭᐅᓂᐊᖅᐸᕋ 

ᒥᔅᑕ ᓲᓗᒪᓐ ᐃᓚᓂᐊᖅᐹ.  

 

ᖃᐅᔨᒪᔪᒍᑦ ᓚᐃᓴᔅᖃᓐᖏᑦᑐᓂᒃ 

ᐸᐃᕆᕝᕕᖃᕆᐊᖃᖅᑐᓂᒃ ᓴᖅᑭᔮᖅᑎᑦᑎᓪᓚᕆᒻᒪᑦ 

ᐊᒥᒐᕐᓂᖏᓐᓂᓪᓗ. ᑖᒃᑯᐊ ᐊᕐᕌᒎᔪᒥᒃ 

ᑮᓇᐅᔭᖅᑑᑎᐅᔪᒥᒃ ᑖᒃᑯᐊ ᓚᐃᓴᓐᓯᖃᖅᑐᐃᑦ 

ᐊᖏᕐᕋᒥᓐᓂᒃ ᑕᓪᓕᒪᓂᒃ ᖁᓕᓄᑦ 

ᐊᒥᓲᖑᖅᐹᓪᓕᕐᓂᐊᖅᑕᕗᑦ 30-ᓂᒃ ᐃᓂᓂᒃ 

ᓴᖅᑭᑎᑦᑎᓂᐊᖅᑐᐃᑦ ᐸᐃᕆᕕᒃᓴᐅᑲᓐᓂᕋᔭᖅᑐᐃᑦ. 

ᐊᒻᒪ ᒥᔅᑕ ᓱᓕᒫᓐ ᐅᖃᖅᑲᐅᒻᒪᑦ ᐸᐃᕆᕝᕕᓐᓂᒃ 

ᐊᖏᕐᕋᓂᒃ ᐃᑲᔪᖅᑐᕐᓂᐊᖅᑕᕗᑦ 

ᓚᐃᓴᓐᓯᑖᕋᓱᑦᑎᓪᓗᒋᑦ ᐊᒻᒪ ᖁᕕᐊᓱᑦᑐᒍᑦ ᒫᓐᓇ 

ᓚᐃᓴᓐᓯᖃᓐᖏᑦᑐᐃᑦ ᓚᐃᓴᓐᓯᑖᖅᑎᐸᓪᓕᐊᓗᒋᑦ 

ᑖᒃᑯᐊ ᓴᖅᑭᑎᑦᑎᔪᓐᓇᓂᐊᖅᑐᒍᑦ 48-ᓂᒃ 

ᐸᐃᕆᕝᕖᑦ ᐃᓂᖏᓐᓂᒃ 2025-2026.  

 

ᐃᑲᔪᖅᑐᐃᓂᕐᒥᒃ ᓚᐃᓴᓐᓯᖃᖅᑐᓂᒃ 

ᐊᖏᕐᕋᖅᓯᒪᔪᒪᔪᓂᒃ ᐸᐃᕆᕕᐅᓂᕐᒥᒃ ᑕᒪᓐᓇ 

ᐃᑲᔪᕐᓗᒍ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

521 

ᑮᓇᐅᔭᑎᒍᑦ ᐊᖏᔪᖅᑳᓄᓪᓗ 

ᐸᐃᕆᕝᕕᒧᐊᑎᑦᑎᖃᑦᑕᖅᑐᐃᑦ ᓱᕈᓯᒥᓐᓂᒃ. ᑖᒃᑯᐊ 

ᐊᔾᔨᒋᓂᐊᖅᑖ ᐊᑭᖓ ᐸᐃᕆᕖᑦ ᑖᒃᑯᐊ 

ᐊᑭᓗᒃᓯᒋᐊᖅᐸᓪᓕᐊᓗᒍ 2022 ᓇᑉᐸᖓᓂᒃ 

ᐊᑭᓗᒃᓯᒋᐊᕐᓗᒍ ᐊᒻᒪ $10 ᖃᐅᑕᒫᑦ 2026 

ᒪᓕᒃᖢᒍ. ᑖᒃᑯᐊ ᐸᐃᕆᕖᑦ ᐊᖏᕐᕋᕆᔭᐅᔪᓂᓪᓗ 

ᐃᑲᔪᖅᑐᖅᑕᐅᖃᑕᐅᓗᑎᒃ ᑖᒃᑯᐊ ᑮᓇᐅᔭᐃᑦ 

ᑲᓇᑕᐅᑉ ᒐᕙᒪᒃᑯᖏᑦᑎᒍᑦ ᐱᓯᒪᔭᕗᑦ ᑐᕌᖓᔪᐃᑦ 

ᑖᒃᑯᓄᖓ ᐸᐃᕆᕕᐅᔪᓄᑦ ᓄᓇᓕᓐᓂ 

ᐊᖏᕐᕋᒥᓐᓂᒃ.  

 

ᒥᔅᑕ ᓱᓕᒫᓐ ᐅᓂᒃᑳᑲᓐᓂᕈᓐᓇᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒫᓐ.  

 

ᓱᓕᒫᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᖁᔭᓐᓇᒦᓪᓗ ᐊᐱᕆᒻᒪᑦ. ᑖᒃᑯᐊ ᑮᓇᐅᔭᐃᑦ 

ᐱᔾᔪᑎᒋᓗᒋᑦ, ᑖᒃᑯᐊ ᐊᑐᐃᓐᓇᐅᑎᑦᑎᔪᐃᑦ 

ᐊᖏᕐᕋᕆᔭᐅᔪᓄᑦ ᐸᐃᕆᕕᐅᔪᓄᑦ ᐊᖏᕐᕋᕐᓂᒃ 

ᑕᒪᕐᒥᓗᒃᑖᖅ ᐸᐃᕆᕕᐅᔪᓗᒃᑖᓪᓗ. ᑕᐃᒪᓐᓇ 

ᐃᑲᔪᖃᑦᑕᖅᑐᐃᑦ ᐸᐃᕆᕝᕕᐅᔪᓂᒃ.  

 

ᑕᒪᓐᓇ ᖃᐅᔨᒋᐊᕈᑎᒐᑦᑎᒍ ᑲᓇᑕᒥ 

ᐃᑲᔫᓯᐊᕆᔭᕗᑦ ᑖᒃᑯᐊ ᑮᓇᐅᔭᓕᐅᖅᑕᐅᔪᐃᑦ 

ᐊᔾᔨᒌᓐᖏᓗᐊᕐᓂᖏᓐᓄᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᑲᔪᑦᓯᐊᕈᓐᓇᖁᓗᒋᑦ ᑖᒃᑯᓇᓂ 

ᑮᓇᐅᔭᓕᐅᑦᓯᐊᕐᓗᑎᒃ ᑲᔪᓯᑦᑎᐊᕐᓗᑎᒃ ᑕᐃᑲᓂ 

ᐸᐃᕆᔨᐅᓗᑎᒃ ᐃᖅᑲᓇᐃᔮᕆᓗᒍ. ᑖᒃᑯᐊ 

ᐃᑲᔪᖃᑦᑕᖅᑐᒍᑦ ᒫᓐᓇ.  

 

ᐱᖃᕐᒥᔪᒍᑦ ᑖᒃᑯᐊ ᓴᖅᑭᔮᖅᑎᑎᒃᑲᓐᓂᕈᓐᓇᖁᓗᑕ 

ᐊᑐᐃᓐᓇᐅᓗᑎᒃ 

ᐸᐃᕆᕕᓐᓄᑦ ᐊᔾᔨᒌᓐᖏᑦᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

$10 ᖃᐅᑕᒫᑦ ᓇᓗᓇᐃᖅᑕᐅᑎᓪᓗᒍ 

ᐅᐱᒋᐅᔭᓚᐅᖅᑕᕋ ᐸᐃᕆᕝᕕᖃᕈᒪ ᐊᐅᓚᑦᓯᒍᒪ 

$10 ᖃᐅᑕᒫᑦ ᐊᑭᓕᖅᑕᐅᖃᑦᑕᖅᑐᖅ. ᖃᓄᖅ 

ᑕᕝᕙ ᐊᐅᓪᓛᕐᓂᐊᖅᐸ? ᑖᒃᑯᐊ ᐊᔾᔨᒌᑦᑐᓂᒃ 

ᐊᑭᓕᖅᑕᐅᖃᑦᑕᕐᓂᐊᖅᐹᑦ ᓄᓇᓕᓐᓂ 

ᐊᑭᓖᖃᑦᑕᓂᐊᖅᐱᓯ ᐊᔾᔨᒌᑦᑐᓂ ᐸᐃᕆᕖᑦ 

ᐅᖓᑖᓄᑦ ᐊᑭᖃᖅᐸᑦ ᓴᓂᓕᒐᓂᒃ 

ᐸᐃᕆᕕᖃᑐᐃᓐᓇᕆᐊᖃᖅᑐ ᓚᐃᓴᓐᓯᖃᕋᓗᐊᕐᓗᓂ 

ᑭᓯᐊᓂ ᐊᐳᖅᑕᕈᑎᖃᓐᖏᓂᖅᓴᐅᓗᓂ. ᖃᓄᖅ 

ᐅᓇ ᐊᐅᓪᓛᕐᓂᐊᖅᑐᖅ?  

 

ᖃᓄᖅ ᐋᖅᑭᐅᒪᓂᐊᖅᑐᖅ? $1,000-ᓚᔪᓐᓇᖅᑐᖓ 

ᖃᐅᑕᒫᑦ ᐅᕝᕙᓘᓐᓃᑦ $500 ᐊᖓᔪᖅᑳᑦ $10-ᒥ 

ᐊᑭᓖᓗᓃ? $900 ᐊᔾᔨᒌᓐᖏᓐᓂᐅᔪᓐᓇᖅᑐᖅ. 

ᑖᓐᓇ ᖃᓄᖅ ᐋᖅᑭᒃᓯᒪᕙᒌᖅᑐᒥ ᐋᖅᑭᒃᓯᓂᐊᖅᐱᓯ 

$10-ᑐᖅᑐᒥ ᖃᐅᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᑖᒃᑯᐊ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ 

ᐱᓕᕆᖃᑎᒋᔭᕗᑦ ᑖᒃᑯᐊ ᐱᓯᒪᔭᕗᑦ ᖃᓄᖅ 

ᐊᔾᔨᒌᓐᖏᑦᑐᐃᑦ ᐊᑭᓖᕙᓪᓕᐊᒻᒪᖔᑕ ᑖᒃᑯᐊ 

ᐊᓯᔾᔨᔾᔮᓐᖏᑦᑐᐃᑦ ᐊᑐᓂ ᕿᒥᕐᕈᓗᒋᑦ 

ᐸᐃᕆᕝᕕᔨᐅᔪᐃᑦ ᐊᔾᔨᒌᓐᖏᒻᒪᑕ ᐊᑭᖏᑦ. 

ᐅᓪᓗᓗᑦᑖᖅ ᐅᓪᓘᑉ ᓇᑉᐸᖓᓄᑦ 

ᐃᓕᓐᓂᐊᕌᓂᑦᑐᓄᑦ ᐅᕝᕙᓘᓐᓃᑦ ᓂᕿᖃᖅᑎᑦᓯᒍᑎ 

ᑖᒃᑯᐊ ᐊᔾᔨᒌᓐᖏᑦᑐᐃᑦ ᐊᖓᔪᖅᑳᓄᑦ 

ᐊᑭᓖᔾᔪᑕᐅᖃᑦᑕᖅᑐᐃᑦ. ᑖᒃᑯᐊ ᐱᓯᒪᔭᕗᑦ 50-ᒥ 

65-ᒧᑦ ᒫᓐᓇ ᐊᑭᓖᖃᑦᑕᖅᑐᐃᑦ ᖃᐅᑕᒫᑦ 

ᐸᐃᕆᕝᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐊᐅᓪᓛᕐᓂᕆᔭᖓᓂᒃ ᐋᖅᑭᒐᔭᖅᑐᖅ ᐸᐃᕆᕕᒃ 

ᐃᖅᑲᓇᐃᔭᖅᑏᑦ ᐊᑭᓕᔭᐅᓂᖓ ᐋᖅᑭᒃᓯᒪᓗᓂ.  

 

ᑖᒃᑯᐊ ᐊᑭᑦᑐᕐᓂᐊᕈᑦᑎᒍ ᐸᐃᕆᕝᕕᐅᑉ 

ᐃᖅᑲᓇᐃᔭᖅᑎᖏᑦ ᑖᒃᑯᐊ 

ᑮᓇᐅᔭᖃᖅᑎᑦᓯᑲᓐᓂᕐᓂᐊᕈᑎᒃ ᒐᕙᒪᒃᑯᑦ 

ᐃᓕᓐᓂᐊᑎᑦᓯᓂᕐᓗ ᖃᓄᑐᐃᓐᓇᖅ. ᑖᒃᑯᐊ 

ᐊᑭᓕᖅᑕᐅᖃᑦᑕᖅᑐᐃᑦ ᐅᑉᓗᒥᒧᑦ ᑐᕌᖓᒻᒪᑕ 

ᖃᐅᑉᐸᑦ ᑮᓇᐅᔭᐃᑦ ᐊᑐᐃᓐᓇᐅᓂᖅᓴᐅᔪᐃᑦ 

ᐱᔨᑦᑎᕋᕐᓂᕆᔭᖏᑦ ᐸᐃᕆᕖᑦ ᐊᑭᓗᒃᓯᒋᐊᕐᓗᑎᓪᓗ 

ᐊᖓᔪᖅᑳᓄᑦ.  

 

ᖃᓄᖅ ᐅᑯᐊ ᓈᓴᐅᑏᑦ ᖃᐅᑕᒫᑦ $10 

ᐊᑭᓕᖅᑕᐅᔪᒪᑎᓪᓗᒍ ᑖᒃᑯᐊ ᓈᓴᐅᑏᑦ 

ᐊᔾᔨᒌᓐᖏᓐᓂᖃᖅᑐᑦ ᐋᐳᑎᑐᑦ ᐊᒻᒪᓗ 

ᒥᓪᓗᐊᒐᖅᑎᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓ ᑭᐅᓂᐊᖅᐸᕋ ᐊᒻᒪᓗ 

ᐊᐱᕆᓂᐊᖅᐸᕋ ᒥᔅᑕ ᓱᓕᒫᓐ ᐃᓚᒃᑲᓐᓂᖁᓗᒍ.  

 

ᑖᓐᓇ ᐊᖏᕈᑦ ᐸᐃᕆᕝᕕᓐᓄᑦ ᑲᓇᑕᐅᑉ 

ᒐᕙᒪᒃᑯᖏᓪᓗ ᐊᖏᕈᓯᐊᕆᓯᒪᔭᕗᑦ ᐸᐃᕆᕝᕖᑦ 

ᐊᑐᐃᓐᓇᐅᖁᔭᐅᒻᒪᑕ ᑖᒃᑯᐊᓗ 

ᐊᑭᓖᔪᓐᓇᑦᓯᐊᑎᑕᐅᓗᑎᒃ ᐸᐃᕆᕝᕕᖃᐅᖅᑐᐃᑦ 0-

ᒥᑦ 6-ᒧᑦ ᐅᑭᐅᖃᖅᑐᑦ.  

 

ᒥᔅᑕ ᓱᓕᒪᓐ ᑮᓇᐅᔭᓕᐊᖏᓐᓂᒃ ᐅᓂᒃᑳᕐᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒫᓐ.  

 

ᓱᓕᒫᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᖁᔭᓐᓇᒦᓪᓗ ᐊᐱᕆᔪᓐᓇᕐᒪᑦ. ᑖᓐᓇ ᓄᑖᖅ ᐊᖏᕈᑦ 

ᑲᓇᑕᐅᑉ ᒐᕙᒪᑦᑎᒍᑦ ᐊᖏᕈᑎᖃᐅᕌᓂᒃᑲᓗᐊᖅᑐᒍᑦ 

ᐸᐃᕆᕕᓐᓄᑦ ᓇᑉᐸᖏᑦ ᑮᓇᐅᔭᐃᑦ 

ᐃᑲᔪᖃᑦᑕᕋᑦᑎᒍ ᐸᐃᕆᕖᑦ. ᑖᒃᑯᐊ ᐱᒋᐊᕌᖓᑕ 

ᓇᓗᓇᐃᖅᓯᓗᑎᒃ ᖃᑦᓯᑐᕐᓂᐊᕐᒪᖔᑦ 

ᐊᐅᓪᓛᕈᑎᖏᓪᓗ ᐊᑭᖏᑦ ᑐᑭᓯᓪᓗᒍ ᐊᒥᐊᒃᑯᐊ 

ᑖᒃᑯᐊ ᐊᑯᓐᓂᐊᓃᓪᓗᓂ 

ᐊᑭᓖᖃᑦᑕᖅᑎᑦᓯᓂᐊᕐᓂᕆᔮ.  

 

ᑕᒪᓐᓇ ᐊᓯᔾᔨᐸᓪᓕᐊᓂᐅᓂᐊᖅᑐᖅ 

ᐱᕈᖅᐸᓪᓕᐊᓂᕐᒧᑦ ᓄᓇᕗᑦ ᐱᕈᖅᐸᓪᓕᐊᒻᒪᑦ 

ᐊᔾᔨᒌᓐᖏᑦᑐᐃᑦ ᑖᒃᑯᐊ $66 ᒥᓕᐊᓐ ᑕᐅᑐᑦᑕᕗᑦ 

ᑖᒃᑯᐊ ᐊᑭᑐᔫᑏᑦ ᓴᖅᑭᓯᒪᔪᐃᑦ ᑕᒪᒃᑯᐊ 

ᐊᑭᓗᒃᓯᒋᐊᕐᓂᕐᒧᓪᓗᐊᖅ ᐱᓗᐊᓚᐅᖅᑐᐃᑦ. ᑭᓯᐊᓂ 

ᐱᕈᖅᐸᓪᓕᐊᑎᓪᓗᒍ ᓴᖅᑭᐸᓪᓕᐊᑎᓪᓗᒍ ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ ᐅᖃᖃᑎᒋᓗᒋᑦ 

ᑮᓇᐅᔭᒃᑲᓂᕐᓂᒃ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓴᖅᑭᐸᓪᓕᐊᑎᓪᓗᒍ ᒪᓕᓐᓂᐊᕆᕙᕗᑦ.  

 

110 ᐸᕐᓇᒃᑕᐅᔪᓂᒃ, ᑖᒃᑯᐊ ᑐᓐᖓᕕᐅᓇᔭᖅᑐᒥᒃ 

ᐊᔾᔨᒌᓐᖏᑦᑐᐃᑦ ᐅᖃᖃᑎᒋᔭᐅᓗᑎᒃ. ᑕᒪᓐᓇ 

ᐅᖃᓕᒪᖅᖢᒍ ᐱᓕᕆᐊᖑᓯᒫᓂᑦᑐᖅ. ᑕᒪᓐᓇ 

ᐃᓂᓪᓚᑦᑎᕆᓂᕐᒧᑦ ᑎᑭᑉᐸᓪᓕᐊᓕᕈᑦᑕ.  

 

ᒥᓂᔅᑕ ᖃᓄᖅ ᐅᖃᖃᑎᒌᓐᓂᐅᔪᐃᑦ 

ᖃᓄᐃᓕᖓᕙᑦ? ᑖᓐᓇ ᑭᖑᓪᓕᖅᐹᖑᓂᕆᓇᔭᖅᑖᑦ 

ᑐᓐᖓᕕᐊ ᖃᑯᒍ ᐃᓂᓪᓚᑦᑎᕆᓂᕐᒧᑦ 

ᐱᒋᐊᕋᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑮᓇᐅᔭᖃᖅᑐᖅ ᐸᕐᓇᒍᑕᐅᔪᒥᒃ 

ᐃᓕᓐᓇᖅᑎᕆᓂᒧᓪᓗ ᐊᑐᕐᓂᐊᖅᑕᕗᑦ. ᑖᒃᑯᐊ 

ᑐᓐᖓᕕᑦᓵᒃ ᐱᐊᓂᒃᓯᒪᓕᖅᐸᑕ ᑖᒃᑯᐊ 

ᐃᑲᔪᕐᓂᐊᖅᑐᐃᑦ ᐸᐃᕆᕝᕕᓐᓂᒃ ᓱᕈᓰᑦ 

ᒥᑭᓐᓂᖅᓴᐅᔪᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ. 

ᑖᒃᑯᐊ ᓴᖅᑮᐸᓪᓕᐊᑎᓪᓗᒍ ᑖᓐᓇ ᐱᐊᓂᒃᑕᐅᔪᒪᔪᖅ 

ᓄᓇᓖᑦ ᓄᓇᕗᑦ ᑐᓐᖓᕕᓪᓗ ᑕᒪᓐᓇ ᓱᕈᓯᕐᓂ 

ᐃᓕᓐᓂᐊᖅᑎᑕᐅᓂᖏᓐᓂᒃ ᑲᑎᒪᔨᕋᓛᖏᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒧᖓ ᓱᓕ ᑭᖑᓪᓕᖅᐹᖑᓗᒍ ᐅᖃᐅᓯᑐᐃᓐᓇᖅ. 

ᑮᓇᐅᔭᐃᑦ ᐊᑭᓕᖅᑕᐅᖃᑦᑕᖅᑐᐃᑦ ᑕᐅᑐᒃᖢᒋᑦ.  

 

ᑕᒪᓐᓇ ᐱᒻᒪᕆᐅᑎᒋᔮ ᑖᒃᑯᐊ ᐱᒋᐊᓕᖅᑎᓪᓗᒋᑦ 

ᑖᓐᓇ ᐊᖏᕈᑦ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ 

ᐱᓯᒪᔭᕗᑦ ᑖᓐᓇ ᑐᓐᖓᕕᐅᓗᓂ 

ᐱᕚᓪᓕᕈᑎᒃᓴᐅᓂᐊᕐᓗᓂ ᑖᓐᓇ 

ᑲᔪᓯᔭᒃᓴᑐᐃᓐᓇᕐᒥᒃ. ᑕᒡᕙ ᑖᓐᓇ 

ᐃᖅᑲᓇᐃᔮᑦᓴᑦᑎᐊᕙᒃ ᐱᓕᕆᕕᑦᓴᑦᑎᐊᕙᒃ ᐊᒻᒪ 

ᐊᑭᓕᔫᓂᓇᑦᓯᐊᕐᓗᓂᑦᑕᐅᖅ ᐱᔪᓐᓇᕆᐊᖃᕐᒪᑦ 

ᐊᓯᐊᓂᒃ ᐃᖅᑲᓇᐃᔮᔅᓴᒥᒃ ᕿᓂᖅᑐᐃᓐᓇᖁᓇᑎᒃ.  

 

ᑭᓯᐊᓂ ᐊᑭᑐᔪᕐᔪᐊᒥ ᐊᑭᓖᔪᒪᓐᖏᒃᑲᓗᐊᖅᑐᒍᑦ 

ᑭᓯᐊᓂ ᑖᒃᑯᐊ ᐃᓕᓐᓂᐊᖅᑎᑦᑎᔨᐅᔪᐃᑦ 

ᐅᖃᐅᓯᕆᔭᕗᑦ ᑕᒪᒃᑯᐊ ᐃᓕᓐᓂᐊᖅᑎᑦᑎᔩᑦ, ᓱᕈᓰᑦ 

ᒥᑭᑎᓪᓗᒋᑦ ᐊᔾᔨᒌᓐᖏᑦᑐᐃᑦ ᐃᓕᓐᓂᐊᑎᑦᑎᔩᑦ 

ᐃᓕᑕᕆᔭᐅᖃᑦᑕᖅᑎᓪᓗᒋᑦ. ᓄᓇᕗᑦ 

ᐱᑦᓯᐊᕐᓂᐊᖅᐸᑦ ᑕᒪᓐᓇ ᓱᕈᓰᑦ ᐱᒋᐊᕐᕕᒋᓗᒋᑦ 

ᐱᕈᖅᐸᓪᓕᐊᓂᕆᔭᖏᑦ ᐊᔾᔨᒌᓐᖏᑦᑐᐃᑦ 

ᐱᓕᕆᐊᕆᕝᕕᒋᔭᒃᑲ ᐱᐅᓯᕚᓪᓕᕋᓱᒃᖢᒋᑦ 

ᐃᖅᑲᓇᐃᔭᕐᓂᖏᑦ ᑮᓇᐅᔭᓕᐅᑦᓯᐊᕐᓂᖏᑦ 

ᐃᓕᑕᕆᔭᐅᓂᖏᓪᓗ ᐃᓕᓐᓂᐊᖅᓯᒪᓂᕆᔭᖏᑦ.  

 

ᐅᖃᐅᓯᑐᐃᓐᓇᖅ ᐱᒻᒪᕆᐅᓂᖓᓂ ᑕᒪᓐᓇ 

ᐃᑉᐸᒃᓴᖅ ᐱᐊᓂᒃᓯᒪᒋᐊᖃᓕᐊᓂᒃᑑᒐᓗᐊᖅ 

ᑲᔪᓯᔭᕆᐊᖃᖅᑎᓪᓗᒍ ᐃᓂᓪᓚᑎᖅᑕᐅᔪᓐᓇᕐᓂᐊᕐᒪᑦ 

ᐸᐃᕆᕝᕖᑦ ᐃᖅᑲᓇᐃᔭᖅᑏᑦ 

ᐊᑭᓕᖅᑕᐅᑦᑎᐊᕈᓐᓇᓂᐊᕐᒪᑕ ᐊᒻᒪ ᐊᓯᖏᑦ 

ᐃᖅᑲᓇᐃᔭᒃᓵᖑᓗᒍᑦᑕᐅᖅ ᑕᑯᔪᓐᓇᖁᓗᒋᑦ 

ᐸᐃᕆᕕᒻᒥ ᐃᖅᑲᓇᐃᔭᕐᓂᖅ ᑖᓐᓇ 

ᑐᓐᖓᕕᐅᓂᐊᕐᒪᑦ ᓄᓇᕗᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐅᖃᐅᓯᔅᓴᑐᐃᓐᓇᐅᓵᕐᒪᑦ. ᐃᓚᒋᐊᕈᒪᓐᖏᑉᐸᒍᓪᓕ 

ᒥᓂᔅᑕᐅᑉ 20 ᒥᓂᑦᓯᒥᒃ 

ᓄᖅᑲᖔᑲᐃᓐᓇᕐᓂᐊᖅᑐᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:08ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:32ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᓯ 

ᐅᑎᑦᓯᐊᑕᕐᒥᒐᑦᑕ ᑲᑎᒪᔨᕋᓛᓄᑦ. ᐊᑎᖁᑎᓐᓃᒻᒥᔪᖅ 

ᓱᓕ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖄᕐᔪᑦᓱᖓ ᑖᒃᑯᐊ ᐃᓕᓐᓂᐊᓵᓕᓂᕐᒧᑦ 

ᐸᐃᕆᔪᓕᕆᓂᕐᒧᑦ. ᑖᒃᑯᐊ ᐅᑎᕐᕕᒋᓗᒋᑦ ᐊᕐᕌᒍᓂᒃ 

ᐊᓂᒍᖅᑐᓂᒃ ᐱᓯᒪᔪᑦ.  

 

ᓯᕗᓪᓕᖅᐹᒥᒃ ᐊᖏᔪᖅᑳᓄᑦ ᐃᓅᓱᑦᑐᓄᑦ 

ᐃᓕᓐᓂᐊᑦᓴᐃᓐᓇᖁᓪᓗᒋᑦ 

ᑮᓇᐅᔭᖃᖅᑎᑕᐅᔪᓐᓇᕐᓗᑎᒃ ᐸᐃᕆᑦᑎᔾᔪᑎᔅᓴᓄᑦ. 

ᐅᓇ ᓴᖅᑭᓚᐅᖅᓯᒪᔭᕋ ᐱᓗᐊᖅᑐᒍ ᑮᓇᐅᔭᑦ 

ᐊᑐᐃᓐᓇᐅᔪᓐᖏᒻᒪᑕ ᐊᔭᐅᔪᒥᒃ ᖃᓄᖅ 

ᐊᒃᑐᐃᒍᓐᓇᕐᒪᖔᖅ ᓄᑕᖅᑲᓂᒃ ᐃᓕᓐᓂᐊᕐᓂᖓᓂᒃ 

ᐊᑐᖅᐸᑦᑕᖏᓐᓂᓪᓗ ᐊᒻᒪᓗ ᐊᔪᕈᑕᐅᓕᕈᓐᓇᖅᑐᑎᒃ 

ᐊᐅᔭᐅᓂᖓᓂ ᐊᖏᔪᖅᑳᖑᔪᓄᑦ ᒪᒃᑯᓗᐊᖅᑐᓄᑦ.  

 

ᑖᓐᓇ ᐊᕐᕌᓂ ᓯᕗᓕᖅᑎᒥᒃ ᑐᓴᔪᔭᕗᑦ ᑖᒃᑯᐊ 

ᐊᓯᔾᔨᒍᑎᐅᔭᕆᐊᖃᕐᓂᐊᖅᑐᓂᒃ. ᑖᓐᓇ 

ᐅᑎᕐᕕᒋᔪᒪᑐᐃᓐᓇᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᒫᓐᓇ 

ᕿᒥᕐᕈᔪᒍᑦ ᒐᕙᒪᒃᑯᑦ ᐃᑲᔫᑎᓄᑦ 

ᑐᓂᕐᕈᓯᐊᕈᑎᐅᕙᑦᑐᓄᑦ ᐊᖏᕈᒻᒥᒃ ᐊᒻᒪᓗ 

ᕿᒥᕐᕈᓛᖅᑕᕗᑦ ᓯᕗᒧᑦ ᑕᐅᑐᑦᑐᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐊᖓᔪᖅᑳᖑᔪᑦ 

ᐃᓅᓱᑦᑐᑦ ᐊᖓᔪᖅᑳᖑᔪᑦ ᓄᖅᑲᖅᑎᑕᐅᓯᒪᓂᖓ 

ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᖃᑎᒋᓗᒋᑦ ᑖᒃᑯᐊ 

ᐊᑲᐅᓈᒐᓱᒐᔭᖅᐸᑕ ᐃᓄᓕᕆᔨᒃᑯᓐᓄᑦ 

ᐃᑲᔫᑎᐅᒍᓐᓇᖅᑐᒥᒃ. ᐃᒻᒪᖃᖃᐃ ᑖᓐᓇ 

ᐃᓄᓕᕆᔨᒃᑯᓐᓂ ᑕᒪᑐᒪ ᒥᔅᓵᓄᑦ 

ᐅᖃᖃᑎᖃᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐅᖃᖃᑎᖃᖅᓯᒪᓐᖏᓚᑦ ᒫᓐᓇᒧᑦ ᑎᑭᑦᑐᒍ 

ᐃᓄᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᓕᕐᒥᓗᖓ ᑖᒃᑯᐊ 

ᖃᓄᐃᓐᖏᑦᓯᐊᓂᖅᓴᖏᓐᓄᑦ ᓄᑕᖅᑲᑦ  

ᑮᓇᐅᔭᖃᖅᑎᑕᐅᔪᓐᓇᖅᓱᑎᒃ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᓐᓄᑦ ᓄᓇᓕᓐᓃᑦᑐᓪᓗ 

ᓄᑕᖅᑲᓄᑦ ᐱᓕᕆᕙᑦᑐᑦ ᑖᓐᓇ ᓴᖅᑭᖃᑦᑕᖅᓯᒪᔭᕋ 

ᐅᐊᑦᓯᐊᖅ ᐃᑲᔫᑎᐊᖑᕙᑦᑐᑦ ᑐᓂᔾᔪᓯᐊᖑᕙᑦᑐᑦ 

ᐊᑐᖅᑕᐅᓪᓚᕆᒃᓯᒪᓐᖏᒻᒪᑕ ᐊᕐᕌᒍᓄᑦ 

ᐊᓂᒍᖅᑐᓄᖅ. ᐊᕐᕌᒎᑉ ᓯᕗᓂᐊᓂ 

$900,000ᒦᖏᓐᓇᕈᔪᒻᒪᑦ ᑮᓇᐅᔭᐃᑦ ᐃᑲᔫᑏᓪᓗ 

$300,000ᓂᒃ ᑐᓂᔭᐅᓯᒪᓪᓗᐊᑕᖅᑐᑦ.  

 

ᐃᓱᒪᒋᓪᓗᒍ ᑕᒪᓐᓇ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐃᒻᒪᖄ ᐊᔭᐅᖅᑐᐃᓇᓱᒐᔭᖅᐸᑦ ᓄᓇᓕᓐᓂ 

ᑐᓴᐅᒪᑎᑦᓯᒋᐊᒃᑲᓐᓂᕐᓗᑎᒃ 

ᐊᑐᖅᑕᐅᑦᓯᐊᓂᖅᓴᐅᖁᓪᓗᒋᑦ ᑖᒃᑯᐊ ᑮᓇᐅᔭᐃᑦ 

ᐊᑐᐃᓐᓇᐅᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᕐᓄᑦ. 

ᑮᓇᐅᔭᐃᑦ ᐊᑐᖅᑕᐅᓂᑦᓴᖏᑦ ᐃᓕᓐᓂᐊᖅᑐᓕᕆᔩᑦ 

ᓄᓇᓕᓐᓂ ᐊᖅᑯᑎᐅᒋᐊᖃᓲᖑᒻᒪᑕ. ᑕᕝᕘᓇ 

ᑐᒃᓯᕋᐅᑏᑦ ᓂᕆᐅᓲᕆᔭᕗᑦ ᓇᐅᒃᑯᒃᑲᓐᓂᕐᓗ 

ᐃᑲᔪᖅᑐᐃᒍᑎᒋᔪᓐᓇᖅᑕᑦᑎᓐᓂᒃ ᑕᒪᑐᒧᖓ 

ᑕᐅᒃᐸᑦᑐᒍᑦ ᑭᓐᖑᖅᑕᐅᔪᑦ ᐅᖑᒪᓂᐊᕋᑦᑎᒍᑦ ᐊᒻᒪ 

ᐅᓄᕐᓂᖅᓴᐃᑦ ᑕᒪᑦᓱᒪᓐᖓᑦ 

ᓇᕝᕚᕐᕕᖃᖃᑦᑕᕈᓐᓇᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᒥᓂᔅᑕ. ᐊᐃᑉᐹᓅᒃᑲᓐᓂᕐᒥᓗᖓ 

ᐊᐱᖅᑯᒻᒧᑦ. ᑖᒃᑯᐊ ᐃᓕᓐᓂᐊᓵᓕᓂᔅᓴᖏᓐᓄᑦ 

ᓄᑕᖅᑲᑦ ᑮᓇᐅᔾᔭᔅᓵᖑᕙᑦᑐᑦ ᑕᑯᑉᓗᒋᑦ 

ᐊᐱᖅᓲᑎᖃᖅᐳᖓ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᑕᕝᕙ ᐋᖅᑮᑎᓪᓗᒋᑦ ᑮᓇᐅᔾᔭᔅᓴᐅᑎᑦᓴᓅᖓᔪᓂᒃ 

ᐃᓕᑕᖅᓯᓯᒪᒻᒪᖔᔅᓯ ᐊᑭᑐᓂᖓᓂᒃ 

ᐃᓅᓇᓱᐊᕐᓂᕐᒥᒃ ᐅᑭᐅᖅᑕᖅᑐᒥ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑕᒪᓐᓇ ᐃᓚᓕᐅᖅᑕᐅᔪᒫᖅᑐᖅ. 

ᐃᓱᒪᒋᔭᐅᖃᓯᐅᑎᓛᖅᑐᖅ ᐃᓛᒃ.  

 

ᐃᒃᓱᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓃᒻᒥᔪᖅ 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᖃᕈᒪᖅᑲᐅᔪᖓ ᓱᕈᓯᓛᓕᕆᓂᕐᒥᒃ 

ᐋᖅᑭᒃᓱᖅᑕᐅᔪᑦ ᐃᓕᓐᓂᐊᕈᑎᒃᓴᐃᑦ 110ᒦᑦᑐᖅ 

ᓯᕗᓪᓕᖅᐹᖅ ᑎᑦᑕᑯᓗᐊ, ᐃᓄᐃᑦ ᐃᓕᖅᑯᓯᖓ 

ᐃᓕᓐᓂᐊᕈᑎᒧᑦ ᐃᓚᓕᐅᑎᓯᒪᓕᕐᒪᖔᑦ ᓲᕐᓗ 

ᐃᓄᓐᖑᐃᓂᖅ? ᑖᓐᓇ ᐃᓅᑉ ᐃᓕᖅᑯᓯᐊᓂᒃ 

ᓱᕈᓯᓛᓕᕆᓂᖅ, ᓱᕈᓯᕐᓂᒃ ᐱᕈᖅᓴᐃᓂᖅ ᑕᒪᒃᑯᐊ 

ᐃᓚᓕᐅᑎᓯᒪᓂᐊᖅᐸᑦ ᑖᒃᑯᓄᖓ 

ᐃᓕᓐᓂᐊᕈᑎᒃᓴᓄᑦ ᐃᓕᓴᐃᔨᐅᓂᐊᖅᑐᓄᑦ 

ᓱᕈᓯᓛᓕᕆᓄᑦ? ᖁᔭᓐᓇᒦᒃ.  

 

ᐃᒃᓱᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᖃᐃᖁᔭᐅᔪᒫᖅᑐᑦ ᐊᐃᐹᓂᒃ ᑐᒡᓕᕆᓕᖅᑕᖓᓂᒃ 

ᑲᑎᒪᓂᖃᑎᒌᒡᓗᑎᒃ ᐋᖅᑭᑦᓯᒪᓂᑦᓴᖓᓂᑦ ᐃᓚᒌᑦ, 

ᓄᓇᓖᓪᓗ ᐱᓪᓗᒋᑦ.  

 

ᓯᕗᓪᓕᖅᐹᖅ 2020ᒥ ᐅᖃᖃᑎᒌᓐᓂᖃᓚᐅᖅᓯᒪᒻᒪᑦ 

ᐊᒻᒪᓗ ᐃᑲᔪᖅᑎᖃᓕᖅᖢᑕ 

ᐋᖅᑭᒃᑕᐅᓯᒪᒋᐊᓚᐅᖅᖢᓂ 2020ᒥ 

ᑐᓐᖓᕕᑦᓴᐅᓂᐊᖅᑐᑦ ᑎᑎᕋᖅᓯᒪᔪᐃᑦ ᖃᓄᖅ 

ᐱᓂᐊᕈᑎᑦᓴᖏᓪᓗ ᐸᕐᓇᐅᑏᑦ ᑭᖑᓂᐊᒎᕈᒫᖅᓱᑎᒃ.  

 

ᑭᖑᓪᓕᖅᐹᖅᓯᐅᖅᑕᐅᓕᖅᑲᑕ ᓴᖅᑭᒍᒫᖅᑕᒃᑲ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᔅᑕ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ 

ᒥᓂᔅᑕ. ᐊᐱᖅᑯᑎᒃᑲᓐᓂᕆᓂᐊᖅᑲᐅᔭᕋ 

ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑏᑦ 

ᐃᓗᓯᖃᑦᑎᐊᖅᑐᓄᑦ 

ᓄᑕᖅᑲᓄᑦ ᐱᒋᐊᖅᑎᑕᐅᔪᓄᑦ ᐅᓄᖅᑐᖅ ᐃᓯᕈᓰᑦ 

ᐸᐃᕆᕕᖕᒦᑦᑐᑦ ᒥᑭᓐᓂᖅᓴᓂᒃ ᓲᕐᓗ 

ᓄᕿᑦᑎᐊᕙᖕᓂᒃ ᓂᕿᑎᑕᐅᖃᑦᑕᕐᒪᑕ 

ᐊᕿᐊᑦᑐᕐᓇᓗᐊᓐᖏᑦᑐᓂᒃ ᐃᓅᓪᓗᑎᒃ, ᐃᓚᖏᑦ 

ᓱᕈᓰᑦ ᓂᕆᑲᐅᑎᒋᖕᒪᑕ, ᓂᕆᒃᑲᐅᓕᕇᖕᒪᑕ.  

 

ᐃᓄᐃᑦ ᓂᕿᖏᑦ ᓲᕐᓗ ᐃᖃᓗᒃ, ᑐᒃᑐ, ᑕᒪᒃᑯᐊ 

ᓂᐅᕕᕈᑎᒋᔪᓐᓇᖅᐸᑕ ᑖᔅᓱᒨᓇ 

ᓂᕿᑦᑎᐊᕙᒃᑖᕈᑎᓄᑦ ᓱᕈᓯᕐᓄᑦ? ᖁᔭᓐᓇᒦᒃ. 

 

ᐃᒃᓱᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᓕᖅᑯᓯᕐᒧᑦ ᑐᓐᖓᔪᑦ 

ᐊᑐᓕᖁᔭᐅᓯᒪᔪᐃᑦ ᑐᓐᖓᕕᖃᕐᒪᑕ 

ᓴᖅᑭᑕᐅᕙᒌᖅᓯᒪᔪᓂᒃ ᓴᓐᖏᔾᔪᑎᐅᔪᓂᒃ ᐃᓚᒌᓄᑦ 

ᓄᓇᓕᓐᓂᑦ ᐃᓕᑕᕆᔭᐅᓪᓗᓂ ᐃᓚᒌᑦ 

ᐃᓕᓴᐃᔨᓪᓗᐊᑕᐅᒻᒪᑕ ᐸᐃᕆᑦᓯᔨᓪᓗᐊᑕᐅᒻᒪᑕᓗ 

ᐃᑲᔪᖅᑐᐃᒐᓱᓯᒪᓂᐊᕋᑦᑕ ᐃᓚᒌᓄᑦ 

ᕿᒥᕐᕈᔭᐅᕙᓪᓗᓂᓗ ᐊᒻᒪᓗ 

ᐋᖅᑭᒋᐊᑦᓯᐊᖏᓐᓇᕐᓗᒋᑦ ᐱᔨᑦᓯᕋᐅᑎᐅᔪᐃᑦ.  

 

ᐃᑲᔪᖅᓱᕐᓗᑕ ᓄᓇᓕᓐᓂ ᑎᒥᐅᔪᑦ 

ᐊᑕᐅᓯᐅᓐᖏᑦᑐᑦ ᑲᑐᔾᔨᖃᑎᒌᓐᓂᖏᓐᓄᑦ 

ᕿᒥᕐᕈᕙᓪᓗᑎᒃ ᑭᓐᖑᖅᑕᐅᔪᓂᒃ ᑕᒪᑐᒧᖓ ᑭᓱᑦ 

ᐊᒥᒐᖅᑐᑦ ᑲᒪᒋᔪᓐᓇᖁᓪᓗᒋᑦ ᐊᖏᕈᑎᑎᒍᑦ. 

ᐅᖃᕆᐊᒃᑲᓐᓂᕐᓗᖓᓗ ᑖᒃᑯᐊ ᐊᐅᓚᑦᓯᔾᔪᑎᓄᑦ 

ᑮᓇᐅᔭᖃᖅᑎᑦᓯᒍᓐᓇᕐᓗᑕ ᖃᓄᒃᑲᓐᓂᕐᓗ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦ ᖃᓄᖅ 

ᐊᑐᒃᑲᓐᓂᕈᓐᓇᒋᐊᔅᓴᖏᓐᓂᒃ ᑕᒪᒃᑯᓇᓐᖓᑦ 

ᑮᓇᐅᔭᓂᒃ ᐊᑐᐃᓐᓇᐅᑎᑕᐅᔪᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙᓂ 

ᒪᒃᐳᖅᑐᒐᖓᓂ 109ᒥ ᑐᑭᒧᐊᒃᑎᑦᑎᔨᐅᑉ 

ᑎᑎᕋᕐᕕᖓ ᐊᕐᕌᓂ 2021-22ᒥᓪᓗ 

305ᖑᓚᐅᖅᖢᓂ ᑕᒪᑐᒪᓂ ᐊᕐᕌᒎᔪᒥ ᐊᒻᒪ 

ᐊᕐᕌᒍᒋᓂᐊᖅᑕᑦᑎᓐᓂ 308ᓂᒃ 

ᐊᖏᒡᓕᒋᐊᕌᕐᔪᒃᖢᓂ? ᐊᒻᒪᓗᒎᖅ ᑖᓐᓇ 

ᕿᒥᕐᕈᕙᒃᖢᓂ ᐃᖅᑲᓇᐃᔭᖅᑎᓂᒃ ᐅᕝᕙᓘᓐᓃᑦ 

ᑕᒪᒃᑯᓂᖓ ᐃᒡᓗᕐᔪᐊᓂᒃ ᓴᖅᑭᑕᐅᓂᐊᖅᑐᓂᒃ 

ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᕆᐅᓕᓵᖅᑐᐃᑦ ᓄᑕᖅᑲᐃᑦ ᐊᓪᓚᒡᕕᖓᓂ, 

ᐃᓛᒃ ᑎᑎᕋᕐᕕᖓᑦᑕ ᐃᓚᖓᓂ ᑲᒪᔨᐅᕙᒃᑐᓂᒃ, 

ᑭᓱᒧᒃᑭᐊᖅ ᐅᓇᐃ ᐊᖏᒡᓕᒋᐊᕈᑎᖄᕐᔪᒃᐸ ᑖᓐᓇ 

ᑐᑭᒧᐊᒃᑎᑦᑎᔨᐅᑉ ᑎᑎᕋᕐᕕᒐ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᐃᓗᓕᖏᑦ ᒥᔅᑕ ᓱᓕᒪᓐ 

ᑭᐅᒍᓐᓇᖅᐸᖏᑦ. 

 

ᐃᒃᓱᕙᐅᑕᖅ: ᒪ’ᓇ. ᒥᔅᑕ ᓱᓕᒪᓐ. 

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ ᖁᔭᓐᓇᒦᒃ 

ᐊᐱᖅᑯᒻᒧᑦ. ᑲᑎᑦᑐᒋᑦ ᑖᒃᑯᐊ ᐊᓪᓚᕝᕕᖓᑦ 

38,000ᒥᒃ ᐱᒋᐊᒃᓯᒪᔪᑦ ᐊᓪᓚᒡᕕᖓ 

ᖃᖓᑦᑕᐅᑎᓄᑦ ᐱᓪᓗᐊᑕᖅᓯᒪᔪᑦ ᑕᒪᒃᑯᐊ 

ᓄᓇᕗᓕᒫᕐᒥ ᐅᐸᑦᑕᕆᐊᖃᖅᐸᑦᑐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᒥᔅᑕ ᓱᓗᒪᓐ ᑕᐃᒪ ᐅᖃᕐᒪᑦ 

ᓄᓇᓕᖕᓄᒎᖅ ᐳᓛᖃᑦᑕᕐᓂᐊᖅ ᐱᔾᔪᑕᐅᓪᓗᓂ, 

ᐅᓇ ᐱᔾᔪᑕᐅᒋᕙᑦ ᑕᒪᒃᑯᐊ ᐊᖏᕐᕋᖏᓐᓂᒃ 

ᐱᑕᖃᕋᔭᕈᓂ ᐱᑕᖃᕈᓂᓘᓐᓃᑦ ᐊᖏᕐᕋᖏᓐᓃᑦᐸᑦ 

ᐸᐃᕆᕝᕕᓐᖑᖅᑎᑦᑎᖃᑦᑕᖅᑐᐃᑦ, ᑖᓐᓇ 

ᐱᔾᔪᑕᐅᓪᓗᓂ ᐊᑭᑦᑐᕆᐊᕈᑕᐅᕙ 

ᖃᐅᔨᓴᕐᓂᖃᖃᑦᑕᕆᐊᖃᖅᑎᓪᓗᓯ ᑕᒪᒃᑯᐊ 

ᐃᖏᕐᕋᑦᑎᐊᕋᓗᐊᕐᒪᖔᑕ ᐃᒡᓗᖏᑦ 

ᐊᑦᑕᕐᓇᓐᖏᒃᑲᓗᐊᕐᒪᖔᑕ. ᑕᐃᒪᓐᓇᐅᓇ 

ᖁᕝᕙᕆᐊᖅᓯᒪᕙ ᑖᒃᑯᐊ 

ᐸᐃᕆᕝᕕᖕᒨᖃᑦᑕᕐᓂᐊᖅᑐᐃᑦ ᐅᕝᕙᓘᓐᓃᑦ 

ᐃᓕᓐᓂᐊᕆᐅᕋᓱᓕᓵᖅᑐᐃᑦ 

ᖃᐅᔨᓴᖅᑕᐅᔭᕆᐊᖃᖃᑦᑕᖅᑎᓪᓗᒋᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᑕᐃᒪᓐᓇᑦᑕᐅᖅ ᐅᓇ 

ᐱᔾᔪᑎᖃᕆᓪᓗᓂ ᖁᕝᕙᕆᐊᖅᑕᐅᓯᒪᕙ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᐸᐃᕆᕕᓐᓂᒃ 

ᕿᒥᕐᕈᓂᖃᖅᑎᑦᓯᓲᖑᒻᒥᒐᑦᑕ ᐊᖏᕐᕋᓂᓪᓘᓐᓃᑦ. 

ᑕᑯᑎᑦᓯᒐᓚᒻᒥᔪᖅ ᐊᑭᖏᑦ ᐊᖏᓪᓕᒋᐊᖅᓯᒪᓂᖏᑦ 

ᖃᖓᑦᑕᐅᑎᒨᖓᔪᑦ ᐊᒻᒪᓗ ᑕᒪᒃᑯᐊ 

ᐅᐸᑦᑕᐅᕙᓐᓂᖏᑦ ᐸᐃᕆᕖᑦ ᐊᖏᕐᕋᕆᔭᒥᓪᓗ 

ᐸᐃᕆᕕᐅᕙᑦᑐᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᓐᓇ 

ᑐᑭᓯᓐᓇᑲᐅᑎᒋᕗᖅ. ᑕᐃᒪᓕᖃᐃ ᑕᕝᕙᓂ 

ᖃᐅᔨᓴᕐᓂᖃᕆᐊᖃᖃᑦᑕᖅᑎᓪᓗᒋᑦ 

ᐊᑦᑕᕐᓇᓐᖏᑦᑐᒦᒃᑲᓗᐊᕐᒪᖔᑕ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᖃᐃ ᐸᕐᓇᒃᓯᒪᕗᐃᑦ 

ᐸᕐᓇᒃᓯᒪᕗᐃᑦ ᑕᐃᒪᓐᓇ ᐃᖅᑲᓇᐃᔭᖅᑎᒃᓴᒥᖃᐃ 

ᓴᖅᑭᑦᑎᓛᖅᐳᐃᑦ ᖃᐅᔨᓴᖃᑦᑕᕋᔭᖅᑐᒥᒃ ᓄᓇᓕᖕᓂ 

ᑖᓐᓇ ᖃᖓᑕᔾᔪᑎᐊ ᑐᔪᕐᒥᔾᔪᑎᐊ ᑕᐅᑐᓐᖑᐊᕐᓗᒍ 

ᑮᓇᐅᔭᖅᑖᒥᒃ ᐊᑐᕈᓐᓇᕋᓱᒋᒐᓗᐊᕐᒥᒐᒃᑯ 

ᐃᖅᑲᓇᐃᔭᖅᑎᑦᑎᓕᕐᓂᕐᒧᑦ. ᑕᐃᒪᓐᓇᖃᐃ 

ᓴᖅᑭᑦᑎᓛᕆᕗᓯ ᐃᖅᑲᓇᐃᔭᖅᑐᒃᓴᒥᒃ ᑕᒪᒃᑯᐊ 

ᐊᑦᑕᕐᓇᖅᑐᐃᓕᒪᓂᕐᒧᑦ ᖃᐅᔨᓴᖅᑎᐅᖃᑦᑕᖅᑐᐃᑦ 

ᑕᑯᓐᖑᐊᕋᔭᕈᑦᑎᒍᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᖅᑲᓇᐃᔮᒃᓴᒥᒃ ᐃᓂᖃᖅᑐᒍᑦ 

ᐊᐅᓚᑦᓯᔨᒧᑦ ᐃᓕᓐᓂᐊᓕᓵᕐᓂᕐᒨᖓᔪᒥᒃ 

ᖃᐅᔨᓴᖅᑎᐅᖃᑦᑕᖅᑐᒥᒃ. ᑕᕝᕙ ᖃᐅᔨᓴᕐᓃᑦ 

ᐊᐅᓪᓚᑲᑕᖃᑦᑕᕈᓐᓇᓕᕐᒥᒐᑦᑕ 

ᒪᓕᒐᖃᓗᐊᓐᖏᔾᔫᒥᓕᕐᒪᑦ 

ᓄᓇᓕᓐᓅᖃᑦᑕᖅᓯᓯᒪᕗᒍᑦ ᐊᒻᒪᓗ ᓱᓕ 

ᓄᓇᓕᓐᓅᒃᑲᓐᓂᕈᒫᕐᓂᐊᒃᑲᓐᓂᖅᓱᑕ 

ᐊᒡᒍᑐᖅᓯᒪᒐᑦᑕ ᐊᕕᑦᑐᖅᓯᒪᓂᕗᑦ ᓄᓇᕗᒻᒥ 

ᒪᓕᑦᑐᒋᑦ. ᐃᓕᓐᓂᐊᖅᓵᓕᓂᕐᒧᑦ ᒪᓕᔨᐅᕙᑦᑐᑦ 

ᐊᐅᓪᓚᖃᑦᑕᓲᖑᔪᑦ ᐃᖃᓗᑦᑑᑦᓯᐊᕐᒥ ᐊᒻᒪᓗ 

ᐱᓕᕆᔨᖃᕆᓪᓗᑕ ᐃᖃᓗᓐᓂ, ᐸᖕᓂᖅᑑᕐᒥᓗ ᐊᒻᒪ 

ᑲᖏᖅᓯᓂᕐᒥ ᐃᓚᖓᑦ. ᑖᒃᑯᐊ ᓄᓇᓕᓕᒫᑦᑎᓐᓄᑦ 

ᓄᓇᕗᒻᒥ ᐊᐅᓪᓚᑲᑕᖃᑦᑕᖅᑐᑦ ᐊᕕᑦᑐᖅᓯᒪᓂᖏᑦ 

ᒪᓕᑦᑐᒋᑦ ᖃᐅᔨᓴᕆᐊᖅᓱᑎᒃ ᐸᐃᕆᕕᓐᓂ 

ᐊᖏᕐᕋᒥᓪᓘᓐᓃᑦ ᐸᐃᕆᕕᐅᕙᑦᑐᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ 

ᒥᓂᔅᑕ ᑖᒃᑯᐊ ᓇᓗᓇᐃᔭᑦᑎᐊᕋᕕᒋᑦ 

ᐃᖅᑲᓇᐃᔭᖅᑎᔩᑦ, ᑐᑭᒧᐊᒃᑎᑦᑎᔩᑦ 

ᐊᑐᖃᑦᑕᖅᑕᖏᑦ.  

 

ᑕᐃᒪᓕ ᖃᓄᕐᓕ ᑕᒪᒃᑯᐊ ᐸᐃᕆᕝᕕᖃᓐᖏᑦᑐᐃᑦ, 

ᐳᓛᖅᑕᐅᕙᓐᖏᑦᑐᐃᓪᓕ? ᖃᐅᔨᓴᕐᓂᖃᓕᕌᖓᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐳᓛᖅᑕᐅᕙᒃᐸᑦ? 

ᐳᓛᖅᑕᐅᕙᓐᖏᓚᑦ, 

ᖃᐅᔨᓴᕆᐊᖅᑐᕐᕕᐅᖃᑦᑕᓐᖏᑦᑐᓪᓕ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᓪᓗᒥᓪᓕ ᖃᐅᔨᓴᕐᕕᖃᓐᖏᑐᐊᖅᐸᑦ 

ᖃᐅᔨᒋᐊᕐᕕᑦᓴᖃᓐᖏᑦᑐᒍᑦ ᖃᐅᔨᓴᖅᐸᓐᖏᑦᑐᒍᑦ 

ᑭᓯᐊᓂ ᓴᖅᑮᓂᐊᕈᑦᑕ ᐸᐃᕆᕕᒻᒥᒃ ᓄᑖᒥᒃ, ᐄ, 

ᐅᐸᓪᓚᑦᑖᖃᑦᑕᕋᖅᑕᕗᓪᓕ 

ᖃᐅᔨᓴᕆᐊᕐᕕᒋᖃᑦᑕᕐᓗᒋᑦ ᒪᓕᒋᐊᓖᑦ 

ᒪᓕᑦᓯᐊᕋᓗᐊᕐᒪᖔᒍ ᐸᐃᕆᕕᐅᑉᐸᑦ ᐅᕝᕙᓗ 

ᐊᖏᕐᕋᒥ ᐸᐃᕆᕕᐅᑉᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑐᒪᓐᓇ 

ᑐᑭᓯᓇᑲᐅᑎᒋᕗᖅ. ᑕᐃᒪᓕ ᑖᓐᔪᓇ ᐅᓪᓗᖅ 

ᐊᑕᐅᓯᖅ $10 ᐅᓪᓗᑕᒫᖑᓂᐊᖅᑎᓪᓗᒍ ᑖᓐᓇ 

ᐊᐱᖅᑯᑕᐅᖅᑲᐅᔫᒐᓗᐊᖅ ᐃᖃᓗᐃᑦ-ᑕᓯᓘᑉ 

ᒪᓕᒐᓕᐅᖅᑎᖓᓄᑦ. ᑕᒪᓐᓇᑦᑕᐅᖅ 

ᐃᓱᒫᓘᑎᒋᕈᔪᒃᑲᒃᑯ ᐅᓪᓗᖅ ᐊᑕᐅᓯᖅ 

ᐊᑭᓕᖅᓱᐃᓗᑎᒃ, $10ᒥᒃ ᐃᒪᓐᓇᑎᒋ 

ᐊᐅᓚᓂᖃᖃᑦᑕᖅᑎᓪᓗᓂ ᐊᑭᑐᔫᑎᓪᓗᒋᑦ 

ᖃᐅᒻᒪᖅᑯᑏᑦ, ᐅᖅᓱᐃᑦ, ᑕᒪᒃᑯᐊᓗ 

ᐱᓐᖑᐊᕆᔭᐅᕗᑦᑐᑦ ᓄᑕᖅᑲᓄᑦ.  

 

ᐊᒻᒪ ᐅᕙᓂ ᑖᓐᓇ ᓂᓪᓕᕈᑎᒋᓗᐊᖅᐸᕋ 

ᐃᒃᓯᕙᐅᑕᖅ, ᐅᕙᓂ ᐱᒋᐊᖅᐸᓪᓕᐊᔪᒪᖕᒪᑕᒎᖅ 

ᓴᖅᑭᑦᑎᕙᓪᓕᐊᔪᒪᓪᓗᑎᒃ ᑖᒃᑯᐊ ᐸᐃᕆᕖᑦ 

ᑮᓇᐅᔭᓕᐅᕐᓂᕆᖃᑦᑕᖅᑕᖏᑦ ᑕᒫᓂ ᑲᓇᑕᒥ 

ᐃᑲᕐᕋᖓᓂ ᐱᒋᐊᕈᑎᖃᕐᒪᑦ ᑮᓇᐅᔭᓕᐅᕈᑎᖓ 

$16ᒥᒃ. ᖃᓄᖅ ᑕᒪᓐᓇ ᑖᓐᓇ $10 ᐅᓪᓗᖅ 

ᐊᑕᐅᓯᖅ ᐊᑭᓖᖃᑦᑕᕐᓂᐊᖅᑎᓪᓗᒍ 

ᐊᖓᔪᖅᑳᖑᔪᖅ, ᑕᕝᕙᓂᓗ ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑭᑦᑎᔪᒪᓪᓗᑎᒃ ᑕᕝᕙᓂ ᒪᒃᐱᖅᑐᒐᖓᓂ 111, 

ᐱᒋᐊᕈᒪᖕᒪᑕ ᓴᖅᑭᑦᑎᒋᐊᕐᓗᑎᒃ ᖃᓄᖅ ᑕᒪᓐᓇ 

ᑮᓇᐅᔭᓕᐅᕐᓂᕆᖃᑦᑕᖅᑕᖓ ᐋᖅᑭᒡᓗᓂᐅᒃ, ᑕᒪᒃᑯᐊ 

ᐃᓕᓐᓂᐊᕆᐊᕈᒪᓕᓵᖅᑐᐃᑦ ᖃᓄᕐᓕ ᑕᒪᓐᓇ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓂᑦ ᐸᕐᓇᒃᑕᐅᓯᒪᖕᒪᑦ 

ᑮᓇᐅᔭᓕᐅᕐᓂᕆᖃᑦᑕᕐᓂᐊᖅᑕᖓ. ᐅᓄᕐᓂᖏᑦ 

ᒪᓕᒃᑕᐅᓗᑎᒃ ᐅᕝᕙᓘᓐᓃᑦ ᐊᑕᐅᓯᖅ? ᖃᓄᕐᓕ 

ᐸᕐᓇᒃᓯᒪᕕᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓱᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᓂᔅᑕᐅᑉ ᑐᖏᓕᐊ ᑖᔅᓱᒧᖓ ᑭᐅᖁᔭᕋ. 

ᖁᔭᓐᓇᒦᒃ. 
 

ᐃᒃᓱᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  
 

ᕼᐊᐃᓐᓄ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ 

ᐊᐱᖅᑯᑎᒋᒐᕕᐅᒃ ᑕᒪᓐᓇ 

ᐅᓂᒃᑳᕆᒃᑲᓐᓂᕈᓐᓇᕋᑦᑎᒍᑦ.  

 

ᑕᐃᒪ ᑲᓇᑕᐅᑉ ᐃᓗᐊᓂ ᐊᖏᕈᑎᑖᓚᐅᕐᒪᑕ ᓄᓇᓖᑦ 

ᐊᕕᒃᑐᖅᓯᒪᔪᐃᑦ, ᐳᕌᕕᓐᓰᑦ ᑎᐊᓕᑐᐊᓗᐃᓪᓗ 

ᒐᕙᒪᐃᑦ ᐊᔾᔨᒌ528ᓐᖏᑦᑐᑦ. ᒫᓐᓇ ᒪᕐᕉᒃ ᑕᓪᓕᒪᓄᑦ 

ᐊᕐᕌᒎᓄᑦ ᑐᕌᖓᔪᓂᒃ ᐊᖏᕈᑎᒥᒃ ᐊᑎᓕᐅᖅᓯᒪᔪᒍᑦ. 

ᒪᕐᕉᒃ ᐊᕐᕌᒎᑉ ᐃᓗᐊᓂ ᐱᓕᕆᐊᕆᓂᐊᖅᑕᕗᑦ 

ᓂᕆᐅᖕᓂᐊᓚᐅᖅᓯᒪᔪᖅ ᖃᓄᐃᑦᑑᓂᐊᕐᒪᖔᑕ. ᑖᔅᓱᒪ 

ᐃᓗᐊᓂ ᕿᒥᕐᕈᓇᒃᑐᒍᑦ ᖃᓄᐊᓗᒃ 

ᑮᓇᐅᔾᔭᔅᓴᓕᐅᖃᑦᑕᖅᑎᓪᓗᒋᑦ ᐃᓕᓐᓂᐊᖅᑎᑦᑎᔩᑦ 

ᐸᐃᕆᔩᑦ ᐱᕕᐊᕐᓇᕐᓂᐊᖅᐸ ᐊᑭᑐᑦᑎᐊᕐᓗᓂ ᐊᒻᒪ 

ᐱᔪᒥᓇᕐᓗᓂ ᐅᐱᓐᓇᕐᓗᓂ ᐃᖅᑲᓇᐃᔮᖅ 

ᐃᓐᓇᕈᕌᖓᑕ ᒪᒃᑯᒃᑐᖁᑎᕗᑦ ᐸᐃᕆᔨᐅᔪᒪᓛᖅᐳᖓ 

ᐸᐃᕆᕕᒻᒥ ᐊᖓᔪᖅᑳᖑᓛᖅᑐᖓ ᑕᐃᒫᒃ 

ᑕᑯᓐᓇᓐᖑᐊᖅᑕᖃᖅᑐᒍᑦ.  
 

ᐊᑭᑐᓂᖏᑦ ᐊᐅᓚᔾᔪᑕᐅᓂᖏᑦ ᐸᐃᕆᕕᓄᑦ 

ᐃᑲᔫᑎᒃᑯᑦ ᖃᓄᐃᓕᐅᕐᓗᑕ ᑭᓱᓂᒃ 

ᐊᑭᓕᖅᓱᐃᓂᐊᖅᐱᑕ ᐊᒻᒪᓗ ᒐᕙᒪᑐᖃᒃᑯᓐᓂᒃ 

ᖃᓄᖅ ᕿᓄᔾᔪᑎᖃᕐᓂᐊᖅᐱᑕ ᐅᕙᒍᑦ 

ᓄᓇᕗᒻᒦᑦᑐᒍᑦ ᑭᓱᓂᒃ ᐊᑭᓕᖅᓱᐃᓂᐊᕋᑦᑕ 

ᐊᖏᔪᖅᑳᕆᔭᐅᔪᑦ $10 ᐅᓪᓗᖅ ᐊᑕᐅᓯᑐᐃᓐᓇᖅ 

ᐊᑭᓕᖅᓱᐃᔪᓐᓇᕐᓂᐊᕐᖓᑕ ᐅᕙᒍᑦ ᐃᑲᔪᕐᓗᑎᒃᑯᑦ. 

ᐅᖃᐅᓯᑐᖃᖅ ᒪᓕᑦᑐᒍ ᐃᓄᐃᓪᓗ ᒪᓕᑦᑐᒋᑦ 

ᐅᒃᐱᕆᔭᖏᑦ ᓄᓇᓕᓕᒫᑦᑎᐊᑦ 

ᐱᕈᖅᓴᐃᔭᕆᐊᖃᕐᒪᑕ ᓄᑕᕋᕐᒥᒃ ᐊᑕᐅᓯᕐᒥᒃ 

ᓱᕈᓯᑯᓗᒻᒥᒃ ᐊᑕᐅᓯᕐᒥᒃ. ᐅᕙᒍᓕᒫᑦᑎᐊᖅ 

ᐃᑲᔪᖅᑎᒌᓪᓗᑕ ᐱᕈᖅᓴᐃᓂᐊᓕᖅᐳᒍᑦ ᑖᓐᓇ 

ᐱᔾᔪᑎᒋᓪᓗᒍ ᐊᒻᒪ ᐃᒻᒥᒃᑯᑐᐃᓐᓇᖅ 

ᐃᓱᒪᖅᓲᑎᒋᔾᔮᖏᑦᑕᕗᑦ ᑲᓇᑕᐅᑉ ᐃᓗᐊᓃᑦᑐᓂᒃ 

ᐊᖏᖃᑎᒌᓐᓂᐅᑉ ᐃᓗᐊᒍᑦ ᐊᑐᐊᒐᓂᒃ 

ᒪᓕᓐᓂᐊᖅᑐᒍᑦ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᖃᐃᕐᓂᖅ.  

ᖃᐃᕐᓂᖅ: ᐄ, ᑕᒪᓐᓇ ᒥᓂᔅᑕᐅᑉ ᑐᒡᓕᐊᓗ 

ᓇᓗᓇᐃᔭᑦᑎᐊᕋᕕᐅᒃ ᑮᓇᐅᔭᓕᐅᕐᓂᕆᓇᔭᖅᑕᖓ. 

ᐄᓛᒃ ᑕᑯᒥᓇᕋᔭᕐᒪᑦ ᑕᒪᒃᑯᐊ ᐃᒻᒪᖄ 

ᓂᖃᐃᓱᖃᑦᑕᖅᑐᐃᑦ ᑖᓐᓇᖃᐃ ᑮᓇᐅᔭᖅᑑᑎᖏᑦ 

ᑮᓇᐅᔭᓕᐅᕈᑎᒋᔭᖓ ᑕᐅᑐᒃᑕᐅᓕᕈᓂ ᐄ, 

ᐃᖅᑲᓇᐃᔭᕈᒪᔪᖓ ᑕᐃᒪᓐᓇ ᑖᓐᓇ 

ᓂᓪᓕᐅᑎᒋᓗᐊᓵᖅᐸᕋ ᑕᒪᒃᑯᐊ ᐃᖅᑲᐃᔮᒃᓴᐃᑦ 

ᐊᔪᕐᓇᖃᑦᑕᖅᑎᓪᓗᒋᑦ ᑖᓐᓇ ᐱᔾᔪᑎᒋᕋᑖᖅᑕᕋ.  
 

ᑕᐃᒪᓕ ᐅᖃᕋᑖᕋᕕᑦ ᑖᓐᓇᒎᖅ ᑐᓐᖓᕕᖃᕐᓂᐊᕐᒪᑦ 

ᐃᓄᐃᑦ ᐃᓕᖅᑯᓯᖓᓐᓂᒃ ᐊᒻᒪ ᐱᖅᑯᓯᐊᓂᒃ ᖃᓄᖅ 

ᑕᒪᓐᓇ ᐱᕈᖅᓴᐃᓂᕆᔭᕗᑦ ᐃᓅᓪᓗᑕ 

ᑕᐅᑐᒃᑕᐅᓂᐊᕐᒪᑦ ᐃᓕᓐᓂᖅᑐᓕᕆᔨᒃᑯᓐᓂᒃ 

ᑖᒃᑯᓇᓐᖓᑦ ᐊᑐᐊᒐᓕᐅᖅᑎᓂᒃ ᐊᒻᒪᓗ ᑕᒪᒃᑯᓂᖓ 

ᐸᕐᓇᐃᕙᒃᑐᓂᒃ ᐊᑐᖅᑐᒃᓴᓂᒃ. ᑖᓐᓇ 

ᐊᑐᐊᒐᓕᐅᓕᕈᔅᓯ ᑖᓐᓇ ᐅᖃᐅᓯᕗᑦ ᐃᓕᖅᑯᓯᕗᓪᓗ 

ᑐᓐᖓᕕᐅᓗᓂ ᖃᓄᖅ ᑕᒪᓐᓇ ᐱᕈᖅᓴᐃᖃᑦᑕᕐᓂᖅ 

ᐸᐃᕆᕝᕕᖃᖅᑐᐃᑦ ᑕᐃᒪᓐᓇ ᐃᖏᕐᕋᓂᖃᓛᖅᐹ 

ᑕᒪᒃᑯᐊ ᐊᑐᐊᒐᓕᐅᕈᓐᓇᖅᓯᓗᑎᒃ ᓇᖕᒥᓂᖅ? ᐋᒃᑲ 

ᐊᑐᐊᒐᓕᐅᓐᖏᒃᑲᓗᐊᕐᓗᑎᒃ ᑭᓯᐊᓂ 

ᐃᓕᓐᓂᐊᖅᑐᓕᕆᔨᕋᓛᓂᒃ ᐊᑐᕐᓗᑎᒃ ᑕᐃᒪᓐᓇ 

ᑕᒪᒃᑯᐊ ᐊᑐᐊᒐᐃᑦ ᓴᖅᑭᖃᑦᑕᖅᑐᐃᑦ 

ᒪᓕᖃᑦᑕᕆᐊᖃᖅᑕᕗᑦ ᑕᐃᒪᓐᓇ ᐸᕐᓇᒃᓯᒪᕕᓯ 

ᐃᓛᒃᑯᑦ ᐊᐅᓚᑎᓪᓗᒋᑦ ᐸᐃᕆᕝᕖᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᕋᓛᑦ ᑲᑎᒪᔩᑦ ᓄᓇᓕᖕᓂ 

ᑕᐃᒪᓐᓇ ᑕᐅᑐᓐᖑᐊᖅᐱᓰᑦ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 

ᐊᑐᐊᒐᓕᐅᕐᓂᐊᓕᕌᖓᑕ ᑕᒪᐅᖓ ᓄᓇᕗᒻᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᑯᕌᔅ.  
 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᒋᖕᒪᒍ. ᐄ, 

ᐃᒪᐃᓕᔪᓐᓇᖅᑐᖓ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐋᖅᑭᒃᓱᐃᕙᓪᓕᐊᔪᖅ ᒪᓕᒐᓂᒃ ᑲᓇᑕᓕᒫᒥ 

ᐊᖏᕈᑎ ᐊᒻᒪᓗ ᑳᓐᑐᕌᒃ ᓄᑖᖅ ᐊᑎᓕᐅᖅᑕᐅᒃᐸᑦ 

ᐋᖅᑭᒃᓱᐃᓕᕋᔭᖅᑐᒍᑦ ᖃᓄᐃᑦᑐᓂᒃ ᖃᓄᖅ 

ᐋᖅᑭᒃᓱᖅᑕᐅᓯᒪᓂᐊᕐᒪᖔᖓᑦ.  

 

ᐊᒻᒪᓗ ᓄᓇᖃᖅᑳᖅᓯᒪᔪᓄᑦ ᑐᕌᖓᔪᑦ. 

ᐅᖃᖃᑎᒌᓐᓂᖃᑦᑕᕐᓂᐊᖅᑕᕗᑦ ᑕᐃᒃᑯᐊ 

ᐊᒃᑯᖅᑕᐅᓂᖅᐹᖑᖃᑦᑕᖅᑐᑦ ᐃᓄᐃᑦ ᑎᒥᖁᑎᖏᑦ 

ᐊᒻᒪᓗ ᐸᐃᕆᕖᑦ. ᐊᒻᒪᓗ ᓂᕆᐅᓐᓂᖃᖅᑐᒍᑦ 

ᐱᓐᖑᐊᓯᓐᓈᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᐃᓄᐃᑦ 

ᐅᖃᐅᓯᖓ ᐊᑐᕐᓗᒍ ᐊᒻᒪᓗ ᐱᖅᑯᓯᑐᖃᖏᑦ.  

 

ᑕᒪᒃᑯᐊ ᑎᑎᕋᖅᑕᐅᕌᓂᒃᐸᑕ ᐋᖅᑭᒃᓱᐃᓂᐊᖅᑐᒍᑦ 

ᐊᐅᓚᔾᔭᐃᓂᐊᕐᓂᕐᒧᑦ ᐸᕐᓇᐅᑎᓂᒃ ᑭᑭᑕᐅᓯᒪᔪᓪᓗ 

ᑕᒪᒃᑯᐊ ᓇᓗᓇᐃᔭᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᒻᒪᓗ ᖁᔭᓐᓇᒦᒃ ᑖᓐᓇ ᓂᒡᓕᐅᑎᒋᒐᓐᓂ. ᐃᓕᓴᐃ 

ᐸᐃᕆᕕᖕᓂ ᐃᖅᑲᓇᐃᔭᖅᑏᑦ ᖃᓄᖅ ᑕᒪᒃᑯᐊ 

ᐸᕐᓇᐅᑏᑦ ᐅᖃᐅᓯᕆᓂᐊᖅᐱᓯᒎᒃ ᐃᓄᐃᑦ 

ᐱᖅᑯᓯᖏᓐᓂᒃ ᑐᓐᖓᕕᖃᕐᓗᑎᒃ 

ᐊᐅᓚᓂᖃᕐᓂᐊᕐᓂᖏᓐᓂᒃ.  

 

23-24-ᒧᑦ ᓯᕗᓪᓕᐅᔾᔭᐅᓯᒪᔪᑦ. ᐋᖅᑭᒃᓱᐃᔪᒪᔪᑦ 

ᑖᒃᑯᐊ ᑮᓇᐅᒡᔭᒃᓵᑦ ᐅᖃᐅᓯᕇᓐᓇᕐᓂᐊᕋᒃᑭᒃ. 

ᓱᕈᓯᕐᓂᒃ ᐸᖅᑭᓪᓗᓂ ᐃᓛᓐᓂᒃᑯᑦ 

ᐊᔪᕐᓇᖅᑐᖅᔪᐊᒻᒪᕆᐊᓗᖃᑦᑕᕐᒪᑦ. ᑮᓇᐅᒡᔭᒃᓵᒃᑲ 

ᐊᑭᑦᑐᕆᐊᖃᑦᑕᕆᐊᖃᕐᓂᐊᖅᑐᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᓗᓂ ᐃᒃᑯᐊᖅ ᑕᖅᑭᓄᑦ 6-ᓄᑦ 

ᖃᐅᔨᓴᖅᑕᐅᓚᐅᖅᑳᕐᓗᑎᒃ ᐃᖅᑲᓇᐃᔭᓕᓵᕌᖓᒥᒃ 

ᑕᐃᒪᓐᓇᐅᖃᑦᑕᕐᒪᑕ. ᖃᓄᕐᓕ ᑕᒪᒃᑯᐊ 

ᖃᐅᔨᒪᔮᕆᔭᐅᓂᐊᖅᐸᑦ ᓲᕐᓗᖃᐃ ᐸᐃᕆᕕᖕᓂ 

ᐸᐃᕆᔨᐅᓐᓂᖅᐸᑦ ᓇᓗᓇᐃᒃᑯᑕᖃᕐᓗᓂᓗ 

ᐊᕐᕌᒍᕋᓴᓐᓄᒡᓗ ᐃᖅᑲᓇᐃᔭᕐᓗᓂ ᖃᓄᖅ ᑕᒪᒃᑯᐊ 

ᑮᓇᐅᒡᔭᒃᓵᓂᒃ ᖃᐅᔨᒪᔮᕆᔭᐅᓂᐊᖅᐸᑦ ᑖᒃᑯᑎᒎᓇᖅ 

ᐸᕐᓇᐅᓯᐊᕆᔭᐅᓯᒪᔪᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒫᓐᓇᐅᔪᖅ ᐸᐃᕆᕖᑦ 

ᑕᒪᒃᑯᓂᖓᓕᒫᑦᑎᐊᖅ ᓄᐊᑦᑎᖃᑦᑕᖅᑐᑦ. 

ᕼᐋᒻᒪᓚᒃᑯᑦ ᐊᖅᑯᑎᒋᓪᓗᑎᔾᔪᒃ ᐅᕝᕙᓘᓐᓃᑦ 

ᑲᑐᔾᔨᖃᑎᒌᖑᓂᕐᒥᒍᑦ. ᐊᐅᓚᑦᑎᔨᐅᖃᑦᑕᖅᑐᑦ 

ᐸᐃᕆᕕᓐᓂ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᓱᐃᖃᑦᑕᖅᐳ529ᑦ ᐸᐃᕆᕕᓐᓂ ᐊᒻᒪᓗ 

ᐊᖏᕐᕋᒥ ᐸᐃᕆᔨᒋᔭᐅᔪᓂᒃ ᒪᑐᐃᖓᐃᓐᓇᖁᓪᓗᒋᑦ 

ᑮᓇᐅᔭᖅᑐᕈᑏᓪᓗ ᑕᒪᒃᑯᐊ 

ᐊᑭᑭᓈᖏᓐᓇᖅᑎᓐᓇᓱᒃᖢᒋᑦ ᑲᑐᔾᔨᖃᑎᒌᒃᑰᖅᐸᑕ 

ᕼᐋᒻᒪᓚᒃᑯᑎᒍᓪᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐸᐃᕆᕕᓐᓂ ᐃᑲᔪᐃᓐᓇᖃᑦᑕᖅᑐᑦ.  

 

ᒪᑐᐃᖓᐃᓐᓇᖁᓪᓗᒋᑦ ᒪᑯᐊᓗ ᐊᐅᓚᔾᔪᑏᑦ 

ᒪᑭᒪᐅᑏᑦ ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᓪᓗᑎᒃ 

ᑮᓇᐅᔭᖅᑎᒍᓪᓗ ᐃᑲᔪᖅᑕᐅᖃᑦᑕᖅᖢᑎᒃ ᐊᒻᒪᓗ 

ᑮᓇᐅᔭᖅᑐᕈᑏᑦ ᑕᐃᒃᑯᐊ ᒪᑐᐃᖓ ᐃᑲᔪᖅᐸᒃᖢᑎᒃ 

ᒪᑐᐃᖓᐃᓐᓇᖁᓪᓗᒋᑦ.  

 

ᑕᒪᒃᑯᐊᓕᒫᑦ ᖃᕋᓴᐅᔭᕐᓄᑦ 

ᑐᖅᑯᖅᑕᐅᕙᓪᓕᐊᖏᓐᓇᕐᓂᐊᖅᑐᑦ. ᒫᓐᓇᐅᔪᖅ 

ᐊᐅᓚᑦᓯᔨᒋᔭᐅᔪᖅ ᐸᐃᕆᕕᖕᒥ ᐅᕝᕙᓘᓐᓃᑦ 

ᐊᖏᕐᕋᒥ ᑕᒪᒃᑯᐊ ᑎᑎᕋᖅᑕᐅᓯᒪᔭᕆᐊᓖᑦ 

ᑎᑎᕋᖅᑕᐅᔪᐃᓐᓇᐅᖃᑦᑕᖅᑐᑦ. ᖁᐊᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᒥᓂᔅᑕᕆᔭᐅᔪᖅ. ᐅᖃᖅᑲᐅᒐᕕᑦ 

ᐃᓱᒪᖅᓲᑎᒋᔭᐅᓂᐊᕐᒪᒡᒎᖅ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐸᐃᕆᕖᑦ 

ᐱᓪᓗᒋᑦ. ᑕᐃᒪ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᓕᖕᓂ ᐊᖏᖃᑎᒌᓐᓂᒃᑰᖃᑎᖃᕆᐊᖃᖅᐹᑦ 

ᐸᐃᕆᕕᖕᒥᒃ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓲᕐᓗᖃᐃ ᐊᑐᐊᒐᖅᑕᖃᕐᓂᐊᖅᐸᑦ 

ᐱᓕᕆᐊᓐᖑᖅᑎᑕᐅᓯᒪᔪᒥᒡᓘᓐᓃᑦ, 

ᖃᓄᐃᓕᖓᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᒐᖕᓂ. ᐊᖏᕈᑎᑎᒍᑦ 

ᓇᓗᓇᐃᔭᐃᓯᒪᓂᐊᖅᑐᑦ ᑮᓇᐅᔭᖅ 

ᖃᓄᐃᓕᖓᓂᐊᕐᒪᖔᑦ ᑖᒃᑯᓄᖓ ᐸᐃᕆᕕᓐᓄᑦ 

ᐅᕝᕙᓘᓐᓃᑦ ᐊᖏᕐᕋᒥ ᐸᐃᕆᕕᒋᔭᐅᖃᑦᑕᖅᑐᓂᒃ 

ᑮᓇᐅᔭᖅᑐᕈᑏᑦ ᑕᒪᒃᑯᐊ 

ᐊᑭᓪᓕᒋᐊᖅᑎᑕᐅᓯᒪᓂᐊᖅᑐᑦ ᑮᓇᐅᒡᔭᒃᓵᖏᑦ 

ᐊᑭᑐᖃᒃᑲᓐᓂᖁᓪᓗᒋᑦ. ᖁᐊᓇ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᖏᕈᑎ ᑮᓇᐅᔭᖅᑖᖅᑎᑕᐅᓂᐊᕐᓂᒃᑯᑦ 

ᐊᖏᕈᑎᑎᒍᑦ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 

ᖃᓄᖅ ᐃᓄᐃᑦ ᐅᓄᕐᓂᖏᑎᒎᖃᑦᑕᖅᐸᑦ 

ᐅᕝᕙᓘᓐᓃᑦ ᐸᐃᕆᕕᒃ ᖃᔅᓯᓂᒃ ᐸᐃᕆᒻᒪᖔᖏᑦ. 

ᓲᕐᓗᖃᐃ $10,000 ᓄᓇᓖᑦ ᐊᑐᓂ ᖃᓄᖅᑕᒪᒃᑯᐊ 

ᑮᓇᐅᔭᑦ ᐅᓄᕐᓂᖏᑦ ᓇᓗᓇᐃᖅᑕᐅᖃᑦᑕᖅᐸᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᑦ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᓱᓗᒪᓐ ᐃᓗᓕᑯᓘᔭᖏᓐᓂᒃ 

ᓇᓗᓇᐃᔭᐃᖁᔭᕋ.  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒧᓂᒫᓐᓪ. 

 

ᓱᓗᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᐊᐱᕆᖕᒪᑦ. ᐄ, 

ᐅᓄᖅᑑᓂᖏᑦ ᒪᓕᑦᑕᐅᖃᑦᑕᖅᑐᒍᑦ 

ᒪᓕᖃᑦᑕᖅᑐᒍᑦ. ᖁᐊᓇ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

$10,000 ᓄᓇᓕᒃ ᐊᑕᐅᓯᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓗᒪᓐ (ᑐᓵᔨᑎᒍᑦ) 

ᐅᖃᖅᑲᐅᔪᖅ ᐸᐃᕆᔭᑯᓗᐃᑦ ᐅᓄᕐᓂᖏᓐᓂᒎᖅ 

ᑐᓐᖓᕕᖃᖃᑦᑕᖅᑐᑦ. ᑕᐃᒪᓐᓇᑎᒋᓗ 

ᑮᓇᐅᔭᖅᑖᖅᑎᑕᐅᓪᓗᑎᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᓇᓗᓇᐃᒃᑲᓐᓂᖁᓵᕋᓗᐊᕋᒃᑯ ᑭᓯᐊᓂ 

ᐃᒃᓯᕙᐅᑕᐅᒐᕕᑦ ᐊᐱᕆᓚᐅᑲᑦᑕᕋ ᑐᑭᓯᓇᖅᑐᖅ. 

  

ᐄ, ᑕᐃᒪᓕ ᐅᕗᖓ ᓅᒋᐊᕐᓗ ᑕᒪᒃᑯᐊᓕ ᑕᐃᒪ 

ᐸᐃᕆᕕᖃᖅᑐᐃᑦ ᑕᐃᓐᓇ ᐃᒡᓗᓕᖕᒥ 

ᐆᒃᑑᑎᒋᖅᑲᐅᔭᕋ ᐃᓕᓐᓂᐊᕆᐅᕈᒪᓕᓵᖅᑐᓄᑦ 

ᐃᖅᑲᓇᐃᔭᖅᑎᑐᖃᐅᔪᑦ ᐃᓛᒃ, ᓴᓇᔨᑐᖃᐅᔪᑦ 

ᑕᑉᐱᑲᓂ ᑮᓇᐅᔭᓕᐊᖏᑦ ᑕᕝᕙᓂ, ᑖᓐᓇ ᑲᔪᓯᒃᐸᑦ 

ᖁᕝᕙᕆᐊᑲᐅᑎᒋᓛᖅᐹᑦ ᐅᕝᕙᓘᓐᓃᑦ ᑭᓯᐊᓂ 

ᖃᐅᔨᓴᕐᓂᖃᒃᑲᓐᓂᓚᐅᕐᓗᓯᐅᒃ ᑮᓇᐅᔭᓕᐊᖏᑦ 

ᖁᕝᕙᓯ... ᖃᓄᕐᓕ ᑕᒪᒃᑯᐊ ᐱᑕᖃᖅᐸᒌᖅᑐᐃᑦ 

ᑮᓇᐅᔭᓕᐊᖏᑦ ᐃᒪᓐᓇᐅᑎᓪᓗᒋᑦ ᑕᐃᒪ 

ᖃᐅᔨᓴᕐᓂᖃᕈᒪᓐᓂᕋᑦᓯᒎᖅ ᑕᕝᕙᓂ? ᖃᓄᕐᓕ 

ᑕᒪᒃᑯᐊ ᐸᐃᕆᕝᕕᖃᑲᐅᑎᒋᔪᐃᑦ 

ᖁᕝᕙᓯᑲᐅᑎᒋᓛᖅᐸᑦ ᐅᕝᕙᓘᓐᓃᑦ ᓱᓕ 

ᖃᐅᔨᓴᕐᓂᖃᓚᐅᕐᓗᑎᒃ. ᑖᓐᓇᓗ 

ᑭᖑᓪᓕᖅᐹᖑᓚᐅᑲᓕᖅᖢᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᕋ ᑭᐅᖁᔭᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᔅ ᕼᐊᐃᓐᓄ.  

 

ᕼᐊᐃᓐᓄ: ᖁᔭᓐᓇᒦᒃ ᐃᒃᓯᕙᐅᑖᖅ, ᑭᐅᔪᓐᓇᕋᒪ. 

ᑖᓐᓇ ᐊᐱᖅᑯᑎᑦᑎᐊᕚᓗᒃ ᐃᑲᔪᖅᓱᕋᕕᑦ ᖁᔭᓐᓇᒦᒃ 

ᐸᐃᕆᔨᐅᔪᓂᒃ. ᐱᓗᐊᖅᑐᒥᒃ ᐸᐃᕆᔨᑐᖃᐅᔪᓂᒃ 

ᐊᑭᑭᑦᑐᒥᒃ ᐃᖅᑲᓇᐃᔭᑯᑖᑦᑐᕕᓂᕐᓂᒃ ᐅᕝᕙᓘᓐᓃᑦ 

ᐊᑭᑐᓐᓂᕋᓗᐊᖅᐸᑕ.  

 

ᓯᕗᓪᓕᖅᐹᒥᒃ ᐊᔾᔨᒌᓐᖏᑦᑐᐃᓐᓇᐅᓗᐊᕐᓂᑯᒧᑦ 

ᐸᐃᕆᕕᒻᒥᒃ ᑮᓇᐅᔾᔭᑦᓵᖑᔪᑦ ᐅᖃᕈᓇᓐᖏᑦᑐᒍᑦ 

ᐊᑕᐅᓯᑯᓗᒃ ᐃᓄᒃ ᐃᖅᑲᓇᐃᔭᖅᑎ 

ᖃᑦᓯᐅᓚᐅᕐᒪᖔᑦ. ᓴᖅᑭᑦᑎᔭᕆᐊᖃᖅᑐᒍᑦ ᓄᓇᕗᑦ 

ᐃᓗᐊᓂ ᐸᐃᕆᕕᒻᒥ ᐃᖅᑲᓇᐃᔭᖅᑎᐅᓂᐊᕈᕕᑦ 

ᖃᔅᓯᓂᒃ ᐱᒋᐊᕈᑎᖃᕐᓂᐊᖅᐱᑦ? ᐊᕐᕌᒍᓂᒃ 

ᑕᒡᓕᒪᓂᒃ ᐊᓂᒍᐃᒍᕕᑦ ᖃᑦᓯᓕᐅᓕᓛᖅᐸᑦ 

ᖁᓕᐅᓕᖅᐸᑕ ᖃᑦᓯᕈᕋᔭᖅᑯᑦ ᑕᒪᒃᑯᐊ 

ᓇᓗᓇᐃᖅᑎᕆᐊᖃᕐᓂᐊᖅᑕᕗᑦ ᐃᓄᒻᒧᑦ ᐊᑕᐅᓯᕐᒧᑦ 

ᖃᓄᑎᒋ ᐊᕐᕌᒍᓄᑦ ᑐᕌᖓᔪᒃ ᑭᒡᒍᑎᖃᕈᓐᓇᕐᖓᑕ.  

 

ᑭᓯᐊᓂ ᐅᖃᕈᓐᓇᖅᑐᖓ ᖁᕕᐊᓱᑦᑎᐊᖅᑐᖓ 

ᖃᑦᓯᓕᐅᖃᑦᑕᓛᕐᓂᐊᕐᓂᖏᑦ ᓇᓗᓇᐃᓛᓕᕋᑦᑎᒍ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᑦᔫᒥᓗᑎᒃ ᐊᔾᔨᒌᑦᑎᐊᕐᓗᑎᒃ ᓄᓇᕗᑦ ᐃᓗᐊᓂ 

ᓄᓇᕗᒻᒥ ᓄᓇᓕᑦᑎᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ, ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑕ, ᐱᓕᕆᔨᑎᓪᓗ. ᐊᒻᒪ ᐅᑯᐊ 

ᒪᒃᑯᒃᑐᐃᑦ ᑐᓐᖓᓱᒋᔅᓯ ᐃᓯᕋᑖᖅᑐᐃᑦ.  

 

>>ᐸᑦᑕᑐᖅᑐᑦ 

 

ᑕᐃᒃᑯᐊ ᕿᑐᕐᖓᑖᖅᓯᒪᔪᑦ 

ᐃᓕᓐᓂᐊᖏᓐᓇᕈᑎᒋᒐᓱᑦᑕᖏᑦ 

ᐃᓕᓐᓂᐊᖅᑎᑕᐅᖏᓐᓇᕈᑎᖏᑦ. ᓚᐃᓴᓕᖕᓂᒃ 

ᐊᖏᖅᑕᐅᓯᒪᔪᒥᓪᓘᓐᓃᑦ ᐸᐃᕆᕕᖕᒥ ᐃᓂᖃᖅᑲᑕ 

ᑐᕌᖓᑎᑕᐅᓲᖑᖕᒪᑕ ᐃᓕᓐᓂᐊᖅᑎᓄᑦ. 

ᐸᐃᕆᕖᓪᓗ ᐊᑭᓖᖃᑦᑕᖁᔨᓲᑦ, ᕿᑐᕐᖓᐃᑦ 

ᐅᐸᓐᖏᒃᑲᓗᐊᖅᑎᓪᓗᒍ ᐊᑭᖃᐃᓐᓇᓲᖑᒻᒪᑕᒎᖅ 

ᑮᓇᐅᔾᔭᑦᓵᖏᑦ ᒪᓕᑐᐃᓐᓇᓲᖑᒻᒪᑕ ᐸᐃᕆᕕᒻᒥ 

ᐃᓂᑕᖅᓯᒪᔪᖃᖅᑎᓪᓗᒍ. ᑕᐃᒪᓕ 

ᐅᐸᒍᓐᓇᓂᖏᑉᐸᑦ ᓱᕈᓯᖅ ᑕᐃᑯᖓᕈᓐᓇᓂᖏᑉᐸᑦ 

ᐊᓈᓇᒃᑯᖏᓪᓘᓐᓃᑦ ᖃᕘᓐᓂᖅᑲᑦ ᓱᓕ 

ᑮᓇᐅᔭᖅᑖᕈᑕᐅᒐᔭᖅᑑᖅ? ᖁᔭᓐᓇᒦᒃ.  

 

ᐃᑦᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᑦ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ. ᐄ, ᑮᓇᐅᔾᔭᑦᓴᒐᔭᖅᑐᐃᑦ 

ᐋᓐᓂᐊᔪᖃᕋᓗᐊᖅᑲᑦ. ᐊᖏᖃᑎᒌᒍᑎᑎᒍᑦ 

ᓇᓗᓇᐃᖅᓯᒪᒐᔭᖅᑐᐃᑦ. ᐃᓕᓐᓂᐊᖅᑏᑦ 

ᐊᓈᓇᒃᑯᖏᓪᓗ ᐅᐸᖃᑦᑕᕐᓂᒥᓂᕐᒥᓂᒃ 

ᓇᓗᓇᐃᖅᓯᖃᑦᑕᕆᐊᓖᑦ ᐱᖃᑕᐅᓂᐊᖅᑲᑕ 

ᑖᒃᑯᓄᖓ ᑲᒪᒋᔭᑦᑎᓐᓄᑦ.  ᐅᐸᖃᑦᑕ ᐊᓈᓇᒃᑯᖏᑦ 

ᐊᑖᑕᒃᑯᖏᑦ ᐃᓕᓴᔭᖅᑐᖃᑦᑕᕆᐊᓖᑦ. ᕿᑐᕐᖓᖏᑦ 

ᐸᐃᕆᕕᒻᒦᓂᐊᖅᑲᑕ ᐊᓈᓇᒃᑯᖏᑦ ᖃᕘᒐᐃᒻᒪᑕ 

ᑎᑎᖅᑕᐅᖏᓐᓇᖃᑦᑕᕐᒥᔪᐃᑦ 

ᐊᖏᖃᑎᒌᒍᑎᒦᒃᑲᔭᖅᑐᐃᑦ 

ᐃᓕᓐᓂᐊᖏᓐᓇᕆᐊᖃᕐᓗᓂ ᐊᓈᓇᒃᑯᖏᑦ 

ᐊᑖᑕᒃᑯᖏᑦ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᒋᕋᑖᖅᑕᕋᓕ ᓱᕈᓯᓛᖅ ᐸᐃᕆᕕᒻᒦᖏᑉᐸᑦ, 

ᐊᓯᔾᔨᖅᑕᕈᓐᓇᕆᕚ ᐃᓛ ᖃᐅᔨᒪᒐᑦᑕ 

ᐃᓅᓱᑦᑑᓪᓗᓂ ᕿᑐᕐᖓᖃᖅᑐᓂ 

ᐱᔭᕆᐊᑐᔪᐊᓘᒍᓐᓇᕐᖓᑦ ᐊᔅᓱᕈᕐᓇᖅᑐᐊᓘᓗᓂ. 

ᐊᓪᓛᑦ, ᐊᓈᓇᒃᑯᒋᔭᐅᔪᐃᑦ 

ᐅᐸᒍᓐᓇᖏᑲᐃᓐᓇᓲᖑᒻᒪᑕ ᐃᓕᓴᕕᒻᒧᑦ. ᐅᑯᐊᓗ 

ᐱᓕᕆᔾᔪᑎᓯ ᐃᓕᓴᐃᓐᓈᓗᒃᑎᑦᑎᒍᑕᐅᒐᓱᐊᖅᑐᑎᒃ.  

 

ᐃᓛᒃ ᐅᐃᒻᒪᓕᕐᓂᐊᖅᑐᒋᖃᑦᑕᕋᔭᕋᒃᑭᓪᓕ 

ᐅᐸᓐᖐᓐᓇᖅᑐᐊᓘᑉᐸᑕ ᕿᑐᕐᖓᖓ 

ᑕᐃᑯᓐᖓᖏᑉᐸᑦ. 

ᐸᐃᕆᕕᒻᒦᒋᐊᖃᓐᖏᑎᑦᑎᑐᐃᓐᓇᕆᐊᖃᕋᔭᕐᖓᑕ 

ᐃᓱᒪᒃᑯᓘᓐᓃᑦ ᐊᔅᓱᕈᓗᐊᓕᕐᓂᖅᑲᑦ 

ᐃᓕᓴᔭᖅᑐᕆᐊᔅᓴᖅ. ᑕᐃᒫᒃ 

ᓱᒋᐊᖅᑕᐅᖃᑦᑕᖁᔨᒐᔭᓐᖏᓐᓇᒪ ᕿᑐᕐᖓᓕᓐᓂᒃ 

ᐅᐸᓐᖏᑲᐃᓐᓇᕐᓂᖓ ᐱᔾᔪᑎᒋᓪᓗᒍ.  

 

ᖃᓄᐃᑦᑐᒥᒃ ᐋᖅᑭᔅᓯᓯᒪᒐᔭᖅᑭᓯ ᖃᑦᑎᓂᒃ ᐅᓪᓗᓂᒃ 

ᐊᓈᓇᒃᑯᒋᔭᐅᒧᑦ ᐃᓕᓴᔭᖅᑐᓐᖐᓐᓇᕈᓐᓇᕋᔭᖅᑲᑦ? 

ᐊᒻᒪ ᐸᐃᕆᔨᔅᓴᖃᕈᓐᓃᑐᐃᓐᓇᕆᐊᖃᕋᔭᕐᖓᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᖅᑯᑎᓐᓄᑦ. 

ᑕᒪᒃᑯᐊ ᐱᓕᕆᔾᔪᑎᕗᑦ ᖃᐅᔨᒪᔾᔪᑎᒋᒐᓱᐊᖅᑕᕗᑦ 

ᐃᓕᓐᓂᐊᖅᑏᑦ ᕿᑐᕐᖓᖅᑖᕋᐃᑉᐸᑕ 

ᐊᐳᖅᑕᕈᑎᑖᒃᑲᓐᓂᖃᑦᑕᓂᐊᓐᖏᒻᒪᑕ 

ᓄᖅᑲᓚᕿᔾᔪᑎᓂᒃ, ᐃᑲᔪᖅᓯᕈᒪᒐᑦᑎᒍ 

ᐃᓕᓐᓂᐊᖅᑎᖁᑎᕗᑦ. ᑕᐃᒫᓪᓗ 

ᐸᐃᕆᔭᐅᓂᖏᓐᓄᑦ ᐊᑭᓕᖅᓱᐃᖃᑕᐅᓗᑕ.  

 

ᐅᐸᖃᑦᑕᕐᓂᖏᓐᓂᒃ ᒪᓕᒃᑲᔭᕐᖓᑦ ᐅᖃᖅᑲᐅᒐᒪ 

ᑕᒪᓐᓇ ᓱᓕᔪᖅ. ᐅᐸᖃᑦᑕᖏᑉᐸᑕ 

ᐱᔾᔪᑎᖃᓐᖏᓪᓗᑎᒃ ᐱᐅᒐᔭᓐᖏᒻᒪᑦ ᐊᒻᒪ 

ᐃᓱᒪᖅᓴᖅᓯᐅᕈᑕᐅᖃᑦᑕᕆᐊᖃᕋᔭᕐᖓᑕ 

ᐅᐸᖃᑦᑕᖏᑦᑐᐃᑦ. 

ᐸᐃᕆᕕᒻᒨᓐᖐᓐᓇᖅᑐᖃᖃᑦᑕᖃᓪᓗ. ᕿᑲᕐᓇᐃᓪᓗ 

ᑕᒪᔾᔭᐅᒋᓪᓗᑎᒃ ᐅᓪᓗᓂᒃ ᑕᓪᓕᒪᓂᒃ 6-ᓂᓪᓘᓐᓃᑦ 

ᓘᑦᑖᒥᒃ ᐸᐃᑉᐹᖃᓐᖏᓪᓗᓂ 

ᐊᑯᓂᐅᓗᐊᕆᔭᐅᒐᔭᖅᑐᖅ 

ᐅᐸᓐᖏᓗᐊᑯᑖᕆᔭᐅᓗᐊᒐᔭᖅᑐᖅ ᑭᓯᐊᓂ ᐃᓛᒃᑯᑦ 

ᑲᒪᒋᔭᐅᖃᑦᑕᕋᔭᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᖁᔭᓐᓇᒦᒃ ᒥᓂᔅᑕ. ᐅᓯᔭᐅᖃᑦᑕᕐᓂᖅ 

ᐃᖏᕐᕋᔾᔪᑎᖃᕐᓂᖅ ᐱᒻᒪᕆᐊᓘᒥᒻᒪᓂᓛᒃ 

ᐃᖃᓗᓐᓂᓗ ᐃᓕᓐᓂᐊᕆᐊᖅᑐᓄᑦ ᑕᐃᒃᑯᐊ 

ᐃᓕᓐᓂᐊᖅᑐᐃᑦ ᕿᑐᕐᖓᓖᑦ 

ᐃᓕᓐᓂᐊᖏᓐᓇᖁᔭᐅᔪᐃᑦ ᐅᓯᔭᐅᔾᔪᑎᖏᓐᓂᑦᑕᐅᖅ 

ᐊᑭᓕᖅᑕᐅᖃᑦᑕᕋᔭᕐᖓᑕ. ᐸᐃᕆᕕᒻᒧᑦ 

ᐃᓕᓴᕕᒻᒧᓪᓗ. ᐊᐱᖅᑯᑎᒐ ᑖᓐᓇ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑮᓇᐅᔭᖏᑦ ᐃᑲᔪᖅᓰᖏᑦᑐᑦ 

ᐅᓯᔭᐅᓂᕐᒥᒃ ᐃᓕᓴᕕᒻᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᐅᑯᓄᖓ ᑕᒪᓐᓇ ᖁᓅᒻᒥᓇᖅᑯᖅ ᑐᓴᕆᐊᔅᓴᖅ. 

ᑖᓐᓇ ᐱᒋᐊᖅᑎᒋᐊᖓ ᐃᓱᒪᖅᓴᖅᓯᐅᕈᑎᒋᐊᓕᓯ 

ᓱᕈᓯᓛᓄᑦ.  

 

ᐅᑯᐊ ᑮᓇᐅᔭᐃᑦ ᐸᐃᕆᕕᓕᕆᔾᔪᑎᔅᓴᐃᑦ 

ᐃᓚᖃᕆᕚᑦ ᐅᓐᓄᒃᑯᑦ ᐸᐃᕆᔭᐅᒍᓐᓇᕐᓗᑎᒃ 

ᐱᓇᓱᐊᕈᓯᐅᓪᓘᓐᓃᑦ ᓄᓐᖑᐊᓂᒃ? ᑕᒪᒃᑯᐊ 

ᕿᑐᕐᖓᓖᑦ ᐊᖏᕐᕋᒥᓂᒃ 

ᐃᓕᓐᓂᐊᕋᔅᓴᖃᖅᑲᑕᓘᓐᓃᑦ ᖄᖓᒍᒃᑲᓂᕐᓘᓐᓃᑦ 

ᐃᓕᓐᓂᐊᕋᔅᓴᖃᒃᑲᓂᖅᑲᑕ ᐱᔪᓐᓇᕋᔭᕐᖓᑕ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑮᓇᐅᔭᑦ ᐃᑲᔪᖅᓰᔪᐃᑦ 

ᐸᐃᕆᔭᐅᓂᖏᓐᓂᒃ ᓯᕿᓐᖑᔭᒃᑯᑦ 5-

ᒨᕋᓱᐊᕐᓂᖓᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑖᔅᓱᒥᖓᔅᓴᐃᓐᓇᖅ ᐊᐱᖅᑯᑎᖃᒃᑲᓂᓐᖑᓱᒃᑲᒪ. 

ᑕᐃᒃᑯᐊ ᕿᑐᕐᖓᓖᑦ ᐃᓕᓐᓂᐊᖏᓐᓇᖁᔭᐅᔪᐃᑦ 

ᐃᑲᔪᖅᓯᖅᑕᐅᖃᑦᑕᓂᐊᖅᑲᑦ ᐃᓅᓯᓕᒫᖏᓐᓂᒃ 

ᐃᓕᓴᐃᔨᐅᓂᓕᒫᖏᓐᓂᒃ ᐃᓚᖃᖅᑳᑦ ᑮᓇᐅᔭᓂᒃ 

ᐸᐃᕆᔭᐅᔾᔪᑎᔅᓴᓂᒃ ᐃᓕᓐᓂᐊᖅᑏᑦ 

ᐊᐅᓚᖃᑕᐅᖃᑦᑕᕈᓐᓇᕐᓂᐊᕐᖓᑕ ᐃᓕᓴᖃᑎᖏᑦ 

ᐊᐅᓪᓚᑎᓪᓗᒋᑦ ᐱᓐᖑᐊᕆᐊᖅᑎᓪᓗᒋᓪᓘᓐᓃᑦ 

ᐃᓕᓴᕕᐅᑉ ᓯᓚᑖᓄᑦ 9-ᒥ 5-ᒥᐅᓐᖏᑦᑐᖅ. 

ᐊᒻᒪᓗᑦᑕᐅᖅ ᐃᓕᖅᑯᓯᕐᒧᑦ ᑐᕌᖓᔪᐃᑦ 

ᓱᑎᑕᐅᕈᓘᔭᕆᐊᖅᑐᑎᒃ ᐃᓕᖅᑯᓯᕐᒧᑦ ᑐᕌᖓᔪᓂᒃ 

ᐃᓕᓴᓂᕐᒧᑦ ᑕᒪᓐᓇ ᐱᒻᒪᕆᐊᓘᒻᒪᑦ ᐃᓱᒪᒧᓪᓗ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ. 

ᒫᓐᓇ ᑖᒃᑯᐊ ᐃᓚᒋᔭᐅᓐᖏᑦᑐᐃᑦ 

ᐃᓕᓐᓂᐊᖏᓐᓇᑎᑦᑎᒍᑕᐅᒐᓱᑦᑐᓄᑦ ᑮᓇᐅᔭᓄᑦ, 

ᑭᓯᐊᓂ ᕿᒥᕐᕈᔭᕋᓗᐊᕗᑦ ᑐᓂᕐᕈᑎᒋᖃᑦᑕᖅᑕᕗᑦ 

ᐃᑲᔫᑎᒋᕙᑦᑕᕗᓪᓗ ᑖᒃᑯᐊ 

ᐅᖃᐅᑎᒥᓇᔅᓴᕈᓐᓇᕐᓂᐊᖅᑕᕗᑦ 

ᐃᓱᒪᖅᓴᖅᓯᐅᕈᑎᒋᓛᕋᑦᑐᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᕕᐊᓇᓪᓚᕆᑦᑐᖅ ᑕᒪᓐᓇ ᑐᓴᕆᐊᔅᓴᖅ, 

ᑐᓴᕆᐊᖓ. ᖃᓄᕐᓕ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᓲᖑᕙᑦ ᐊᓯᖏᓐᓂᒃ ᒐᕙᒪᒃᑯᓐᓂᒃ 

ᐱᓕᕆᕝᕕᐅᔪᓂᒃ ᓂᕿᖃᑦᑎᐊᖅᑎᑦᑎᒐᓱᓐᓂᖅ 

ᐱᓪᓗᒍ? ᖃᐅᔨᒍᒪᔪᖓ ᖃᓄᖅ ᓱᕈᓯᓛᖅ ᖃᓄᖅ 

ᑕᐃᒃᑯᐊ ᐸᐃᕆᕕᒻᒨᓲᑦ? ᖃᓄᖅ ᑕᐃᒪ 

ᓇᓗᓇᐃᖅᓯᑯᐅᓯᒪᕙᑦ 

ᓂᕿᖃᑦᑎᑕᐅᑦᑎᐊᖃᑦᑕᓂᐊᕐᒪᖔᑕ ᑕᒪᓐᓇ 

ᐃᓱᒪᒋᔭᐅᓯᒪᒐᓗᐊᕐᒪᖔᖅ ᐱᓗᐊᖅᑐᒥᒃ 

ᓚᐃᓴᖃᓐᖏᑦᑐᓄᑦ ᐸᐃᕆᕕᓐᓄᑦ. ᐊᔾᔨᐅᖏᒻᒪᑕ 

ᓚᐃᓴᓕᓐᓂᒃ ᓂᕿᖃᑦᑎᑦᑎᖃᑦᑕᖅᑐᔅᓴᐅᔪᓂᒃ. 

ᐊᒥᓲᒻᒪᑕ ᑕᐃᒪ ᓚᐃᓴᓐᖏᑦᑐᐃᑦ ᐸᐃᕆᕖᑦ. 

ᐸᐃᕆᕕᒻᒥ ᐃᓂᔅᓴᐃᑦ ᐊᓈᓇᒃᑯᖏᑦ 

ᑕᑯᐊᖅᑎᑦᑎᒋᐊᖃᓲᖑᒻᒪᑕ ᑕᒧᓗᒐᔅᓴᖏᓐᓂᓪᓗ 

ᓂᕆᓂᐊᖅᑕᖏᓐᓂᓪᓗ ᐸᐃᕆᕕᒻᒨᕈᔾᔨᒐᐃᒐᒥ.  

 

ᐊᓈᓇᒃᑯᒋᔭᐅᔪᐃᑦ ᐊᑖᑕᒃᑯᖏᔭᐅᔪᐃᓪᓗ 

ᖃᐅᔨᒪᒐᑦᑕᐃᓛᒃ ᐊᒥᓱᑦ ᐅᑭᐅᑭᑦᑐᐃᑦ ᓂᕿᒧᑦ 

ᐊᔪᖅᓴᖃᑦᑕᕐᖓᑕ. ᐊᒻᒪ 

ᑕᒧᓗᒐᔅᓴᕈᓘᔭᖃᑦᑕᑎᑦᑎᑦᑎᐊᖃᑦᑕᕋᑎᒃ. 

ᑕᐃᒃᑯᐊᓗ ᓚᐃᓴᖃᓐᖏᑦᑐᐃᑦ ᑕᒪᒃᑯᓂᖓ 

ᐱᖃᑦᑎᐊᖅᑐᔅᓴᐅᓲᖑᓐᖏᒻᒪᑕ. 

ᑮᓇᐅᔭᖃᖅᑎᑦᑎᓲᖑᕚᑦ ᐊᓈᓇᒃᑯᒋᔭᐅᔪᓂᒃ 

ᐊᑖᑕᒃᑯᒋᔭᐅᔪᓂᒃ ᑕᒧᓗᒐᔅᓴᑦᑖᕈᑎᔅᓴᓂᒃ? 

ᐅᓐᓄᓴᒃᑯᑦ ᐅᓪᓛᑯᓪᓗ.  

 

ᐊᒻᒪᓗ ᑕᐃᒪᐅᒋᓪᓗᑎᒃ ᐊᑕᐅᓯᕐᒥᒃ ᕿᒥᒋᒍᑦᑕ 

ᐃᓚᖏᓪᓗ ᐱᑎᓐᖏᓪᓗᖏᑦ ᑕᒪᓐᓇ 

ᐱᐅᒐᔭᓐᖏᒥᒻᒪᑦᑕᐅᖅ. ᖃᓄᑭᐊᕐᖓᐃᑦ ᑕᐃᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕕᓐᓂᒃ ᐱᓕᕆᖃᑎᖃᓲᖑᕙᑦ 

ᓂᕿᖃᑦᑎᐊᖅᑎᑦᑎᒐᓱᑦᑎᐅᔪᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᑯᑖᒃᑲᕕᑦ. 

ᓂᕿᖃᑦᑎᑦᑎᓂᖅ ᐃᑲᔪᖅᓰᓂᓪᓗ 

ᐅᑭᐅᑭᓛᖁᑎᑦᑎᓐᓂᒃ ᐃᓕᓐᓂᐊᖅᑎᓂᒃ ᐊᒻᒪ 

ᐃᓕᓐᓂᐊᕆᐅᔅᓴᔪᓂᒃ ᐸᐃᕆᕕᒻᒦᑦᑐᓂᓪᓗ ᒫᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᑐᐃᓐᓇᖃᑦᑕᖅᑐᑦ 

ᐊᐅᓚᑕᐅᓂᖏᓐᓂᒃ ᐋᖅᑭᐅᒪᑎᑕᐅᓂᖏᓐᓂᒃ 

ᐸᐃᕆᕖᑦ ᐊᒻᒪ ᕿᒪᐃᕕᐅᑲᐃᓐᓇᖃᑦᑕᓲᑦ 

ᓱᕈᓯᓛᓂᑦ. ᐃᑲᔪᖅᓰᖃᑦᑕᖏᑦᑐᑦ 

ᓂᕿᖃᑦᑎᑦᑎᓂᕐᒥᒃ ᐸᐃᕆᕕᑦᑎᓐᓂᒃ 

ᐱᖃᓯᐅᔾᔭᐅᓪᓗᑎᒃ ᐅᓪᓗᐃᓐᓇᖅ 

ᕿᒪᐃᑯᐅᑲᐃᓐᓇᓲᑦ. ᖁᔭᓐᓇᒦᒃ. 

  

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ. ᐄ, ᑕᐃᒫᒃ 

ᐊᐱᕆᕋᑖᖅᑯᖓ ᑖᓐᓇ ᐱᔾᔪᑎᒋᓪᓗᒍ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᓲᖑᒻᒪᖔᑕ 

ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ. ᑕᐃᒃᑯᐊ 

ᓂᕿᖃᑦᑎᑦᑎᓂᕐᒧᑦ ᑐᕌᖓᔪᓂᒃ 

ᑮᓇᐅᔭᖃᖅᑎᑦᑎᓲᓂᒃ. ᑲᑐᔾᔨᖃᑎᒋᕕᓯᐅᒃ? 

ᐊᓪᓗᖅᑕᐅᓯᒪᔪᓂᒃ ᐃᓗᓪᓕᖅᓱᐃᒐᓱᑦᑐᓯ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐱᓕᕆᖃᑎᖃᓐᖏᑦᑐᒍᑦ ᐊᓯᖏᓐᓂᒃ 

ᒐᕙᒪᒃᑯᑦ ᐱᓕᕆᕕᖏᓐᓂᒃ ᐸᐃᕆᕖᑦ ᐱᓪᓗᒋᑦ 

ᓂᕿᓪᓗ. ᑭᓯᐊᓂ ᐅᖃᕈᓐᓇᖅᑐᖓ 

ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ ᐱᓕᕆᖃᑎᖃᖅᐸᑲᒃᑲ. 

ᐃᑲᔪᖅᓰᒐᓱᑦᑎᓪᓗᒋᑦ ᐃᓕᓴᕕᑦᑎᓐᓂᒃ 

ᓂᕿᖃᑦᑎᑦᑎᓂᕐᒥᒃ, ᖁᑦᑎᓂᖅᓴᒥᒃ ᐃᓕᓴᕕᓐᓄᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᖃᕋᑖᕋᒪ ᓚᐃᓴᖃᓐᖏᑦᑐᓂᒃ 

ᐸᐃᕆᕕᓐᓂᒃ. ᐃᓂᔅᓴᐅᔪᓄᑦ ᐸᐃᕆᕕᓐᓂᒃ 

ᓚᐃᓴᖃᓐᖏᑦᑐᓂᒃ. ᑕᐃᒃᑯᐊ 

ᐊᑖᓃᖃᑕᐅᓐᖏᒻᒪᑕᐃᓛᒃ ᑲᒪᒋᔭᓯ. 

ᐸᐃᕆᕕᓕᕆᔾᔪᑏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᑲᔪᖅᑎᖅᑕᐅᕙᓐᖏᑦᑐᐃᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ 

ᓇᓗᓇᐃᖅᓯᒍᓐᓇᕐᒪᖔᑦ ᖃᐅᔨᒪᓐᖏᑦᑐᖓ ᑭᓯᐊᓂ 

ᐅᖃᕋᑖᖅᑐᖅ ᐃᑲᔪᖅᓰᖃᑦᑕᖅᑐᐃᑦ ᐸᐃᕆᕕᓐᓂᒃ 

ᓂᕿᓂᒃ, ᓂᕿᖃᖅᑎᑦᑎᓂᕐᒥᒃ 

ᐃᑲᔫᑎᖃᖃᑦᑕᖏᓐᓂᕋᕋᑖᕐᖓᑦ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᖁᔭᓐᓇᒦᑦᑕᐅᖅ ᐊᐱᖅᑯᒻᒧᑦ. 

ᑲᔪᖏᖅᓴᐃᒐᔭᖅᑐᒍᑦ ᑭᓇᑐᐃᓐᓇᑦᑎᐊᕐᒥᒃ 

ᓚᐃᓴᖃᓐᖏᑦᑐᒥᒃ ᐸᐃᕆᕕᖃᕈᔅᓯ ᐅᕙᑦᑎᓐᓄᑦ 

ᖃᐅᔨᒋᐊᕆᔅᓯ ᐃᑲᔪᕈᒪᓂᖃᑦᑎᐊᖅᑐᒍᑦ 

ᑮᓇᐅᔭᖅᑎᒍᑦ 

ᐱᔨᑦᑎᕋᐅᑎᑎᒍᓪᓗ ᐃᑲᔪᖅᓯᒍᓐᓇᑦᑎᐊᖅᑕᕗᑦ.  

 

ᑮᓇᐅᔭᓂᒃ ᐊᑐᐃᓐᓇᖃᕋᑦᑕ ᐃᑲᔪᕈᑎᔅᓴᐅᔪᓂᒃ 

ᓇᒻᒥᓂᖅ ᐊᖏᕐᕋᒥᒃ ᐸᐃᕆᕕᓕᓐᓂᒃ. 

ᑮᓇᐅᔭᐃᔭᓐᓂᕆᕙᑦᑕᖏᓐᓂᒃ ᐃᑲᔫᑎᖃᕈᓐᓇᖅᑐᒍᑦ. 

ᑮᓇᐅᔭᖅᑐᕐᓂᕆᕙᑦᑕᖏᓐᓄᑦ ᐸᐃᕆᑎᓪᓗᒋᑦ 

ᐊᖏᕐᕋᕆᔭᒥᓂᒃ. ᖁᔭᓐᓇᒦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᔭᕇᕐᓗᖓ ᐊᐱᕆᑐᐃᓐᓇᓕᕐᓚᖓ, ᖃᐅᔨᒪᒐᒪ 

ᑕᒪᒃᑯᐊ ᐃᓕᓐᓂᐊᖏᓐᓇᖅᑎᑕᐅᓇᓱᑦᑐᐃᑦ 

ᕿᑐᕐᖓᓖᑦ 18-ᒥᑦ ᐊᕐᕌᒍᖃᕐᖓᑕ ᐊᒻᒪ ᐊᑖᓄᑦ, 

ᐅᖃᐅᑎᒍᓐᓇᖅᑭᓐᖔ ᓯᓚᑦᑐᖅᓴᕐᕕᓐᓄᑦ 

ᐃᓕᓐᓂᐊᖅᑐᓄᑦ ᐊᕐᕌᒍᓕᓐᓄᑦ 18 ᐅᖓᑖᓄᑦ 

ᐋᖅᑭᑦᑎᕆᓯᒪᒋᕕᓯᑦᑕᐅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᕝᕘᓇ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑖᒍᑦ ᑕᕝᕗᖓ ᑐᕌᖓᓂᒃ ᐱᓕᕆᔾᔪᑎᖃᓐᖏᑦᑐᒍᑦ 

18 ᐅᖓᑖᓄᑦ ᐅᑭᐅᓕᓐᓄᑦ ᐊᓯᖔᑦᑎᓐᓂᒃ 

ᑮᓇᐅᔭᓂᒃ ᐃᓄᐃᑦ ᑲᑐᔾᔨᖃᑎᒌᑦ ᓄᓇᕗᒻᒥ 

ᐊᕕᑦᑐᖅᓯᒪᓂᖏᓐᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᑲᔪᖅᓰᖃᑦᑕᖅᑐᑦ ᐸᐃᕆᕕᒻᒧᑦ 

ᐊᑭᓕᕆᐊᓕᖏᓐᓂᒃ ᑕᐃᒃᑯᐊ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ ᒥᓂᔅᑕ. 

ᑕᐃᒪᓕ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ 

ᐃᓕᓐᓂᐊᖅᑎᓄᑦ ᐃᑲᔪᖅᑎᖏᑦ 

ᑐᑭᒧᐊᑦᑎᑦᑎᓲᖑᕙᑦ 19-ᕈᖅᓯᒪᔪᓂᒃ 

ᐱᑕᖃᕐᓂᕋᐃᓪᓗᑎᒃ ᑕᐃᒪᐃᑦᑐᓂᒃ ᐃᑲᔪᕈᑎᐅᔪᓂᒃ, 

ᐃᓕᓐᓂᐊᖏᓐᓇᖁᓪᓗᒋᑦᑕᐅᖅ ᑕᐃᒃᑯᐊ? ᑖᓐᓇ 

ᑭᖑᓪᓕᖅᐹᕆᓂᐊᓕᖅᑕᕋ ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᓅᓯᓕᕆᔩᑦ ᐄ, ᑖᒃᑯᐊ 

ᑐᓴᐅᒪᑎᑦᑎᖃᑦᑕᖅᑐᐃᑦ 

ᐃᓕᓐᓂᐊᑲᓐᓂᕈᓐᓇᑎᑦᑎᓇᓱᑦᑎᑦᑎᓪᓗᒋᑦ 

ᖁᑦᑎᓪᓕᓃᑦ 12-ᒧ ᐅᖓᑖᓄᓪᓗ 

ᐃᓕᓐᓂᐊᑲᓐᓂᕐᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖃᕈᓐᓃᕋᒪ. G7 

ᓱᕈᓯᓛᓄᑦ ᐊᐅᓪᓚᕐᓂᖓᓄᑦ $6,063,000 

ᓈᒻᒪᓴᖅᐱᓯ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) G8 ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᑲᑎᒪᕝᕕᒻᒧᑦ ᑖᒃᑯᐊ ᐅᕙᓃᑦᑐᑦ ᓴᓂᑭᓗᐊᕐᒥ 

ᑖᒃᑯᐊ ᐊᐅᔭᖅ ᓱᕈᓯᓄᑦ ᐱᓐᖑᐊᕐᓃᑦ 

ᑲᒪᒋᔭᐅᖃᑦᑕᕐᓂᐊᖅᑐᐃᑦ ᓄᓇᕗᒻᒥ ᑖᒃᑯᐊ 

ᐃᓚᒋᔭᐅᔪᐃᑦ ᓴᐅᒥᓐᓂᑦ ᑖᒃᑯᐊ: ᐃᐱᖅ ᐊᑉᐸᑲᖅ,  

ᑯᕆᔅᑏᓐ ᓵᓚ ᐱᓐᖑᐊᖅᑐᓕᕆᔨ ᓚᔾᔨ ᐅᖃᐃᑦᑐᖅ,  

ᒪᓃᑦᑕ ᐃᖃᓗᒃ, ᒥᐅᓕ ᓄᕙᓕᓐᖓ, ᒫᑕ ᑯᑭ-

ᐅᒃᐱᒃ, ᒫᔅᑐ ᑯᕉ. (ᑐᓵᔨᒃᑰᖏᑦᑐᖅ) ᐊᑏ, 

ᐅᕆᒋᑲᐃᓐᓇᕐᓚᕗᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐱᑐᐃᓐᓇᐅᖅᑲᐅᖏᑦᑐᖅ ᐃᓕᓴᖅᓯᓂᕐᒥᒃ 

ᑲᑎᒪᓂᑐᐃᓐᓇᕐᓂᕐᒥᒃ. ᑎᑭᑦᑐᖃᖃᑦᑕᖏᒻᒪᑦ 

ᐅᓄᖅᑐᓂᒃ ᓴᓂᑭᓗᐊᕐᒥ ᑎᑭᒐᔪᓐᖏᒻᒪᑕᓗ 

ᖃᓄᐃᒃᓴᖏᑦᑐᓯ.  

 

>>ᐃᒡᓚᖅᑐᑦ 

  

>>ᐸᑦᑕᑐᖅᑐᑦ 

 

ᑲᔪᓯᓗᑕ. G8ᓄᑦ ᐃᓕᓐᓂᐊᖅᑐᓕᕆᓂᖅ ᐊᒻᒪ 

ᐅᐃᕖᑎᑐᑦ ᐃᓕᓐᓂᐊᕐᓂᖅ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᓐᖓᓱᖃᑕᐅᒋᑦᓯ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ 113 ᐸᕐᓇᑦᑕᐃᔪᐃᑦ ᐃᓕᓐᓂᐊᕈᑎᓂᒃ 

ᐋᖅᑭᔅᓱᐃᕙᓪᓕᐊᓃᑦ, ᐃᓅᓯᓕᕆᓂᖅ. 

ᐊᐱᕆᒃᑲᓐᓂᕈᒪᔪᖓ ᐃᓅᓯᓕᕆᓂᕐᒧᑦ ᑲᒪᔨᐅᔪᐃᑦ.  

 

ᐋᖅᑭᓯᕙᓪᓕᐊᑎᓪᓗᓯ ᐃᓕᓐᓂᐊᕈᑎᔅᓴᓂᒃ 

ᐊᑐᐃᓐᓇᐅᖁᓪᓗᒋᑦ ᖁᑦᑎᓂᖅᓴᒧᑦ ᐃᓕᓐᓂᐊᓂᕐᒧᑦ 

ᑐᐊᕕᕐᓇᕐᓂᖅ ᐱᒻᒪᕆᐅᔪᖅ. ᐊᒻᒪᓗ 

ᐃᓕᓐᓂᐊᖅᑐᐃᑦ ᑐᓴᖃᑦᑕᖅᑐᖓ ᑖᒃᑯᐊ 

ᐃᓕᓐᓂᐊᖅᓯᒪᓐᖏᓪᓗᐊᖅᖢᑎᒃ ᐱᖃᑦᑕᕐᒪᑕ 

ᑭᖑᕙᖃᑦᑕᖅᑐᐃᑦ ᐊᕐᕌᒎᔪᒥᒃ ᐅᕝᕙᓘᓐᓃᑦ 

ᓄᖅᑲᑦᓯᐊᒻᒪᕆᒃᖢᑎᒃ.  

 

ᑕᒪᓐᓇ ᐃᓕᓐᓂᐊᑎᑦᑎᔨᐅᑏᑦ ᐱᔾᔪᑎᒋᓗᒋᑦ ᑖᒃᑯᐊ 

ᐃᓕᓐᓂᐊᕐᓂᕐᒧᑦ ᐋᖅᑭᑦᑕᐅᕙᓪᓕᐊᔪᐃᑦ 

ᖃᓄᐃᓕᕐᒪᖔᖅ ᓱᓇᓂ ᐃᓕᓐᓂᐊᑎᑦᑎᔾᔪᑎᔅᓴᓂᒃ 

ᐃᓚᓕᐅᕈᑎᖃᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᑖᖅ ᐃᒃᓯᕚᒃᑲᓐᓂᕈᓐᓇᖅᐸᑦ 

ᐅᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐊᓯᐊᓂᒃ 

ᐊᐱᖅᓱᖅᑕᐅᕕᒻᒦᑦᑐᖃᕈᓐᓇᕐᒪᖔᖅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᕌᔅ ᑭᓇᒥᒃ 

ᑕᕝᕙᓃᖃᑎᖃᓕᕐᒪᖔᖅᐱᑦ? ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓄᑦ, ᒥᓂᔅᑕᐅᑉ 

ᑐᖏᓕᖓᑕ ᐃᑲᔪᖅᑎᖓ, ᒥᐊᓚᓂ ᐋᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᓂᔅᑕ ᑯᕌᔅ 

ᑭᐅᒍᓐᓇᕈᕕᐅᒃ ᒥᔅᑕ ᕼᐃᒃᔅ ᐊᐱᖅᑯᑎᒋᕋᑖᖅᑕᖓ. 

ᐅᖃᒃᑲᓐᓂᖁᒍᕕᐅᒃ ᐅᕝᕙᓘᓐᓃᑦ ᐃᖅᑲᐅᒪᕕᐅᒃ? 

ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅ ᕼᐊᐃᓐᓄ ᑭᐅᔪᓐᓇᖅᐸᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒪᓕᒐᓕᐅᖅᑏᑦ ᑖᓐᓇ 

ᐊᐱᖅᑯᑎᑦᑎᐊᕙᐅᒻᒪᑦ. ᐃᓕᓐᓂᐊᕐᕕᒻᒥ 

ᐃᓅᓯᓕᕆᔩᑦ ᐱᒻᒪᕆᐊᓘᒻᒥᒃ ᐱᔭᒃᓴᖃᕐᒪᑕ. 

ᓇᓗᓇᓐᖏᑦᑐᖅ ᓄᓇᕗᒻᒥ 

ᐊᒃᓱᕈᑎᓕᐊᓐᓅᖃᑦᑕᖅᑐᐃᑦ ᐃᓕᓐᓂᐊᖅᑎᓄᑦ 

ᐊᔾᔨᖃᓐᖏᒻᒪᑦ ᓄᓇᕐᔪᐊᓕᒫᕐᒥ. ᐃᓕᓐᓂᐊᕐᓂᖅ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᑦᑎᑐᑦ 

ᐃᓕᓐᓂᐊᖅᑐᑦ ᑐᓐᖓᕕᖃᖅᑎᓪᓗᑕ 



ᓇᒡᒐᔾᔭᐅ, ᔫᓂ 6, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᓂᖃᖅᑎᓪᓗᑕ ᐊᔾᔨᒋᔭᐅᓐᖏᑦᑐᒥᒃ 

ᐃᓅᓯᖃᕐᓂᐊᕋᑦᑕ ᓄᓇᕗᒻᒥ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ 

ᖃᐅᔨᒪᓂᖅᓴᐅᒻᒪᑕ ᓄᓇᓖᑦ ᖃᓄᐃᑦᑑᒻᒪᖔᑕ 

ᑭᓱᓂᒃ ᐱᐅᓈᕆᖃᑦᑕᕐᒪᖔᑕ 

ᐊᑲᐅᓐᖏᓕᐅᕈᑎᖃᓲᖑᒻᒪᖔᑕᓗ 

ᐱᓕᕆᖃᑎᒋᓂᐊᖅᑕᓄᑦ ᑕᒪᒃᑯᓂᖓ 

ᓇᓗᓇᐃᔭᐃᑎᓪᓗᑕ ᐃᓕᓐᓂᐊᖅᑏᑦ ᑭᓱᓂᒃ 

ᐋᔩᖃᑎᒋᕚ ᐊᒻᒪ ᑲᑎᒪᔾᔪᑎᒋᓕᖅᑳ ᐊᒻᒪ 

ᐸᕐᓇᐅᑎᖃᕐᓂᐊᕐᒪᖔᑕ ᐃᓕᓐᓂᐊᖅᑐᑦ 

ᐃᓕᓐᓂᐊᕐᕕᒻᒥ ᐃᓅᓯᓕᕆᔨᒃᑯᑦ ᐊᑐᕐᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᓂᕋᓗᐊᖅᑐᖓ ᓇᓗᓇᐃᖅᓯᑦᑎᐊᖅᑐᒥᒃ ᓱᓇᓂᒃ 

ᐃᓗᓕᖃᕐᓂᐊᖅᐹ ᐃᖅᑲᓇᐃᔭᖅᑐᒃᓴᐅᓕᕆᓂᐅᑉ 

ᒥᒃᓵᓂ ᐋᓐᓂᐊᖃᕐᓇᓐᖏᑦᑐᓕᕆᔨᓐᖑᕈᒪᑉᐸᑦ 

ᓱᓇᓂᒃ ᐃᓕᓐᓂᐊᖅᐸᒌᖅᓯᒪᔭᕆᐊᖃᖅᐸᑦ. 

ᑖᒃᑯᐊᓘᓐᓃᑦ ᐃᓅᓯᓕᕆᔩᑦ ᐅᓂᒃᑳᑦᓯᐊᕐᓂᖅ 

ᐊᔪᖅᖢᓂ.  

 

ᐃᓱᒪᓕᐅᕈᑎᒋᔭᐅᓂᐊᖅᑐᐃᑦ 

ᓯᕗᒻᒧᐊᓐᓂᐊᖅᑎᓪᓗᒍ ᐃᓕᓐᓂᐊᖅᑐᖅ. 

ᓯᕗᓂᒋᔾᔫᒥᔭᖓᓂᒃ ᓱᓇᓕᕆᔪᒪᒻᒪᖔᖅ 

ᐃᖅᑲᓇᐃᔮᕆᓗᓂᐅᒃ.  

 

ᑕᐃᒪᓐᓇ ᖃᓄᖅ ᐃᓕᓐᓂᐊᓂᕐᒧᑦ ᑖᓐᓇ 

ᖃᓄᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕ ᑐᒡᓕᐊ ᕼᐊᐃᓐᓅᑉ 

ᑭᐅᔪᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐊᐃᓐᓄ.  

 

ᕼᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᓚᐅᖅᑎᓐᓇᑎ ᐅᖃᓪᓚᓚᕇᖃᑦᑕᕋᒪ ᒪᒥᐊᓇᖅ 

ᑲᑎᒪᓯᒪᓐᖏᓐᓇᒪ ᑕᕝᕙᓂ. ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒃᑲᓐᓂᕋᕕᐅᒃ. ᑕᐃᒪ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᓐᓂ ᐊᐅᓚᔾᔪᑏᑦ Secondary 

Handbook-ᖑᓂᕋᖅᑕᐅᔪᖅ 

ᓇᓗᓇᐃᒃᑯᑕᐅᖃᑦᑕᖅᑐᖅ ᐃᓕᓐᓂᐊᖅᑏᑦ 

ᖁᕝᕙᓯᓐᓂᓖᑦ ᐳᖅᑐᓂᖅᓴᓂᒃ ᖃᓄᖅ 

ᐃᓕᓐᓂᐊᕕᒻᒥ ᐊᐅᓚᓂᖃᓲᖑᒻᒪᖔᑕ ᐃᓯᕌᖓᑕ 

ᑎᑎᖅᑖᕆᐊᖃᖅᐸᓪᓗ ᖃᓄᑎᒋ 100ᒨᕋᓱᓪᓗᑎᒃ 

ᐱᔭᕇᕈᑎᔅᓴᓄᑦ. ᑕᐃᑲᓂ ᓇᓗᓇᐃᖅᓯᒪᔪᖃᕐᒪᑦ 

ᖃᓄᐃᓕᐅᖃᑦᑕᕆᐊᖃᕐᒪᖔᑕ 

ᐃᓕᓐᓂᐊᖅᑎᑖᕌᖓᑦᑕ. ᑕᒫᓂ ᐊᕐᕌᒎᑉ ᐃᓗᐊᓂ 

ᐃᓚᓕᐅᔾᔨᑲᓐᓂᓚᐅᖅᑐᒍᑦ ᒪᓕᒐᕐᓂᒃ ᐊᑐᐊᒐᓂᒃ 

ᐃᓕᓐᓂᐊᕐᕕᓄᑦ ᑐᓂᔭᐅᓂᐊᖅᑐᑦ ᓇᓗᓇᐃᖅᓯᒪᔪᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕈᑎᖓᑕ ᑎᑎᖅᑲᖓᓂᒃ 

ᐱᑖᕌᖓᑦ ᓇᓗᓇᐃᔭᕈᑎᒥᒃ ᑭᓱᓂᒃ 

ᑎᑎᑖᖅᓯᒪᓕᕐᒪᖔᖅ ᑐᓂᓯᔭᐅᖃᑦᑕᕐᓂᐊᖅᑐᖅ. 

ᑕᐃᑲᓂ ᓇᓗᓇᐃᒃᑯᑕᓂᒃ ᒪᒃᐱᒐᕐᓂᒃ 

ᓇᓗᓇᐃᖅᓯᒪᔪᖅ ᓄᓇᓕᓐᓂ ᑕᒫᓂ 

ᐊᐅᓪᓚᓛᓐᖏᒃᑯᕕᑦ ᑭᓲᔪᒪᒍᕕᑦ ᑕᒫᓂᒥᐅᑕᓂᒃ 

ᐅᑯᐊ ᐃᓕᓐᓂᐊᕈᑎᒃ ᐱᓕᕆᔭᕆᐊᖃᖅᑕᓯ. 

ᕿᑎᖅᓱᖅᑐᖅ ᐱᔭᕇᕋᓱᓐᓂᐊᕈᕕᑦ ᓇᓗᓇᕐᓂᖅᓴᓂᒃ 

ᐃᓕᓐᓂᐊᕈᑎᓂᒃ ᐅᕝᕙᐅᑯᐊ ᐊᑐᕆᐊᖃᕐᓂᐊᖅᑕᑎᑦ 

ᐃᓕᓐᓂᐊᕇᕈᑎᒃᓴᖏᑦ-ᖑᓂᕋᖅᑕᐅᔪᖅ.  

 

ᓲᖑᓂᖅᓴᓂᒃ ᐸᐃᑉᐹᒃᑯᑦ ᐃᓕᓐᓂᐊᕈᑎᓂᒃ 

ᐊᑐᐊᒐᖃᕋᓱᓐᓂᐊᕈᕕᑦ ᐅᑯᐊ ᓇᓗᓇᐃᖅᓯᒪᓗᑎᒃ 

ᐃᓕᓐᓂᐊᕈᑎᑦ ᓲᕐᓗ General Academic 

Graduation Path-ᒥᒃ. ᐊᒻᒪ ᐃᓗᐊᒍᑦ ᑕᕝᕙᓂ 

ᓇᓗᓇᐃᖅᓯᒪᒋᓪᓗᒋᑦ ᒪᒃᐱᒐᓂᒃ ᐃᓕᓐᓂᐊᖅᑏᑦ 

ᐃᓕᑦᑎᕇᒃᑯᓂ ᐊᒃᓱᕉᑎᖃᕈᓂ 

ᐊᔪᕈᑎᖃᕐᓗᓂᓘᓐᓃᑦ ᖃᓄ 

ᐃᑲᔫᑎᑕᖃᒃᑲᓐᓂᕋᔭᕐᒪᖔᖅ. ᑖᒃᑯᐊ ᐃᓗᐊᓂ 

ᑐᓂᒍᑦᑎᒍ ᐃᓕᓐᓂᐊᕐᕕᓄᑦ ᓲᓐᖑᑎᔾᔫᒥᓂᐊᕐᒪᑦ 

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ ᑭᓱᒥᒃ 

ᐃᓕᓐᓂᐊᖅᑎᖁᑎᑦᑎᓐᓂᒃᒃ 

ᐋᔩᖃᑎᖃᕆᐊᖃᕐᒪᖔᑕ ᐃᑲᔪᖅᑎᖃᕐᓗᑎᒃ 

ᐃᓕᓐᓂᐊᕐᕕᓐᓂ ᐊᖏᔪᖅᑳᖅ, ᑐᖏᓕᖓ, 

ᐃᓕᓴᐃᔨᓂᒃ ᐃᑲᔪᖅᑏᑦ, ᐃᓕᓐᓂᐊᕐᕕᒻᒥ 

ᐃᓗᐊᓃᑦᑐᖅ ᐃᓕᓴᐃᔨ ᐊᒻᒪ ᐊᖏᔪᖅᑳᖏᑦ 

ᐱᖃᓯᐅᔾᔭᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓐᓂ ᓇᓗᓕᖅᑰᕋᒪ ᑐᑭᓯᓇᓱᒃᑲᓗᐊᖅᑐᖓ 

ᖃᓄᖅ ᐃᖅᑲᓇᐃᔮᒃᓴᐃᑦ ᑐᕌᒐᕆᔭᐅᔪᐃᑦ 

ᐃᓚᒋᔭᐅᓂᐊᕐᒪᖔᑕ ᐃᓕᓐᓂᐊᕈᑏᑦ ᐃᓗᐊᓂ.  

 

ᖃᐅᔨᒪᔪᖓ ᒪᓕᒃᑕᐅᔭᕆᐊᖃᖅᑐᓂᒃ ᐱᑕᖃᐅᖅᑐᖅ 

ᐊᕐᕌᒍᒋᔭᖏᑦ ᖃᑯᒍ 

ᓯᓚᑦᑐᓴᕐᕕᓕᐊᕐᓂᐊᕈᕕᓪᓘᓐᓃᑦ.  

 

ᐅᕙᓐᓄᑦ ᖃᓄᖅ ᐃᖅᑲᓇᐃᔮᒃᓴᒥᒃ 

ᓂᕈᐊᖅᖠᕙᓪᓕᐊᓕᖅᑎᓪᓗᒋᑦ ᑖᒃᑯᐊ ᑕᐅᑐᒃᑯᓐᓂ 

ᐃᑲᔪᕋᓱᓪᓗᒍ ᐃᓕᓐᓂᐊᕈᑏᑦ ᐃᓗᐊᓂ ᓱᓇᐅᕙ? 

ᑐᑭᓯᓇᓱᒃᑲᓗᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ. ᑖᒃᑯᐊ 

ᐃᓕᓐᓂᐊᕌᓂᒃᑎᓪᓗᒋᑦ ᐊᐅᓚᔮᖅᑐᑦ ᐃᓕᓐᓂᐊᕈᑏᑦ 

ᑖᒃᑯᐊ ᐃᖅᑲᓇᐃᔭᕐᓂᕐᒧᑦ ᑐᕌᖓᔪᐃᑦ 

ᐃᓕᓐᓂᐊᕌᓂᒃᐸᓪᓕᐊᓕᖅᑎᓪᓗᒋᑦ. ᑖᒃᑯᐊ 

ᐃᓕᓐᓂᐊᕌᓂᒃᐸᓪᓕᐊᔪᐃᑦ ᐃᖅᑲᓇᐃᔮᒃᓴᖏᑦ 

ᐊᔪᓐᖏᓐᓂᖏᑦ ᒪᓕᓪᓗᒋᑦ.  

 

ᐊᒻᒪ ᐱᑕᖃᐅᕐᒥᔪᖅ ᐅᖃᓕᒫᒐᐃᑦ ᐊᔾᔨᒌᓐᖏᑦᑐᐃᑦ 

ᐃᓄᓕᕆᔨᒃᑯᑦ, ᑖᒃᑯᐊ ᐃᓅᓯᓕᕆᓂᕐᒧᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖃᓕᒫᕈᓐᓇᖅᑐᐃᑦ 5-

14-ᒧᑦ. ᖁᔭᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑐᓕᕆᓂᕐᒥᒃ ᐱᔾᔪᑎᒋᓗᒍ 22-ᓂᒃ 

ᐃᓂᖃᕐᒪᑦ ᑖᒃᑯᐊ. ᖃᑉᓯᑦ ᑖᒃᑯᐊᓕ ᐃᓐᓄᒃᓯᒪᕙᑦ 

ᐱᓕᕆᐊᖑᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᑕᒪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑉᓯᑦ ᓯᑕᒪᑦ ᐃᓄᑦᑎᑐᑦ ᐃᓕᓐᓂᐊᕈᑎᒃᓴᓂᒃ 

ᑲᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖓᓱᐃᑦ ᓯᑕᒪᐅᔪᓂ 

ᑕᐃᒪᐃᓕᐅᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᔾᔨᕆᔭᕋ ᐊᐱᖅᑯᑎ ᓄᑕᐅᓐᖏᕈᔪᑦᑐᒥᒃ ᐊᕐᕌᒍᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᑦᑎᑐᑦ ᐃᓕᓐᓂᐊᕐᕕᐅᑉ 

ᐃᓗᐊᓂ ᑕᑯᒃᑲᓐᓂᕈᒪᑎᓪᓗᒋᑦ ᐃᓕᓐᓂᐊᕈᑎᒃᓴᐃᑦ 

ᐃᓕᓐᓂᐊᕐᕕᓐᓄᑦ ᓅᑕᐅᓚᐅᖅᓯᒪᔪᐃᑦ.  

 

ᑖᓐᓇᓕ ᐃᓱᒫᓘᑎᒋᔭᕋ 20-ᖑᑎᓪᓗᒋᑦ 

ᐃᓂᒋᔭᐅᔪᐃᑦ ᓴᖅᑭᑦᑎᔪᒪᓪᓗᑕ ᐃᓕᓐᓂᐊᕈᑎᒃᓴᓂᒃ 

ᐊᒥᓲᓐᖏᓗᐊᖅᑎᓪᓗᒋᑦ 20%-ᒦᑎᓪᓗᒋᑦ ᐊᒥᓱᐃᑦ 

ᑲᒪᒋᔭᐅᔪᒪᑎᓪᓗᒋᑦ.  

 

ᐊᐱᖅᑯᑎᒐ ᖃᓄᖅ ᐊᒥᓱᓐᖑᖅᐹᓪᓕᕐᓂᐊᖅᐱᓯᐅᒃ 

ᐃᖅᑲᓇᐃᔭᖅᑏᑦ ᐱᔾᔪᑎᒋᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔮᑦ ᐃᓂᒋᔭᐅᔪᐃᑦ 

ᐃᓐᓄᒐᓱᑦᑕᕗᑦ. ᑖᒃᑯᐊ ᐊᔾᔨᒌᓐᖏᑦᑐᐃᑦ 

ᐃᖅᑲᓇᐃᔭᕐᓂᐅᑉ ᐃᓗᐊᓂ ᐋᖅᑭᓯᒪᔪᐃᑦ ᐊᒻᒪ 

ᐃᓐᕼᐋᐱᑦ ᒦᑎᐊ ᐱᓕᕆᖃᑎᒋᔭᕗᑦ ᑕᒪᓐᓇ  

 

ᐅᖃᖅᑲᐅᒐᒪ ᐃᓄᑦᑎᑐᑦ ᐃᓕᓐᓂᐊᕈᑎ ᐱᔾᔪᑎᒋᓗᒍ 

1,00 ᐅᖓᑖᓂ ᐃᓕᓐᓂᐊᕈᑎᖃᐅᕐᒧᑦ ᑖᒃᑯᐊ 

ᓴᖅᑭᑕᐅᓯᒪᔪᐃᑦ 7 ᐊᕐᕌᒍᐃᑦ ᑖᒃᑯᐊ 

ᐃᑲᔪᕈᓐᓇᖁᓗᒋᑦ ᐃᓕᓐᓂᐊᕆᐅᕋᑖᖅᑐᓄᑦ 

ᖁᕝᕙᓯᓐᓂᓕᓐᓄᑦ 6-ᒧᑦ ᐃᓄᑦᑎᑐᑦ 

ᐃᓕᓐᓂᐊᕈᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᐃᑦ ᑕᕝᕙ ᐃᓃᑦ ᑕᒪᕐᒥᒃ ᑖᔅᓱᒪ ᐃᓗᐊᓂ 

ᑮᓇᐅᔭᐃᑦ ᑮᓇᐅᔭᖃᖅᑎᑕᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᖅᓯᒪᔪᒍᑦ ᐊᕕᒃᑐᖅᓯᒪᔪᐃᑦ 

ᐃᖅᑲᓇᐃᔮᖃᓐᖏᓗᐊᖅᑐᑦ, ᐃᖅᑲᓇᐃᔮᑦ 

ᐃᓐᓄᒃᓯᒪᓐᖏᑦᑐᐃᑦ, ᓄᓇᕗᒻᒥ ᐱᓗᐊᖅᖢᓂ ᑖᒃᑯᐊ 

ᐱᓪᓚᕇᑦ. 

ᐃᖅᑲᓇᐃᔮᑦ ᐃᓪᓗᖃᖅᑎᑕᐅᓂᖏᑦ ᓅᑕᐅᓂᖏᑦ 

ᓄᓇᕗᒻᒧᓐᖔᖅᑎᑕᐅᓂᖏᑦ ᓄᓇᓕᕋᓛᓐᓂᒃ. ᑖᒃᑯᐊ 

ᐃᓕᓐᓂᐊᕈᑏᑦ ᐅᖃᐅᓯᐅᑎᓪᓗᒋᑦ ᑮᓇᐅᔭᐃᑦ 

ᐃᓄᐃᑦ ᐊᑐᐃᓐᓇᐅᑎᓪᓗᒍ ᓄᓇᕗᒻᒥ ᖃᐅᔨᒪᔪᐃᑦ 

ᐃᓕᓐᓂᐊᖅᑐᓕᕆᓂᕐᒥᒃ.  

 

ᑖᒃᑯᐊᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖓᓯᒃᑐᒥᒃ 

ᐃᖅᑲᓇᐃᔭᕐᓂᕐᒥᒃ ᑲᒪᒋᔭᖃᖅᑎᓪᓗᒋᑦ 

ᐊᑐᐃᓐᓇᐅᓕᖅᑑᔭᖅᑑᑦ ᑖᒃᑯᐊ ᐱᓯᒪᔭᕗᑦ ᓄᓇᕗᑦ 

ᐃᓗᐊᓂ. ᑖᒃᑯᐊ ᐃᓚᒋᔭᐅᖃᑕᐅᓗᑎᒃ 20% 

ᐃᓐᓄᔅᓯᒪᑎᓪᓗᒋᑦ ᑳᓐᑐᕌᓂᒃ 

ᐃᖅᑲᓇᐃᔭᖅᑎᑦᑎᓕᖅᖢᑎᒃ ᐳᑦᑕᓛᕋᓱᑐᐃᓐᓇᒧᑦ.  

 

ᑕᒪᓐᓇ ᒥᓂᔅᑕ ᑖᔅᓱᒧᖓ ᓂᓪᓕᕈᓐᓇᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᑭᐅᔪᓐᓇᓐᖏᑦᑐᒍᑦ 

ᐅᖓᓯᑦᑐᒥᒃ ᐱᓕᕆᓂᕐᒥᒃ ᑖᒃᑯᓇᓐᖓᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᓄᐃᒐᓂᓗ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᑐᓐᖓᒻᒪᑦ. ᑖᓐᓇ ᒥᓂᔅᑕ ᐃᖅᑲᓇᐃᔮᖑᔪᑦ ᐃᓚᖏᑦ 

ᐃᒪᐃᑦᓱᓐᓇᖅᑐᑦ 

ᐃᒪᐃᑦᓱᓐᓇᓐᖏᑦᑐᓪᓗ ᑖᒃᑯᐊ ᒥᐊᓂᕆᓇᔭᖅᑕᒥᒃ 

ᐅᖃᐅᓯᖃᕋᒪ ᐃᓄᑦᑎᑐᑦ ᐃᓕᓴᐅᑎᓂᒃ 

ᐱᓇᓲᑎᕗᓪᓗ ᐊᑐᐃᓐᓇᐅᔪᑦ ᐃᓱᒪᒋᓗᒋᑦ. 

ᐱᓕᕆᖃᑎᖃᖁᓪᓗᒍ ᐃᓕᓐᓂᐊᖅᑐᓕᕆᔨᒃᑯᓪᓗ 

ᖃᓄᕐᓗ ᒪᓕᒋᐊᖅᓯᒪᔭᖏᑦ ᐊᖏᕈᑎᒋᓯᒪᔭᖏᑦ 

ᐅᓪᓗᖅᓯᐅᑏᑦ ᒪᓕᑦᓯᐊᕋᔭᕈᓂᒋᑦ.  

 

ᑕᕝᕙᓂ ᐊᑖᓃᒃᑲᓂᕐᒥᔪᖅ 2022-2023 ᐅᑭᐅᒥ 

ᑕᒪᒃᑯᐊ ᐊᖏᕈᑎᒥᒃ ᐅᓄᓐᖏᓐᓂᖅᓴᓄᑦ 

ᐅᖃᐅᓯᓕᕆᓂᕐᒧᑦ ᑖᒃᑯᐊ ᑮᓇᐅᔭᖃᕈᑎᐅᔪᑦ 

ᓄᓇᕗᒻᒥ ᐅᐃᕖᓄᑦ ᐃᖃᓗᓐᓂᓗ 

ᐃᓕᓐᓂᐊᖅᑐᓕᕆᔨᖁᑎᖏᓐᓂᒃ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᓇᐅᒃᑯᑦ ᑮᓇᐅᔭᐃᑦ 

ᓈᒻᒪᓐᖏᓗᐊᕈᐊᖏᓐᓂᒃ ᐃᒻᒪᖃ 

ᐊᐃᕙᕈᑎᖃᕆᐊᖃᖅᑐᖃᕐᒪᖔᖅ ᓄᑖᒥᒃ 

ᑮᓇᐅᔭᔅᓴᓄᑦ ᓯᕗᓪᓕᐅᔾᔭᐅᔪᑦ ᐃᓚᖏᓐᓂᒃ 

ᑕᒪᑐᒧᖓ ᐊᖏᕈᒻᒥᒃ ᓯᕗᓪᓕᐅᔾᔭᐅᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᑎᕐᕕᒋᒋᐊᖃᓛᖅᑕᕋ ᒪᓕᒐᓕᐅᖅᑎ 

ᑭᓱᓪᓚᑦᑖᖏᓐᓂᒃ ᑭᐅᔾᔪᑎᑦᓴᒧᑦ ᑭᐅᒍᓐᓇᓛᕋᒃᑯ 

ᐊᐱᖅᑯᑎᒋᓪᓗᐊᑕᖅᑕᖓ ᐃᓗᓕᖅᑐᒻᒪᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᐱᖃᓯᐅᔾᔨᒍᓐᓇᕐᒪᖔᑦ ᓇᐅᒃᑯᑦ 

ᑮᓇᐅᔭᖃᑎᑕᐅᑦᓯᐊᖅᑐᕆᔭᒥᓄᓪᓗᖃᐃ 

ᐱᖃᓯᐅᑎᓗᒋᑦ 

ᑕᑯᒍᓐᓇᓛᕋᑦᑕ ᓇᐅᒃᑯᑦ ᓯᕗᓪᓕᐅᔾᔭᖏᑦ 

ᖃᓄᐃᓕᖓᓂᖏᓐᓄᑦ ᑐᑭᑦᓯᐊᓛᕋᑦᑕ.  

 

ᐊᒻᒪ ᑭᖑᓪᓕᖅᐹᖅ ᓯᕗᓪᓕᐅᔾᔭᐅᔪᓂᑦᑕᐅᖅ 2022-

2023ᒥ ᐃᖅᑲᓇᐃᔮᓂᒃ ᐱᓕᕆᐊᒃᓴᓄᑦ 

ᐃᓕᓴᐅᑎᓂᓪᓗ ᑕᑯᒍᒥᓇᓚᐅᖅᓯᒪᒻᒥᒐᒃᑯ. ᐊᕐᕌᒍᓂᒃ 

ᐊᓂᒍᖅᑐᑦ ᖁᕐᓗᖅᑐᒦᑎᓪᓗᑕ. ᓴᓇᔨᐅᓕᒻᒪᔅᓴᓂᕐᒧᑦ 

ᐱᒋᐊᓐᖑᐅᑎᒥᒃ ᐱᐅᓪᓚᕆᑦᑐᒥᒃ ᐱᖃᓚᐅᖅᓯᒪᒻᒪᑕ 

ᐃᓕᓴᐃᔨ ᐃᖅᑲᖅᓴᖅᑕᕋᓗᐊᕋ 

ᐃᒃᓯᕙᐅᑕᐅᖅᑰᖅᑎᓪᓗᖓ ᑲᑎᒪᔨᕋᓛᓂᒃ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ.  

 

ᖃᐅᔨᒪᓪᓗᖓ ᑕᐅᑐᒃᑕᐅᕙᓪᓕᐊᓯᒪᒻᒪᑦ 

ᓴᓇᓕᒻᒪᔅᓴᓂᕐᒧᑦ ᐃᓕᓐᓂᐊᕐᕕᐊᓗᓐᓂᒃ 

ᑭᓐᖑᖅᑕᐅᕙᓪᓕᐊᓂᖓ 

ᑐᓗᖅᓯᒪᐅᑕᐅᓂᖏᓪᓗᖅᑲᐃ ᐃᓂᑦᓴᑭᓗᐊᕐᓂᖓ 

ᓴᓇᕝᕕᑦᓴᒥᒃ ᐊᒻᒪᑦᑕᐅᖅ ᐃᓕᓐᓂᐊᑦᓴᕆᐊᓖᑦ 

ᓴᓇᔨᐅᓕᒪᑦᓴᓂᕐᒧᑦ ᐸᐃᑉᐹᑎᒍᑦ ᓲᕐᓗ 

ᓇᒻᒥᓂᖁᑎᖃᖅᑐᑦ ᐃᓕᓴᐃᒍᓐᓇᕋᔭᕐᓗᑎᒃ 

ᐊᑲᐅᓈᓇᔭᖅᐸᑦ. 

 

ᑭᐅᔭᐅᓇᓱᒻᒪᕆᓐᖏᒃᑲᓗᐊᖅᑐᖓ ᑭᓯᐊᓂ 

ᐊᔭᐅᖅᑐᕈᒪᒻᒪᕆᒃᑲᑉᐱᒃ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓴᓇᔨᐅᓕᒻᒪᑦᓴᓂᕐᒧᑦ 

ᐱᒋᐊᕐᖓᐅᑎᐅᒍᓐᓇᖅᑐᓂᒃ ᓄᓇᕗᓗᒃᑖᒥ. 

ᐅᖃᐅᓯᐅᖅᑲᐅᔪᑦ ᓲᕐᓗ ᐊᑭᑐᔫᑎᓄᑦ 

ᐋᖅᑭᒋᐊᕈᑎᑦᓴᐃᑦ ᕿᒥᕐᕈᓂᑦ ᐸᕐᓇᐅᑏᑦ.  

 

ᐃᓱᒪᒋᓪᓗᒋᑦ ᐊᑭᑐᔫᑎᓄᑦ ᐃᓕᓴᐃᕕᑦᓴᓄᑦ ᓲᕐᓗ 

ᓂᖅᑎᐅᕐᕖᑦ, ᑰᖃᕐᕖᑦ ᑕᒪᒃᑯᐊ ᓂᕿᑦᓯᐊᓕᕆᓂᕐᒧᑦ 

ᐃᓕᓐᓂᐊᖅᑕᐅᔪᓐᓇᖅᑐᑦ ᑭᓯᐊᓂᑦᑕᐅᖅ 

ᓴᓇᔨᐅᓕᒻᒪᑦᓴᓂᖅ ᐱᒻᒪᕆᐅᖅᑰᕐᒥᒻᒪᑦ 

ᐃᓕᓐᓂᐊᕐᕕᐊᓗᒻᒥᒃ ᑭᓱᓂᒃ 

ᑐᑖᓐᖑᕆᐊᖅᑐᖃᕆᐊᖃᖅᐸᑦ 

ᐱᑕᖃᓪᓚᕆᒋᐊᖃᕐᒪᑦ.  

 

ᐃᓛᓐᓂᒃᑯᑦ ᐊᑦᓱᕈᕐᓇᖅᐸᒻᒪᑦ ᐃᓕᓐᓂᐊᖅᑎᓄᑦ 

ᓴᓇᔨᐅᓕᒪᑦᓴᓂᕐᒧᑦ ᐃᓕᓐᓂᐊᒃᑲᓐᓂᕋᔭᕆᐊᑦᓴᖅ 

ᐃᓛᓐᓂᒃ ᐸᐃᑉᐹᓂᒃ 

ᐃᓕᓐᓂᐊᖅᓯᒪᓂᖃᕆᐊᑑᓱᖑᒻᒥᒻᒪᑦ ᓈᓴᐅᓯᕆᓂᕐᒥᒃ 

ᐱᓗᐊᖅᑐᒥᒃ ᐅᐊᐃᔭᓕᕆᔨᐅᓂᐊᕐᓗᓂ. 

ᐱᔭᕆᑐᓲᖑᒻᒪᑕ ᑕᒪᒃᑯᐊ ᓴᓇᔾᔪᓯᐅᔪᐃᑦ. 

ᐃᑲᔪᕈᑎᒋᔪᓐᓇᖅᑕᒥᖕᓄᑦ ᓴᓇᔨᐅᒐᔭᕈᑎᒃ 

ᐊᒥᒐᖅᑐᒻᒪᕆᐅᓕᕐᒪᑕᓗ ᓴᓇᔪᓂᒃ ᓄᓇᕗᓕᒫᒥ 

ᓄᓇᓕᓐᓂ ᓇᓕᐊᖑᑐᐊᕈᓂ. 

 

ᐃᒻᒪᖄ ᑭᐅᔪᓐᓇᑕᑦᓴᕆᔭᖓ ᑭᓯᐊᓂ 

ᐃᓇᕆᒍᒪᓪᓚᕆᒃᑲᒃᑯ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐃᓕᓐᓂᐊᕈᑎᑦᓴᓂᒃ ᑕᒪᑐᒧᖓ ᓴᓇᔨᐅᓕᒪᑦᓴᓂᕐᒧᑦ 

ᑐᕌᖓᒍᓐᓇᖅᑐᓂᒃ ᐊᑐᒃᑯᒥᓇᑦᓯᐊᕋᔭᖅᓱᓂᓗ 

ᐱᔨᑦᓯᖅᑐᓕᕆᔨᒃᑯᓐᓂᑦ ᓯᕗᓂᑦᓴᒧᑦ ᐃᓪᓗᐃᑦ 

ᓴᓇᔭᐅᕙᓐᓂᖏᑦ ᐃᓱᒪᒋᓐᖑᐊᖅᓱᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᐅᒍᒪᔪᖃᖅᐸ. 

ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᕈᒪᑐᐃᓐᓇᖅᑕᕋ ᐅᖃᑦᓯᐊᕐᒪᑦ 

ᒪᓕᒐᓕᐅᖅᑎ.  

 

ᐃᓕᓐᓂᐊᕐᕕᕗᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᑕᑯᒍᒪᓯᒪᔭᖏᓐᓂᒃ ᐃᓕᓐᓂᐊᕐᕕᒻᒥᓂᒃ 

ᐊᔾᔨᒌᑉᐸᓐᖏᓚᑦ ᐃᓕᓐᓂᐊᕐᕖᑦ ᓄᓇᓕᓐᓂ 

ᓴᓇᕙᓐᓂᖏᓪᓗ ᐃᓕᓐᓂᐊᕐᕖᑦ 

ᐊᔾᔨᒌᑉᐸᓐᖏᖦᖢᑎᒃ.  

 

ᐄ, ᐅᖃᐅᓯᑦᓴᑦᓯᐊᕙᐅᔪᖅ ᑖᓐᓇ ᐅᖃᐅᑕᐅᓂᖓ. 

ᑕᑯᒍᒪᑦᓯᐊᕐᓂᐊᖅᐳᖓᓗ ᐅᖃᖃᑎᒌᑉᐸᓪᓕᐊᓂᕐᒥᒃ 

ᐃᓕᓐᓂᐊᕐᕕᕗᑦ 

ᐱᕙᓪᓕᐊᕈᑎᖃᕈᓐᓇᕋᔭᕈᑎᑦᑕᐅᓪᓘᓐᓃᑦ 

ᓴᓇᔨᐅᓕᒪᑦᓴᓂᕐᒥᒃ ᐱᓗᐊᖅᑐᒥᒃ 

ᐃᓕᓐᓂᐊᕐᕕᐊᓗᒻᒥᒃ? ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᑎᖃᑎᓐᓃᕐᒥᔪᖅ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᕙᓂ 

ᐱᓕᕆᐊᒃᓴᓄᑦ ᓯᕗᓪᓕᐅᑎᑕᐅᔪᑦ 2022-2023 

ᑭᖑᓪᓕᖅᐹᖅ (ᑐᓵᓕᔨᑎᒍᑦ) 

ᐋᖅᑭᑦᓱᐃᕙᓪᓕᐊᓕᕐᓗᑎᒃ ᒪᑭᑕᑦᓯᐊᕐᓂᕐᒧᑦ 

ᓲᖑᓵᖅᐸᑦᑐᑦ ᐊᖓᔪᖅᑲᐅᓯᖅᐸᑦᑐᑦ 

ᑕᑯᖃᑦᑕᖁᓐᖏᑦᓱᑎᒍᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᖃᓄᖅ ᐱᓕᕆᐊᖑᑎᒋᓯᒪᓕᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓱᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇᑦᑕᐅᖅ ᓱᓕ ᐃᑲᓃᒃᑲᓐᓃᑦᑐᖅ 

ᐱᓕᕝᕕᑦᑎᓐᓂ ᑭᓯᐊᓂ ᓲᖑᓵᖅᐸᑦᑐᑦ 

ᐊᖓᔪᖅᑲᐅᓯᖅᐸᓐᓂᕐᒧᓪᓗ ᐊᑐᐊᒐᖅ 

ᕿᒥᕐᕈᔭᐅᓂᖓ ᐊᑐᓕᖅᑎᑕᐅᔪᒫᖅᑐᖅ 2023-2024 

ᐱᒋᐊᓕᖅᐸᑦ. ᒫᓐᓇ ᐅᖃᓕᒫᒐᓕᐅᒐᓗᐊᖅ ᑕᒪᒃᑯᐊ 

ᐊᖓᔪᖅᑲᐅᓯᖅᐸᑦᑐᑦ ᐱᓪᓗᒋᑦ 

ᑐᑭᓕᐅᖅᑕᐅᕙᓪᓕᐊᓪᓗᑎᒃ 

ᑐᓂᐅᖅᑲᖅᑕᐅᓛᖅᑐᕆᔭᕗᑦ ᐃᓕᓐᓂᐊᕐᓇᐅᔪᖅ 

ᐊᓂᒍᖅᐸᑦ ᑕᕝᕙᓂ ᐊᕐᕌᒍᒥ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓱᓕᓗ? ᒥᔅᑕ 

ᒪᓕᑭ. 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ, ᑖᓐᓇ 

ᑕᒻᒪᖅᖢᖓ ᒪᒃᐱᖓᕐᒦᓵᕐᓂᕋᒪ. ᐅᑯᓂᖓ 

ᐊᐱᕆᔪᒪᓕᖅᖢᖓ. (ᑐᓵᔨᑎᒍᑦ) ᓯᕗᓪᓕᐅᔾᔭᐅᔪᑦ 

2022-2023 ᐸᕐᓇᐅᑎᒥ ᐱᕙᓪᓕᐊᔭᐅᑦᓴᐅᓂᖓ 

ᐃᖅᑲᓇᐃᔮᕐᒧᑦ ᐸᕐᓇᐸᓪᓕᐊᓂᕐᒧᓪᓗ ᖃᓄᖅ 

ᐱᓕᕆᕙᓪᓕᐊᕕᓯ ᑕᒪᒃᑯᐊ ᓴᓇᔨᐅᓕᒻᒪᔅᓴᓂᕐᒧᑦ 

ᑐᕌᖓᔪᐃᑦ ᐊᖅᑯᑕᐅᕙᓪᓕᐊᒍᓐᓇᕐᓂᖓᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᑐᓴᕆᐊᒃᑲᓐᓂᕈᒪᑐᐃᓐᓇᖅᑐᖅ 

ᐊᐱᖅᑯᑎᒋᖅᑲᐅᔭᖓᓄᑦ ᐊᑦᑐᐊᒻᒥᔪᖅ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᕐᓄᑦ. ᑕᐃᒪ 

ᐊᑕᐅᓯᐅᓐᖏᑦᑐᑦ ᐃᓕᓐᓂᐊᖅᑎᓄᑦ 

ᓴᓇᓕᐅᓕᒪᑦᓴᓄᑦ ᐃᓕᓐᓂᐊᕈᑎᐅᕙᒻᒥᔪᑦ. 

ᐃᓕᓐᓂᐊᖅᑐᓕᕆᔩᑦ ᐱᒍᒪᔭᖓ ᒪᓕᑦᑐᒍ 

ᓄᓇᓕᓐᓂ ᑖᒃᑯᐊ ᐃᓕᓐᓂᐊᖅᑎᓄᑦ 

ᐊᑐᐃᓐᓇᐅᖁᔭᐅᑉᐸᑕ ᐃᓕᓐᓂᐊᕋᑦᓴᐃᑦ 

ᑕᕝᕙᐅᔫᒐᓗᐊᑦ ᐃᓕᓐᓂᐊᖅᑏᓪᓗ 

ᐱᓇᓱᒍᓐᓇᕋᔭᖅᓱᓂᔾᔪᒃ ᐃᖅᑲᓇᐃᔮᖑᔪᓐᓇᖅᑐᑦ 

ᓴᓇᔾᔪᓯᐅᒍᓐᓇᖅᑐᓪᓗ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᑖᓐᓇ ᓇᓗᓇᐃᒃᑲᓐᓂᕋᖕᓂ. ᑖᒃᑯᐊ 

ᐃᓕᓐᓂᐊᕈᑕᐅᔪᐃᑦ ᑕᐃᑯᖓ 

ᓯᓚᑦᑐᖅᓴᕐᕕᖕᒧᓘᓐᓃᑦ ᐅᕝᕙᓗ ᓱᓇᓂᕐᒧᑦ 

ᑐᓐᖓᕕᐅᔪᓂᒃ ᐃᓕᓐᓂᐊᖅᐸᑕ ᐃᓯᕈᑎᒥᒃ 

ᐃᓕᓐᓂᐊᖃᑦᑕᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᐃᓯᕈᓐᓇᕈᑎᒃ 

ᐆᒃᑐᖅᑕᐅᖅᑳᕆᐊᖃᓲᖑᖅᑰᖅᑐᑦ 

ᓴᓇᔨᐅᓕᒪᔅᓴᓂᕐᒧᑦ ᐃᓯᕐᓂᐊᕈᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐱᕆᓵᕐᒪᑦ 

ᑖᒃᑯᐊ ᐃᓕᓐᓂᐊᖅᓯᒪᔭᖏᑦ ᐃᑲᔫᑎᒋᔪᓐᓇᕐᒪᖔᔾᔪᒃ 

ᓴᓇᔨᐅᓕᒻᒪᔅᓴᓂᕐᒧᑦ ᐃᓕᓐᓂᐊᖅᓯᓂᐊᕈᑎᒃ. ᒥᓂᔅᑕ 

ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᓕᓐᓂᐊᖅᑕᖏᑦ ᒪᓕᑦᑐᒋᖅᑲᐃ ᐊᒻᒪ 

ᖃᓄᖅ ᐃᓕᑕᕆᔭᐅᔾᔪᑎᑖᖅᐸᓪᓕᐊᒻᒪᖔᑕ ᑭᓱᒥᒃ 

ᐱᑦᓴᕆᐊᖃᕋᔭᕐᒪᖔᑕ ᓇᓕᐊᓐᓄᓪᓚᑦᑖᖅ, ᑭᓱᒥᒃ 

ᐱᓯᒪᑦᓯᔭᕆᐊᖃᕋᔭᕈᑎᒃ ᐃᓕᓐᓂᐊᖅᑕᒥᓂᒃ ᐅᕝᕙᓗ 

ᐱᓯᒪᓐᖏᒃᑯᑎᒃ 

ᐃᓕᓐᓂᐊᖅᓯᒪᔭᕆᐊᖃᕋᔭᖅᑐᓪᓘᓐᓃᑦ ᑭᓱᒥᒃ ᓱᓕ 

ᐱᒋᐊᕐᖓᐅᑎᖓᓂᒃ ᐃᓕᓐᓂᐊᕈᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ 

ᐋᖅᑮᓯᒪᓕᕐᒪᑕ ᓄᓇᕗᒻᒥ ᓴᓇᔭᐅᓯᒪᔪᒥᒃ 

ᐃᓕᓐᓂᐊᕈᑎᐅᔪᒥᒃ. ᖃᓄᖅ ᑖᒃᑯᐊ ᓄᓇᕗᒻᒥᐅᑦ 

ᐃᓕᓐᓂᐊᕋᑦᓴᒥᒃ ᐱᔪᑦ ᑐᕌᖓᓪᓚᑦᑖᖅᐸᑕ 

ᐃᓕᓐᓂᐊᖅᑎᓄᑦ ᖁᑦᓯᓂᖅᓴᒦᑦᑐᓄᑦ ᐃᖅᑲᓇᐃᔮᒧᑦ 

ᐊᑐᐃᓐᓇᐅᔪᓐᓇᕋᔭᖅᑐᓂᒃ ᓄᓇᕗᒻᒥ 

ᖃᓄᐃᓕᖓᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒪᓚᓂ ᐋᐸᑦ ᑖᑉᓱᒧᖓ ᐊᐱᖅᑯᒻᒧᑦ 

ᑭᐅᖁᑉᓗᒍ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒎᖅ, ᒥᔅ ᐋᐸᑦ. 

 

ᐋᐸᑦ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ. 

ᐃᓕᓐᓂᐊᕈᑏᑦ ᐅᐸᓗᖓᐃᕈᑎᐅᕙᑦᑐᑦ 

ᐃᓕᓐᓂᐊᖅᑎᓂᒃ ᐃᓕᓐᓂᐊᖅᑎᑕᐅᓪᓗᑎᒃ ᐃᓄᐃᑦ 

ᖃᐅᔨᒪᓂᑐᖃᖓᓂᒃ ᓄᓇᕗᓪᓚᑦᑖᒧᑦ ᑐᕌᖓᓪᓗᑎᒃ 

ᖃᐅᔨᒪᓂᐊᕈᑎᒃ ᐊᓪᐴᑕᐅᑉ ᐃᓕᓐᓂᐊᕈᑎᖓ 

ᑕᐃᒪᐃᓐᖏᒻᒪᑦ, ᐱᓕᒻᒪᑦᓴᕐᓗᑎᒃ ᐃᓐᓇᕐᓂᓗ 

ᐃᓚᐅᕙᑦᓱᑎᒃ, ᐃᓚᐅᑎᓪᓚᑦᑖᖅᐸᑦᑐᑎᒃ ᖃᓄᕐᓗ 

ᐃᑲᔪᖅᓱᖅᑕᐅᒃᑲᓐᓂᖁᓪᓗᒍ ᐃᓕᓴᐅᑎᐅᔪᖅ. 

ᓄᓇᕗᑦ ᐅᓂᒃᑳᖏᓐᓂ ᑕᑯᔭᑦᓴᐅᒍᓐᓇᖅᑐᓂᒃ 

ᐱᒻᒪᕆᐅᔪᓂᒃ ᓄᓇᕗᒻᒥᐅᓄᑦ ᑐᕌᖓᔪᓂᒃ 

ᐱᓯᒪᓲᖑᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓕᐊᓇᐃᑦ 

ᑐᓴᖅᓱᒍ ᑕᒪᒃᑯᐊ ᐃᓐᓇᕆᔭᐅᔪᑦ ᓄᓇᕗᒻᒥ 

ᐃᓕᖅᑯᓯᕐᒧᑦ ᐊᑑᑎᖃᓪᓚᕆᒃᑐᑦ.  

 

ᐊᐱᖅᑯᑎᒪ ᐃᓚᖓ ᐃᓕᓐᓂᐊᖅᑐᓕᕆᔨᒧᑦ 

ᐋᖅᑭᑦᓱᐃᓯᒪᓕᕐᒧᑦ ᐃᓄᑦᑎᑐᑦ ᐃᓄᐃᓐᓇᖅᑐᑦ 

ᑕᐃᒎᓯᓂᒃ ᐃᓕᓐᓂᐊᕈᑎᐅᔪᓄᑦ 

ᐋᖅᑭᑦᓱᑦᑕᐅᕙᑦᑐᓂᒃ. ᖃᓄᖅ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᒪᕙᑉᐸᑦ 

ᐅᖃᐅᓯᓕᕆᓂᕐᒥᒃ ᑕᒪᒃᑯᐊ ᑕᐃᒎᓰᑦ 

ᐊᖅᑭᒃᓱᖅᑕᐅᕙᓪᓕᐊᔪᑦ 

ᓴᖅᑭᑎᑦᓯᒍᑎᐅᓂᐊᕐᓂᖏᓐᓂᒃ ᐃᓕᓴᐅᑎᓂᒃ 

ᐊᑐᖅᑕᐅᕙᓐᓂᐊᖅᑐᓂᓪᓗ ᓄᓇᕗᓗᒃᑖᒥ 

ᐃᓕᓐᓂᐊᕐᕕᖏᓐᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᐃᒪ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐱᖓᓱᓂᒃ, ᑕᓪᓕᒪᓂᒃ ᑲᑎᒪᓂᖃᓲᖑᒻᒪ 

ᑕᐃᒎᓯᓕᕆᔨᐅᔪᓂᒃ ᐃᓄᒃᑎᑐᑦ ᐊᒻᒪ 

ᐃᓄᐃᓐᓇᖅᑐᑦ. ᐃᓄᒃᑐᑦ ᐃᓄᐃᓐᓇᖅᑐᓪᓗ 

ᐱᓕᕆᖃᑎᒌᑦᑐᑦ ᐅᖃᐅᓯᓕᕆᔨᒻᒪᕇᑦ ᐃᓕᓴᐃᔩᑦ 

ᓄᓇᕗᒻᒥ ᐱᔪᑦ. ᐃᓄᐃᓐᓇᖅᑐᓪᓗ ᑖᑉᑯᐊ ᐅᑭᐅᑦ 

ᑕᓪᓕᒪᑦ ᑕᐃᒪᐃᓕᖓᑦᓴᐃᓐᓇᕐᒥᔪᑦ.  

 

ᐃᓚᒋᐊᕐᓗᒍᓗ ᐱᓕᕆᖃᑎᒌᑦᑐᑦ ᑖᒃᑯᐊ, ᒪᒥᐊᓇᖅ 

ᓇᐃᓈᑲᐃᓐᓇᕋᒃᑯ, ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᑦ. ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᓅᖓᔪᒥᒃ ᑭᐅᑎᑲᐃᓐᓇᕋᒃᑯ, ᒥᔅ 

ᕼᐃᓐᓄ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐳᐃᒍᖃᓯᐅᑎᔭᕋ ᐃᓄᐃᑦ ᐅᖃᐅᓯᓕᕆᔩᑦ 

ᑐᓐᖓᕕᒋᖃᑦᑕᖅᑕᕗᑦ ᑕᐃᒃᑯᐊ. 

ᐅᖃᐅᓯᓕᐅᖅᑎᐅᖃᑦᑕᖅᑐᑦ. ᐄ, ᐅᖃᐅᑎᒋᕚ ᑕᐃᒪ 

ᑐᓵᒋᕙᕋ ᑕᐃᒎᓯᓕᐅᖅᑏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ 

ᐸᕐᓇᐅᑎᖏᓐᓂᒃ ᐃᓕᓐᓂᐊᕈᑎᑦᓴᐃᑦ 

ᐃᑲᔪᖅᑐᐃᒍᑕᐅᒐᔭᕐᒥᒻᒪᑦ ᐅᑭᐅᑦ ᐊᕙᑎᓄᑦ 

ᐃᓕᓴᐃᔾᔪᑎᐅᔪᒥᒃ ᐅᖃᐅᓯᕐᒥᒃ 

ᐊᑐᓕᖅᑎᑕᐅᓂᖓᓂᒃ. ᑭᓱ ᐃᓕᓐᓂᐊᖅᑕᐅᕙᑦᑐᓂᒃ 

ᑕᐅᑐᑦᑕᐅᓪᓗᐊᑕᖅᐸᑦ ᓱᕗᓪᓕᐅᔾᔭᐅᓯᒪᔪᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᑕᖅᑭᑦᑎᐊᑲᐃᓐᓇᕆᔅᓯ 

ᐊᑯᓂᒐᓚᐅᓂᐊᕋᒪ. ᓱᕈᓯᓛᕐᓂᒃ ᖁᕝᕙᓯᖕᓂᓕᒃ 6ᒧᑦ 

ᑎᑭᓪᓗᒍ ᐃᓕᓐᓂᐊᖅᑕᓕᒪᐅᖃᑦᑕᖅᑐᑦ ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᓐᓂᐊᕐᓂᖅ 

ᐅᖃᐅᓯᕐᖓᐅᑎᒋᓪᓗᒍ. ᐃᓄᒃᑎᑐᑦ 

ᐅᖃᐅᓯᕐᖓᑎᕆᓐᖏᓪᓗᒍ ᖃᓪᓗᓈᑎᑐᖅ 

ᐅᖃᐅᓯᕐᖓᐅᑎᕆᓗᒍ ᐃᖃᐃᔭᕐᓂᖅ 

ᐃᓅᓯᖃᑦᑎᐊᕐᓂᖅ, ᖃᓪᓗᓈᖑᑲᐅᑎᖓ 

ᐅᖃᐅᓯᖓᑦ ᓯᕗᓪᓕᕐᒥᒃ ᐅᖃᐅᓯᕐᖓᐅᑎᒋᓗᒍ 

ᐃᓄᒃᑎᑐᑦ ᐃᓕᓐᓂᐊᖅᐸᓪᓕᐊᓂᖅ, ᓈᓴᐅᓯᕆᓂᖅ, 

ᖃᐅᔨᓴᖅᑐᓕᕆᓂᖅ. ᒫᓐᓇ ᑕᕝᕙᓃᑦᑐᒍᑦ. ᓄᓇᕗᑦ 

ᐃᓕᓐᓂᐊᓕᓵᖅᑐᓄᑦ ᖁᕝᕙᓯᖕᓂᓕᒃ 6ᒧᑦ ᑖᒃᑯᓄᖓ 

ᐃᓕᓐᓂᐊᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᓯᕗᓪᓕᐅᔾᔭᐅᖃᑕᐅᓯᒪᔪᖅ ᒪᒃᐱᖅᑐᒐᖅ 

130ᒥ ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᕈᑎᒃᓴᓂᒃ ᐃᓕᐅᖅᑲᐃᕙᓪᓕᐊᓂᐊᖅᑐᖅ. 

ᖃᓄᐃᑦᑑᓂᕐᒪᑦ ᓲᖑᓗᐊᕐᓂᖅ ᐊᒻᒪᓗ 

ᐱᑦᑎᐊᖃᑦᑕᓐᖏᓐᓂᖅ ᓄᓇᕗᑦ ᐃᓗᐊᓂ. 

ᑖᒃᑯᓄᖔᖅᑐᓂᒃ ᐃᓕᓐᓂᐊᕈᑎᒃᓴᓂᒃ 

ᐋᖅᑭᒃᓯᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᐅᓚᔮᖅᑐᑦ ᑖᓐᓇ 

ᐋᖅᑭᒃᓱᖅᑕᐅᓯᒪᕗᖅ ᓲᖑᓗᐊᕐᓂᖅ ᑕᒪᓐᓇ 

ᖃᐅᔨᔭᐅᕚᓪᓕᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐊᐅᓚᔮᖅᑐᖅ ᖃᐅᔨᒪᓪᓗᒍ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᖅ 

ᐊᑦᑎᓐᓂᖅᓴᓄᓪᓕᑭᐊᖅ ᐊᑦᑎᕐᓂᖅᓴᓂᒃ 

ᐃᓕᓴᖅᑐᑯᓗᐃᑦ ᑕᐃᒃᑯᐊ ᓲᖑᓗᐊᕐᓂᕐᒧᑦ 

ᐊᑐᓗᐊᓐᖑᐊᖃᑦᑕᕐᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᓯᕗᓪᓕᐅᔾᔭᓯᒪᔭᕗᑦ 

ᑕᐃᒪᐃᑦᑐᓂᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᓗᑕ 

ᐃᓕᓐᓂᐊᕈᓯᐅᖅᐸᓪᓕᐊᓂᒃᑯᑦ ᐊᒻᒪ ᐊᐅᓚᔮᖅᑐᑦ 

ᑖᓐᓇ ᓯᕗᓪᓕᖅᐹᑦᑎᐊᖑᓪᓗᓂ 

ᓴᖅᑭᑕᐅᓚᐅᖅᓯᒪᔪᖅ ᓄᑖᑦ ᑕᐃᒃᑯᐊ 

ᓴᖅᑭᑕᐅᓯᒪᓕᖅᑐᑦ ᑕᐃᒃᑯᐊᖑᓚᐅᖅᑎᓐᓇᒋᑦ.  

 

ᐊᒻᒪᓗ ᐅᓪᓗᒥᐅᓕᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ 

ᓵᓐᖓᓗᐊᓐᖑᐊᖅᑐᑦ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᕈᑎᒋᔭᐅᖃᑦᑕᕐᓂᐊᖅᑐᓂᒃ ᐊᒻᒪᓗ 2008-

ᒥᓂᑦ, ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᓕᓵᖅᑐᓂᒃ 

ᖁᕝᕙᓯᓐᓂᓕᒃ 6-ᒧᑦ ᑎᑭᖦᖢᒍ 

ᐋᖅᑭᒃᓱᐃᕙᓪᓕᐊᓕᖅᑐᑦ. ᑕᐃᒪᐃᑦᑑᒻᒪᑦ 

ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ 

ᐊᑦᑎᓐᓂᖅᓴᓄᑦ ᑖᒃᑯᓄᖓ 

ᐃᓕᐅᖅᑲᖅᑕᐅᕙᓪᓕᐊᔪᑦ.  

 

ᐃᓕᓐᓂᐊᕈᑎᒃᓴᓕᐅᖅᑎᓪᓗᑕ ᐃᓕᓐᓂᐊᓕᓵᖅᑐᓂᒃ 

ᖁᕝᕙᓯᓐᓂᓕᒃ 6-ᒧᑦ. ᐃᓅᓯᖃᑦᑎᐊᕐᓂᖅ ᑕᒪᓐᓇ 

ᐃᓚᓕᐅᓪᓗᒍ ᐊᒻᒪᓗ ᓲᕐᓗᖃᐃ ᓲᖑᓗᐊᕐᓂᖅ 

ᑕᒪᓐᓇ ᐃᓚᓕᐅᑎᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓂ, ᒥᔅ 

ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓕᓐᓂᐊᕐᕖᑦ ᓄᓇᕘᓕᒫᒥ ᒪᑯᐊ ᓈᓴᐅᓯᕆᓂᖅ 

ᑲᓇᑕᓕᒫᒥ ᐃᓕᓐᓂᐊᕈᑎᒃᓴᐃᑦ ᐊᔾᔨᖏᓐᓂᒃ 

ᐃᓕᓴᐃᖃᑦᑕᖅᐸᑦ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐄᖑᓪᓗᐊᖅᑐᖅ. 

ᑕᐃᒪᐃᓪᓗᐊᖅᑐᖅ, ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᓄᐃᒻᒪᑭᐊᕐᖓᐃᑦ ᐊᔾᔨᒌᖃᑦᑕᖏᑉᐸᑦ 

ᒥᑦᑎᒪᑕᓕᖕᒥ ᓲᕐᓗ ᐃᓕᓐᓂᐊᖅᑕᐅᔪᑦ ᐃᖃᓗᖕᓂ 

ᐃᓕᓐᓂᐊᖅᑕᐅᔪᑦ ᖁᑦᑎᖕᓂᖏᑦ ᐊᔾᔨᒌᓐᖏᒻᒪᑕ. 

ᑕᐃᓐᓇ ᓱᕈᓯᖅ ᓅᑉᐸᑦ ᐃᖃᓗᖕᓄᑦ ᖃᓪᓗᓈᑎᑐᑦ 

ᐅᖃᕐᓗᖓ, (ᑐᓵᔨᑎᒍᑦ) ᐃᓕᓐᓂᐊᖅᑎ ᖁᑦᑎᖕᓂᖓ 

ᑭᖑᕙᖓᒐᔭᖅᑐᖅ ᒪᑉᕉᖕᓂᒃ ᐱᖓᓱᓂᒡᓘᓐᓃᑦ. 

(ᑐᓵᔨᒃᑰᖏᑦᑐᖅ) ᖃᓄᐃᒻᒪᑭᐊᕐᖓᐃ ᑕᐃᒪᐃᑉᐸ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᖏᓕᕋᐅᓇ ᑭᐅᖁᓂᐊᖅᑕᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ 

ᖃᓄᐃᒻᒪᑦ ᐃᓕᓐᓂᐊᕐᓂᖅ ᐊᔾᔨᒌᖃᑦᑕᓐᖏᓚᖅ 

ᐊᓯᐊᓄᑦ ᓅᒃᑯᕕᑦ.  

 

ᐱᖅᑯᓯᓕᕆᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᒃ 

ᐊᑐᕐᓂᖅᓴᕐᔪᐊᒻᒪᕆᐊᓘᒻᒪᑕ ᐃᖃᓗᓐᓄᐊᕌᖓᒥᒃ. 

ᖃᓪᓗᓇᐅᔭᕐᒪᑕᓕ ᐊᔾᔨᒋᖃᑦᑕᓐᖏᑕᖓᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᓐᓇᖅᓯᒍᑎᒃ 

ᓇᓕᐊᓐᓂᒃ ᐅᖃᐅᓯᕐᒥᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑦᑎᒍᓐᓇᕐᓂᐊᕐᒪᖔᑦ.  

 

ᓅᒃᑳᖓᒥᒃ ᐊᓯᐊᓄᑦ ᑕᒪᓐᓇ ᖁᕕᐊᒋᓗᐊᖅᑕᕋ 

ᐅᖃᐅᓯᕆᓗᒍ ᓇᓕᐊᓐᓂᒃ ᐅᖃᐅᓯᖅ ᐊᑐᕐᓗᓂ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᖔᑦ 

ᐱᐅᓯᒃᑲᓐᓂᖁᒐᑦᑎᒃᑯᑦ ᒫᓐᓇ ᐊᑐᖅᑕᕗᑦ 

ᐃᓄᒃᑎᑑᖦᖤᕋᓗᐊᖅᐸᑦ ᐅᐃᕖᑎᒎᕋᓗᐊᖅᐸᑦ 

ᖃᓪᓗᓈᑎᑑᒐᓗᐊᖅᐸᑦ ᐃᓕᓐᓂᐊᕐᓂᖓᑕ 

ᐊᑦᑎᕐᓂᖅᓴᐅᔭᒋᐊᖃᖏᑦᑐᖅ. ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᒋᒐᖕᓂ. ᐊᒻᒪᓗ ᐃᒃᓯᕙᐅᑖᖅ ᖁᔭᓐᓇᒦᒃ 

ᑭᐅᒍᓐᓇᖅᑎᒐᕕᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓴᔩᑎᒍᑦ) ᒥᔅᑐ ᑖᓐᒥᒃ 

ᐅᑎᕐᕕᖃᓚᐅᓐᖏᓂᕐᓂ, ᒥᓂᔅᑐᖃᐃ 

ᑐᑭᓯᓐᓇᖅᓯᑎᑦᓯᔪᓐᓇᖅᐸ, ᖃᓄᐃᒻᒪᑦ 

ᐊᔾᔨᒌᓐᓂᕐᒪᖔᑕ ᖃᓪᓗᓈᑎᑐᑦ ᐃᓕᓴᐃᓃᑦ 

ᓄᓇᓕᓕᒫᓂ. ᒥᔅᑐ ᑖᓐ ᐊᐱᕆᖅᑲᐅᒻᒪᑦ 

ᐃᓕᓐᓂᐊᖅᑎᑕᐅᓂᖏᑦ ᖃᓪᓗᓈᑎᑐᑦ 

ᐊᔾᔨᒌᑦᑐᐃᓐᓇᐅᒻᒪᖔᑕ ᓄᓇᓕᓕᒫᓂᒃ. ᒥᓂᔅᑐᓗ 

ᐊᖏᖅᑲᐅᖕᒪᑦ. ᑕᐃᒪᐃᒻᒪᑦ 

ᐊᐱᕆᔭᐅᒃᑲᓐᓂᕆᐊᖃᓕᕐᒪ ᑕᒪᖅᑐᒥᒃ ᑭᐅᖅᑲᐅᒻᒪᑦ. 

ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓴᔩᑎᒍᑦ): ᒪᒥᐊᓇᖅ, 

ᑕᒻᒪᖅᓯᒪᖅᑲᐅᒻᒪᓄᓇ ᓇᕿᖃᑦᑕᕆᐊᓕᒃ 

ᐃᓄᒃᑎᑑᖅᑐᒧᑦ ᖃᓪᓗᓈᑎᑑᖅᑐᒧᓪᓗ ᑐᓵᔾᔪᑎ. 

ᐊᐱᖅᑯᑎᒋᒃᑲᓐᓂᑲᐃᓐᓇᕈᖅ ᑐᓴᖅᑲᐅᓐᖏᓇᒃᑯ 

ᑖᓐᓇ ᐊᐱᖅᑯᑎᒋᖅᑲᐅᔭᐃᑦ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ ᒪ’ᓇ. (ᑐᓴᔩᑎᒍᑦ) 

ᑐᑭᓯᓇᖅᓯᑎᒋᐊᒃᑲᓂᕐᓗᒍ ᒥᔅ ᓄᑕᕋᐅᑉ 

ᐊᐱᖅᑯᑎᒋᖅᑲᐅᔭᖓ. ᖃᓪᓗᓈᑎᑐᑦ 

ᐃᓕᓐᓂᐊᖅᑎᑕᐅᓂᖏᑦ ᐊᔾᔨᒌᑦᑐᐃᓐᓇᐅᕚᑦ? 

ᐊᖏᖅᑲᐅᓪᓗᓂ ᒥᓂᔅᑐ. ᒥᔅ ᕼᐊᐃᓐᓄ ᐅᖃᖅᖢᓂ, 

ᓇᓕᐊᒃ ᓯᕗᓪᓕᐅᔾᔭᐅᓯᒪᓂᖓ ᒪᓕᒃᖢᒍ, ᑖᒃᑯᐊ 

ᐊᔾᔨᒌᖏᖕᓂᖃᖃᑦᑕᕐᒪᑕ. ᑕᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᓕ ᑖᒃᑯᐊ 

ᐊᐳᖅᑕᕐᒪᑎᒃ ᐅᖃᖅᑕᐅᖅᑲᐅᔫᒃ. ᒥᓂᔅᑐ ᑯᕌᔅ.  

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᒻᒪ ᖁᐊᓇ ᐊᐱᕆᒻᒪᑦ. 

ᐊᔾᔨᒌᓪᓗᐊᖅᑐᖅ ᓄᓇᕘᓕᒫᒥ. ᑕᐃᒪᑐᖅ 

ᑕᐃᒪᐃᓪᓕ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᐱᕆᔾᔪᑎᒋᒃᑲᓐᓂᕋᕕᐅᒃ, ᐅᖃᑦᑎᐊᕋᕕᐅᒃ. 

ᑭᖑᓪᓕᖅ ᐃᓛᒃ ᐅᖃᐅᓯᕆᓂᐊᖅᑕᕋ ᑖᓐᓇ 

ᑭᖑᓪᓕᖅᐹᕆᓗᒍ, ᐃᓱᒫᓘᑎᒋᔭᐅᓯᒪᔪᖅ 

ᓄᓇᖅᑲᑎᓐᓂᒃ ᑭᒡᒐᖅᑐᖅᑕᓐᓂᒃ. ᐱᔭᕇᖅᑎᓪᓗᒋᑦ 

ᖁᕝᕙᓯᖕᓂᓕᖕᒥᒃ 12-ᒥᑦ ᐃᓱᓕᑦᑎᑎᓪᓗᒋᑦ 

ᐅᖃᓕᒫᕈᓐᓇᑦᑎᐊᖏᖦᖢᑎᒃ 

ᑎᑎᕋᕈᓐᓇᑦᑎᐊᖏᖦᖢᑎᒃ ᐱᔭᕇᖃᑦᑕᓕᕐᓂᖏᑦ. 

ᑖᓐᓇ ᐃᓱᒫᓘᑕᐅᓯᒪᖕᒪᑦ ᐊᒻᒪ 

ᐃᓕᓐᓂᐊᕆᐊᒃᑲᓐᓂᕋᓱᒃᑲᓗᐊᖅᑎᓪᓗᒋᑦ ᐃᓐᓇᕐᓄᑦ 

ᐃᓕᓐᓂᐊᕐᕕᖕᒧᑦ ᐅᕝᕙᓘᓐᓃᑦ 

ᐃᖅᑲᓇᐃᔮᑦᑎᐊᕙᖕᒧᑦ ᑐᕌᕋᓱᒃᑲᓗᐊᖅᑎᓪᓗᒋᑦ 

ᑐᓗᖅᑕᕈᑎᖃᓕᖃᑦᑕᕐᒪᑕ. ᖃᓄᖅ ᑕᒪᓐᓇ 

ᐋᖅᑭᒋᐊᒃᑲᓐᓂᕈᓐᓇᖅᐸ ᐃᓕᓐᓂᐊᕐᕕᖕᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐃᒃᓯᕙᐅᑖᖅ. 

(ᑐᓴᔩᑎᒍᑦ) ᒫᓐᓇ ᑕᒪᓐᓇ ᑐᓐᖓᕕᖃᖅᑐᖅ 

ᓇᓕᐊᖕᓄᑦ ᐅᖃᐅᓯᕐᒥᒃ ᐊᑐᕐᓗᓂ 

ᐃᓕᓐᓂᐊᖅᑎᑦᑎᓂᐊᕐᒪᖔᑦ, 

ᐃᓕᓐᓂᐊᖅᑐᓕᕆᔨᒃᑯᓪᓗ ᐊᒻᒪ ᐃᓕᓴᖅᑐᖁᑎᓖᑦ 

ᐊᒻᒪ ᐃᓕᓴᖅᑎ. ᑲᑐᔾᔨᖃᑎᒌᖕᓂᒃᑰᕆᐊᖃᖅᑐᒍᑦ 

ᓇᓕᐊᖕᓂᒃ ᐅᖃᐅᓯᕐᒥᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑕᐅᓂᐊᕐᒪᖔᖏᑦ. ᐃᓱᒪᖅᓲᑎᒋᔭᐅᔪᖅ 

ᐃᓛᒃ ᐊᒃᑐᐃᓂᖃᓪᓚᕆᒃᑐᖅ ᓇᓕᐊᖕᓂᒃ ᐊᑐᕐᓗᓂ 

ᐃᓕᓐᓂᐊᖅᑎᑦᑎᓂᐊᕐᒪᖔᑦ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑖᓐ? ᒪ’ᓇ ᑯᕌᔅ. ᒪ’ᓇ. (ᑐᓴᔩᑎᒍᑦ) 

ᒥᔅᑕ ᑖᓐ, ᑐᑭᓯᓇᖅᓯᑎᑲᓐᓂᕐᓗᒍ, ᐅᖃᖅᑕᐅᔪᕐᖑᓇ 

ᖃᓪᓗᓇᐅᔭᕈᓐᓇᕐᓃᑦ ᐊᔾᔨᒌᖏᑦᑐᑦ ᒪᓕᒃᖢᑎᒃ 

ᓇᓕᐊᖕᓂᒃ ᐅᖃᐅᓯᕐᒥᒃ ᐊᑐᕐᓗᓂ 

ᐃᓕᓐᓂᐊᖅᑎᑦᑎᖕᒪᖔᖏᑦ. ᐃᓄᒃᑎᑐᑦ ᐅᖃᐅᓯᕐᒥᒃ 

ᐊᑐᕐᓗᓂ ᐃᓕᓴᐃᔨᖃᕈᕕᑦ 

ᖁᕙᓯᖕᓂᓗᐊᕆᓇᔭᖅᑕᐃᑦ ᐊᓐᖑᑎᓯᒪᓇᔭᖅᑐᖅ, 

ᐊᓐᖑᑎᓯᒪᓇᔭᖏᑦᑐᖅ ᖁᕝᕙᓯᖕᓂᖅᓴᐅᖃᑦᑕᕐᒪᑕ 

ᑕᐃᒃᑯᐊ ᖃᓪᓗᓈᑎᑐᑦ ᖃᓪᓗᓈᑦ ᐅᖃᐅᓯᖏᓐᓂᒃ 

ᐊᑐᖅᖢᑎᒃ ᐃᓕᓐᓂᐊᖅᑎᑕᐅᔪᑦ. ᒥᓂᔅᑐ, ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐃᒃᓯᕙᐅᑖᖅ. 

(ᑐᓴᔩᑎᒍᑦ) ᐄ, ᐊᑦᑐᐃᓂᓕᒃ. ᑐᖏᓕᕋ ᕼᐊᐃᓐᓅ 

ᓇᓗᓇᐃᒃᑲᓐᓂᖁᔭᕋ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᖃᐅᔨᒪᔪᐃᓐᓇᐅᖅᑰᖅᑐᒍᑦ ᐃᓕᓴᖅᑐᖅ 

ᐃᓱᓕᑦᑎᓯᒪᔪᖅ ᑎᑎᕋᑦᑎᐊᕈᓐᓇᖏᑉᐸᑦ, 

ᐅᖃᑦᑎᐊᕈᓐᓇᖏᑉᐸᑦ.  

 

ᓇᓕᐊᖕᓂᒃ ᐅᖃᐅᓯᖃᖅᐱᑕ ᐃᓄᒃᑎᑐᑦ 

ᑎᑎᕋᑦᑎᐊᕈᓐᓇᓐᖏᓚᖅ, 

ᐅᖃᑦᑎᐊᕈᓐᓇᓐᖏᓚᕐᓘᓐᓃᑦ ᐅᕝᕙᓘᓐᓃᑦ 

ᖃᓪᓗᓇᐅᔭᑦᑎᐊᕈᓐᓇᓐᖏᓚᖅ, 

ᑎᑎᕋᑦᑎᐊᕈᓐᓇᓐᖏᓚᑦ ᖃᓪᓗᓈᑎᑐᑦ? ᐃᒃᑯᐊᓕ 

ᐊᓯᕗᑦ ᖃᓪᓗᓈᑎᑐᑐᐃᓐᓇᖅ ᐃᓕᓐᓂᐊᖃᑦᑕᕐᒪᑕ.  

 

ᐅᓇ ᓄᓇᕗᑦᒥ ᓴᓇᔭᐅᓯᒪᔪᑦ ᐃᓕᓐᓂᐊᕈᑎᒃᓴᐃᑦ 

ᐊᔾᔨᒌᓕᖅᑎᓐᓇᓱᒃᑕᕗᑦ, ᑭᓱᑐᐃᓐᓇᖅ 

ᓱᑯᑦᑎᐊᓃᒃᑲᓗᐊᕈᕕᑦ ᓇᓪᓕᐊᑐᐃᓐᓇᕐᓂᒃ 

ᐅᖃᐅᓯᕐᒥᒃ ᐊᑐᕐᓗᑎᒃ ᐃᓕᓴᐃᔨᖃᕈᕕᑦ ᓲᕐᓗᖃᐃ, 

ᐱᒋᐊᓕᓵᖅᑐᓂᒃ ᖁᕝᕙᓯᖕᓂᓕᒃ 6-ᒧᑦ 

ᑎᑎᕋᕆᐅᑦᑎᐊᓐᖏᓐᓂᖅᓴᐅᓲᑦ. ᑐᑭᓯᓇᖅᐸᑦ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᒃᓯᕙᐅᑕᖅ ᒪ’ᓇ. (ᑐᓵᔨᑎᒍᑦ) ᑖᓐᓇ 

ᐃᓕᓐᓂᐊᕈᑎᒃᓴᐃᑦ, ᐅᐃᕖᑎᑐᑦ ᐃᓕᓐᓂᐊᕈᑎᒃᓴᐃᑦ 

ᓂᕈᐊᕈᑕᐅᔪᒃᓴᐃᑦ  

$7,234,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): G-9, ᐃᓕᓴᖅᑏᑦ 

ᐱᕙᓪᓕᐊᑎᑕᖏᑦ. ᐱᕕᖃᕐᕕᐅᑎᑲᐃᓐᓇᕐᓂᐊᕋᒃᑯ 

ᐊᐱᖅᑯᑎᒃᓴᖃᖅᑐᖃᖅᐸᑦ ᑕᒪᒃᓱᒧᖓ. 

ᐊᐱᖅᑯᑎᒃᓴᖃᖅᑐᖃᖅᐹ? ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒐᓛᖅᖢᖓ. ᐃᓕᓴᖅᑏᑦ 

ᐃᓕᓐᓂᐊᕈᑎᒃᓴᖏᑦ, ᐃᓛᒃ ᐃᓕᓐᓂᐊᖅᓯᒪᓂᖏᑦ 

ᐊᑯᓂᐊᓗᒃ ᐅᖃᐅᓯᕆᖃᑦᑕᕋᑦᑎᒃᑯᑦ.  

 

ᐊᒻᒪᓗ ᐅᑎᕐᕕᒋᓗᒍ, ᓲᕐᓗᖃᐃ 

ᑲᑎᒪᔨᕋᓛᖑᑲᐃᓐᓇᖅᑐᓂᒃ ᐱᑕᖃᓚᐅᖅᓯᒪᖕᒪᑦ 

ᓄᓇᓕᖕᓄᐊᑦᑕᖅᖢᑕᓗ. 

ᐃᓱᒫᓘᑎᒋᔭᐅᓂᖅᐹᖑᐃᓐᓇᖃᑦᑕᖅᓯᒪᔪᖅ 

ᓲᕐᓗᖃᐃ, ᐊᓯᐊᓄᑦ ᐃᖃᓗᖕᓄᑦ ᓄᒃᑎᕐᓂᕈᑎᒃ 

ᐊᔾᔨᒌᖏᑦᑐᒥᒃ ᐊᑦᑎᖕᓂᖅᓴᐅᓲᖑᖕᒪᑕ 

ᑕᒪᐅᓐᖓᕌᖓᒥᒃ ᐅᕝᕙᓘᓐᓃᑦ ᐊᓯᐊᓄᑦ 

ᓄᓇᓕᖕᓄᐊᕌᖓᒥᒃ.  

 

ᐃᓕᓐᓂᐊᕐᓂᒃᑯᑦ ᐃᓕᓴᖅᑏᓪᓗ 

ᐊᑐᐃᓐᓇᖃᖅᑎᑕᐅᑦᑎᐊᖅᑎᓪᓗᒋᑦ 

ᖁᕝᕙᓯᖕᓂᖅᓴᒧᐊᕐᓂᐊᕈᒪᓂᐊᖅᑐᒃᓴᐅᑎᓪᓗᒋᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᖅᐸᑦ 

ᐊᔾᔨᒌᑦᑐᐃᓐᓇᐅᓕᖁᓪᓗᒋᑦ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ 

ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ ᒪ’ᓇ. ᒥᓂᔅᑐ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐃᒃᓯᕙᐅᑖᖅ. 

ᖁᐊᓇ (ᑐᓵᔨᑎᒍᑦ) ᐊᐱᕆᒐᕕᑦ ᑕᐃᒫᒃ. 

ᐃᓕᓐᓂᐊᕈᑎᓂᒃᑯᐊ ᓴᓇᔭᐅᕙᓪᓕᐊᔪᑦ 

ᓇᓗᓇᐃᖅᓯᒪᔪᑦ ᖃᓄᖅ 

ᐱᔭᕇᑦᑎᐊᕈᓐᓇᖃᑦᑕᓂᐊᕐᒪᖔᑕ ᖁᑦᑎᖕᓂᖅᓴᒥᒃ 

ᐃᓕᓴᔪᐃᑦ, ᑖᒃᑯᐊ ᓴᓇᔭᐅᓪᓗᑎᒃ ᑕᐃᒫᒃ. ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᓐᓇᓗ ᑐᑭᓯᔭᕋ. ᑕᐃᒪᓕ ᐃᓅᓯᓪᓚᕆᒻᒦᒃ 

ᐃᓕᓐᓂᐊᖅᑏᑦ ᐃᓛᒃᑯᑦ ᐃᒻᒥᒃᑯᑦ 

ᐸᕐᓇᐅᑎᖃᖅᑎᑕᐅᒋᐊᖃᕋᓗᐊᕐᖓᑕ 

ᐃᓕᑉᐸᓪᓕᐊᒍᑎᒋᓂᐊᖅᑕᖏᓐᓂᒃ. ᐊᕐᕌᒍᓂᒃ ᑕᕝᕙ 

ᐅᖃᐅᓯᐅᖃᑦᑕᖅᓯᒪᔪᖅ ᐃᓕᓴᕖᑦ ᓱᒃᑲᐃᓛᖓᓂᒃ 

ᒪᓕᑐᐃᓐᓇᖅᑐᑎᒃ ᐃᓕᓴᑎᑕᐅᓲᓐᖑᒻᒪᑖ, 

ᐃᓕᓴᑎᑕᐅᔮᓲᖑᒻᒪᑕ ᐃᓪᓗᕈᓯᕐᒦᖃᑎᒌᑦᑐᓱᐃᑦ.  

ᑕᐃᒃᑯᐊᓕ ᐃᓕᓴᕋᐃᑦᑐᕕᔾᔪᐊᕌᓗᐃᑦ 

ᐊᔪᓐᖏᑦᑐᐊᓗᐃᑦ ᕿᒪᑦᑕᐅᖔᓕᕈᓐᓇᕐᖓᑕ, ᑕᐃᒫᒃ 

ᐊᔅᓱᕈᖅᑎᑕᐅᓐᖏᓗᐊᖃᑦᑕᖅᑐᑏᒃ ᐃᓕᓴᕕᒻᒥ ᐊᒻᒪ 

ᖁᔭᓈᑦᑎᐊᒻᒪᕆᓕᓲᑦ ᐱᖃᑕᐅᒐᓱᐊᕈᓐᓃᓲᑦ. 

 

ᑕᐃᒫᒃ ᑕᕝᕙ ᐱᐅᔪᓂᒃ ᐃᓕᓐᓂᐊᕐᓂᕐᒥᒃ 

ᐱᔭᕇᑦᑎᐊᖃᑦᑕᖁᔨᒐᑦᑕ ᐊᔾᔨᒌᓪᓗᑎᒃ 

ᐃᓕᓴᕕᓕᒫᓃ ᐃᓪᓗᕈᓯᕐᒥ ᐃᓛᒃᑯᑦ 

ᐊᔾᔨᒌᒍᑕᐅᓗᑎᒃ. ᐃᓕᓐᓂᐊᕈᑎᒥᓪᓗ ᒪᓕᓪᓗᑎᒃ 

ᑖᔅᓱᒥᖓᔅᓴᐃᓐᓈᖅ. ᖃᓄᐃᑦᑐᓂᒃ 

ᐱᔭᕇᑦᑎᐊᖃᑦᑕᖅᑲᓂᒃᑯᐊ? ᑕᐃᒫᒃ 

ᑭᐅᔭᐅᒍᒪᒐᓗᐊᖅᑐᖓ, 

ᖃᓄᐃᓕᐅᕋᓗᐊᖅᑭᑕᑭᐊᕐᖓᐃ, ᐃᓕᓴᕖᑦ 

ᐊᔾᔨᒌᑎᑕᐅᒐᓱᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ ᒪ’ᓇ. ᒥᓂᔅᑐ, ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᓕᓐᓂᐊᖅᑏᑦ 

ᖃᐅᔨᓴᖅᑕᐅᖃᑦᑕᖅᑐᐃᑦ ᐊᒻᒪ 

ᐱᓕᕆᑎᑦᑎᒐᓱᒻᒥᔪᒍᑦᑕᐅᖅ 

ᐃᓕᓐᓂᐊᑎᑦᑎᔨᑦᑎᓐᓂᒃ 

ᖃᐅᔨᓴᕈᓐᓇᖅᓯᑎᑦᑎᒐᓱᐊᖅᑐᑕ 

ᐃᓕᓐᓂᐊᖅᑎᖏᓐᓂᒃ,  

ᐱᔭᕇᑦᑎᐊᖃᑦᑕᕐᒪᖔᑕ. ᑖᓐᓇ ᒪᓕᑦᑎᐊᖅᑐᖅ 

ᒐᕙᒪᒃᑯᑦ ᑐᕌᖅᑕᕆᔭᖏᑦ ᐃᓕᐅᖅᑲᐃᑲᓐᓂᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ.  

 

ᒪᓕᒐᖅᑎᒍᑦ ᐱᒋᐊᖃᖅᓯᒪᒐᑦᑕ ᐃᓕᓐᓂᐊᖅᑏᑦ 

ᐃᑲᔪᖅᓯᑕᐅᑦᑎᐊᖃᑦᑕᕐᓗᑎᒃ 

ᐱᔭᕇᑦᑎᐊᖅᑎᑕᐅᒐᓱᓪᓗᑎᒃ ᐃᓕᓴᕕᒻᒥ ᐃᓛᒃᑯᑦ 

ᐊᔪᓐᖏᓐᓂᖏᓐᓂᒃ ᒪᓕᓪᓗᒋᑦ. ᐊᒻᒪᑦᑕᐅᖅ 

ᑭᒃᑯᓕᒫᓂᒃ ᐃᓕᓐᓂᐊᑎᑦᑎᓂᕐᒧᑦ 

ᐊᑐᐊᒐᖃᑦᑕᕆᕗᒍᑦ ᐱᒋᐊᖅᑎᑕᐅᓚᐅᖅᓯᒪᔪᖅ 

2020-ᐅᑎᓪᓗᒍ ᑐᑭᒧᐊᖅᑎᑦᑎᖃᑦᑕᖅᑐᖅ 

ᖃᐅᔨᒪᑦᑎᐊᕈᑎᒋᔭᐅᓗᓂ ᐃᓕᓴᕖᑦ 

ᐊᑐᓕᖅᑎᑦᑎᒐᓗᐊᕐᒪᖔᑕ ᐃᓕᓐᓂᐊᖅᑐᓕᕆᓂᕐᒥᒃ 

ᐊᑐᐊᒐᐃᑦ ᒪᓕᑦᑕᐅᓪᓗᑎᒃ ᐊᒻᒪᓗ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᑦᑐᒍ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕᑦᑕᐅᖅ ᖁᔭᓕᔭᕋ ᑕᐃᒫᒃ ᑭᐅᒻᒪᑦ. ᑭᓯᐊᓂᓕ 

ᐃᒫᖔᖅ ᖃᐅᔨᒍᒪᒐᓗᐊᖅᑐᖓ. ᖃᓄᖅ ᑕᐃᒫᒃ 

ᐱᔭᔅᓴᖃᓐᖓᑖ ᑐᕌᒐᔅᓴᖃᖅᑐᑎᓪᓗ 

ᐊᑐᐊᒐᖃᖅᑐᑎᓪᓗ ᒪᓕᒐᖅᑕᖃᖅᑐᓂᓗ 

ᑐᑭᒧᐊᑦᑎᑦᑎᒍᑎᐅᔪᓂᒃ ᓱᒋᐊᖃᕐᒪᖔᔅᓯ. 

ᖃᓄᖔᕐᓕ ᐱᓕᕆᐊᖑᓲᖑᒻᒪᖔᖅ? ᐊᐱᕆᔪᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐱᓕᕆᐊᖑᖃᑦᑕᖅᑐᖅ ᐊᖏᔪᐊᓗᒃ 

ᐃᓕᓴᐃᔩᑦ ᐊᔪᕈᓐᓃᖅᑎᑕᐅᑲᓐᓂᕋᓱᐊᖅᑐᑎᒃ 

ᐃᖅᑲᓇᐃᔮᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᖁᔭᓐᓇᒦᒃ ᑕᐃᒫᒃ ᑭᐅᒻᒫᖓ. ᒥᓂᔅᑕ 

ᐅᓂᒃᑳᖃᕈᓐᓇᖅᑲ ᖃᓄᐃᑦᑐᓂᒃ ᐱᓕᒻᒪᔅᓴᐃᒍᑎᓂᒃ, 

ᖃᓄᐃᑦᑑᒻᒪᖔᑕ ᐱᓕᒻᒪᔅᓴᐃᔾᔪᑏᑦ? 

ᖃᓄᐃᓘᖅᑎᑕᐅᖃᑦᑕᖅᑲᑦ, ᖃᓄᖅ 

ᐃᓕᓴᑎᑕᐅᖃᑦᑕᖅᑲᑦ ᐃᓕᓴᕕᐅᑉ ᐃᓗᐊᓂ 

ᐊᑐᕋᔭᖅᑕᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᓂᔅᑕᐅᑉ ᑐᖏᓕᖓ ᐃᑲᔪᖅᑎᖓ 

ᐊᐹᑦ ᑭᐅᖁᔭᕋᓗᐊᕋ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐊᐹᑦ. 

 

ᐊᐹᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᐃᓚᖏᑦ 

ᐱᓕᕆᐊᕗᑦ ᐃᓕᓴᐃᔨᓂᒃ ᐱᕙᓪᓕᐊᑎᑦᑎᓪᓗᑕ 

ᐃᓕᓐᓂᐊᖅᑎᓂᒃ ᐱᔭᕇᑦᑎᐊᖃᑦᑕᖁᔨᓪᓗᑕ 

ᐃᓕᓴᐃᔩᑦ ᐃᑲᔪᖅᓯᖅᑕᐅᖃᑦᑕᖅᑐᐃᑦ 

ᐊᔾᔨᒌᓐᖏᑦᑐᒃᑯᑦ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᖅᑎᓂᒃ, ᐃᓕᓐᓂᐊᖅᑎᓕᒫᓂᓪᓗ 

ᐃᑲᔪᖅᓰᓂᕐᒥᒃ. ᐊᔾᔨᒋᓐᖏᑦᑐᕈᓘᔮᓗᓐᓂᒃ 

ᐊᔪᓐᖏᔾᔪᑎᖃᕐᖓᑕ ᐃᓕᓴᐃᔩᑦ ᖃᐅᔨᒪᓪᓗᑕ 

ᐅᖃᓕᒫᕆᐅᖅᓴᓂᕐᒥᒃ, ᑎᑎᕋᕆᐅᖅᓴᓂᕐᒥᓪᓗ.  

 

ᑕᒪᐅᓇ ᐊᔪᕈᓐᓃᖅᓴᐃᒐᓱᐊᖃᑦᑕᕋᑦᑕ. 

ᐅᖃᓕᒫᕈᓐᓇᖅᓯᑎᑦᑎᐊᕋᓱᑦᑐᑕ ᑖᒃᑯᐊᓗ 

ᐊᕕᑦᑐᖅᑕᐅᖃᑦᑕᖅᑐᑎᒃ ᐃᓛᒃᑯᑦ ᐃᓕᓴᐃᔩᑦ 

ᐸᕐᓇᐅᑎᓕᐅᖃᑦᑕᖅᑐᑎᒃ ᐃᓕᓐᓂᐊᖅᑎᓄᑦ, 

ᑲᔪᓯᖏᐊᑦᑎᐊᕈᑎᔅᓴᖏᓐᓂᒃ 

ᐃᓕᓐᓂᐊᖅᑎᑕᐅᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒃᑲᓕ ᒥᔅᑕ ᕼᐃᒃᔅ ᐊᐱᖅᑯᑎᒋᕋᑖᖅᑕᖓᓂ 

ᐃᓚᒋᐊᖅᓯᓂᐊᕋᒪ ᐃᓕᓐᓂᐊᖅᑏᑦ 

ᐱᔭᕇᑦᑎᐊᖃᑦᑕᕐᓂᖏᓐᓂᒃ 

ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ, 

ᐃᑲᔪᖅᓯᖅᑕᐅᒍᓯᖏᓐᓂᒃ ᐊᒻᒪ ᐃᓕᓴᐃᔩᑦ 

ᐃᓪᓗᕈᓯᕐᒦᖃᑦᑕᕐᖓᑕᐃᓛᒃ 

ᐊᔾᔨᒌᓐᖏᑦᑐᕈᓘᔮᓗᓐᓂᒃ ᐊᔪᖏᓐᓂᖃᖅᑐᓂᒃ 

ᐊᔪᓕᕇᖑᔪᓂᒃ, ᐊᔪᓐᖏᓕᕇᖑᔪᓂᒃ.  

 

ᐃᓛᒃ ᐱᐅᔪᕐᖏᓛᖅ ᐋᖅᑭᔅᓯᒪᔪᖃᕐᖓᑦ 

ᐃᓕᓐᓂᐊᕈᑎᓂᒃ, ᐃᓕᓴᐃᔨᓄᑦ 

ᐊᑐᖅᑕᐅᖃᑦᑕᖅᑐᓂᒃ. ᑭᓯᐊᓂ ᑕᕝᕙᓐᖓᑦ 

ᐱᔭᕆᐊᑐᓕᖃᑦᑕᕆᕗᖅ ᐊᔾᔨᖐᓐᖏᑦᑐᕈᓘᔭᕐᓂᒃ 

ᐊᔪᓐᖏᓐᓂᖃᖅᑐᓂᒃ ᐃᓪᓗᕈᓯᕐᒥᔅᓴᐃᓐᓈᖅ 

ᑕᕝᕙᓂᔅᓴᐃᓐᓇᖅ ᐃᓕᓐᓂᐊᖅᑎᑕᐅᔪᖅ. ᓅ 

ᐳᕌᓐᓱᐃᒃᖑᕙᓪᓚᐃᔪᕐᖏᓐᓇ 2019-ᖑᑎᓪᓗᒍ 

ᐱᒋᐊᖅᑎᑦᑎᓚᐅᖅᓯᒪᒻᒪᑕ ᑐᖑᔪᖅᑐᒥᒃ 

ᐅᖃᓕᒫᒐᕐᒥᒃ ᐊᑐᐊᒐᓕᐅᖅᑐᑎᒃ ᕿᒪᕉᑎᒋᐊᖅᑐᑎᒃ 

ᐊᕐᕌᒍᖏᑎᒍᑦ ᐃᓪᓗᕈᓯᕐᒥᒃ ᐋᖅᑭᑦᑎᕆᓯᒪᓂᕐᒥᒃ, 

ᐃᓕᓴᕕᓐᓂᑦ.  

 

ᐊᔪᓐᖏᓐᓂᖔᖏᑦ ᑲᑎᒪᑎᑕᐅᖃᑦᑕᖅᑐᑎᒃ 

ᐊᔪᓐᖏᑦᑐᐃᑦ. 9-ᒥᑦ 11-ᒧᑦ ᐊᕐᕌᒍᓖᑦ 

ᑲᑎᓐᖓᑎᑕᐅᓪᓗᑎᒃ ᐊᔾᔨᒌᒻᒥᒃ ᖁᑦᑎᓐᓂᓕᒻᒥᒃ 

ᐃᓕᓐᖓᒻᒪᑕ. ᑕᐃᒫᒃ ᖁᕝᕙᐸᓪᓕᐊᑎᑕᐅᒐᓱᑦᑐᑎᒃ 

ᐃᓕᓐᓂᐊᕈᑎᖏᓐᓂᓪᓗ ᒪᓕᑦᑎᑕᐅᓪᓗᑎᒃ 

ᒥᑭᔫᑕᐅᓂᖅᐹᖏᓐᓂᒃ ᖁᑦᑎᖕᓂᖓ 12-ᒧᑦᑕᐅᖅ 

ᑕᐃᒫᔅᓴᐃᓐᓇᖅ ᐊᐱᖅᓱᖅᑐᖃᕈᓐᓇᕐᒥᔪᖅ.  

 

ᑭᓯᐊᓂ ᖃᐅᔨᒍᒪᑐᐃᓐᓇᖅᑐᖓ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗ 

ᖃᐅᔨᒪᓐᓂᕋᓱᐊᕐᒪᖔᒋᑦ, 

ᐃᓱᒪᖅᓴᖅᓯᐅᕈᑎᒋᒻᒪᖔᖏᓪᓗ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᖃᐅᔨᒪᔭᕗᑦ ᑖᓐᓇ. 

ᐊᓯᔾᔨᖅᑕᒥᓂᖅ ᓅ ᐳᕌᓐᓱᐃᒃᒥ ᐊᓯᔾᔨᖅᑕᐅᒐᓱᑦᑐᖅ 

ᓅ ᐳᕌᓐᓱᐃᒃᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᓅ ᐳᕌᓐᓱᐃᒃ 

ᑐᓴᖅᑕᐅᑎᑦᑎᒻᒪᑕ ᒥᓂᔅᑕᖓ 

ᐃᓕᓐᓂᐊᕆᐅᖅᓴᔪᓄᑦ ᐋᖅᑭᒋᐊᕆᒍᒪᓚᐅᖅᓯᒪᒻᒪᑕ 

ᐃᓕᓐᓂᐊᕐᓂᓕᕆᔨᖓᓂᒃ ᑖᓐᓇᓗ 

ᐱᔭᕆᐊᑐᔪᐊᓘᓪᓗᓂ ᕿᓚᒥᑯᓗᒃ ᐊᓯᔾᔨᕋᔅᓴᐅᓐᓇᓂ. 

ᑕᐃᒪᓕ ᐊᕐᕌᒍᑦ ᑕᓪᓕᒪᑦ ᖁᓖᑦ ᐊᕙᑎᓪᓘᓐᓃᑦ 

ᓯᕗᓂᕆᓛᑦᑕᑎᓐᓂ ᓄᓇᕘᑉ ᑖᓐᓇ ᑎᒍᑉᐸᒍ ᑕᐃᒫᒃ 

ᐃᓕᓴᑎᑦᑎᓂᖅ. ᐊᔪᓐᖏᓐᓂᖏᓐᓂᒃ 

ᒪᓕᑦᑕᐅᖔᕐᓗᖏᑦ ᐊᕐᕌᒍᒋᓐᖏᑕᖏᑦ, 

ᖃᓄᑭᐊᕐᖓᐃᑦ ᑕᒪᓐᓇ ᐃᑲᔪᕐᓂᖃᕋᔭᖅᑲ? ᐅᕙᒍᑦ 

ᐃᓕᓐᓂᐊᖅᑐᓕᕆᓂᖓᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ 

ᒥᔅ ᐊᐹᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐊᐹᑦ. 

 

ᐊᐹᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ. ᐄ, ᑖᓐᓇ 

ᐃᓱᒪᖅᓴᖅᓯᐅᕈᑎᒋᔪᒥᓇᓪᓚᕆᑦᑐᖅ 

ᐃᓕᓐᓂᐊᖅᑐᓕᕆᓂᕗᑦ ᐊᕐᕌᒍᖃᓗᐊᓐᖏᒻᒪᑦ 

ᑕᑯᔪᒥᓇᕋᔭᖅᑐᖅ ᖃᓄᐃᓕᒍᓐᓇᑦᑕᕐᒪᖔᖅ.  

 

ᐅᕙᒍᓪᓕ ᐃᓕᓐᓂᐊᖅᑐᓕᕆᓂᖓᓂᒃ 

ᐊᑐᒐᓛᔅᓯᒪᓕᕇᖅᑕᕗᑦ ᖁᑦᑎᖕᓂᖓ 

ᐊᑐᓐᖏᓂᖅᓴᐅᒐᓱᑦᑐᑕ ᐅᖃᓕᒫᕆᐅᖅᓴᓂᖏᑦ 

ᒪᓕᑦᑐᐃᑦ ᖃᓄᑎᒋ ᐅᖃᓕᒫᕈᓐᓇᕐᓂᖏᓐᓂᒃ 

ᖁᑦᑎᖕᓂᓕᖕᓂᖔᖅ ᐃᓱᒪᒋᔭᖃᕐᓇᑎᒃ. ᑕᒪᒃᑯᐊᓗ 

ᐱᒋᐊᓕᕋᑖᖅᑐᔅᓯᐅᑏᑦ 

ᐊᔪᕈᓐᓃᓕᖅᐸᓪᓕᐊᔪᖅᓯᐅᑏᑦ 

ᓈᓴᐅᑎᐊᓗᒻᒥᖔᖅ ᖁᑦᑎᖕᓂᖓ 

ᐅᖃᐅᓯᖃᓐᖏᖔᖃᑦᑕᖅᑐᑕ 

ᐱᕙᓪᓕᐊᑎᑦᑎᒐᓱᐊᖃᑦᑕᖅᑐᖑᑦ.  

 

ᐃᓛᒃᑯᑦ ᐃᒻᒥᓂᒃ ᐅᖃᓕᒫᕈᓐᓇᖅᓯᑎᑦᑎᒐᓱᑦᑐᒍᑦ. 

ᑕᐃᒫᒃ ᐃᑲᔪᐊᕐᔪᖃᑦᑕᕐᓗᑕ ᒫᓐᓇᑦᑎᐊᖅ 

ᐊᑐᕋᔅᓴᐅᔪᓂᒃ ᑎᑭᐅᑎᒐᓱᐊᖅᑕᑎᓐᓄᑦ 

ᑎᑭᔅᓯᓐᓇᓕᕈᓐᓇᕋᔭᖅᐸᓪᓚᐃᔪᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕐᒥᔪᖓ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᐊᐱᖅᑯᑎᖃᕈᒪᓪᓗᖓ 

ᑕᕝᕙᓂ ᓄᑖᓕᕆᔪᒥᒃ ᑖᒃᑯᐊ ᑕᑯᓪᓗᒋᑦ 

ᑮᓇᐅᔭᖅᑐᕈᑎᔅᓴᐃᑦ ᓱᕐᕋᓗᐊᓐᖏᒻᒪᑕ ᑖᒃᑯᐊ 

ᐊᑖᓃᑦᑐᑦ ᓯᕗᓪᓕᐅᑎᖏᑦ ᐸᕐᓇᐅᑎᖏᓐᓄᑦ 20-

22-23 ᐅᖃᖅᓯᒪᔪᖃᕐᒪᓂᓛᒃ (ᑐᓵᔨᑎᒍᑦ) 

ᐅᖃᖅᑲᐅᒐᕕᑦ ᐱᔭᕇᖅᓯᒐᓱᓐᓂᐊᕋᔅᓯᒎᖅ 

ᐊᑐᓕᖅᑎᑦᑎᒐᓱᓪᓗᓯᓗ ᒪᑭᒪᑦᑎᐊᓂᕐᒥᒃ 

ᐸᕐᓇᐅᑎᒥᒃ ᐃᓕᓴᕕᒻᒥᒃ ᓯᕗᓕᖅᑎᐅᔪᓄᑦ 

ᐃᓕᓴᐃᔨᐅᔪᓂᓪᓗ ᐃᑲᔪᖅᓰᒍᑎᔅᓴᐅᒐᔭᖅᑐᓂᒃ. 

ᑕᐃᒪ ᐊᐱᖅᑯᑎᒐᓕ ᖃᖓᐅᓇ 

ᐱᔭᕇᖅᑕᐅᕕᔅᓴᖃᖅᑲ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑭᖅᓯᕙᓪᓕᐊᔪᑦ ᐃᓄᑦᑎᑑᓕᖅᑎᑦᑎᕙᓪᓕᐊᓪᓗᑎᒃ 

ᑕᒪᒃᑮᓐᓂᒃ ᐊᑐᐊᒐᐅᓐᓂᐊᖅᑑᓐᓂᒃ ᐅᖃᓕᒫᒑᓐᓂᒃ 

ᑕᒪᒃᑮᓐᓄᒃ ᐃᓕᓴᕖᓪᓗᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᖁᔭᓐᓇᒦᓪᓗ ᒥᔅ ᑯᕌᔅ. 

ᑖᓐᓇᓗ ᐊᑎᑦᑎᐊᖓᓃᑦᑐᖅ 

ᓇᓗᓇᐃᖅᓯᒪᒻᒥᒻᒪᑦ (ᑐᓵᔨᑎᒍᑦ) ᐱᔭᕇᕐᓗᑎᒃ 

ᐊᔪᓐᖏᑦᑐᒍ K-1 ᐊᒻᒪ 2-3 ᐃᓄᑦᑎᑐᑦ 

ᐃᓅᓯᓕᕆᓂᕐᒥᒃ ᐃᓕᓴᓂᕐᒥᒃ ᐊᒻᒪᑦᑕᐅᖅ 

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ ᐊᑐᖅᑕᐅᖃᑦᑕᕐᓗᑎᒃ. 

 

(ᑐᓵᔨᑎᒎᓐᖏᑦᑐᖅ) ᐃᓕᓐᓂᐊᕐᕕᒻᒥ ᐃᓅᓯᓕᕆᓂᖅ 

ᐃᓕᓐᓂᐊᖅᑎᖁᑎᖃᕋᑦᑕ ᐊᕐᓇᑯᓗᓐᓂᒃ 

ᐊᖑᑎᓂᓪᓗ ᐃᓚᖏᑦ ᐃᓕᓐᓂᐊᕐᕖᑦ ᖃᓄᐃᓕᖓᕙ 

ᐊᒥᓲᓂᖅᓴᐅᕙᑦ ᐊᑕᐅᓯᕐᒥᒃ ᐃᓅᓯᓕᕆᔨᖃᖅᑐᑎᒃ. 

ᑖᓐᓇ ᓂᓪᓕᐅᑎᒋᓗᐊᖅᑲᕋ ᐃᔅᓯᕙᐅᑕᖅ ᐃᓐᓇᖅ 

ᐊᖑᑎ ᐊᕐᓇᑯᓗᒻᒥᒃ ᓂᕕᐊᖅᓯᐊᒥᒃ 

ᐃᓄᑑᖃᑎᖃᕆᐊᖃᓐᖏᓐᓂᖅ ᐊᒻᒪ ᐊᕐᓇᖅ 

ᐃᓐᓇᐅᓗᓂ ᓄᑲᑉᐱᐊᑯᓗᒻᒥᒃ ᑕᒪᒃᑯᐊ 

ᐱᔾᔪᑎᒋᓪᓗᒋᑦ, ᑖᓐᓇ ᑕᑯᓇᑦᑕᐅᕙᓪᓕᐊᒻᒪᖔᖅ 

ᖃᓄᐃᓕᖓᒻᒪᖔᖅ ᐋᔩᕈᑕᐅᖃᑦᑕᕐᒪᖔᖅ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᑕᒪᓐᓇ 

ᑭᓐᖒᒪᔭᐅᔪᔅᓴᐅᖃᑦᑕᕐᒪ ᓂᓪᓕᐅᑎᒋᕙᕋ 

ᐃᔅᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᑕᐅᓯᕐᒥᒃ ᐱᑕᓕᒃ ᐃᓕᓴᕕᒻᒧᑦ 

ᐊᑕᐅᓯᕐᒧᑦ. ᐊᖑᑎᐅᑉᐸ ᐊᕐᓇᐅᐸᓪᓘᓐᓃᑦ 

ᐃᖅᑲᓇᐃᔮᖅᑖᕐᓂᖅᑲᑦ ᐊᖑᑦ 

ᐃᖅᑲᓇᐃᔮᖅᑖᓂᖅᑲᓪᓘᓐᓃᑦ ᐊᕐᓇᖅ ᐃᓯᒪᔭᐅᕗᖅ 

ᑕᐃᒪ, ᑕᐃᒫᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᐊᒻᒪᓗ ᐊᐱᖅᑯᑎᒋᔪᒪᒻᒥᔭᕋ 

(ᑐᓵᔨᑎᒍᑦ) ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᓰᖃᑦᑕᕐᖓᑕᒎᖅ ᑭᒃᑯᓕᒫᓂᒃ 

ᐃᓕᓴᐃᑎᑦᑎᓂᕐᒥᒃ ᐃᓕᓐᓂᐊᑎᑦᑎᓂᕐᒥᒃ ᓄᓇᕘᒥ 

ᐃᓕᓴᕕᓕᒫᓂᒃ. ᑭᓱᑦᑕᐃᒪ ᑕᒪᐅᖓ 

ᐃᑲᔪᖅᓰᒍᑎᔅᓴᐃᑦ ᐊᑐᐃᓐᓇᐅᕙᑦ ᑕᐃᒪᐃᑦᑐᓄᑦ 

ᐃᓕᓐᓂᐊᖅᑎᓄᑦ? ᑕᒪᐅᓇ ᐃᒥᐊᓗᒻᒧᓪᓘᓐᓃᑦ 

ᐃᑦᑕᑦᑕᐅᓯᒪᔪᖃᖅᑲᑦ ᐅᕝᕙᓘᓐᓃᑦ 

ᐅᐃᒪᓂᐅᓴᔪᖃᑐᐃᓐᓇᖅᑲᓪᓘᓐᓃᑦ ᐅᕝᕙᓘᓐᓃᑦ 

ᑎᒥᒃᑯᑦ ᐊᔪᕈᑎᖃᖅᑲᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᓴᖅᑭᑎᑦᓯᓕᒑᔪᒍᑦ ᑖᒃᑯᓄᖓ 

ᑐᕌᖓᔪᐃᑦ ᐃᓕᓐᓂᐊᕕᓐᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᓪᓗ. 

(ᑐᓵᔨᑎᒍᑦ) ᐊᑕᐅᓯᖅ ᓱᓕ. ᐸᕐᓇᑦᑕᐅᔪᓂᒃ 117 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᓕᕆᓂᕐᒥᑦ K-ᒥᑦ 

ᖁᑦᑎᖕᓂᖅ 1-ᒧᑦ ᑖᒃᑯᐊ ᐃᓕᓐᓂᐊᑎᑦᓯᓂᐊᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᕙᒍᑦ ᐃᓕᓐᓂᐊᖅᑐᓕᕆᔨᒃᑯᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᐃᑲᔫᓯᐊᑦ ᐊᒻᒪ ᐃᓕᓐᓂᐊᖅᑐᐃᑦ ᖃᓄᖅ 

ᐊᔪᓐᖏᑎᒋᒻᒪᖔᑕ ᖃᐅᔨᓴᖅᑕᐅᓂᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᖏᕐᕋᒥᓐᓂᒃ 

ᐃᓕᓐᓂᐊᖅᑐᐃᑦ ᐃᑲᔪᕐᓗᒋᑦ 

ᖃᓄᖅ ᐊᖏᕐᕋᖅᓯᒪᔪᓂᒃ ᐃᓕᓐᓂᐊᖅᑐᐃᑦ 

ᐃᓕᓐᓂᐊᕈᑎᖏᓪᓗ ᐃᓚᐅᑎᑦᓯᓂᖅ ᑭᓇᒃᑯᓗᑦᑖᓂᒃ 

ᐊᑕᐅᓯᕐᒥᒃ ᓄᓇᓕᒻᒧᑦ ᓅᓪᓗᓂ ᐊᓯᐊᓄᑦ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᖃᓄᖅ ᐋᖅᑭᐅᒪᓂᐊᖅᐸ ᑮᓇᐅᔭᖅ 

ᐊᖏᖅᑕᐅᓯᒪᓕᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᒐᕕᑦ. 

ᐊᖏᕐᕋᖅᓯᒪᓗᑎᒃ ᐃᓕᓐᓂᐊᕈᒪᔪᐃᑦ 

ᐊᖏᔪᖅᑳᕆᔭᐅᔪᐃᑦ ᑎᒍᐊᖅᑎᖏᓪᓘᓐᓃᑦ 

ᐊᖓᔪᖅᑳᒧᑦ ᑐᒃᓯᕋᕋᔭᖅᑐᐃᑦ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐊᖏᕋᔭᖅᑐᐃᑦ ᐅᕝᕙᓘᓐᓃᑦ 

ᐋᒃᑳᕐᓗᑎᑦ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

  

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᑕᖃᖅᓯᒪᕚ ᓄᓇᓖᑦ ᐃᒻᒥᓂᒃ ᑖᓐᓇ 

ᐊᑐᖅᑕᐅᓯᒪᕙ ᐊᖏᕐᕋᒥ ᐃᓕᓐᓂᐊᑎᑦᓯᓂᖅᑲᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᑕᖃᖅᓯᒪᔪᖅ ᓄᓇᕗᒻᒥ 

ᐊᖏᕐᕋᖅᓯᒪᓗᑎᒃ ᐃᓕᓐᓂᐊᖃᑦᑕᖅᓯᒪᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪ ᐊᖏᖅᑕᐅᓯᒪᑉᐸᑦ 

ᐃᖅᑲᓇᐃᔭᖅᑎᐅᕚᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓐᖏᑕᕋ ᐃᖅᑲᓇᐃᔭᖅᑏᑦ ᓱᓇ 

ᓇᓂ? ᐃᒻᒥᓂ ᐊᖏᔪᖅᑳᑦ ᐃᓕᓐᓂᐊᑎᑦᓯᔪᐃᑦ 

ᐃᒻᒥᓂᒃ ᐊᐅᓪᓛᖅᑐᐃᑦ ᐃᒥᓂᒃ ᐊᖏᕐᕋᒥᓂᒃ 

ᐃᓕᓐᓂᐊᑎᑦᓯᔪᐃᑦ ᐊᑭᓕᖅᑐᖅᑕᐅᓐᖏᑦᑐᐃᑦ 

ᐃᓕᓐᓂᐊᑎᑦᓯᔨᐅᓐᖏᑦᑐᐃᑦ.  

 

ᑭᓯᐊᓂ ᐱᑕᖃᖅᑐᖅ ᐅᑎᕐᕕᐅᔪᓐᓇᕐᓗᑎᒃ 

ᐊᖏᔪᖅᑳᓄᑦ ᐃᓕᓐᓂᐊᕈᑎᓂᒃ ᐊᑭᖃᕌᖓᑕ 

ᐅᖃᓕᒫᒐᐃᓪᓗ ᐃᓕᓐᓂᐊᑎᑦᑎᔾᔪᑎᓄᑦ ᑕᐃᒃᑯᐊ 

ᐊᑮᑦ ᐅᑎᕐᕕᐅᔪᓐᓇᖃᑦᑕᖅᑐᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐅᕝᕙᓘᓐᓃᑦ 

ᐅᐃᕖᒃᑯᑦ ᐊᖅᑯᑎᒋᓗᒋᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓯᕗᓪᓕᐅᑎᑕᐅᔪᖅ, ᐊᐱᕆᖅᑲᐅᕗᖓ 

ᑖᔅᓱᒥᖓ.  

 

ᑖᒃᑯᐊ ᐊᖓᔪᖅᑳᑦ ᓱᕈᓯᐊ ᓵᓚᐅᓗᐊᓕᕐᒪᑦ 

ᓵᓚᐅᓗᐊᖅᓯᒪᓗᑎᑦᑕᐅᖅ ᐃᓕᓐᓂᐊᕈᒪᔪᓐᓃᕐᓗᖓ. 

ᐅᖃᖅᓯᒪᒻᒪᑦ, ᐃᒃᓯᕙᐅᑖᖅ, ᑕᕝᕙᓂ ᒪᒃᐱᖅᑐᒐ 

117, ᐃᓚᒋᔭᐅᓇᔭᖅᐹ ᐊᖏᕐᕋᖓᓂᒃ 

ᐃᓕᓐᓂᐊᕈᒪᔪᖅ ᑖᒃᑯᐊ ᐱᔮᕆᔭᐅᓗᐊᖃᑦᑕᕐᖓᑦ 

ᐃᓕᓐᓂᐊᖅᑐᖅ ᐊᖏᕐᕋᒥᓐᓂᒃ ᐃᓕᓐᓂᐊᕈᒪᔪᖅ. 

ᑖᓐᓇ ᐱᔾᔪᑕᐅᕚ? ᓯᕗᓪᓕᐅᖃᑕᐅᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᒻᒧᑦ. ᐊᖏᕐᕋᕐᓂᕐᒥᒃ 

ᐃᓕᓐᓂᐊᕐᓂᖅ ᑲᑉᐱᐊᓵᕆᓂᕐᒧᑦ ᐱᔾᔪᑎᖃᓐᖏᑦᑐᖅ 

ᓵᓚᒋᔭᐅᓂᕐᒧᑦ ᖃᓄᖓᓴᓐᓂᕐᒧᑦ. 

ᐃᓕᓐᓂᐊᕈᒪᔪᓐᓃᖅᑐᖅ ᑕᒪᓐᓇ ᐊᖓᔪᖅᑳᑦ 

ᐃᓕᓐᓂᐊᕐᕕᓐᓂ 

ᐃᓕᓐᓂᐊᑎᑦᑎᖃᓯᐅᑎᓂᖃᑎᖃᕐᓗᑎᒃ ᑖᒃᑯᐊ 

ᑲᒪᒋᔭᖃᕋᓱᓪᓗᑎᒃ ᑲᒪᒋᔭᐅᑦᓯᐊᕋᓗᐊᕐᒪᖔᑕ 

ᑖᒃᑯᐊ ᑲᒪᒋᔭᐅᑦᓯᐊᕐᓂᖏᓐᓄᑦ.  

 

ᐃᓕᓐᓂᐊᖅᑐᐃᑦ ᐃᓕᓐᓂᐊᖁᔭᕗᑦ ᐃᓕᓐᓂᐊᕐᕕᒻᒥ 

ᖃᓄᐃᓐᖏᑦᑎᐊᕐᓗᑎᒃ ᒪᓕᒐᕗᑦ ᐊᓯᖏᓐᓂᒃ 

ᐱᖁᓐᖏᑕᕗᑦ ᐊᖏᕐᕋᒥᓐᓂᒃ ᐃᓕᓐᓂᐊᓕᕐᓗᑎᒃ. 

ᑕᐃᒪᓐᓇ ᑭᓯᐊᓂ ᑕᒪᓐᓇ ᐊᖏᕐᕋᒥᒃ 

ᐃᓕᓐᓂᐊᕐᓂᖅ ᐃᓕᓐᓂᐊᑎᑦᓯᔪᒪᔪᐃᑦ 

ᐱᔪᒪᔪᓐᓄᓘᓐᓃᑦ ᐊᑐᐃᓐᓇᐅᖃᑦᑕᖅᑐᖅ 

ᐊᔾᔨᒌᓐᖏᑦᑐᐃᑦ ᐱᔾᔪᑎᒋᔭᐅᓪᓗᑎᒃ. ᑖᒃᑯᐊ 

ᐊᖏᕐᕋᕆᔭᐅᔪᐃᑦ ᐊᔾᔨᒌᖃᑦᑕᓐᖏᒻᒪᑕ ᑕᒪᓐᓇ 

ᓵᓚᖃᓐᓂᐊᓯᒥᓂᖅ ᐱᔾᔪᑕᐅᓐᖏᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᕕᑦ ᑲᑎᒪᔭᖅᑐᕐᓗᑎᒃ 

ᑐᒃᓯᕋᕆᐊᖅᑐᕈᓐᓇᖅᑐᐃᑦ ᐃᓕᓐᓂᐊᖅᑎᑕᖓ 

ᐊᖏᕐᕋᖅᓯᒪᓗᓂ. ᓱᓇᓂᒃ ᒪᓕᒋᐊᖃᕋᔭᖅᐸ 

ᐊᖏᕐᕋᖓᓂᒃ ᐱᑕᖃᖅᐸ ᐱᑕᖃᕐᒪᖔᖅ 

ᐊᖏᕐᕋᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᑕᖃᐅᖅᑐᖅ ᐊᔾᔨᒌᓐᖏᑦᑐᓂᒃ. 

ᓯᕗᓪᓕᖅ, ᑖᒃᑯᐊ ᐃᓕᓐᓂᐊᖅᑐᑦ 6-ᓂ 

ᐊᕐᕌᒍᖃᕐᓗᑎᒃ, 18 ᐊᑖᓂ ᑏᓰᕝᕙ 31 ᐊᒻᒪ 

ᓄᓇᕗᒻᒥ ᐃᓕᓐᓂᐊᕕᒻᒥ ᐊᑎᐊ ᐃᓚᐅᔭᕆᐊᓕᒃ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐆᒃᑐᕈᓐᓇᖅᑐᐃᑦ 

ᑲᑎᒪᔨᓄᑦ ᑐᒃᓯᕋᕐᓗᑎᒃ.  

 

ᐊᒻᒪ, ᓱᕈᓯ ᐊᖏᕐᕋᒥ ᐃᓕᓐᓂᐊᖅᑎᑕᐅᓂᖅ 

ᐊᔪᖅᑐᑦ ᐃᓕᓐᓂᐊᕕᑦᑎᒍᑦ ᒪᓕᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᒃᓴᖓᓂᒃ 

ᐊᖏᕆᐊᖃᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔪᓐᓇᕋᕕᑦ. ᐱᑕᖃᐅᖅᑐ 

ᐊᖓᔪᖅᑳᑦ ᓵᓚᐅᓂᕐᒧᑦ ᐱᔾᔪᑎᖃᖅᑐᐃᑦ.  

 

ᐊᒻᒪ ᐊᓯᐊᓄᑦ, 

ᒥᓂᔅᑕ ᐅᖃᖅᑲᐅᒻᒪᑦ ᐃᓕᖅᑯᓯᕐᓗᒃᑐᑦ ᑎᒥᒥᑦᑎᒍᑦ, 

ᐃᓕᓐᓂᐊᖅᑎᑦᑎᔩᑦ ᐃᓅᓯᓕᕆᔩᓪᓘᓐᓃᑦ 

ᐱᑕᖃᐅᖅᐸᑦ ᑖᒃᑯᐊ ᐃᑲᔫᓯᐊᖏᑦ ᐃᓅᓯᓕᕆᔩᑦ 

ᐃᓕᓐᓂᐊᑎᑦᑎᔩᑦ ᐊᑐᐃᓐᓇᐅᕚᑦ ᑎᒥᒥᑦᑎᒍᑦ 

ᐊᔪᕈᑎᖃᑦᑕᖅᑐᒥ ᖃᐅᔨᓴᕈᑕᐅᖃᑦᑕᖅᑎᓪᓗᒋᑦ 

ᐃᓕᓐᓂᐊᕈᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ 

ᐃᓕᓐᓂᐊᖅᑎᑕᐅᔪᓐᓇᖅᑐᐃᑦ ᐃᑲᔫᓯᖃᐅᖅᑐᖅ 

ᐃᓅᓯᓕᕆᔨᓂᒃ ᐊᔾᔨᒌᓐᖏᑦᑐᐃᑦ 

ᐃᓕᑕᕆᔭᐅᓯᒪᔪᐃᑦ ᐃᓕᓐᓂᐊᖅᑐᓂᒃ ᑖᒃᑯᐊ 

ᖃᓄᖅ ᐃᑲᔪᖅᑕᐅᔭᕆᐊᖃᕐᓂᖏᑦ 

ᐊᔾᔨᒌᖃᑦᑕᓐᖏᒻᒪᑕ ᐃᓕᓐᓂᐊᖅᑐᐃᑦ. 

ᐃᓕᓐᓂᐊᕐᕕᒻᒥ ᐃᑲᔪᖅᑐᐃᔨᐅᔪᐃᑦ 

ᐃᓕᓐᓂᐊᖅᑐᓗᒃᑖᑦ ᐃᓚᐅᔪᓐᓇᖃᕐᓗᒋᑦ 

ᐃᒥᐊᓗᒻᒧᑦ ᓱᕐᕋᑦᑕᐅᓯᒪᓃᑦ ᓯᓇᐃᒍᑎᓪᓗᒋᑦ 

ᐅᕝᕙᓘᓐᓃᑦ ᐃᖢᐊᖅᓴᐃᔨᒧᑦ ᐱᖁᔭᐅᓯᒪᑉᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᑕᖃᖅᑐᖅ ᐃᓕᓐᓂᐊᑎᑦᓯᔨᓂ ᑲᒪᔪᓐᓇᖅᑐᓂ.  

 

ᐃᓕᓐᓂᐊᖅᑐᐃᑦ ᓇᓪᓕᖅᑕᖏᑦ ᖁᕝᕙᓯᓐᓂᓕᓐᓂ 

12-ᒥ ᐱᐊᓂᒃᐸᑦ, ᑐᓴᖃᑦᑕᖅᑐᖓ ᑖᒃᑯᐊ 

ᐃᓕᓐᓂᐊᕌᓂᒃᑐᐃᑦ ᐱᓱᓗᑐᐃᓐᓇᖅᑐᐃᑦ 

ᐃᓕᓐᓂᐊᑲᓐᓂᕋᓱᓐᖏᑦᑐᐃᑦ ᐊᔪᓐᖏᓐᓂᖏᑦ 

ᒪᓕᓪᓗᒋᑦ.  

 

ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᕈᓐᓇᖅᐸᑦ ᓯᓚᑦᑐᓴᕐᕕᐅᑉ 

ᐊᖓᔪᖅᑳᖓᓂᒃ ᑖᒃᑯᐊ 

ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕈᒪᓐᓂᖅᐸᑦ 

ᐃᓕᓐᓂᐊᕐᓗᓂᓘᓐᓃᑦ 

ᐃᓕᓐᓂᐊᑎᑦᑎᔨᓐᖑᕈᓐᓇᕐᓂᕐᒥᒃ. ᖃᓄᖅ 

ᖃᐅᔨᖃᑦᑕᖅᐱᓯ ᐊᔪᓐᖏᓐᓂᕆᔭᖏᓐᓂᒃ 

ᐃᓕᓐᓂᐊᖅᓯᒪᓂᕆᔨᒋᔭᖏᑦ 

ᐃᓕᓐᓂᐊᒃᑲᓐᓂᕈᒪᔪᐃᑦ ᖃᓄᖅ 

ᖃᐅᔨᖃᑦᑕᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᐃᑦ ᐱᑕᖃᐅᖅᑐᖅ 

ᑖᒃᑯᐊ ᐅᖃᕈᓐᓇᖅᑐᖓ ᐃᓄᓕᕆᔨᒃᑯᑦ ᓯᓚᑦᑐᓴᕐᕕᒃ 

ᐃᓕᓐᓂᐊᖅᑐᓕᕆᔨᒃᑯᓪᓗ ᖃᓄᖅ 

ᐃᑲᔪᒃᑲᓐᓂᕈᓐᓇᕐᒪᖔᑕ ᐃᓕᓐᓂᐊᕐᓂᖅ 

ᐃᖅᑲᓇᐃᔭᕐᓂᐅᑉ ᐃᓗᐊᓂ ᐱᔾᔪᑎᒋᓗᒍ. ᑖᒃᑯᐊ 

ᐃᑲᔪᒃᑲᓐᓂᕋᓱᒃᖢᑎᒍ ᓄᓇᕗᒻᒥᐅᑦ ᐊᒻᒪ 

ᐃᓕᓐᓂᐊᖅᑎᑦᑎᔩᑦ ᓱᕈᓰᑦ ᑖᒃᑯᐊ 

ᐃᓅᓯᓕᕆᔨᖃᐅᓗᒃᑖᕐᓂᐊᖅᑐᐃᑦ 

ᐃᓕᓐᓂᐊᕐᕕᐊᓗᖑᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᖃᕈᓐᓃᕋᒪ. ᐊᑕᐅᓯᖅ 

ᐊᐱᖅᑯᑦ. ᐃᓚᐅᑎᑦᓯᓂᖅ ᑭᓇᒃᑯᓗᒃᑖᓂᒃ. ᑕᒪᒃᑯᐊ 

ᑎᒥᒥᑎᒍᑦ ᐃᓱᒪᒥᑎᒍᓪᓘᓐᓃᑦ ᐊᔪᕈᑎᖃᖅᑐᐃᑦ, 

ᓯᓚᑖᓂ ᖃᐅᔨᓴᖅᑕᐅᔪᓐᓇᕐᓗᓂ 

ᐃᑲᔪᖅᑎᖃᕆᐊᖃᖅᐸᑦ ᑖᓐᓇ ᓱᕈᓯᖅ. 

ᐃᑲᔪᖅᑎᑖᕐᓂᐊᖅᐹ ᑐᕌᖓᔪᒥᒃ ᐃᑲᔪᖅᑎᒃᓴᒧᑦ 

ᐃᓕᓐᓂᐊᖅᑐᒧᑦ ᓯᓚᑖᓂ 

ᖃᐅᔨᓴᖅᑕᐅᓚᐅᖅᑳᖅᑎᓪᓗᒍ? ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᓐᓂᐊᖅᑐᖅ ᐱᔭᕆᐊᖃᖅᐸᑦ 

ᖃᓄᑐᐃᓐᓇᖅ ᑎᒥᒥᑎᒍᑦ ᐃᓱᒪᒥᑎᒍᓪᓗᓐᓃᑦ 

ᐊᔪᖅᑐᖃᕐᓗᓂ ᐃᑲᔪᖅᑎᐅᔪᖅ ᐃᓕᓐᓂᐊᖅᑎᑦᑎᔨ 

ᑮᓇᐅᔭᑎᒍᑦ ᑐᒃᓯᕋᕈᓐᓇᖅᑐᐃᑦ ᑖᒃᑯᐊ 

ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑎᒍ ᑕᑯᒋᐊᕋᔭᖅᑐᒍᑦ 

ᐃᓕᓐᓂᐊᕐᓂᖓ ᐱᔾᔪᑎᒋᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐅᓐᓄᑯᑖᖑᓕᖅᑰᕐᒪᑦ. 

ᓇᐃᓪᓕᑎᖅᓯᒪᔪᓂᑦᑕᐅᖅ ᐊᑐᖃᑦᑕᓕᕋᒪ.  

 

>>ᐃᒡᓚᖅᑐᑦ 

 

ᐃᓕᓐᓂᐊᖅᑐᐃᑦ ᐱᕙᓪᓕᐊᓂᖏᑦ. G-9, 

ᐊᐅᓚᑦᑎᔾᔪᑏᑦ ᐋᖅᑭᐅᒪᔾᔪᑏᓪᓗ ᓂᕈᐊᖅᑕᐅᒋᐊᓖᑦ. 

$5,809,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᐱᕙᓪᓕᐊᓂᑦᑎᓐᓂᒃ 

ᐅᓂᒃᑳᖁᔨᓕᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 

ᐊᒻᒪᓗ ᐊᐅᕙᔾᔪᑕᐅᔪᓐᓇᕐᓇᓂ. ᓈᒻᒪᒃᓴᖅᑐᑦ? 

ᓈᓴᐃᒋᐊᖃᕋᑦᑕ . ᓈᒻᒪᒃᓴᖅᑐᑦ ᐱᖁᔨᕗᖔᕈᑎᒧᑦ 

ᐃᓵᒡᓕᑦ? ᓈᓴᐃᒋᐊᖃᕈᓐᓃᖅᑯᒍᑦ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ ᐊᓂᑎᓚᐅᕐᒥᒃᑭ 

ᐊᐱᖅᓱᖅᑕᐅᕕᒻᒥ. ᓂᑯᕕᓐᓂᐊᓕᖅᑯᖓ 

ᐱᕙᓪᓕᐊᓂᑦᑎᓐᓂ ᐅᓂᒃᑳᕐᓂᐊᓕᕋᒪ ᐅᖃᖅᑎᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᑎᔩ, ᑲᑎᒪᔨᖁᑎᑎᑦ 

ᐃᓱᒪᔅᓴᖅᓯᐅᕈᑎᖃᖅᑲᐅᕗᑦ ᒪᓕᒐᒃᓴᒥᒃ 1 ᐊᒻᒪᓗ 

ᐱᕙᓪᓕᐊᓂᖏᓐᓂ ᐅᓂᒃᑳᕈᒪᓕᖅᑯᑦ ᐊᒻᒪᓗ 

ᐅᖃᖅᑎᑦᑎᔩ, ᐱᖁᔨᕗᖓ ᐅᓂᒃᑳᖏᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕚ? ᒥᔅᑕ ᖂᑭᐊᖅ. ᐱᖁᔨᕗᖔᕈᑎ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᕗᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᖅᑲᐃᑎᑦᑎᔪᒪᑐᐃᓐᓇᖅᑯᖓ ᒪᓕᒐᓕᐅᖅᑎᓕᒪᑦ 

ᑲᑎᒪᓛᖅᑯᑦ ᐅᓪᓛᒃᑯᑦ 10-ᒨᖅᑲᑦ ᓇᓄᖅ 

ᑲᑎᒪᕕᖓᓂ.  

 

ᑲᑎᒪᔾᔪᑎᔅᓴᐃᑦ ᔫᓂ 7-:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᖅᐳᖅ ᐊᐃᑉᐱᕈᕋᓱᓐᓂᖓᓂ, ᔫᓂ 

7, 1:30 ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 20:35ᒧᐊᖅᑎᓪᓗᒍ



 

 

 

 


